
къыдэгъэкiыгъэнымкiэ пшъэдэкiыжь зыхьрэр
Къэрэтэбан М.А.

ГУЩЫIАП

«ЖъогъошIэтыр» кIэлэцIыкIухэм афэгъэхьыгъэ 
тхылъ. 

«ЖъогъошIэтым» къыдэхьэгъэ материалхэр кIэлэ
пIухэм, нытыхэм сабыйхэм Iоф дашIэнымкIэ, бзэм 
ишъэф хэр нахь куоу къаIэкIэгъэхьэгъэнымкIэ, адыгэ 
лъэп къым ихабзэ нэIуасэ фэшIыгъэнхэмкIэ IэпыIэгъушIу 
хъущт. Тхылъым IорыIуатэхэм, усэхэм, къэIотэн кIэкI
хэм, къэбар гъэшIэгъонхэм, нарт эпосым къыхэхыгъэ 
пычыгъохэм, орэд цIыкIухэм, дидактическэ джэгукIэхэм, 
тирес публикэ ичIыпIэ гъэшIэгъонхэм яхьылIэгъэ къэбар
хэм ыкIи нэмыкIхэм чIыпIэ щаубыты, сабыйхэм аныбжь 
елъы тыгъэу зэтеутыгъэу къэтыгъэх.

КIэлэцIыкIу IыгъыпIэм занятиехэр, зэнэкъокъухэр, 
гъэпсэфыгъо уахътэхэр, экскурсиехэр, мэфэкI зэхахьэхэр 
зэхэпщэнхэмкIэ материалхэр бгъэфедэнхэ плъэкIыщт. 
Сабыйхэм ямакъэ къэIуакIэ, яжабзэ ихэгъэхъон шъхьэ 
зыры зэуи, купкупэуи Iоф арыдэпшIэн плъэкIыщт.

УнэмкIи тхылъыр амалышIу. Нахьыжъхэр сабый
хэм текстхэм къафеджэнхэмкIэ, къызэджагъэхэр къара
гъэIотэжьынхэмкIэ, усэхэр езбырэу арагъэ шIэн хэмкIэ, 
джэгун зэфэшъхьафхэр зэхащэнхэмкIэ тхылъыр щагъэ
фе дэн алъэкIыщт.

ЖЪОГЪОШIЭТ. Хрестоматие

АДЫГЭ РЕСПУБЛИКЭМ И ГИМН

гущыiэхэр – МэщбэшIэ Исхьакъ
орэдышъор – Тхьабысымэ Умар

тихэгъэгу кiасэу тигупсэр
адыгэ чiыгушъ терэi.
зы бын унагъоу лъэпкъыбэр
Щызэгурыiоу щэрэi.

Жъыу:
шiум факiу, лъыкiуат,
республикэу тиунэ дах.
егъэхъу, зыiэт, 
республикэу тигугъэ лъаг –
Уилъэпкъи хъишъэр фэiуат.

дунаим ичiыпiэ шiагъор
нахьыжъмэ тэ къытфыхах,
ахэмэ ялiыгъэ-шiагъэ
лiэшiэгъумэ къызэiэпах.

Жъыу.

хьазабмэ уахэмытыжьэу,
Уитыгъэ нэфи пшъхьащыт.
россием зыкiэ ущыщэу
ащ гукiи ущышъхьафит.

Жъыу.

тэ тыщэiэфэ – егъашiэм! –
тичiыгоу тыгур щыiэщт,
тиуашъуи тыгъи бэгъашiэ
тфэхъоу тикiасэу тиiэщт.

Къуекъо Налбый

ТИ КОНСТИТУЦИЕ

конституциер къызэгохи
ит сатырхэр угу иубыт.
тэ мы тхылъым тырылъэш,
Щылыч фэдэу тырыпыт.
конституциер – тихэгъэгу
рыпсэунэу хэбзэ шъхьаi,
ащ шъхьафитэу тыщегъаi.
нэм фэмыплъэу, гум фэмычъэу,
сыдэу ина тихэгъэгу!
тыгъэнэфыр къыщекiокiэу,
сыдэу къабза тиошъогу!
зэкъош цiыфмэ зы унагъоу
Янасып зэдагъэпс.
тищыiакiэ ар ылъапсэшъ –
конституциер титыгъэпс.

ТИРЕСУБЛИКЭ ИГУПЧ

мыекъуапэ – тиреспубликэ игупч. ар псыхъоу 
шъхьэгуащэ iус. мыекъуапэ къэлэ дах. ащ иурамхэр 
занкiэх, шъуамбгъох, къабзэх. Унэ зэтетхэр бэу дэтых. 
къалэм площадь дахэхэр иiэх, ипарк кiэракi. заводхэр, 
фабрикэхэр, еджэпiэ зэфэшъхьафхэр, кiэлэцiыкiу 
iыгъыпiэхэр дэтых. театрэхэм, музейхэм, стадионхэм, 
библиотекэхэм ренэу iоф ашiэ. къалэр къэзгъэдахэрэмэ 
зэу ащыщ правительствэм и Унэ. ащ iоф щашiэ хэбзэ 
iофышiэхэм, республикэм ихэхъоныгъэ фэiорышiэнхэу 
унэшъо гъэнэфагъэхэр щаштэх. тикъалэ чъыгхэр, 
къэгъагъхэр бэу къыщэкiых. мыекъуапэ къэлэ зэкiужь.

НАХЬЫКIЭ ГРУППЭР

пшысэхэр

кiэлэцiыкiухэм анахь якiасэу зэдэiухэрэр пшысэхэр ары. 
кiэлэцiыкiу фольклорым анахь чiыпiэшхо щызыубытырэр 

пшысэхэр ары. мы жанрэр ары литературнэ пшысэмэ лъапсэ 
афэхъугъэр. 

пшысэхэр iорыiотэ анахьыжъмэ ащыщых. ахэр – фольклорым 
итворчествэ ианахь жанрэ инэу щыт. пшысэр зэман чыжьэ дэдэм 
къыщежьагъ. ахэр жэбзэ дахэкiэ къэiотагъэх, художественнэ 
кiочiэшхо ахэлъ. арэу бэшiагъэу шiу алъэгъоу ахэр зышiыхэрэр 
лъэпкъым ищыiэкiэ-псэукiэ къагъэлъагъоу, ащ игугъэ-гупшысэхэр 
къыраiотыкiхэу зэрэщытхэр ары. зызэрэугъойхэкiэ шiур ем 
зыщытекiорэ, тхьамыкiэм баир зыщиумысырэ пшысэхэр къаiотэнхэр 
цiыфмэ якiэсагъ, ащкiэ ящыiэкiэ-псэукiэ къин гугъапiэрэ чэфы-
гъорэ халъхьэщтыгъэ. пшысэмэ ахэт образхэр зэфэшъхьафых, 
зымкiэ – цiыф ыкiи псэушъхьэ хьалэлых, зэфагъэмрэ шiумрэ зыгу 
илъых, ахэр зэкiэми шiу алъэгъух, адрэмкiэ – гу цiапiэ зиiэ цiыфых, 
псэушъхьэх, жъалымых, хьарамых. 

ШЪЫНЭ ЦIЫКIУМРЭ ТЫГЪУЖЪЫМРЭ
Адыгэ пшыс

изакъоу шъынэ цiыкiур хъупiэм ежьагъ. ащ 
тыгъужъыр къыiукiагъ.

– Уимафэ шiу, шъынэ цiыкiу! – еiо тыгъужъым.
– опсэу, тыгъужъ, – шъынэ цiыкiум джэуап къетыжьы.
– тыдэ о уежьагъа? – тыгъужъыр къэупчiэ.
– хъупiэм сэкiо.
– сэ о, – еiо тыгъужъым, – джыдэдэм усшхынэу сэiо.
– е-ей, – еiо шъынэ цiыкiум, – сыпшхы пшiоигъомэ ар 

арэущтэу зэкiэм ашiа? кiори апэ зыкъэтхьакi.

чъэпыогъум и 5-м 1991-рэ илъэсым адыгэ республикэ 
тиiэ хъугъэ. президенти парламенти хадзыгъэх. апэрэ 
президентэу тиiагъэр джарымэ аслъан алый ыкъор ары. 
адыгэ республикэм и конституцие аштагъ, къэралыгъо 
тамыгъэхэр иiэ хъугъэх: быракъ, гимн, герб. чъэпыогъум 
и 5-р республикэм щыпсэухэрэм зэкiэм ямэфэкi.

– тыда сэ, – къэупчiэ тыгъужъыр, – зытхьэкiакiо сыздэ-
кiощтыр?

– Умыгумэкi, сэ о ащ усщэщт.
шъынэ цiыкiур тхьагъэпцi дэдагъэти, тыгъужъыр 

къэп къа ным къырещалiэшъ, peio:
– мыщ плъапэ илъхьи, ар ащ зэкiэм къытхьакiыщт.
шъынэ цiыкiум къыригъэлъэгъугъэм тыгъужъым 

ылъапэ риiугъ, ардэдэм къэпкъаныр къызэфишiыгъ.
тыгъужъым ылъапэ къыкъудыигъ, къыкъудыигъ, ау 

къыдихыжьынэу амал фигъотыгъэп.чылэм къикiыгъэ 
цiыфхэр къэсыгъэх, тыгъужъыми иiоф ашiагъ.

ХЭТ НАХЬ ЛЪЭША?

тхьакiумкiыхьэ цiыкiур чъи, чъи мылым тефагъ. Щы-
лъэу егупшысагъ: «мырэущтэу сытезыдзагъэр лъэш дэдэн 
фае, зэ сеупчiын» ыiуи.

– мыл, мыл улъэша? – еупчiыгъ ар мылым.
– сылъэшмэ тыгъэм сигъэжъуна! – ыiуагъ.
– тыгъ, тыгъ, улъэша?
– сылъэшмэ ошъуапщэмэ сагъэбылъына!
– ошъуапщ, ошъуапщ, улъэша?
– сылъэшмэ ощх сыхъуна!
– ощх, ощх, улъэша?
– сылъэшмэ уцым сыришъуна!
– Уц, уц, улъэша?
– сылъэшмэ чэмыжъым сихъуна!
– чэм, чэм, улъэша?
– сылъэшмэ тыгъужъым сишхына!
– тыгъужъ, тыгъужъ, улъэша?
– сылъэшмэ шхончаом сиукiына!
– шхончау, шхончау, улъэша?
– сылъэшмэ сишхончыпс цыгъом зэпишхыкiына!
– цыгъу, цыгъу, улъэша?
– сылъэшмэ чэтыум сишхына!

– чэтыу, чэтыу, улъэша?
– боу сылъэш! – ыiуи, чэтыужъыр ытхыцiэ къыригъэ-

пшэу пiэкiорыгум къиуцуагъ.

БЭЛЫДЖ
Урыс пшыс

лiыжъым бэлыдж ышiагъ. инэу, инэу бэлыджыр 
къэкiыгъ.

бэлыджыр чiыгум къыхичыжьынэу лiыжъыр фежьагъ: 
еiэ-къеiэжьы, къыхичын ылъэкiырэп.

лiыжъыр ныом къеджагъ. ныом лiыжъыр ыiыгъэу, 
лiыжъым бэлыджыр ыiыгъэу еiэх-къеiэжьых, къыхачын 
алъэкiырэп.

ныор пхъорэлъф пшъэшъэжъыем къеджагъ. пшъэшъэ-
жъыем ныор, ныом лiыжъыр, лiыжъым бэлы джыр ыiыгъэу 
еiэх-къеiэжьых, къыхачын алъэкiырэп.

пшъэшъэжъыер хьэ цiыкiоу Жучкэ къеджагъ. Жучкэ 
пшъэшъэжъыер, пшъэшъэжъыем ныор, ныом лiыжъыр, 
лiыжъым бэлыджыр ыiыгъэу еiэх-къеiэжьых, къыхачын 
алъэкiырэп.

Жучкэ чэтыум къеджагъ. чэтыум Жучкэ, Жучкэ 
пшъэ шъэ жъыер, пшъэшъэжъыем ныор, ныом лiыжъыр, 
лiы жъым бэлы джыр ыiыгъэу еiэх-къеiэжьых, къыхачын 
алъэкiырэп.

чэтыур цыгъо цiыкiум къеджагъ. цыгъом чэтыур, 
чэтыум Жучкэ, Жучкэ пшъэшъэжъыер, пшъэшъэжъыем 
ныор, ныом лiыжъыр, лiыжъым бэлыджыр ыiыгъэу еiэхи-
къеiэжьхи, къыхачыгъ бэлыджэр.

ГУБГЪО ЦЫГЪОМРЭ УНЭ ЦЫГЪОМРЭ

губгъо цыгъом дэжь Унэ цыгъор хьакiэу къэкiуагъ.
– сыд уищыiакiа? – ыiуи еупчiыгъ.

– сэ сищыiакiэ ущымыкi, – ыiуагъ губгъо цыгъом. – 
губгъом сыщэугъуае, ау зэщым сегъалiэ, шъо тхъагъоу 
шъущыiэщтын.

– зи гумэкi сэ сиiэп! – ыiуагъ Унэ цыгъом. – сэ сыбай, 
сытхъэжьэуи сыщыi! сищыiакiи озгъэлъэгъун, некiо!

Унэм къызещэм зыхэс бынмэ коцэу, тхъоу, къуаеу яiэр 
ригъэлъэгъугъ.

– сызыщыфаем сэшхэ сэ! – ыiуагъ Унэ цыгъом. – зи 
гумэкi сиiэп.

чэтыужъыр джэныкъом дэсэу губгъо цыгъом 
ылъэгъугъэти кiэупчiагъ:

– мор хэта? сыдэуи чэфынчъэ дэдэу щыса?
– ар нэгыежъ-лъэгубгъу, зэупхъужьышъ яжьэм хэс, – 

ыiуагъ Унэ цыгъом.
– адэ сыд есiощт мыщ? – губгъо цыгъор къыкiэупчiагъ.
– чылэмэ «чыракi» раiоу, ежь «чычашъэкiэ» еджэу къо 

закъо иiагъэти лiагъэ, фэтхьаусых, – ыiуагъ Унэ цыгъом. 
губгъо цыгъор фэтхьаусыхэн ихьисапэу шкаф чiэгъым 

къызычiэкiым къызэбэнэкiи чэтыум ыубытыгъ.
– шiуй-шiуй, – ыiо зэхъум, «шiуми бзаджэми ары тэ 

тызхэтыр!» – Унэ цыгъом ыiощтыгъэ.

ЧЭТ ОГУ ЦIЫКIУ

чэт огу цiыкiум дышъэ кiэнкiэ къыкiэцiыгъ.
лiыжъыр еуи, еуи, фэкъутагъэп.
ныор еуи, еуи, фэкъутагъэп.
цыгъо цiыкiур чъэзэ ыкiэ цiыкiукiэ нэси, кiэнкiэр 

къефэхи, къутагъэ.
лiыжъыр мэгъы.
ныор мэгъы.
чэт огу цiыкiум еiо:
– Умыгъ, тат, умыгъ, нан, сэ джыри кiэнкiэ къышъос-

тыщт, ау дышъэп…

ГЪЭПЩЫГЪ, КЪУРЭ, ЦОКЪЭЗЭКIЭДАГЪ 
Урыс пшыс

еомэ-еомэ зэраiоу зэраiотэжьэу гъэпщыгъ, къурэ, 
цокъэзэкiэдагъ аiоу щыiагъэх. мафэ горэм мэзым 
кiуагъэх пхъэ къашiынэу. псыхъом нэсыгъэх шъхьаем, 
зэрэзэпрыкiыщтхэр ашiэрэп.

цокъэзэкiэдагъэм мырэущтэу реiо гъэпщыгъэм:
– гъэпщыгъ, адэ тыкъызтегъэтiысхьэри псым 

тызэпрыгъэкiба?
– хьау, цокъэзэкiэдагъ! ащ ыпэ къурэр лъэмыдж 

тэжъугъэшiыри тызэпырыжъугъэкi.
къурэр лъэмыдж ашiыгъ ыкiи цокъэзэкiэдагъэр 

теуцуагъ зэпрыкiынэу, шъхьаем къурэр зэпыкiи, 
цокъэзэкiэдагъэр псым хэфагъ. гъэпщыгъэр щхымэ-
щхызэ къэуагъ.

iорыiУатэхэр

IАБЫЖЪЫЙ

iаб-iаб, iабы цiыкiу,
iабы цiыкiум теу, нынэ,
iаб-iаб, iабыжъый,
iабыжъыем теу, нынэ.

ОЩХЫР

ощхыр, ощхыр,
зэ уцужьба,
сабый цiыкiухэр 
Умгъэуцiынба!

IАБЫЦЫУ

бзыу-бзыу гуаго,
гого нэшъур 
кiашъом тес,
апс къахьи,
iахь остын!
пыр-рр-рр!
бзыу-бзыу
бзыужъый.
кiэпэ лъати,
кiэпэ тiый, 
зигъэлъати,
быбыжьыгъ,
пыр-рр-рр!

***

о атакъэр, о атакъэр,
Уисыдж сыдэу машiом фэда!
о атакъэр, о атакъэр,
о ужакiэ джанэм фэда!

***

– сэ мышъэ къэсыубытыгъ!
– адэ моу къащэба!
– къысфакiорэп!
– адэ о къакiоба!
– сыкъиутiупщырэп!

гУЩыiэЖъхэр

джэмышх нэкi жэм фахьырэп.
амышiэрэм кiэупчiэх.
Фэмыф иiоф хэкiырэп.

хырыхыхЬэхэр

къау-къау лъэрычъ, чылэр къэзычъыхь. (тхьачэт)
сэкiо-сэкiо, сиуж мэкiоды. (къуашъо)
дунаир зыгъэнэф, псыр зыгъэфаб. (тыгъэ)
зибын пстэури цыгъуашэ. (чэтыу).

Усэхэр

Хьакъунэ-Хъуажъ Зарем

КЪАНГЪЭБЫЛЪ

къангъэбылъ, къангъэбылъ,
Ущымытэу зыгъэбылъ,
тешiэ пстэуми къангъэбылъ,
зямгъэлъэгъу, укъыслъымыплъ,
Уздэщыiэр къямыгъашi,
анахь чъэрыр зэтэгъашi.
къангъэбылъ, къангъэбылъ,
тхьагъэпцiыжъ – укъычiэмыплъ!

Хьакъунэ-Хъуажъ Зарем

ЛЪАБЫТЫЙ

лъабытый, лъабытый,
тати нани зэдытый,
Фэсакъзэ, джэнэт, рекiокi, 
модкiэ тыгъэр къыщыкъокi,
мыдкiэ татэ къыщыуаж,
нанэ iаплiыр фэмыiаж.
лъабытый, лъабытый,
къелъэкiонба, зыгъэпкъый,
чiыгур пытэ, ущымыщт!
хьажъы-быжъхэр о къэмышт.
лъабытый, лъабытый,
къачъэ, къачъэ, зымгъэпiый,
татэ лъэшэу огъэгушiу,
тинэнэжъи огъэгушху.
лъабытый, лъабытый,
тати нани зэдытый,
мыдкiэ татэ къыщыуаж,
нанэ iаплiыр фэмыiаж.
лъабытый, лъабытый,
тати нани зэдытый!

Жэнэ Къырымыз

АРГЪОИР

аргъоир пэдыд,
ыпэ – мастэу мэлыд,
– ны-нын! – нэмыкi къымыiу,
ыпэ пстэуми ахеiу.

Жэнэ Къырымыз

КЪЭЦЫГЪУАНЭР

итеплъэкiэ оды дэд,
ныбэфалiэ лiэрэм фэд.
ыцiэр шъосiон: къэ-цы-гъуан,
ини цiыкiуи къы-мы-гъан.

Жэнэ Къырымыз

ХЬАМПIЫРАШЪОР

ытамэхэр ыгъэу-шъуа-шъоу,
хьампiырашъор ом къы-щэ-шъо.

Нэхэе Руслъан

ХЬАПИЦЫУ

хьапицыу, цыу, цыу,
Укъысэмыхьакъу.
хьапицыу, цыу, цыу,
Укъысэмыцакъ.
хьапицыу, цыу, цыу,
ма, хьалъыгъу сiых.

Нэхэе Руслъан

МЫIЭРЫС

– чъыгы шъхьапэм 
плъыжь хъураеу 
сыда пысыр? 
ей, чъыгыр! 
зымгъэсыс, 
къыпызыщтыр 
мыiэрыс.

кiэлэцiыкiУ дЖэгУкiэхэр

сабыим ыпкъынэ-лынэ тэрэзэу уцуным, игущыiэн-жабзэ 
хэхъонымкiэ усэхэу «лъабытый», «iабыцыу», «хьакiыба-кiыбы-
хъуа» ыкiи нэмыкiхэр iэпыiэгъу хъущтых.

ХЬАКIЫБА-КIЫБЫХЪУА
диваным е пiэкiорым тетiысхьэхэшъ, кiэлэцiыкiур акiыб рагъэгъуа-

лъхьэ, къемыфэхыным фэшi ыiитiу аубыты. етiанэ зауфэмэ-зыкъау зэн-
кiыжьзэ сабыир агъэхъые. хъыен ритмэм диштэу мы усэр къаiо:

хьакiыба-кiыбыхъуа, 
блэнэхъужъыр фаукiа, 
кiэпэ iэшiур къыуата.
чэу гъуанэм дэтэлъхьа, 
чэу гъуанэм дэлъыжьэп, 
баджэм ыхьыгъ.
баджэр сыд?
мэзым хэс.
мэзыр сыд?
ощым реупкiы.
ощыр сыд?
куандэм хэлъ.
куандэр сыд?
лыгъэм есты.
лыгъэр сыд?
псым егъэкiуас.
псыр сыд?
чэтыужъыми решъу. 
чэтыужъыр сыд?
мары щыс... 
хьакiыба-кiыбыхъуа, 
насыпышхор къыбдэхъуа, 
хъуаоу чiыгум утета, 
Уянэм iэшiур къыуета, 
Уятэм щытхъур пфеiуата. 

ЛЪАБЫТЫЙ

хэкiукiын езгъэжьэгъэ кiэлэцiыкiум ыблыпкъхэр аiыгъэу 
къыращэкiзэ мыр къыфаiо:

лъабы-тый тый-тый, 
плъакъо панэ хау, 
Уинанэ къыхехыжь, 
Уитатэ мэгушiуат, 
лъабы-тый, тый-тый, 
ылъабы панэ хау,
итатэ къыхехыжь,
инанэ цуакъэ фешi! 

IАБЫЦЫУ

кiэлэцiыкiум ыiэ сэмэгу кiышъо ар зыгъэджэгурэм iэ джабгъу 
iэпитiукiэ еубыты, сабыим ыiэ джабгъу iэпитiукiэ ежь ыiэ джабгъу 
кiышъо къырегъэубыты. iэу зэрэiыгъхэр дахьыемэ-къырахьы-
хыжьзэ, заулэрэ агъэсысых. iэхэр зэрагъэсысырэм дырагъаштэзэ, 
мы усэ цiыкiури къаiо:

бзыу-бзыу гуаго,
гого нэшъур 
кiашъом тес,
апс къахьи,
iахь остын!
пыр-рр-рр!
бзыу-бзыу
бзыужъый.
кiэпэ лъати,
кiэпэ тiый 
зигъэлъати,
быбыжьыгъ
пыр-рр-рр!

аужрэ гущыiэр къызщаiощтым псынкiэу аiэхэр атiупщыхэшъ, 
бзыур зэрэбыбыжьрэ къагъэлъагъоу дадзыех. 

пшысэхэр

МАШЭ ЗЫТIЫРЭР МАШЭМ ЕфЭЖЬЫ
Адыгэ пшыс

зэшъэогъуитiу горэ пщым иблэгъагъэх. зым ишъэо-
гъурэ пщымрэ зэфигъэгубжынхэшъ, ежь изакъоу пщым 
къыкiэрынэнэу рихъухьагъ.

мафэ горэм шакiо щыiэ пщым дэжь кiонхэ фаеу, сыд 
къыiу-ыiожьми ишъэогъу бжьыныф ригъэшхыгъ. адырэм 
пщыр къызеджэм, бжьыныфымэр iуигъэонкiэ шiоемыкiоу, 
зыкъыiуищэий ынэгу ригъэзэкiзэ дэгущыiагъ. пщым 
ар ыгъэшiэгъуагъ. кiалэр къызыiокiыжьым, ишъэогъу 
пщым дэжь iухьи риiуагъ:

– мы сишъэогъум типщ ыжэ мэiае къыдехы, укiэрытын 
плъэкiырэп, – еiо.

– ара а хьам къылъфыгъэм моу къыздэгущыiэ зэхъум, 
зызыкiыiуищэищтыгъэр, – ыiуагъ пщым губжыгъаеу.

кiалэр къаригъащи, тхылъ горэ рити ядэжь ыiофытэ-
жьыгъ. тхылъыр ыхьэу кiожьзэ ишъэогъур ыпэ къифагъ.

– тыдэ укiора? – къеупчiыгъ.
– пщым ядэжь тхылъ горэ сегъэхьы, – ыiуагъ.
мыдрэм ежь нахь чанэу зыкъаригъэлъэгъу шiоигъу.
– сэ къысэтри сэгъэхьы а тхылъыр, – ыiуи къелъэiугъ.
кiалэм тхылъыр ишъэогъу ритыгъ. адрэм тхылъыр 

ыхьыгъ, пщым иоркъхэм аритыгъ. тхылъыр къызэтырахи 
зеджэхэм, къэзыхьыгъэр ащ лъыпытэу аукiын фаеу 
къикiыгъ. арыти аубыти тхылъыр къэзыхьыгъэ кiалэр 

аукiыгъ. зэкiэ зэрэхъугъэр нэужым къэнэфагъ. цiыфэу 
зэхэзыхыгъэхэм «ифэшъуашэр къыщышiыгъ, машэ 
зытiырэр машэм ефэжьы» аiуагъ. 

ШЪЭОГЪУР ХЭЗЫЩЫЖЬЫГЪЭР
Адыгэ пшыс

зы пшъашъэ горэм кiэлитiу епсэлъыхъощтыгъ. кiэли-
тiумэ язырэр баеу, адырэр тхьамыкiэ дэдэу щытыгъ. пшъа-
шъэр тхьамыкiэм нахь енэцiыщтыгъ, мылъку зэримыiэр 
ары нахь. тхьамыкiэм дакiомэ, былым зэримыiэм пае, 
ябынмэ гухэкi фашiын шiошiэу, ащ пае къанэщтыгъ.

арыти пшъашъэм кiэлэ тхьамыкiэм риiуагъ:
– Ярэби, шiу усэлъэгъу, о сыбдэкiощт шъхьае, о 

утхьамыкi, зи уиiахэп, мыдырэ баим сыдакiомэ, тибынмэ 
былым къаритыщт. о сыбдакiомэ былымэу тибынмэ 
агъотын фаер мэкiодышъ, хьарамы сфэхъуных. тибынхэри 
iэпыiэгъу къытфэмыхъоу, ори зи уимыiэ хъумэ, тилiыхьан. 
арышъ, тибынхэр рэзаджэ мыхъунхэм пай, сомэ шъитiу 
горэ къэгъоти къят.

кiалэр ежьи чiыфэ къыштэнэу, бэмэ ариiуагъ, ау тхьамы-
кiэти къезытын ыгъотыгъэп. мыхъухэ зэхъум, а баим ыкъоу 
пшъашъэр зыдэмыкiорэм дэжь къекiо лiэ жьыгъ.

– Ярэби, сомэ шъитiу чiыфэу сымыгъоты хъущтэп. ар 
згъотымэ мыщ фэдэ пшъашъэр къэсщэщт, ори ащ упылъ, 
ау ахъщэр згъотымэ сэ къыздэкiощт, – риiуагъ баим икiалэ.

– остын, – ыiуагъ, – зыкiэ.
– къаiо, – ыiуагъ кiэлэ тхьамыкiэм.
– ахъщэр остыщт, пiалъэ пфэсшiыщт. пiалъэм ехъу-

лiэу ахъщэр къысэмытыжьмэ, лы фунт пхэзгъэчъыщт, – 
ыiуагъ.

– хъун, сыкъеуцуалiэ, – кiэлэ тхьамыкiэр езэгъыгъ. 
ахъщэр къыритыгъ. кiэлэ тхьамыкiэм нэчыхьэ уасэр ыти, 
пшъашъэр къыщагъ.

хэтхэзэ, ахъщэ чiыфэм итыжьыгъо къэсыгъ, ау риты-
жьын ылъэкiыгъэп. ахъщэ къыфэмыгъотзэ, пiалъэр 
блэкiыгъ.

ащ ыужым ахъщэр къыгъоти фихьыжьыгъ шъхьае, 
iихыжьыгъэп.

– Унашъор пшiэжьырэба, ахъщэр пiысхыщтэп, 
унашъоу зэдэтшiыгъэр дгъэцэкiэн фае, – къыриiуагъ.

зэдэонхэ фаеу хъуи, хьыкумэшiым iофыр ратыгъ. 
зыфызэдэощтхэр гъэшiэгъонти, хьыкумым цiыфыбэ 
къекiолiагъ. кiэлэ тхьамыкiэм ишъэогъу горэ очылэу 
ыубыти рищэлiагъ. iофыр къаiэти хэплъагъэхэ шъхьае, 
кiалэм къытемыфэнэу хъурэп.

кiэлэ тхьамыкiэм къытефэнэу хъуи, лы фунтыр 
хигъэчъынэу хьыкумашiэмэ рахъухьагъ.

кiэлэ тхьамыкiэм лыр хигъэчъынэу къытефэ зэхъум, 
очылэу зыдищэгъэ ишъэогъур къэгущыiи, къыiуагъ:

– Ярэби, сэри мы кiалэм очылэу сыкъырищэлiагъ, 
iизын къысэшъутымэ иiофы сыкъытегущыiэщт.

iизын ратыгъ къэгущыiэнэу.
– шъыпкъэ, мыр гъэнэфагъэу мысэ, унашъуи дишiыгъ. 

ипiалъэм ахъщэр ритыжьыгъэп. лыр хигъэчъын фай, ащ 
еiолiапiэ иiэп. хигъэчъын фаер зы лы фунт, арышъ, херэ-
гъэчъ, емыхъоу, щымыкiэу зэеiэгъум фунтыр херэгъэчъ. 
къыщы кiэу хигъэчъымэ, етiанэ еiэу хигъэчъын фитэп. ехъуи 
хигъэчъы хъущтэп. Фунтым къыщыкiэрэм фэдиз сэ ежь ыл 
къыхэзгъэчъыщт, лые хигъэчъыми, къыри гъэ хъу гъэм фэдиз 
хэзгъэчъыжьыщт. джащ къеуцуалiэмэ, херэгъэчъ.

– хъугъэ, ахъщэми сыфаеп, ыли хэсыупкiыщтэп, 
сыкiэгъожьы, iофыр ащ щытэжъугъэух, – ыiуи, кiэлэ баир 
къыкiэлъэiугъ.

джаущтэу кiэлэ iушым ишъэогъу хищыжьыгъ. 

ЦЫГЪО ЦIЫКIУМ ИУН

Урыс пшыс

шъофым шышъхьэжъ горэ илъыгъ. цыгъо цiыкiур ащ 
iулъади упчiагъэ:

– Унэ цiыкiу, унэ дах! хэта унэм исыр?
зыми джэуап къытыжьыгъэп. арыти цыгъор унэм ихьагъ. 

шышъхьэ кiоцiым ар ишiугъоу щыпсэоу ригъэ жьагъ.
хьантiэркъо уакъ-уакъыр къэсыгъ:
– Унэ цiыкiу, унэ дах! хэта унэм исыр?
– сэры, цыгъо цiыкiур ары. о ухэта?
– хьантiэркъо уакъ-уакъыр сэрыба.
– къакiо, къеблагъ, къихьэри тызэдычiэсын, – ыiуагъ цыгъом. 
хьантiаркъор унэ цiыкiум ипкiи, цыгъомрэ хьантiар-

къомрэ зэдыщыiэхэу аублагъ.
тхьакiумкiыхьэ цiыкiур къыiулъэдагъ:
– Унэ цiыкiу, унэ дах! хэта унэм исыр?
– тэры, цыгъо цiыкiумрэ хьантiэркъо уакъ-уакъымрэ. 

о ухэта?
– тхьакiумкiыхьэ ежьэшъо чъэрыр сэрыба.
– къакiо, къеблагъ, къихьэри тызэдыщыiэн.
арэущтэу шышъхьэм щыри зэгъусэхэу исыхэ хъугъэ.
бэджэжъыер къэчъагъ:
– Унэ цiыкiу, унэ дах! хэта мыщ исхэр?
– цыгъо цiыкiур, хьантiэркъо уакъ-уакъыр, тхьакiум-

кiыхьэ чъэрыр. о ухэта?
– пстэумэ зыпэ ахэзыщаеу, пстэумэ алъыiэсырэр 

сэрыба, бэджэжъыер ары.
– къеблагъ, къихь ащыгъум, – къырагъэблэгъагъ 

бэджэ жъыер. арэущтэу плiыри зэдэпсэухэу хъугъэ.
тыгъужъыр къыiухьагъ:
– Унэ цiыкiу, унэ дах! хэта мыщ исыр?
– исхэр тэры: цыгъо цiыкiур, хьантiэркъо уакъ-уакъыр, 

тхьакiумкiыхьэ чъэрыр, бэджэжъые тхьагъэпцiыр. о ухэта?

– сэ куандэхэм къакъолъэтэу зылiыхэрэр ары.
– къеблагъ, къихь.
тфыри зэдэпсэухэу хъугъэ.
етiанэ мышъэжъыр къэцохъуагъ:
– Унэ цiыкiу, унэ дах! хэта мыщ исыр?
– исхэр тэрых: цыгъо цiыкiур, хьантiэркъо уакъ-

уакъыр, тхьакiумкiыхьэ чъэрыр, бэджэжъые тхьагъэ-
пцiыр, тыгъужъ ежьашъоу кондэ къогъум къыкъолъэтэу 
къыiэкiахьэрэр зылiырэр арых. адэ о ухэта?

– сэри? сэрыба зэкiэ шъузэхэзыпiытiэщтыр!
мышъэр шышъхьэ къупшъхьэм тетiысхьи, зэкiэ 

зэхипiытiагъ.

БАДЖЭМРЭ КЪЭРЭУМРЭ
Урыс пшыс

баджэмрэ къэрэумрэ зэблагъэ хъугъэх. зэгорэм баджэм 
къэрэур ыхьакiэнэу рихъухьагъ ыкiи ар къыригъэблэгъэнэу 
ыдэжь кiуагъэ:

– къакiо, къэрэу, садэжь! боу дэгъоу сэ усхьакiэщт!
къэрэур хьэкiакiо къэкiуагъ. мафэм баджэм бэ джы-

нэу ышiыгъэр лэгъэ чэнджым рикiи, къэрэур ригъэ-
блэгъагъ:

– шхэ, шхэ, сикъэрэу! ощ пае сэ сыпщэрыхьагъ.
ыпэ кiыхьэкiэ такъ-такъ ыiоу къэрэур лагъэм еуiу 

хъугъэ. ау сыд фэдизэу еуiугъэми, ащ зи iуфагъэп. баджэм 
бэджыныр ежь шiоу рибзэикiыжьыгъ. бэджыныр зэужэу 
зешхыхэм, баджэм къэрэум риiуагъ:

– Угу хэмыгъэкi, сиблэгъэ нэф! Угу къемыгъау, ащ 
нахь узэрэсхьакiэн гъомлапхъэ зи сиiэп, зи къыпфэсштэн 
сиiэгущэп!

– тхьауегъэпсэу, сибэджэ цiыкiу, боу шiоу сыпхьэ-
кiагъ, – ыiуагъ къэрэум. – джы неущ садэжь о къакiо 
хьэкiакiо.

Ятiонэрэ мафэм баджэр хьакiэу къэрэум дэжь къэкiуагъ. 
къэрэум лыцiыкiущыпс ышiи къошын iукiыхьэм 
ригъэхъуагъ, iанэм къытыригъэуцуагъ.

– шхэ, сибэджэжъый! Умыукiыт, шхэ!
баджэмрэ къэрэумрэ зэдэшхэнэу аублагъ.
баджэм моу зыкъишiи, моу зишiыжьи шъхьае, зыкiи 

лыщыпсэу къошыным итым нэсын ылъэкiыгъэп. ау 
къэрэур мыгумэкiыхэу, ыпэ кiыхьэ къошыныiум рищаемэ, 
лы къыхихызэ, баджэм ыiупс къечъэу, ыбзэгу къилэлэу, 
ынэхэр къичъхэу щысызэ, зэкiэ изакъоу къэрэум ышхы-
жьыгъ ыкiи мырэущтэу баджэм риiуагъ:

– Угу хэмыгъэкi, сибэджэ цiыкiу, ащ нахь къыпфэсштэн 
зи сэ сиiэп, угу къемыгъау, зэрэсфэлъэкiэу усхьакiагъ.

баджэм ыiупс къечъэу, мэлакiэ нахь лiагъэу къыгъэ-
зэжьи ыдэжь къэкiожьыгъ.

джащ щегъэжьагъэу къэрэумрэ баджэмрэ язэблэгъэ-
ныгъэ аухыгъ. 

Усэхэр

Хьакъунэ-Хъуажъ Зарем

КЪУШЪХЬЭТХЫМ ТЕТ ТЫГЪЭУ!

къыдэхъугъ адыгэм
Уигущыiэ лъагэ,
лъэпкъыр ыгъэдахэу
къегъашiэ ащ гъэхэр, – 
Щыi сиадыгабзэ
адыгэгум ыбзэу,
ар къызэрэхъугъэу
къушъхьэтхым тет тыгъэу!

Хьакъунэ-Хъуажъ Зарем

ЛЪАГЭ ЫТАМЭ

синыдэлъфыбзэ 
пчэдыжь осэпсэу 
чiым къыдэущы, 
симыгъэгъуащэу
сыкъырещэкiы. 
ащ имэкъамэ
лъагэ ытамэ
ар тэiэтыфэ, –
лiыжъы жэкiэфи,
кiи, жъи зэфэдэу
тэжъугъэгъэфедэ!

Нэхэе Руслъан

ЗАРЭ ЯТЭ ДЭГУЩЫIЭ

– мыр сыд? 
– адэ мыры?
– мыр щэмэдж, 
– мыр шхончы.
чэмым iус фыраупкiэ. 
зинысащэм щэ регъэкiы.
– мыдкiэ щылъыр? 
– мыр къэпшiэна?
– ар шiуанэ, 
– мыр бжьэматэ,
натрыф хатэр рапкiэ. 
бжьэмэ къэбар къыщаiуатэ.

Жэнэ Къырымыз

СЫД ПАЕ?

– тичэтыу сыд паекiэ
ыпакiэхэр псыгъоу кiыхьэ?

– тичэтыу ыпакiэхэр 
гъуазэ фэхъух, антенн папкiэх.
– атэкъэжъ исыдж плъэгъугъа, 
ар ащ сыдкiэ ищыкiагъа?
– атэкъэжъ исыдж имажьэу 
ащкiэ зежьы, зэупхъужьы.
– адэ сыд пае типчэны 
Жакiэу тетыр папцiэу ины?
– ыжакiэкiэ зышiошiыжьы,
дэхэ дэдэу зелъытэжьы.
– хьэм сыд пае лъэкъуиплi иiа,
зыкiэмытiур сшiэрэп ныiа?
– анахь псынкiэу, ар зыфаем,
апэ итэу чъэным пае.
– тхьакiумкiыхьэм сыд паекiэ
цiыкiужъыеу кiакуа ыкiэ?
– тхьакiумкiыхьэр къызэхъукiэм
хьэ бзаджэмэ пачыгъ ыкiэ.

Дэрбэ Тимур

ОСЫР КЪЕСЫ

осыр къесы фыжьэу, дахэу,
къыгъэнэфэу тэ тимафэ. 
тыдэкiуаешъ iуашъхьэм лъагэу, 
тыпэгъокiы тикiымафэ.

Дэрбэ Тимур

ТХЬАКIУМКIЫХЬ 

тхьакiумкiыхьэр лъэпэпцiый, 
мэз мэзахэм ар фэмый. 
гущтэ ешiы макъэ къэiумэ, 

хьэкiэ-къуакiэ ыпэ къэкiымэ.
кiым иуахътэ – ышъо фыжьы, 
осэу къесырэм хэкiодэжьы. 
зигъэбылъмэ гъотыгъуай, 
зыдэщыiэр къэшiэгъуай. 

Мэхъош Руслъан

БЗЫУЖЪЫЙ

бзыу, бзыу, бзыужъый,
гого цiыкiоу дэхэжъый.
нэ цiыкiуитiур пырэжъый,
Уеплъымэ – блэрыжъый. 

Дэрбэ Тимур

ТЭТЭЖЪ

ситэтэжъыр тэтэжъ дэгъу, 
ащ хъэренэ сырегъашiэ. 
сызыфаер ренэу къешiэ, 
къыслъэiэсы ишiулъэгъу.

Дэрбэ Тимур

БЖЬЭ

бжьэр бжьэматэм къебыбыкiы, 
къэгъагъ шъофым феузэнкiы.
ащ итеплъэ дахэшъ-дахэ, 
алрэгъу теплъэм гур щэмахэ. 

Дэрбэ Тимур

***

тхьакiумкiыхьи, бэджэжъыий,
цызэ цiыкiуи, бзыужъыий,

пыжъ пыраци,
цыгъо лъапцiи,
зэкiэ, зэкiэ синыбджэгъу,
сэшiы ренэу ащ ягугъу!

Мырзэ Дзэпщ 

КЪЕСЫ

осыр къесы, зэрелъасэ,
шъэбэ-шъабэу зэтешасэ.
чъыг къутами, 
тиурами,
тиунашъхьи ос къытесэ.

КъумпIыл Къадырбэч

РОДИНЭР

родинэр мары
тэ тиунэшху.
родинэр мары
тэ тищагушху.
родинэр дахэ,
родинэр ины.
зэкiэми родинэр
тэ зэдытий.

Нэхэе Руслъан

***

сихэку цiыкiуми –
ины иiофхэр,
исыр мыбэшхоми,
лъэшы ицiыфхэр.

Пэрэныкъо Мурат

ТЯН

тянэ иiэшiугъэр 
сыдым сэ фэсшiэн,
тянэ илъэпiагъэр
хэты къысиiон? 

Цуекъо Джэхьфар

СЯНЭ ЗГЪЭГУШIОН

плъыжьи гъожьи зэхэпхъагъэу 
къэлэмыбэ къесэхьылiэ. 
сыпэмыкiэу iэпкiэ-лъапкiэу 
къэгъагъ хъущэ сурэт сэшiы.
iэрам шъыпкъэ исэгъэкъу! 
адэ ахэр дэхэ закiэшъ.
сянэ мафэу къызыхъугъэм
ар естыни згъэгушiон.

Нэхэе Руслъан

БЭРЭ МАИР КЪЫТфЭРЭКIУ

маир – плъыжьы,
маир – фыжьы.
къэгъагъэхэр зэмышъогъу.
маир – дахэ,
маир – гъатхэ.
сихэгъэгу игушiуагъу.
шiу сэлъэгъу май мазэр,
зыiусэщэ ижьы iэшiу.

Къуекъо Налбый

ЧЪЫГЫ ХАТ

чъыгы хатэм сэ сыдэт,
сызыдэтыр зэпэшiэт.
зэпэшiэтэу тыгъэзакi,
тыгъэзакiэр сыгужъуакi.
тыгъэжъыер сiэгу ис,
сiэгу исыр мыiэрыс.
чъыгы хатэм сэ сыдэт,
дунаири зэпэшiэт!

Къуекъо Налбый

БЗЫУМ УНЭУ ИЩЫКIАГЪЭР

пхъэмбгъур, уатэр, гъучiыiунэр –
бзыум пае сэшiы унэр.
шъуеплъ, хьазырышъ, рыбыбынэу
тэмитiу госшiыхьагъ.
адэ тамэ имыiэщтмэ,
сыд ришiэщта
бзыум унэм,
сыдкiэ ищыкiагъ?

Жэнэ Къырымыз

ЗЫГЪЭКЪАБЗ

пчэдыжьым жьэу, нэфшъагъом 
цыгъо цiыкiуми чэтыу щырми 
къэбзэ-лъабзэу затхьакiы.

гУЩыiэЖъхэр

лажьэрэр iахьынчъэ хъурэп.
хабзэ зымышiэрэр шъхьанэкi.
ныбджэгъу шъыпкъэр iахьыл папкi.
бэрэ даiо, макiэу iуатэ.

хырыхыхЬэхэр

чэщырэ къэнэфы, укiомэ къэкiо, учъэмэ къыбдэчъэ. 
(мазэ)

чiышъхьашъор бзыуцыфкiэ фэпагъэ.(осы)

сыхьат мыгъэпс, унэм исыр къэзыгъэущ. (атакъэ)

тичэу лъапсэ лы iашкiэ илъ. (хьантаркъу).
нэ цiыкiу, пэ цiыкiу, джэдыгу цiыкiу зыщыгъ. (цыгъо)

цiыфым егъусэ, щагур къеухъумэ,
пчъэiупэм iосы, хымэхэм яхьакъу. (хьэ)

шъхьантэм тесмэ тхьаркъо, зикъудыймэ къэплъан. 
(чэтыу)

ышъхьэ ины, ынэ цiыкiу, хьылъабэ зэрехьэ. (къамзэгу)

iУрыiУпчъэхэр

апсы плъыжьыбзэм псы изыбзэу ит.

чъый, чъый, узэпаупкi,
чъый, чъый, ураупкiалi.

iанэ, iанэ, iаний, пэнэ мин пэнашъхь.

кiэлэцiыкiУ дЖэгУкiэхэр

зэдэгущыiэ-зэфэусэ зыхэлъ джэгукiэхэм iорыiуатэхэр нахь 
къяшiэкiыгъэх. джэгуным ухэзыщэрэ пэублэм щыублагъэу, 
зэкiэлъыкiокiэ гъэнэфагъэ хэлъэу зэдэгущыiэ псалъэр гъэпсыгъэ. 

– сикъаз плъэгъугъа?
– слъэгъугъэ!   
– тэ кiуагъа?
– набгъом ис!
– сыд ышiэрэр?
– кiэцiыгъэ.
– сыд къыкiэцiыгъэр?
– кiэнкiэ.
– хэт зышхыгъэр?
– мэлахъу.
– сыд къыуитыгъэр?
– мэлышъу …

ЧЭТЫУМРЭ ЦЫГЪОМРЭ

кiэлэцiыкiухэм аiапэхэр зэрагъэубытышъ, хъураеу 
мэуцух. чэтыурэ цыгъорэ пхъэдзкiэ зыхадзышъ, 
чэтыум цыгъор рефыжьэ. цыгъор гузэгум зилъадэкiэ, 
рамыгъэкiыным пылъых. ау чэтыум пэрыохъу фэхъухэрэп. 
цыгъор къызиубыткiэ, чэтыум ежь зыфэе цыгъомрэ зыфэе 
чэтыумрэ къахехышъ, къачъыхьанэу ахэр ежьэх.

МЭШIОКУ-МЭШIОКУ

нэбгырэ тiурытiоу аiапэхэр зэрагъэубытышъ, аiэхэр 
iэтыгъэу мэуцух. зы лыеу къэнагъэр iэ iэтыгъэмэ ачiэгъ 
чiэкiы. зыфаер ахещышъ зыдычiещы. Щытмэ апэ мэуцу. 
къэнагъэр ауж макiошъ, зэпэiутмэ азыфагу къыдэхьэ. зы-
фаер къахещышъ, ахэри апэ мэуцух. джаущтэу мэджэгух.

ЯЩЭНЭРЭР ЛЫЕ

нэбгырэ тiурытiоу, зым ыгупэ адырэр итэу хъураеу 
мэуцух. лые гъусэ зимыiэу къанэрэм къечъыхьэ. ащыщ 
горэм ыкiыб дэуцо. зыкiыб дэуцуагъэм ыпэ итым 
къычъыхьанэу регъажьэ. ари апэрэм фэдэу зыгорэм ыкiыб 
дэуцо. къэзычъыхьэрэр пчэгум ихьан фитэп.

лъытакiэхэр

***

хьанэкiу, 
цунэкiу, 
пшiыкiуи, 
пшiыкiубгъу, 
тiокiы!

***

мышкiу, мышкiу,
мышкiу лъабжъ,
лъэбжъэукi,
бжъау кiэн,
кiэн къахьи,
тыгъэджэгу,
джэгум сыхьи,
сыкъэхьыжь!

***

Щамсуд, судоян, iумэрэ тумэрэ запарики зикитани 
кит.

НАХЬЫЖЪ ГРУППЭР

пшысэхэр

Шарль Перро

ПЭIО ПЛЪЫЖЬ ЦIЫКIУ

зы къуаджэ горэм пшъэшъэжъые цiыкiу горэ дэсыгъ, 
ар зэрэдэхагъэр, нахь дахэ дунаим тетыгъэп. Янэ ар шiу 
дэдэ ылъэгъущтыгъ, янэжъы ащ нахьи лъэшыжьэу шiу 
ылъэгъущтыгъ.

ипхъорэлъфыр къызщыхъугъэ мафэм ехъулiэу янэжъ 
ащ пэiо плъыжь цiыкiу къыритыгъ. джащ къыщегъэ-
жьа гъэу тыдэ кiуагъэми пэiокiэ плъыжь дэхэ цiыкiур 
пшъэшъэ жъыем щыгъыщтыгъ. гъунэгъухэм ащ пае 
аiощтыгъ:

– муары, пэiо плъыжь цiыкiур къэкiо!
зэгорэм янэ хьалыжъо ыгъэжъагъэти, пшъэшъэжъыем 

риiуагъ:
– кiо, пэiо плъыжь цiыкiу, нэнэжъ дэжь, мы хьалы-

жъомрэ тхъу къошын цiыкiумрэ фэхьых, ипсауныгъэ 
къыкiэупчi.

пэiо плъыжь цiыкiу зигъэхьазыри, нэмыкi къуаджэ 
нэ нэжъым дэжь кiуагъэ.

мэзыр зэпичызэ тыгъужъыр ыпэ къифагъ.
пэiо плъыжьыр ышхымэ ащ лъэшэу шiоигъуагъ, ay 

щынагъэ, мэзтеупкiыхэм яощ тео макъэ блэгъэ хьазы рэу 
къэiущтыгъ. тыгъужъыр зыiубзэихьажьи, пшъэшъэ-
жъыем къеупчiыгъ:

– тыдэ укiора, пэiо плъыжь цiыкiу?
мэзым укъыщыуцунышъ тыгъужъхэм уадэгущыiэ-

ныр зэрэщынагъор пэiо плъыжь цiыкiум джыри ышiэщ-
тыгъэп, тыгъужъым шiуфэс рихи, риiуагъ: 

– нэнэжъ дэжь сэкiо, фэсэхьы хьалыжъорэ тхъу 
къошын цiыкiурэ.

– чыжьа уянэжъ зыдэщыiэр? – къеупчiыгъ тыгъу-
жъыр.

– чыжьэ хьазыр, – джэуап къытыжьыгъ пэiо плъыжь 
цiыкiум. – модэ мо къэлъэгъорэ къуаджэр ары, ащ дэт 
шъхьалым ыкiыб дэт апэрэ унэ цiыкiур ары.

– хъун, – ыiуагъ тыгъужъым, – сэри уянэжъ дэжь сихьэ 
сшiоигъугъ. сэ мы гъогумкiэ сыкiощт, о мыдрэ гъогумкiэ 
къакiо. теплъыщт титiу язэу нахьыпэ нэсырэм.

ар къыiуи, тыгъужъым лъэкiэу иiэмкiэ нахь гъогу 
кiэкiымкiэ кiитхъугъ.

пэiо плъыжь цiыкiур нахь гъогу чыжьэмкiэ кiуагъэ. 
мыгузажъоу кiощтыгъэ, къэуцущтыгъэ, къэгъагъэхэр 
къыугъоищтыгъэ, къэгъагъ iэрам ышiыгъ.

ежь пшъэшъэжъыер шъхьалым нэмысызэ, тыгъужъыр 
янэжь иунэ нэси, тiыкъ-тiыкъ iоу пчъэм теуагъ.

– хэт ар? – къэупчiагъ ныор.
– сэры, уипхъорэлъфыр, пэiо плъыжь цiыкiур ары, – 

пэджэжьыгъ тыгъужъыр мэкъэ псыгъокiэ. – сэ хьэкiакiо 
уадэжь сыкъэкiуагъ, хьалыжъорэ тхъу къошынрэ 
къыпфэсхьыгъэх.

ащыгъум ныор сымаджэу пiэм хэлъыгъ. ащ пэiо 
плъыжь цiыкiур къэкiопагъэу къышiошiи, лъэшэу 
къыiуагъ:

– кiэпсэ цiыкiур къудый, сипшъэшъэ цiыкiу, пчъэр 
къыiукiыщт.

тыгъужъым кiэпсэ цiыкiур къыкъудыигъ, пчъэр 
къыiукiыгъ.

тыгъужъыр тебани, ардэдэм ныожъыр ыдырыгъ.

мэфищэ шхагъэпти, тыгъужъыр лъэшэу мэлакiэ 
лiагъэу щытыгъ.

етiанэ пчъэр къыригъэти, ныожъым ипiэ хэгъуалъхьи, 
пэiо плъыжь цiыкiум ежэу ригъэжьагъ. шiэхэу ари 
къэсыгъ, пчъэм къытеуагъ:

– тыкъ-тыкъ!
– хэта ар? – къэупчiагъ тыгъужъыр.
тыгъужъыр мэкъэхъоу, ымакъэ икiыгъэу щытыгъ.
пэiо плъыжь цiыкiур зэ къэщтагъ, ау нэужым 

егупшысэжьыгъ, янэжъ зыгорэкiэ чъыiэр къегоуагъэмэ 
ымакъэ икiыгъэнкiи хъун зыфэпiоныр ыгу къихьагъ.

– ар сэры, уипхъорэлъфыр ары, – ыiуагъ пэiо плъыжь 
цiыкiум. – къыпфэсхьыгъ хьалыжъорэ тхъу къошын 
цiыкiурэ.

тыгъужъыр хэпскэуiукiи, нахь мэкъэ псыгъокiэ 
къыiуагъ:

– кiэпсэ цiыкiур къудый, сипшъэшъэ цiыкiу.
пэiо плъыжь цiыкiум кiапсэр къыкъудыигъ – пчъэр 

къыiукiыгъ.
пшъэшъэжъыер унэм ихьагъ. тыгъужъым чыхiэн 

чiэгъым зычiигъэбылъхьи къыiуагъ:
– а сипшъэшъэ цiыкiу, хьалыжъор столым телъхь, 

къошын цiыкiур мэкiаем тегъэуцу, о садэжь къэгъолъ. 
лъэшэу упшъыгъэн фае.

пэiо плъыжь цiыкiур тыгъужъым дэжь гъолъыгъэ, 
еупчiыгъ:

– нэнэжъ, сыда пiэхэр мыщ фэдизэу зыкiэинхэр?
– ар о нахь пытэу узiэкiэсыубытэным пай, сипшъэшъэ 

цiыкiу.
– нэнэжъ, сыда ащ фэдизэу птхьакiумэхэр зыкiэ-

инхэр?
– нахь дэгъоу узэхэсхыным пай, сипшъэшъэ цiыкiу.
– нэнэжъ, сыда мыщ фэдизэу унэхэр зыкiэинхэр?
– нахь дэгъоу услъэгъуным пай, сипшъэшъэ цiыкiу.

– нэнэжъ, сыда мыщ фэдизэу пцэхэр зыкiэинхэр?
– ар о нахь псынкiэу усшхыным пай, сипшъэшъэ цiыкiу.
пэiо плъыжь цiыкiур хэщэтыкiыгъо имыфэзэ, ты-

гъужъ мэхъаджэр къытебани, цуакъэхэмрэ пэiо плъыжь 
цiыкiумрэ зэрэщыгъхэу ыдырыгъ.

пшъэшъэжъыем инасып къыубытыгъ, а охътэ дэдэм 
тефэу мэзтеупкiхэр ощхэр атамэ телъхэу унэ цiыкiум 
блэкiыщтыгъэх.

ахэмэ бырсыр макъэр зэхахыгъ, унэ цiыкiум илъэ-
дагъэх, тыгъужъыр аукiыгъ, ыныбэ зэгуагъэчъи, пэiо 
плъыжь цiыкiур къыдахыжьыгъ. ащ ыуж итэу нэнэжъыри 
къыдэкiыжьыгъ – тiури псаух, зыпари къащышiыгъэп.

ХАВРОШ ЦIЫКIУР
Урыс пшыс

дунаим тетых цiыф дэгъухэри, нахь дэиiохэри. 
джахэмэ афэдагъэх хаврош iэпс-лъэпс цiыкiур зыiэ-

кiэ фагъэхэр. ибэу къэнэгъэ пшъэшъэжъыер ахэмэ 
зэраубытылiагъ, агъэшхагъ, iофшiэнымкiэ егъэзы гъэу 
аiыгъыгъ: шъэщтыгъ, джыщтыгъ, унэхэр зэiихы жьы-
щтыгъ, зэкiэ ащ ыпшъэ дэкiыщтыгъ.

ибысымгуащэ пшъэшъищ иiагъ. анахьыжъым 
нэзакъокiэ, гурытым – нитiукiэ, анахьыкiэм – нищкiэ 
яджэщтыгъэх.

пшъашъэхэм къэлапчъэм iусхэу урамым теплъэнхэм 
щэхъурэ iоф яiагъэп, хаврош iэпс-лъэпс цiыкiум ахэмэ 
апае iоф ышiэщтыгъ: афадэщтыгъ, афэджыщтыгъ, 
афашъэщтыгъ – ау ащ пае нибжьи гущыiэ дахэ къыраiоу 
зэхихыгъэп.

къыхэкiыгъ хаврош iэпс-лъэпс цiыкiур губгъом 
ихьэмэ ячэм къолэн iаплi рищэкiэу, ыпшъэ игъуалъхьэмэ, 
щыiэкiэ къинэу зыхэтыр къыфиiуатэу:

– чэм кiасэу ныпэшi! сэ къысэох, къысэцiацiэх, хьа-
лыгъу къысатырэп, сыгъы мыхъунэу къысаiо. неущ 
ехъулiэу пудитф сыджынэу, сшъэнэу, згъэкъэбзэжьынэу 
ыкiи зэкiоцiысщыхьажьынэу къысаiуагъ.

чэм кiасэм ащ джэуап къыритыжьыгъ:
– пшъэшъэжъые дах, моу сизытхьакiумкiэ къип-

шыхьи, мыд рэ тхьакiумэмкiэ къипшыжь – зэкiэ ри 
хьа зыр хъущт: шъэ гъа хэ, гъэлэгъахэ, зэкiоцiыгъэ чэ-
рэ гъо гъахэ.

Фихьыщтых ащ бысымгуащэм чэтэн шъагъэхэр. 
ад рэр сеп лъын, хэпчэуiу кiынышъ, пхъуантэм дигъэ-
былъ хьащт, хав рош цiыкiум джыри нахьыбэу iофшiэн 
къыри тыщт.

хаврош цiыкiур джыри чэм цiыкiум дэжь къэкiощт, 
iаплi рищэкiыщт, iэ щифэщт, зы тхьакiумымкiэ 
ихьанышъ, адрэ тхьакiумымкiэ къикiыжьыщт, хьазырхэр 
ыштэнхи, бысымгуащэм фихьыщтых.

мары бысымгуащэр ыпхъоу нэзакъо къеджагъ ыкiи 
ащ риiуагъ:

– а сипшъэшъэ дах, сипшъашъэу гукiэгъушi, шъэу, 
джэу, зэкiоцiигъэчэрэгъожьэу зыхъукiэ ибэм дэiэпыiэрэм 
кiори къеплъ.

нэзакъо хаврош цiыкiур игъусэу мэзым кiуагъэ, ащ 
игъусэу губгъом зэкiом янэ къыриiуагъэр щыгъупшэжьыгъ, 
тыгъэр къегоуагъ, уцым хэгъолъхьагъ. хаврош цiыкiум 
къеiо:

– чъый, нэцiыкiу, чъый, нэцiыкiу!
нэзакъо ынэ цiыкiу чъыягъэ. нэзакъо очъыефэкiэ, 

чэм цiыкiум зэкiэ ышъэгъах, ыгъэлэгъах ыкiи зэкiоцiи-
гъэчэрэгъожьыгъэ.

сыдми бысымгуащэм зи зэригъэшiэшъугъэп, арыти 
ятiонэрэ пхъур – нитiур ыгъэкiуагъ:

– а сипшъэшъэ дах, сипшъашъэу гукiэгъушi, ибэм 
дэiэ пыiэ рэм кiори къеплъ.

нитiур кiуагъэ хаврош цiыкiум игъусэу, янэ риiуагъэр 
щыгъупшэжьыгъ, тыгъэр къегоуагъ, уцым хэгъолъхьагъ. 
хаврош цiыкiур едэхаiо:

– чъый, нэ цiыкiу, чъый, ятiонэри!
нитiум ынапiэхэр зэтырипiуагъэх. чэм цiыкiум 

ышъагъ, ыгъэлэжьыгъ, зэкiоцiигъэчэрэгъожьыгъэ, ащ 
фэдизым нитiур чъыягъэ.

ныор губжи ящэнэрэ мафэм ящэнэрэ пхъур – нищыр 
ыгъэкiуагъ, ибэм джыри нахь iофшiэныбэ ритыгъ.

нищыр тыгъэм хэтэу дэпкiаезэ пшъыгъэ ыкiи уцым 
хэфагъ.

хаврош цiыкiум орэд къеiо:
– чъый, нэ цiыкiу, чъый, ятiонэрэри!
ау ящэнэрэ нэ цiыкiур щыгъупшагъ.
нищым ынитiу чъыягъэ, ящэнэрэр къэплъэ, зэкiэ 

елъэгъу: хаврош цiыкiур чэмым изытхьакiумэ ипшыхьи, 
ятiонэрэмкiэ къызэрипшыжьыгъэри, чэтэн шъэгъэ 
хьазыр хэри къызэриштагъэхэри елъэгъу.

нищыр къэкiожьи, янэ зэкiэ къыфиiотэжьыгъ.
ныор гушiуагъэ, ятiонэрэ мафэм илi дэжь кiуи риiуагъ:
– шiобз чэм къолэныр!
лiыжъыр ащ фэягъэп:
– сыд пiорэ, ныу, уиакъыл уиежьба? чэмыр ныбжьыкi, 

дэгъу!
– шiобз сiуагъэшъ, шiобз!
сыд ышiэщт. шъэжъыер ыгъэчанэу лiыжъыр фежьагъ. 

хаврош цiыкiум ар ышiагъэти, губгъом чъагъэ, чэм къолэн 
цiыкiум iаплi рищэкiыгъ ыкiи риiуагъ:

– чэм цiыкiоу ны папкi! о ушiуабзын агу хэлъ.
чэм цiыкiум джэуап къыретыжьы: 
– о, пшъэшъэ дах, сыл умышхы, сикъупшъхьэхэр 

угъои хи, нэiэплъэкiым кiоцiыпхэхи, садым щычiатiэх 
ыкiи егъашiэм сызыщымыгъэгъупш, пчэдыжь къэс 
сикъуп шъхьэ цiыкiухэм псы атекiэзэ шiы.

лiыжъым чэм цiыкiур шiуибзыгъ.

хаврош цiыкiум зэкiэ чэм цiыкiум къыриiуагъэр ыгъэ-
цэ кiагъ: гъаблэ ыгъалiэщтыгъ, ау ащ ыл зыiуилъ хьагъэп, 
ыкъупшъхьэ цiыкiухэр садым щычiитiа гъэх ыкiи мафэ 
къэс псы акiикiэщтыгъ.

ахэмэ зы мыiэрысэ чъыг къатекiагъэшъ, сыд фэд 
ар! мыiэ ры сэу къыпыкiэхэрэр нэкiушъхьаплъых, иды-
шъэшъо тхьапэхэр мэiушъашъэх, икуамэхэу тыжьыны-
шъо хэр къэуфэх. хэт ебгъукiоми къэуцу, благъэу блэкiыхэ-
рэр къыдэплъэх.

ба, макiа тешiагъэр – нэзакъор, нитiур, нищыр зэгъу-
сэхэу зэгорэм садым къыщакiухьэщтыгъ. а лъэхъаным 
цiыф кiочiэшхо горэ – баеу, шъхьац тiыргъоу, ныбжьыкiэу 
блэкiыщтыгъ. мыiэрысэ нэкiушъхьаплъыхэр зелъэ гъу-
хэм, пшъашъэхэр гущыiэгъу ышiыхэу ригъэжьагъ:

– пшъэшъэ дахэхэр, хэта шъуащыщэу сэ мыiэрысэ 
къысэ зытыщтыр, ар сэ къыздэкiощт.

зэшипхъуищыри мыiэрысэ чъыгым пызэрэгъэбэ-
нагъэх.

мыiэрысэхэр лъхъанчэу пытыщтыгъэх, iэрыфэгъоуи 
щыты гъэх. ау джы нахь лъагэу, ашъхьэ пэчыжьэу заiэтыгъ.

зэшыпхъухэм ахэр къыпаутыхэмэ ашiоигъуагъ, ау 
тхьапэ хэр анэ къыкiэтакъощтыгъэх, къыпачын аiомэ 
ашъхьац анэ къыкiэтакъо. сыдэу ашi-къашiыжьми, 
аiашъо хэр тыритхъыгъэх нахь, къыпачын алъэкiыгъэп.

хаврош цiыкiур зекiуалiэм – къутэмэ цiыкiухэм ащ 
зыкъыфащэигъ, мыiэрысэхэри нахь къыфекiотэхыгъэх. 
лiы кiочiэшхор бзылъфыгъэм ыхьэкiагъ ыкiи ар ащ 
ыщагъ. дэгъоу ыкiи тхъэжьэу щыiэ хъугъэ.

СЭТЭНАЙ-КЪЭГЪАГЪ

сэтэнай-гуащэм къэгъэгъэ дахэ горэ пшызэ iушъо 
имэз блыгу къотэу къыщилъэгъугъ. арыти: «мыщ фэдиз 
зидэхэгъэ къэгъагъыр тиунэ пчъэiупэ iузгъэтiысхьанышъ, 

зылъэгъурэм ыгъэшiагъоу iорэт!»– ыiуи ядэжь къыхьыгъ. 
къыхьи, щыгушiукiызэ чiым хигъэтiысхьагъ.

ыужырэ мафэм къэгъагъым зеплъым, ытхьапэмэ 
загъэчэрэзы пэтэу ылъэгъугъ. ар сэтэнай-гуащэм лъэшэу 
шiоигъуаджэ хъугъэ, ау джэуап зэрэфэхъун ышiагъэп. 
мэфэ заулэ тешiагъэу а къэгъэгъэ дэхэ дэдэм фэдэ етiани 
къыхьыгъ. «ыпэрэр мыхъугъэми мыр хъункiи хъун», – 
ыiуи ятiонэрэу ыгъэтiысыгъ. ари гъугъэ. къэгъагъыр 
зэрэгъурэр лъэшэу ыгу къео, ау ар зэрэмыгъущтым пае 
епэсыгъэн фаер ышiэрэп.

Ящэнэрэу етiани а къэгъагъым фэдэ къыхьыгъ.
«ыпэрэхэм афэмыдэу мыр хъункiи пшiэхэнэп!»– 

ыiуи егугъузэ, пчъэiупэм iуигъэтiысхьагъ. ащи 
ытхьапэхэм зыкъыра гъэiыхыгъ. «сыд пае мэз блыгум 
зэрэпсаухэу къосэ мыгъэтыхи!» – кiэгъожьыгъэу 
ышъхьэ фиiожьзэ, ошъуапщэхэр къытезэрэхьэхи 
ощхышхо къещхыгъ.

ыужырэ мафэм зеплъым, сэтэнай-гуащэм икъэгъагъэ 
ытамэхэм зыкъаiэтыжьыгъ. гушiуагъэ сэтэнай-гуащэр. 
ощхыпсым къэгъагъэм ыпсэ къыпигъэкiэжьыгъ! 
арэущтэу апэрэу цiыфмэ псым шiуагъэу иiэр къашiагъэу 
aio. «псыр – псэм фэд!» – нартмэ аiуагъ.

ЛIЫЖЪЫМ ИОСЫЕТ
Адыгэ пшыс

зы лiыжъ горэм ыкъо осыет къыфишiыжьыгъагъ:
– джы, сикiал, сэ сэлiэ, о дэгъоу ущыiэнэу, лэжьыгъэ 

бэгъуагъэ къэпхьыжьынэу уфаемэ, гъатхэм цу къолэниблкiэ 
жъо, бжыхьэ къэс унакiэ шiы, – ыiуагъ лiыжъым.

ащ къикiырэр ымышiэу кiалэр бэрэ егупшысагъ.
ау къышiэн ылъэкiыгъэп. етiанэ лiыжъмэ анахь iушэу 

чылэм дэсым дэжь кiуагъэ.

– мыщ фэдэ осыет тятэ къысфишiыжьыгъ шъхьаем, 
къикiырэр сшiэрэп, ар къысапiо сшiоигъоу уадэжь 
сыкъэкiуагъ, – риiуагъ лiыжъым.

– ар, сикiалэ, къызэрэбгурыiон фаер мары: 
уилэжьыгъэ бэгъонэу уфаемэ, гъатхэм пасэу осыр къолэн-
пкiэлэнэу телъызэ чiыгур жъо; зэтегъэпсыхьагъэу ущыiэ 
пшiоигъомэ, илъэс къэс уиунэ гъэкiэрэкiэжь. джары ащ 
уятэ къыригъэкiыгъэр, – ыiуагъ лiыжъым.

ХЬАЛЫЖЪЫЙ
Урыс пшыс

еомэ-еомэ, зэраiомэ зэраiотэжьэу зы лiыжъырэ ныо 
цiыкiурэ щыiагъэх. лiыжъыр ныом елъэiугъ:

– хьалыжъые сфэгъажъ, ныу.
– сыда зыхэзгъэжъыкiыщтыр? хьаджыгъэ сиiэп.
– а, ныу! зэ хьамбарым къинэжьыгъэ щыiэмэ къаплъэ, 

лэжьыгъалъэм дэлъ щыiэмэ къэцiэнтхъужь, цiэнтхъуафэр 
къэпхъэнкiыжь – къыдэпхыщт ащ тiэкiу.

лiыжъым зэриiуагъэм фэдэу ышiыгъ: хьамбарыр къып-
хъэн кiыжьи, iэбжыбитiу фэдиз хьаджыгъэ къыугъоижьи 
тхьацур ыпшагъ, хьалыжъые ыущэрэхъи, тхъу кiидзи 
ар ыгъажъи, ыгъэучъыiынэу шъхьаныгъупчъашъхьэм 
тырилъхьагъ.

хьалыжъыер щылъзэ езэщыгъ: ар шъхьаныгъупчъэм 
зыкъыригъэукiорэехи тетiысхьапiэм къытефи, джэха-
шъоми телъади, пчъэмчъэзэ ечъалiи, пчъэшъхьаiум 
зэпырыпкiи хьэятэм ихьагъ, хьэятэм ыкiи дэкiояпiэм 
телъэ дагъ, дэкiояпiэм епкiэхи щагум дэлъади, къэлапчъэм 
дэлъэти, ежьагъ.

гъогум тетэу зигъэчэрэгъоу чъэзэ, тхьакiумкiыхьэм 
ыпэкiэ къикiэу iукiагъ:

– хьалыжъый, хьалыжъый! сэ о усшхыщт!

– хьау, сымышх, нэщэ цiыкiу, мыдэ сэ о орэд цiыкiоу 
къыпфэсiощтым къедэiуи нахьышiу.

тхьакiумкiыхьэм ытхьакiумэхэр къыiэтыгъэх, хьалы-
жъыем къыхидзагъ:

сэ сыхьалыжъыеу, хьалыжъый!
хьамбарым сырицiэнтхъуаф,
лэжьыгъалъэм сырипхъэнкiаф,
Щатэкiэ сэ сапшагъ, 
хьакум сэ сисыгъ,
шъхьаныгъупчъашъхьэм сыщыучъыiыжьыгъ.
сэ тэтэжъ сыкъыiэкiэкiыжьыгъ,
сэ нэнэжъи сыкъыiэкiэкiыжьыгъ,
оры нэмыiэмэ, тхьакiумкiыхь,
зи арэп сызэрэпiэкiэкiыжьыщтыр.

ар ыiуи нэмрэ-iэмрэ азыфагу, тхьакiумкiыхьэр 
теплъэгъу имы фэзэ, хьалыжъыем чэрэгъузэ кiиiэжьыгъ.

мэзым илъэсыгъогу хьалыжъыер рычъэзэ тыгъужъым 
iукiи къэуцугъ:

– хьалыжъый, хьалыжъый! сэ о усшхыщт!
– сымышх, тыгъужъ: сэ о орэд цiыкiу къыпфэсiощт.
хьалыжъыем къыхидзагъ:

сэ сыхьалыжъыеу, хьалыжъый! 
хьамбарым сырицiэнтхъуаф, 
лэжьыгъалъэм сырипхъэнкiаф, 
Щатэкiэ сэ сапшагъ,
хьакум сэ сисыгъ, 
шъхьаныгъупчъашъхьэм 
   сыщыучъыiыжьыгъ,
сэ тэтэжъ сыкъыiэкiэкiыжьыгъ,
сэ нэнэжъи сыкъыiэкiэкiыжьыгъ,
сэ тхьакiумкiыхьэми
     сыкъыiэкiэкiыжьыгъ,
оры нэмыiэмэ, тыгъужъ,
сыдигъуи сыпiэкiэкiыжьын!

ар ыiуи нэмрэ-iэмрэ азыфагу, тыгъужъыр теплъэгъу 
имыфэзэ, хьалыжъыем чэрэгъузэ кiиiэжьыгъ.

мэзым чэрэгъоу щычъэзэ хьалыжъыем ыпэкiэ чыпэхэр 
зэхицiыцiэу, куандэхэр чiыгум щизы ышiызэ мышъэр 
къэкiо: 

– хьалыжъый, хьалыжъый! сэ о усшхыщт.
– сыдэущтэу о, лъэбыцэм, сэ сыпшхына! ащ нахьышiу 

моу сиорэд къедэiуи.
хьалыжъыем къыхидзагъ, мышъэм ытхьакiумэхэр 

къыригъэлэлэхыгъэу къедэiу.

сэ сыхьалыжъыеу, хьалыжъый!
хьамбарым сырицiэнтхъуаф.
лэжьыгъалъэм сырипхъэнкiаф,
Щатэкiэ сэ сапшагъ,
хьакум сэ сисыгъ, 
шъхьаныгъупчъашъхьэм
      сыщыучъыiыжьыгъ,
сэ тэтэжъ сыкъыiэкiэкiыжьыгъ,
сэ тыгъужъыми сыкъыiэкiэкiыжьыгъ,
оры нэмыiэмэ, симышъэжъ, зи къин хэмылъэу
       сыпiэкiэкiыжьын.

ар къыiуи, нэмрэ-iэмрэ азыфагу, мышъэжъыр теп-
лъэгъу имыфэзэ, хьалыжъыем кiиiэжьыгъ. чъэмэ-чъэзэ 
хьалыжъыер бэджэжъыем iукiагъ. 

– Уимафэ шiу, хьалы жъый! сыдэуи улiэхъупхъа, 
сыдэуи унэгушъхьаплъ дэхэ цiыкiуа!

хьалыжъыем идахэ къызэраiуагъэм щыгушiукiи иорэд 
цiыкiу къыхидзагъ. баджэр орэдым къедэiурэм фэдэу, ежь 
нахь благъэу хьалыжъыем къекiошъылiэ.

сэ сыхьалыжъыеу, хьалыжъый! 
хьамбарым сырицiэнтхъуаф,
лэжьыгъалъэм сырипхъэнкiаф,
Щатэкiэ сэ сапшагъ,

хьакум сэ сисыгъ,
шъхьаныгъупчъашъхьэм
   сыщыучъыiыжьыгъ,
сэ тэтэжъ сыкъыiэкiэкiыжьыгъ, 
сэ нэнэжъи сыкъыiэкiэкiыжьыгъ, 
сэ тхьакiумкiыхьэми
   сыкъыiэкiэкiыжьыгъ,
сэ тыгъужъыми сыкъыiэпыкiыжьыгъ,
мышъэми сыкъыiэкiэкiыжьыгъ,
оры нэмыiэмэ, бэджэжъый,
зи арэп сызэрэпiэкiэкiыжьыщтыр. 

– Уиорэд дэхэ дэд! – ыiуагъ баджэм. – ау зэу гухэкiыр, 
синэфын, сэ жъы сыхъугъ – дэеу зэхэсэхы. моу сынэгу 
цiыкiу къытетiысхьи джыри зэ къысфэiожь.

хьалыжъыер гушiуагъэ иорэд къызэрэщытхъугъэхэм 
пае, баджэм ынэгу тетiысхьи иорэд къыхидзагъ:

– сэ сыхьалыжъыеу, хьалыжъый!..
баджэм хьалыжъыер – гъам! – ыiуи ышхыгъ.

МЫШЪИЩ

зы пшъэшъэжъые цiыкiу горэ ядэжь икiи мэзым 
кiуагъэ. мэзым щыгъуащи, ядэжьы кiожьырэ гъогум 
лъыхъоу фежьагъ, ау гъогур ымыгъотыжьэу, мэзым хэт 
унэ цiыкiу горэм iукiагъ.

пчъэр iухыгъэщтыгъ. пшъэшъэжъыер пчъэм 
дэплъыгъ, унэм зи зэримысыр зелъэгъум, ихьагъ.

мы унэ цiыкiум мышъищ щыпсэущтыгъ. зы мышъэр 
ятагъ, ащ зэреджэщтыгъэхэр михаил иванович. ар мышъэ 
иныгъ, пырэцагъ.

адрэр мышъэ анэжъыр арыгъэ. ар нахь цiыкiугъ 
ыкiи настасья петровна раiощтыгъ. Ящанэрэр 
мышъэ щыр цiыкiугъ, ащ мишуткэкiэ еджэщтыгъэх. 
мышъэхэр унэм исыгъэхэп, ахэмэ заплъахьынэу мэзым 
хэхьэгъагъэх.

Унэ цiыкiур тiоу зэпыутыгъагъ: зыр шхапiэ, адрэр 
чъыяпiэ. пшъэшъэжъыер шхапiэм зехьэм, столым тетэу 
тхьацупс арытэу лэгъищ ылъэгъугъ. апэрэ лагъэр, михаил 
ивановичым иер, ин дэдагъ. Ятiонэрэ лагъэр, настасья 
петровнам иер, нахь цiыкiуiуагъ. Ящэнэрэр, лэгъэ 
шхъонтiэ цiыкiур, мишуткэ иягъ. лагъэ пэпчъ джэмышх 
зырыз акiэрылъыгъ: инэу, гурытэу ыкiи цiыкiоу.

пшъэшъэжъыем анахь джэмышх иныр ышти, лэгъэ 
иным итым щыщ ехъумпiыгъ; етiанэ джэмышх гурытыр 
ышти, лэгъэ гурытым итым щыщ ехъумпiыгъ; етiанэ анахь 
джэмышх цiыкiур ышти, лэгъэ шхъонтiэ цiыкiум итым 
зыхэхъумпiэм, мишуткэ иер анахь iэшiоу къышiошiыгъ.

пшъэшъэжъыер тiысымэ шiоигъоу хъугъэ, столым 
кiэрыт пхъэнтiэкiуищыри ылъэгъугъ: зыр ины – ар михаил 
ивановичы ий, адрэр нахь цiукiуiу – ар настасья петровнам 
ий, ящанэрэр цiыкiоу, шъхьантэ шхъонтiэ цiыкiу телъ – 
ар мишуткэ ий. пшъэшъэжъыер анахь пхъэнтiэкiу иным 
зыдэкiуаем, къефэхыгъ; етiанэ пхъэнтiэкiу гурытым 
тетiысхьагъ, ау ари гупсэфыгъэп; етiанэ анахь пхъэнтiэкiу 
цiыкiум зытетiысхьэм, къэщхыгъ – лъэшэу гупсэфыгъ. 
ащ лэгъэ шхъонтiэ цiыкiур ылъэгуанджэ тыригъэуцуи, 
шхэу фежьагъ. зэкiэ тхьацупсыр зешхыхэм, пхъэнтiэкiум 
зыщигъэхъыеу фежьагъ.

пхъэнтiэкiу цiыкiур пхырикiыкiыгъэти, джэхашъом 
пшъэшъэжъыер къытефагъ. ар къэтэджыжьи, пхъэнтiэкiу 
цiыкiури къыштэжьи, адрэ унэм чiэхьагъ. ащ пiэкiорищ 
чiэтыгъ: зыр инэу – михаил ивановичым иягъ, адрэр 
гурытэу – настасья петровнам иягъ, ящэнэрэр цiыкiоу – 
мишенькэм ий. пшъэшъэжъыер анахь иным игъолъхьагъ – 
ар лъэшэу пiэкiор шъомбгъо дэдагъ; гурытым игъолъхьагъ 
– ар лъэшэу лъэгагъэ; анахь цiыкiум игъолъхьагъ – 
пiэкiор цiыкiур лъэшэу ежь тегъэпсыхьагъэу гупсэфыти, 
ичъыихьагъ.

мышъэхэр адрэ унэм чiэхьагъэх.

– хэта сипiэ хэгъуалъхьи зыцiыцiыгъэр? – ыiуи, 
михаил ивановичыр мэкъэ щынагъокiэ къэгъогыгъ.

– хэта сипiэ хэгъуалъхьи зыцiыцiыгъэр? – ыiуи, нас-
тасья петровнар мылъэш дэдэу къэкууагъ.

мишенькэ цiыкiум пхъэнтiэкiу цiыкiур ипiэкiор 
цiыкiу кiэригъэуцуи, дэпшыягъ ыкiи мэкъэ псыгъокiэ 
къэшiуигъ:

– хэта сипiэ хэгъолъхьагъэр?
ошiэ-дэмышiэу, ащ пшъэшъэжъыер ылъэгъугъэти, ар 

шiуабзырэм фэдэу къэпцiэугъ.
– мары ар! къэубыт, къэубыт! мары ар! а-еей! къэубыт!
ар ащ ецакъэ шiоигъуагъ. пшъэшъэжъыем ынапiэ 

къызэтырихи, мышъэхэр къызелъэгъум, шъхьангъупчъэм 
зы рид зылiагъ. шъхьангъупчъэр iухыгъагъ, ар шъхьан-
гъупчъэмкiэ ипкiи, кiиiэжьыгъ. мышъэхэр пшъэшъэ-
жъыем кiэхьашъугъэхэп.

БАДЖЭМРЭ КЪОШЫНЫМРЭ

ныор губгъом хынакiо зэкiом, щэ зэрыт къошынэу 
къызди хьыгъэр куан дэм хигъэбылъыхьагъ. баджэр 
къошы ным къекiо шъы лiи, ышъхьэ ащ ригъэзыхьагъ, щэу 
итыр рилъыпiыкiыгъ. Ядэжь икiожьыгъо хъугъэ шъхьа-
кiэм, къехъулiагъэр тхьамыкiагъу – ышъхьэ къошы ным 
къыри хы жьын ылъэкiырэп. баджэм ышъхьэ ыгъэ сы-
сызэ къекiухьэ ыкiи еiо: «ы-ы, къошын, укъызэрэздэ-
сэ мэркъэугъэр икъунба? сытiупщыжь, къошын цiыкiу! 
икъугъ, сицiыкiу, узэрэсэмэркъэугъэр, тiэкiу уджэгугъэ-
мэ икъун».

пшiэн зыфапiорэм уфит, къошыным къытiупщырэп. 
баджэр губжыгъэ: «еплъ сэ уасшiэрэм, цiэпiэжъ, дахэкiэ 
сыкъэмытiупщыщтмэ, сэ о уезгъэтхьалэн».

баджэр псыхъом ечъалiи, къошыныр ригъэтхьалэнэу 
фежьагъ, къошыныр ытхьалагъ, баджэри зыдычiилъэ-
шъуагъ.

Усэхэр

МэщбэшIэ Исхьакъ

АДЫГЕЕУ СИГУПС

Щыiэныгъэм итхыд, сидунай иорэд,
сыгу къэпiэтэу, шъхьафитэу сыбгъас.
сызыпiугъэу сихэку, сянэ лъапiэм уфэд,
адыгееу сигупсэу сикiас.
о россием инурэ тыгъэшхоу пшъхьащыт,
Ушiэтэу жъогъобынмэ уахэс.
Уипсыхъохэм афэдэ дунаим темыт,
адыгееу сигупсэу сикiас.

Дэрбэ Тимур

СЫГУ РИХЬЫГЪ МЫЕКЪУАПЭ

къэлэ иным сэ ситатэ сыкъищагъ,
Унэ лъаги урам дахи щыслъэгъугъ,
тызэгъусэу бэрэ, бэрэ къэткiухьагъ,
сурэттехым сурэтыбэ ттырихыгъ.
сыгу рихьыгъ сэ мыекъуапэ, сыгу рихьыгъ,
сщымыгъупшэу, сызэкiожьми сыхэтыгъ,
сщыгъупшэна, лъэшэу, лъэшэу къэсплъыхьагъ,
Щыслъэгъугъэр синэнэжъ фэсiотэжьыгъ.

Нэхэе Руслъан

АДЫГАБЗЭР СЯН

Убзэ зыпшiокiодырэм –
Уянэ пшiокiодыгъ.
ар къызгурымыiорэм –
ыпсэ аритыгъ. 

сыбзэ сэ ситыгъэ,
сыбзэ сэ сихьылъэ,
сыбзэ сэ сигугъэ,
игъэрети схэлъ. 

слъэхэри кiэзгъэкiырэр
сэ сиадыгабз.
псыхъоу мычъэкъожьырэр
си адыгэ хабз. 

сыбзэ сэ сигъашiэ,
сыбзэ сэ сигушiо,
сыгу къытырегъао,
шыблэуи ар мао. 

орэд къырыпiощтмэ –
гъэтхэ ощхыбзыбз,
псапэ горэ пшiэщтмэ –
бгъэгуми дизыбз. 

шъоум фэд сыбзэ.
сян адыгабзэр,
сят адыгабзэр,
сыда пiомэ, тыпсэ.

Нэхэе Руслъан

УАДЫГЭМЭ

Уадыгэмэ,
адыгэ паiо зигъаi, 
хьакiэми «къеблагъ» яiу 
Уаiукiэмэ.
Уадыгэмэ,

адыгэгъэ-цiыфыгъэм рыщыi, 
адыгабзэкiи дахэу гущыiэ 
Ущэiэфэ.

Къуаджэ Руслъанид

АДЫГЭ САЙ

адыгэ саеу гохьы шэплъыбзэр,
дэнэку псыпсэу о ушъэбабз,
пшъэшъэ ныбжьыкiэу дахэм иубзэр
бгъашiоу, бгъэгушiоу, ыпсэ ущыщ.

Цуекъо Джэхьфар

ОСЫ ЛIЫЖЪ

зэныбджэгъухэм тызэхэтэу, 
темызэщэу iофыр тэшiэ:
пэкiэ кiырыр къекiоу тетэу,
осы лiыжъыр дахэу тэшiы.
ау пчэдыжьым тэ тлъэгъугъэр 
тхьамыкiагъошъ — тыгум хэкiы: 
осы лiыжъыр зыiутыгъэр 
псыр щыуалъэу зэкiэ нэкiы.

осы лiыжъыр мыгъолъыжьэу
къэкiухьакiо кiогъэн фае, 
тыздэщыiэр къымгъотыжьэу, 
гъощэгъэнкiэ тенэгуе.
ныбджэгъу пстэури
   тышъущыгугъэу, 
непэ макъэ шъотэгъэiу:
осы лiыжъыр зэрэшъулъэгъоу 
къэшъущэжьынэу тышъолъэiу.

Жэнэ Къырымыз

НЫР

ны! а гущыiэр гущыiэ лъапi.
Фэбагъэу хэлъымкiэ тыгъэм ычiапi.
ныр дунаим зэ щыогъоты,
игуфэбагъэ кiуачiэ къыуеты.
Узыпiугъэ ныр сыдым пэпшiын,
ным нахь ппэблагъэ тыдэ къикiын!
джары ныр анахь зыкiэлъапiэр.

Хьакъунэ-Хъуажъ Зарем

АНАХЬ ДАХЭУ, АНАХЬ IУШЭУ…

сиi сэ нанэ сырыгушхоу, 
анахь дахэу, анахь iушэу.  
iэшiу дэдэу мэпщэрыхьэ, 
ренэу-ренэу къыздечъыхьэ. 
– сыда, сикiал, къыпфэсшiыщтыр?
Угу къэкiыгъэу къыпфэсшiэщтыр? –
къыкiэупчiэ нэнэ гупсэ,
шъэбэ цiыкiур къысэубзэ.

Цуекъо Джэхьфар

КЪЭГЪЭГЪЭ IЭРАМ

къушъхьэ чапэр къыгъэшiэтэу, 
къэгъагъ плъыжьыр къызэхэнэ. 
кiэи лъэгур зэлъиубытэу, 
гъатхэр гоiоу къызэкiэнэ.
мэфэкi мафэм ишiуфэсэу, 
сянэ щытхъур фэсэiуатэ:
гъатхэм фэдэу сыфэусэу 
къэгъагъ шiэтыр ащ есэты.

Кощбэе Пщымаф

МАЙ

маир фабэ,
маир гуапэ,
маир гъатхэм идэхэгъу.
маир нэфы,
маир чэфы,
маир кiалэм иджэгугъу.
маир ощхы,
маир мэщы,
маир чiылъэм икъэшхъогъу.
маир ошiу,
маир гушiо,
маир уцым ихэхъогъу.

Жэнэ Къырымыз

ОР-ОРЭУ

ор-орэу зыфэпэжь,
ор-орэу уипiэ штэжь,
Уичыiухэр идэжь,
Уичыiуни гъэпытэжь!

о пшiэгъахэр къэмылъыт,
пшiэны фаем о гулъыт,
Уяни уяти о уямыж,
хьакъу-шыкъухэр о тхьакiыжь!

Бэрэтэрэ Хьамид

БЗЫУ ОРЭД

бзыу, бзыу, бзыужъыем 
Убзэ макъэм кiырегъэщ, –

стамэ тесэу пшъэшъэжъыем 
ышъхьэ цiыкiуи деукъощ.
ащ едэiузэ, бзыу жабзэу, 
дежъыуныр къыхидзагъ –
бзыу орэдым фэдэкъабзэу 
сабый псалъэр сшiодэхагъ.

Дэрбэ Тимур

ЕШIЭ ШIОУ АЩ АДЫГАБЗЭ

Щыд къаигъэр къэуцугъ,
зыдежьагъэр щыгъупшагъ.
iэ щысфэнэу секiолiагъ,
«Щыт» зесэiом ежьэжьыгъ.
сыдым пае? къызгурыiуагъэп.
сэ мо щыдым зи есшiагъэп.
зэхишiагъэп сигъэшiуабзэ,
ешiэ шiоу ащ адыгабзэ. 

Дэрбэ Тимур

ЧЭТЫУ ЦIЫКIУР СЭГЪЭДАIО

сяти сяни сыкъыранэ 
Унэм ренэу, 
чэтыу цiыкiур къысфыранэ 
сыкiыгъунэу. гушiо нэгоу,
чэтыу цiыкiур сэгъэдаiо
сыдэджэгоу.
сiорэм лъэшэу къыхэдаiо 

Хьакъунэ-Хъуажъ Зарем

ЗЭРЭГЪЭШIЭГЪОНЫР

тыгъэр псашъо кiуагъэ, – 
нанэ зэриiуагъэр! 
Фэдэ зэхэпхыгъа,
е сэмэркъэугъа? 
зэрэгъэшiэгъоныр!
сшiэрэм хигъэхъонэу, 
кiэим тызщехыгъэм, 
шъабэу ар щхыпцiыгъэ.  
– псыхъо кiыiум тыгъэр
хэшъу, гу лъыптагъа?
зэрэгъэшiэгъоныр!
седжэмэ къэкiона,
хьау, ерэшъу псым фитэу,
сеплъыщт ышъхьагъ ситэу,
сыни ымгъэузэу,
синани сигъусэу.

Цуекъо Джэхьфар

ТИАТАКЪЭ МАIО, МАIО!

чэум тетэу тиатакъэ
зэрилъэкiэу мэтэмао, 
шъхьамысыжьэу ар ымакъэ
зэлъигъэжьэу маiо, маiо.
псынкiэу, псынкiэу къэтэджынхэу 
кiэлэцiыкiухэм къызэлъяджэ. 
чэщы пщагъор ащ тшъхьащихэу,
хьаблэр зэкiэ зэпегъаджэ.

Цуекъо Джэхьфар

СЫИНА, СЫЦIЫКIУА?

шкiэ нэтiэфыр къэсфыжьыщтмэ,
сэ сыин, сэ сыин.
чэт iэхъогъум шкъун естыщтмэ,
сэ сыин, сэ сыин.
тиджэхашъо спхъэкiын хъумэ,
сэ сыин, сэ сыин.
сянэ чэфэу джар къысеiо,
ар стэмашъхьэ къытеуiо.

Цуекъо Джэхьфар

ЧЭТЫУМ ИДЖЭМЫШХ

лагъэм уибзаеу 
хъунэп ушхэныр!..
 джэмышхыр шхэгъум 
игъом къыштэныр 
бэкiэ нахьышiоу 
чэтыум eio, 
джаущтэу зекiонэу 
ащ къырегъэкiу.
пкiыхьэу елъэгъу 
хъоеу щэпiастэ, 
ауми джэмышхым 
лъыхъузэ къэлъатэ.

Абрэдж Сафят

СЭ СЫХЭТЭРЫКI ЦIЫКIУ

хатэм хахьи тiэкiу къырыкiу,
сэ сыхэтэрыкi цiэрыiу…

хьасэхэм сахэплъэгъон,
бжыхьэ нэс сэ сыбэгъон! 
сэ сыплъыжь! сэ сыхъурай!
хатэр сэркiэ сыдэу бай!..
помидорым кiуачiэ хэлъ –
тiэкiу схэхъонэу сигухэлъ!

гУЩыiэЖъхэр

ны зимыiэм гуiэр имаф. 
iушыр мэупчiэжьы.
хэбзэмышiэ шiыкiай.
бэ зыiорэм нахьи бэ зышi. 
Жэр гъэкъабзэ, бзэр гъэiасэ, пцiы умыусы.
лажьэрэр iахьынчъэ хъурэп.
цыф лъэпкъым ыпсэр ыбзэгу.

хырыхыхЬэхэр

чiышъхьашъор бзыуцыфкiэ фэпагъэ. (осы)
шашыф фыжьым губгъор зэлъеубгъу. (осы)
зыкъопс дунай псаум лъыiэсрэр. (тыгъэ)
бгъэуцiынымэ мэбэгы, бгъэтiыпiэмэ мэцiацiэ. (нат-

рыф)
плъыжьы, iэшiу, мэiэшiу пехы, лъхъанчэу чiыгум 

пэблагъэу къэкiы. (цумпэ)
атэкъакiэу къэгъэщыгъэу пщагъом хэт. (мазэ)
тамэ иi, ау быбырэп, лъакъо иiэп, ау укiэхьащтэп. 

(пцэ жъый)
псым хэсыфэ ар щыпсынкi, къызыхэпхкiэ амалынчъ.

(пцэжъый)

ышъхьэ гъуаплъэ, лъэбжъэпан, бжъэ зытелъыр 
         ылъэдакъ,
ари къашъушiэ. (атакъэ)

кiэпсэшхокiэ къыращы, ощышхокiэ акъутэ. (къэбы)
iэмэ-псымэнчъэу, унэ зышiрэр. (бзыу)
мастэу тетыр бэ, iуданэ зи иiахэп. (пыжъы)

мэфэ реным къекiухьэ, пчыхьэ хъумэ
пчъэкъуахэм къогъолъхьажьы. (пхъэнкiыпхъ)

iУрыiУпчъэхэр

къачъэ, къачъэ, сикъэбыжъ.
бадзэ спiытiри сытiыс, чэм тiысри сытэдж.
сэшхопэпс, чэтэпэпс, чэтэпсиупi.
пэнэ мыгъо, пэнэ папцiэ, пэнэ цiынэ слъакъо хауи, пэнэ 

мыгъо, пэнэ папцiэ, пэнэ цiынэ хэсхыжьыгъ.

лъытакiэхэр

***

зы – тхьэр зы, зизакъор насыпынчъ,
тiу – нитiур зэрэшiэ,
Щы – iанэр лъэкъуищ,
плiы – шым лъэкъуиплi иi,
тфы – iэр iэхъомбитф,
хы – щырыщитiур – хы,
блы – Жъогъо зэшиблмэ загъазэмэ – нэфылъ,
и – пхъэiашэм цуий кiашiагъ,
бгъу – пшiы хъункiэ зы щэкiэ,
пшiы – пшiым нэс олъытэшъумэ икъугъ.

***

iыхьы-iыхьы,
хъуратiыжъ,
лiыжъым ыкъоу
дунэкъай,
къаймэт,
къайтат,
хьакiулащ,
озбэч,

епсых,
ехыжь,
оры тiокiыр!

*** 

мыкi-мыкi
мыкiэ къакъ. 
къыгъысэл, 
сэлэхьат, 
хьатыми 
дагъэ-дагъэ,
дэгъэ щыку, 
Щыкурал, 
бэгъэлыми,
кiэгъэлыми,
кiыкукуми,
ку-ку-ку.

***

кiалэхэр, кiалэхэр, тыжъугъэджэгу. 
сыдкiэ, сыдкiэ тыджэгун?
къан-къан къангъэбылъ, 
мэзым хахьэрэр хьантiэркъошх.

кiэлэцiыкiУ дЖэгУкiэхэр

сабыим ыпкъынэ-лынэ тэрэзэу уцуным, игущыiэн-жабзэ 
хэхъонымкiэ усэхэу «лъабытый», «iабыцыу», «хьакiыба-
кiыбыхъуа» ыкiи нэмыкiхэр iэпыiэгъу хъущтых.

КЪЭРЭУ-КЪЭРЭУ ДАДЭ

къэрэу-къэрэу дадэ!
тыгъэр псашъо кiуагъэ,
къэкiожьмэ тыджэгун,
апэ итыр сишы,
ауж итыр сицу.
цокъэзэкiад,
дыд кiыхьэм ыпэ дзыом къещы.
шiэныгъэшхом зыфэтэщэи.
iэягъэм зыщэтэдзые,
игъом тыкъыфыкъокiы,
кiэлабэр гъусэ къытфэхъу.

ЧЪЫГЫМ ТЕС БЗЫУХЭР

мы джэгукiэм купышхо хэлажьэ. залъытэшъ, 
ауж къинагъэр бзыухэм яшэкiонэу агъэнафэ. бзыухэр 
«мэлъатэхэшъ», зыхэр пхъэтэкъэжъым, адрэхэр чъыгым 
атетiысхьэх. зэкiэри лъэгапiэмэ атесын фае. къеххэу 
чiым «щышыпэнхэ» заiокiэ, шакiор паiокiэ ахэошъ, 
зытригъафэрэр «шакiо» мэхъу. адрэхэр «мэбыбыжьых», 
заiэтыжьышъ лъэгапiэм тетiысхьажьых. джаущтэу 
мэджэгух езэщыфэхэ.

ЕДЖАПIЭМ ЗЫФЭЗГЪЭХЬАЗЫРРЭ 
ГРУППЭР

пшысэхэр

МАШЭРЭ МЫШЪЭМРЭ
Урыс пшыс

зы лiыжъырэ зы ныорэ щыiагъэх. ахэмэ машень ка 
ыцiэу пхъорэлъф цiыкiу яiагъ. зэгорэм хьаiухэмрэ къэц-
мар кiорэ къахьынэу мэзым кiонхэу зэпшъэшъэ гъухэм за-
гъэ хьа зы рыгъ. машенькэ зыдащэнэу ахэр къеджагъэх.

– тэтэжъ, нэнэжъ, сэри пшъэшъэжъыехэм мэзым садэ-
жъугъакiоба, – ыiуагъ машенькэ.

тэтэжъымрэ нэнэжъымрэ пшъэшъэжъыем къыраiуагъ:
– кiо, ау уипшъэшъэжъые гъусэхэм ауж зыкъимыгъан – 

арымырмэ угъощэщт.
пшъэшъэжъыехэр мэзым кiуагъэх, хьаiухэмрэ къэц-

мар кiорэ къаугъоеу ежьагъэх. зы чъыгым блэкiымэ, зы 
шъхьандэр къызэринэкiызэ машенькэ ипшъэшъэгъухэм 
чыжьэу акiэрыкiыгъ.

игъусэхэм яджэу ар фежьагъ. ау ипшъэшъэгъухэм зи 
зэхахырэп, къыпэджэжьхэрэп.

мэзым хэтэу машенькэ бэрэ кiуагъэ – гъощэпагъэ.
мэзым ианахь куупiэ, иiужъупiэ ар хэхьагъ. зэплъэм – 

унэ цiыкiу горэ щытэу елъэгъу. машенькэ пчъэм теуагъ – 
зыми зи къыiорэп. ар пчъэм зеiункiым – къыiукiыгъ.

машенькэ унэ цiыкiум ихьагъ, шъхьаныгъупчъэм дэжь 
щыт тетiысхьапiэм тетiысхьагъ. тiысыгъэу мэгупшысэ: 

«хэта мыщ щыпсэурэр? сыда зыпари къыкiэмылъа-
гъорэр?..»

а унэ цiыкiум мышъэ инышхо щыпсэущтыгъ. ау ар а 
уахътэм унэм исыгъэп: ащ мэзым къыщикiухьэщтыгъэ. 
мышъэм пчыхьэм къыгъэзэжьыгъ, машенькэ къызелъэ-
гъум гушiуагъэ.

– ыхьы, – eio ащ, – джы сэ устiупщыжьыщтэп! сэ 
садэжьы ущыпсэущт. хьакур бгъэплъыщт, пiастэ пшiыщт, 
сэ сыбгъэшхэщт.

машэ зиутiыiугъ, хэгупшысыхьагъ, ау зи хэпшiыхьа-
жьын щыiэп, мышъэм иунэ цiыкiу джы ар щыпсэу хъугъэ.

мэфэ реным къэтынэу мышъэр мэзым кiощтыгъэ, 
ежь имыгъусэу унэм къимыкiынэу машенькэ мышъэм 
къыфигъэпытэщтыгъэ.

– ау зыгорэкiэ уежьэжьымэ, – ыiощтыгъэ мышъэм, – 
тiури зы укъэсыубытыжьыщт ыкiи джащыгъум усшхыщт!

мышъэм зэрэiэкiэкiыжьыщт шiыкiэр ымышiэу 
машенькэ егупшысэу ыублагъ. тыдэкiи мэзы, зыдэкiощт 
лъэныкъори ышiэрэп, зэупчiын фэди зи щыiэп...

егупшысэмэ, егупшысэзэ къыугупшысыгъ.
зэгорэм мышъэр мэзым къикiыжьыгъэу машенькэ ащ 

риiуагъ:
– мышъ, а, мышъ, сытiупщ зы мэфэ закъо сыкъэтынэу 

чылэм: синэнэжърэ ситэтэжърэ тынхэр афэсхьыщтых!
– хьау, – eio мышъэм, – о мэзым ухэгъощыхьащт. 

къаштэх тынхэр, сэ ахэр афэсхьыщтых!
машенькэ ары зыфэягъэр!
хьалыжъохэр ыгъэжъагъэх, пхъэшъо мэтэ ин дэдэ 

къыгъотыгъ ыкiи мышъэм риiуагъ:
– мары, еплъ: мы матэм сэ хьалыжъохэр ислъхьащтых, 

о ахэр тэтэжърэ нэнэжърэ афэхьых. ау зэгъашiэ: матэр 
гъогум къыщызэтемых, хьалыжъохэр къимыхых. сэ 
чъыгаем сыдэпшыенышъ, о сыкъыплъыплъэщт!

– хъун, – eio мышъэм, – къаштэ матэр!

– зэ унэм икiи ощх къещхымэ къаплъэба, – ыiуагъ 
машенькэ.

мышъэр унэм зэрикiыгъэм тетэу машенькэ зэкiэм 
пхъэшъо матэм ипшыхьагъ, хьалыжъохэр зэрылъ лагъэр 
ышъхьэ къытыригъэуцожьыгъ.

– мышъэм къызегъэзэжьым, матэр зэрэхьазырыр 
ылъэгъугъ. матэр ыкiыб рилъхьи мышъэр чылэм ежьагъ.

Ёлкэхэм, пчэихэм ахэтэу хъуатэмэ адахьэмэ, iуашъхьэмэ 
адэкiуаезэ мышъэр макiо. кiомэ-кiозэ, пшъыгъэ ыкiи 
къэуцугъ:

такъэм сытетiысхьан,
сшхын хьалыжъо!

ау машенькэ матэм къеджыкiы:

Усэлъэгъу, усэлъэгъу!
такъэм утемытiысхь,
хьалыжъор умышхы,
Фахь синэнэжъ,
Фахь ситэтэжъ!

– еплъ ар зэрэнэчаныр, – eio мышъэм, – зэкiэри елъэгъу!
пхъэшъо матэр къыiэтыжьи мышъэр ежьэжьыгъ. 

кiомэ-кiозэ къэуцугъ, етiысэхыгъ ыкiи зэриiожьыгъ:

такъэм сытетiысхьан,
сшхын хьалыжъо!

машенькэ джыри матэм къеджыкiы:

Усэлъэгъу, усэлъэгъу!
такъэм утемытiысхь,
хьалыжъор умышхы!
Фахь синэнэжъ,
Фахь ситэтэжъ!

мышъэм ыгъэшiэгъуагъ:
– зэрэтхьагъэпцiыр ар! лъагэу тес, чыжьэу маплъэ!
мышъэр къэтэджыжьыгъ ыкiи псынкiэу ежьэжьыгъ.

чылэм къынэсыгъ, тэтэжъымрэ нэнэжъымрэ зыщып-
сэухэрэ унэр къыгъотыгъ ыкiи ежь къарыоу иiэр рихьылiи 
къэлапчъэм теуагъ:

– къыiушъух, къыiушъух! машенькэ шъо тынхэр 
къышъуфысигъэхьыгъэх.

хьэхэм мышъэм ымэ яугъ ыкiи ахэр ащ къытебэнагъэх. 
Щагу пстэуми хьэхэр къадэчъыхи къехьакъухэу аублагъ.

мышъэр къэщтагъ, матэр къэлапчъэм къыiуигъэуцуи 
ежь къызэмыплъэкiыжьэу мэзым ылъэныкъокiэ 
кiиiэжьыгъ.

лiыжъымрэ ныожъымрэ къэлапчъэм къыiухьагъэх. 
зэплъэхэм – матэ щыт.

– сыда мы матэм илъыр? – ыiуагъ ныом.
лiыжъым матэм ышъхьэ къытырихыгъ, еплъы шъхьае, 

ылъэгъурэр ышiошъ хъурэп: матэм машенькэ ис – псау 
ыкiи узынчъэ.

лiыжъымрэ ныожъымрэ гушiуагъэх. iушы цiыкiукiэ 
еджэхэу, машенькэ iаплiы ращэкiэу, ебэухэу фежьагъэх.

Бэгъ Нурбый

ЛIЫЖЪ МЫГЪО ЩЫГЪУМЫТ

еумэ-еумэ зэраiоу,
еумэ зэраiотэжьэу,
зы лiыжърэ зы ныорэ аiоу,
къашiэжьэу ятхьамыкiагъэ
зэгъунэгъу шъыпкъэу щыiагъэх…
иiагъэшъ лiыжъым щыгъу унэ,
хъяр горэ къыщыдэхъунэу
къекiугъэп уахътэ:
«лiыжъ тхьацэр,
лiыжъ тхьацэр!» – аiошъ
    ецiацiэх.

псы къыхьрэп –
псым зыфегъалiэ, 
хигъэткiукiына щыгъу унэм!
къыхэкiы ар мэлэкiалiэу,
ау щыгъум пэс къегъэгъунэшъ... 
ис ныор чыиф унэжъым, 
загъори къекiы гумэкiэу –
мыщтагъот ичэт анэжъи,
ащ бгъэжъыр къыфыреплъэкiы. 
кiэгушiу чэтыр мэкъакъэшъ, 
къыщэджэшъ щагум ымакъэ. 
къегъотышъ зы кiэнкiэ закъо, 
къырехьэ унэм фэсакъэу.
Фай кiэнкiэшкуалъэ
      ышхынэу, 
Щыгъунчъэу ыгу iихына? 
тхьамыкiэм иiэп щыгъуцэ, 
къызыiихыщтым еусэ. 
игъунэгъу лiыжъыр ыгу
       къэкiы,
Щыгъу лъэiоу мары
      фыкъокiы:
– зы кiэнкiэшкуалъэ 
Фикъунэу хаслъхьэ 
къысэт щыгъу тiэкiу...
джары силъэiу...
– мыдкiэ къыхэсхми,
гъуанэ хъун,
модкiэ къыхэсхми,
гъуанэ хъун –
iофы лые сыхэбдзэн,
сиiэп кiэнкiэм хэудзэн.
– армэ, чэщым
     къыпфещхынэу, 

Уищыгъу унэ ыгъэткiунэу 
сэ птесэiо, хьарамыжъ, 
лiыжъы мыгъо щыгъумыт! – 
ныо цiыкiур iукiыжьыгъ.
пчыхьэм мышхэу 
гъолъыжьыгъэ.
пщэ онтэгъухэр зезэрэфэу,
Фэжъу мэкъэшхо къылъэiэсы, 
шыблэр гъуагъоу,
пчыпэ нэфэу
пчыкiэм цiышхъэу чiым
       зыхесэ.
зэпымыоу чэщы реным, 
къыхэджыкiэу жьы кореным, 
Уиудэгоу къещхы ощхыр, 
гугъэкiодэу мэщхы, мэщхы. 
Щыгъу унэм псыр къекiугъ, 
псынкiэ дэдэу ыгъэткiугъ. 
зеутiыiу,
зегъэцiыкiу,
пiыкiэжьыгъэ,
шъугъэ щыгъыр.
Щыгъу бжыби имыiэжьэу,
iэбэ-лъабэу,
ыгу еiэжьэу
ныом дэжьы ар къынэсы,
гуiэу етхъо ипчъэкъопсы:
– а ныу, ныу,
пчъэр къыiухи, сыкъигъахь, 
сыолъэiу,
къысфэкiуагъэр сэ бэлахь.
– iукi, iукi,
лiыжъы мыгъо щыгъумыт,
iукi, iукi,

Укъэлъаiоу уiумыт.
– а ныу, ныу,
пчъэр къыiухи, сыкъигъахь,
сыолъэiу,
о уакъогъу сыкъогъэлъ.
– iукi, iукi,
лiыжъы мыгъо щыгъумыт,
– iукi, iукi,
Укъэлъаiоу уiумыт.
– а ныу, ныу,
пчъэр къыiухи, сыкъигъахь,
сыолъэiу,
Уалъыпэгъу сыщыгъэлъ.
– iукi, iукi,
лiыжъы мыгъо щыгъумыт,
iукi, iукi,
Укъэлъаiоу уiумыт.
кiо, зегъэхь, 
салъыпэгъуи ущымылъ. 
лiыжъы мыгъо щыгъумыт,
боу умыс.
– а ныу, ныу,
пчъэр къыiухи, сыкъигъахь, 
сыолъэiу,
Уиджэныкъо сыдэгъэс.
мы зы унэр 
ори сэри терэун,
тызэгъусэу 
тылэжьэн, тыпсэун.
пхъэр тыухми,
тэкъэжъ горэ къэскъутэн, 
чэур iузми,
чы къэсхьынышъ згъэпытэн... 
о пшiоигъоу

зигъо плъэгъурэр згъэцэкiэн,
сыщыгугъэу
джы сыкъежэ уигукiэгъу.
– Уегъэфабэ,
Уегъэдахэ шiушiэгъабэм.
шiу о пшiэщтмэ,
шiум хэпхынэп гузэгъабгъэ. 
ау цiыфыгъэр 
зыпщэгъупшэм упiыкiагъ. 
мэфэ нэфми
Узхэтыгъэр шiункiы, пщагъу.
Укъэлъаiоу
чъыiэ улiэу о уiут,
къакiо, къакiо,
лiыжъы мэфэ дэхэ цiыкiу.
ащ ыужы
ныор лiыжъым ешiужьыгъ. 
ныуи лiыжъи 
баеу-тхъэжьэу къэнэжьыгъ. 

ТЫГЪУЖЪЫМРЭ ТIЫМРЭ

тiыр хъоу мэз iушъом iутэу тыгъужъыр егъашiэм а 
чiыпiэм щытыгъэм фэдэу ошiэ-дэмышiэу къыiутэджагъ. 
тiым зи кiуапiэ иiэжьыгъэп.

– Уимафэ шiу, си тiы дах, – ыiуагъ тыгъужъым.
– тхьауегъэпсэу, – ынэхэр къыригъэкiэу ыiуагъ тiым.
– лъэшэу уишiыкiэ сыгу рехьы, ау мы бжъэшхуитiоу 

птетыр зыфэгъэпсыгъэр къызгурыiон слъэкiырэп. 
сыдкiэ былым, пшхын плъэкiынэп, уикiапэ фэдагъэмэ 
нахьышiугъэба?

– тыгъужъ, удела? мы сыбжъитiу арыт псы iэшiур 
зипшъукiэ, илъэс псаум псыфалiэ улiэщтэп.

тыгъужъыр лъэшэу ащ къыгъэчэфыгъ.

– таущтэу уешъощт? – ыiуагъ тыгъужъым.
– бжъэ пакiэр ужэ дэплъхьанышъ укiэшъузэ ипшъущт.
тiыр уцугъэ пытэу. тыгъужъ нэй-псыер тiыбжъэм 

ешъонэу къызыфеучiынэтiым, тiыр нэшъофаоу бжъи-
тiумкiэ еуи, ылъэкъуиплi кiэгъэзыкiыгъэу тыгъужъым 
зиушхужьыгъ.

ШЪУЗ IУШЫР
Адыгэ пшыс

пчэдыжьым щэкiо баир унэм къихьажьыгъ:
– ый! – ыiуи къэджагъ. – къесэгъажьэ.
– къаiо, – риiуагъ.
– зы, – къыриiуагъ.
– алахьэр зы.
– тiу.
– нитiур зэфэдэмэ, шiоу алъэгъу.
– Щы.
– iанэр лъэкъуищымэ шiоу мэуцу.
– плiы.
– чэмыр быдзиплiмэ, щашiо.
– тфы.
– iэхъомбитфыр зэхэзапшъэ.
– хы.
– пщы шъаор илъэсихым дэшэсы.
– блы.
– Жъогъо зэшиблым зигъазэмэ, нэф мэшъы.
– и.
– пхъэiашэм цуий кiэтмэ, шiоу мажъо.
– бгъу.
– шэкi кухьибгъур уишъуз зэратесэу сиiахь.
ар икъэхьыкiэу шэкi кухьибгъур, шъузыр зэратесэу,
Умарэ щэкiо баим къышiуихьыгъ.

баснэ

Iэшъынэ Хьазрэт

БЫСЫМГУАЩЭМ КЪЕХЪУЛIАГЪЭР

бысымгуащэм зы чэт иiагъ,
мафэ къэси къыкiэцiэу зы кiэнкiэ. 
бысымгуащэм зымафэ ыiуагъ:
«сичэт згъэшхэн iус дэгъукiэ.
дэгъоу шхэрэр кiэцiын дэгъоу, 
къыкiэцiын кiэнкiэ онтэгъоу,
мафэ къэсми кiэнкiитiу къыхьын: 
нахь иныр лiым езгъэшхын,
нахь цiыкiур сэркiэ хъун...
чэтыр ыгъашхэу ащ ыублагъ,
етiупщыгъэу ыжэ детакъо,
ау натрыфыцэр ычыи ригъэнагъ, 
ригъэтхьэлэжьыгъ чэт закъор...

...нахьышiум щыгугъзэ бысымгуащэм 
къыщышiыгъэр лъэшэу гухэкiы.

лъытакiэхэр

ХЬАРЫфЫЛЪЭМ ИУСЭХЭР

а б В, г гу гъ –
адыгеир тихэгъэгу.
гъу д дж, дз дзу е – 
тиеджапiи дэгъу дэд.
Ё Ж Жъ, Жъу Жь 3 –
сэ пчэдыжьрэ жьэу сэтэдж,

и Й кiаку, к ку къ –
ори псынкiэу зэ къэтэдж!
къу кi кiу, къу кi кiу – 
мыекъуапэ тэ тикiас.
л лъ лi, л лъ лi – 
Улiмэ къалэр гъэкiэракi.
м н о, п пi пiу –
о пiэ iэтри къэгущы!,
р с т, тi тiу У –
«тiу» къэмыхьэу, «тфы»-кiэ едж!
 Ф X хъ, хъу хь ц –
зыгъэхъупхъ, умыфэмыф,
цу цi ч, чъ чi ш –
цумпэр чанэу къэугъой.
шъ шъу шi, шъ шъу шi – 
Уицiыф шъуаши къэухъум.
шъу шi шiу, шъу шi шiу –
шiушiэ пшiэным ушъхьамыс,
Щ-м ыуж, Щ-м ыуж,
Щ-м ыуж – пытэ тамыгъ (ъ). 
ы-м ыуж, ы-м ыуж,
ы-м ыуж – шъэбэ тамыгъ (Ь).
э Ю Я, э Ю Я –
эмми, Юри, Яши тхэт,
i-ри буквэ, i-ри буквэ –
буквэ тхьапша? къэлъытэжь.

Къуекъо Налбый

***
– зы.
– пчэныр зы бжъакъу.
– ащ фэдэ мэхъуа? 

– мэхъу,
бжъатiэзэ зы бжъэр тезыгъ.
– тiу.
– пчэныр бжъэкъуитiу.
– ащ фэдэ мэхъуа? 
– мэхъу.
тiэкiу шiагъэу къыгъотыжьыгъ.
– Щы.
– пчэныр бжъэкъуищ.
– ащ фэдэ мэхъуа? 
– мэхъу.
азфагу зы къыдэкiагъ.
– плiы.
– пчэныр бжъэкъуиплi.
– ащ фэдэ мэхъуа? 
– мэхъу.
ау сшiэрэп ар зэрэхъугъэр.
– тфы.
– пчэныр бжъэкъуитф.
– ащ фэдэ мэхъуа? 
– мэхъу.
ау сэри нибжьи слъэгъугъэп.

ЛЪЫТАКI

зы – тхьэр зы.
тiу – нитiумэ алъэгъурэр шъыпкъэ.
Щы – iанэр лъэкъуищ.
плiы – чэмыр быдзиплi.
тфы – iэхъуамбэу пытыр тфы.
хы – хым хафэрэр етхьалэ.
блы – блэр заорэр мэбэгы.
и – ер зышiэрэр шiум щэрэмыгугъ.

бгъу – быгъур зэпыджырэр малiэ.
пшiы – умышiэрэм утемыгущыi.

Усэхэр

Нэхэе Руслъан

СЫШЫКIЭПЩЫН

сышыкiэпщын.
зыгорэм ыбгъэгу сыкъыдихыгъэу 
сыгу.
адыгэм игъогу сигъогу,
икъушъхьи сикъушъхьэу 
сышыкiэпщын.
гъучiэп сызхэшiыкiыгъэр, 
чiыгум сыкъыхэкiыгъ.
пчыкiэ машiуи схэлъ,
шыблэ макъи сiулъ,
лъэмэкъэ шъаби сиi,
зэуапiэми сэ садихьагъ,
орэди афызэхэслъхьагъ
сышыкiэпщын.

Бэгъ Нурбый

ГЪЭСЭПЭТХЫД

тэтэжъ, адыгагъэр
аiо зэбгъэшiагъэу,
о пшъхьэкiэ джыдэдэ
къысаiу ар зыфэдэр.

– адыгагъэр оiуи,
къыосiон къедэiуи.
Жъыр умыпыутэу,
ар бгъашiо зэпытмэ,
джары адыгагъэр,
дэхагъ зыфаiор.

– бзылъфыгъэр бгъэлъапiэу
Фэпшiымэ шъхьэкiафэ,
джары адыгагъэр
зыхэлъыр дэхагъэр.

– ощ нахьи нахьыкiэм
ыгу хэмыгъэкiэу
Уфэзафэу ущытмэ,
джары адыгагъэр,
дэхагъ зыфаiор.

Нэхэе Руслъан

СЫАДЫГ ЗЫIОРЭР АДЫГА ЗЭКIЭ?

сыадыг зыiорэр адыга зэкiэ?
адыгэм адыгабзэ ешiэ,
адыгэм иорэди кiещы,
ишъуаши дахэу къахэщы.

сыадыг зыiорэр адыга зэкiэ?
адыгэм игущыiэ заiо.
зиiорэм къыщегъэшъыпкъэжьы,
ныбджэгъур къегъэпсаужьы.

сыадыг зыiорэр адыга зэкiэ?
адыгэм къушъхьэхэр ыгу илъ,
къиныгъом зимыгъэбылъ,
адыгэм дахэу щыiэр пылъ.

Пэрэныкъо Мурат

МЫЕКЪУАПЭ

къушъхьапэу жьы къабзэр
ипсыхъо тырехы,
мэ iэшiур iубзабзэу
исади къыдехы.
иунэ зэтетхэр
Урамым щэтэджы,
ар адыгэ хэкум
икъалэ ялыеу,
тыгухэр зыпэблагъэу
ти мыекъуапэ.

Жэнэ Къырымыз

ШЪХЬАДЖ КЪЫIОРЭМ ТЕДЭIУН

чэтыр мэкъакъэ:
– къэсэхьы къакъэ!
чэмыр мэбыу:
– къэсэхьы щабэ!
къазыр мэкiыи:
– сыфай уцыкiэ!
хьэ цiыкiур мэхьакъу:
– сэгъэiу макъэ
атакъэр маiо:
– зэ шъукъэдаiох!

ГутIэ Саныет

СЫЗЫфАЕР ТАМ

– шiагъуа сымыбзыумэ!
сэри сыбыбыщт. 



74

ЖЪОГЪОШIЭТ. Хрестоматие

74

75

ЕДЖАПIЭМ ЗЫФЭЗГЪЭХЬАЗЫРРЭ ГРУППЭР

75

лъагэу модэ огум 
сэри сибыбэщт. 
шiагъуа сымыбзыумэ!
iитiур орэтам.
сянэкъокъурэп бзыумэ
там, сызыфаер там.

ГутIэ Саныет
АТАКЪ

«тыкъу-рыкъу, тыкъу-рыкъу,
сылъэш, зэкiэм сафырекъу!» 
кiырегъэщы атэкъэжъым иорэд,
«хэт сэщ фэдэр? къыкъорэкi.
хэт нахь дахэр? сыкiэракi».
тамэр лъэшэу къызэкiещы,
кiэр елъэкiы, пшъэр зэшiуещы.
сыджы плъыжьыр машiом фэд,
иорэдышъ дэхэ дэд.
нэфышъагъом орэдыiоу чэтэщым ис,
Щэджэгъуанэм мэкъэгъэiоу чэум тес.

ГутIэ Саныет

СЭРИ СИКIАС ПШЫСЭЖЪ

чъыгы къутамэр – кушъэ, 
пизэу пытыр – пкiашъэ.
Жьыбгъэм егъэiушъашъэ, 
къыiуатэрэр – хъишъэ.
тхыдэр гум екiуашъэ.
тхыпэр гум щэкiуашъэ.
iотэжь умыгъэгъуащэу,
iотэжь умыгуiащэу.
зэхэзыхрэм щэрэмыгъупшэжь. 
сэри сикiас пшысэжъ.

ГутIэ Саныет

КЪЭБЫЖЪЫЙ

натi, натi, нэтiэкъэб, 
нэтiэкъэбыр – шъэожъый.
шъэожъыер дэхэнап, 
зигъэшiожьэу лъэпцiэжъый.
натi, натi, нэтiэкъэб, 
хьалэркъэбыр – къэбыжъый,
къэбыжъыер бжыбым из, 
зыпылъагъэр бгыкъужъый.
натi, натi, нэтiыкъау, 
нэтiыкъаор – зы джэгукi.
татэм ыгур хэмыгъэкi
ащ ынатiэ шъхьэкiэ еу.
натiэм натiэр еушэт, 
нахьы пытэр хэт ынатi?

ГутIэ Саныет

ПЫЖЪЫ

нэ шiуцiитiур щыгъыжъый, 
пэнэ закiэу цiыкiужъый.
 мэзым хэтэу мыр ешыпы, 
кiым ышхыщтышъ, егугъупэ. 
хъупхъэшъ хъупхъэ! 
зыщынэкiэ зеутiэрэхъ.
топ iэгуаоу ушъорэкi,
куанди, шъхьанди апхырэкi
а iэгуаом унэмыс,
панэр – мастэ, къыпхэощт. 
Унэсымэ умгъэмыс,
«а-уау» лъэшэу уигъэiощт.

ГутIэ Саныет

ТХЬАКIУМКIЫХЬ
ытхьакiумэ кiыхьэ,
ащэщынэ хьэмэ.
хатэмэ адэхьэ,
хэтэрыкiыр къадехы.
пхъы гъожьыбзэр ыгу рехьы, 
Щыры цiыкiуми афехьы. 
агъащтэмэ мэпкiатэ,
агъащтэмэ мэлъатэ.
тхьапэу сысрэм ыгу рехы, 
кондэ чiэгъым щэмэхы. 
мэщы шiагъэм къылъэхъу,
губгъо-хашъом щэлъэхъу.

Мырзэ Дзэпщ

ТЭ АЩ фЭДЭМ ТЫфЭМЫЙ

зигъэгусэу,
пцiы ыусэу,
нани тати адемыiэу,
ежь нахьыжъми ямыдэiоу
Щыiэм хэти фэрэмый, фэрэмый,
тэ ащ фэдэм тыфэмый, тыфэмый.
зигъэпхъашэу,
зышiоiушэу,
иныбджэгъуми ямызэгъэу, 
цiыкiужъыехэр ыгъэгъэу,
Щыiэм хэти фэрэмый, фэрэмый,
тэ ащ фэдэм тыфэмый, тыфэмый.
гъырынэшъоу,
емыджэшъоу,

классым чiэсми куо-хьаоу,
ежь нахьыкiэми язаоу
Щыiэм хэти фэрэмый, фэрэмый,
тэ ащ фэдэм тыфэмый, тыфэмый.

Жэнэ Къырымыз

СИТЭТЭЖЪ

ащ ыжакiэ осым фэд,
ащ ыпакiэ кiыхьэ дэд.
нэгъунджэшхом къыпхырэплъы,
гушiоу, чэфэу ар къысэплъы.
тэтэжъ кiасэу ар сэ сиi,
iофы iаджи зэдытиi.
ащ пхъэшiэныр шiу елъэгъу,
Упхъэшiэныр лъэшэу дэгъу.
пхъэх цiыкiур сегъэубыты,
пхъэмбгъур кiакоу зэпысэхы.
нэужым пхъэпсыр ащ къысеты,
пхъэмбгъу кiышъор есэупсэхы.
пхъэнтiэкiу лъакъуи,
пхъэнтiэкiу кiыби, – 
зэкiэ мары джы хьазыр,
зэхэлъхьакiэм ухэмыукъу!
гъучiыiунэр ахэсiужьзэ,
зэзгъэфэжьрэр ыпкъы закъу.
пхъэнтiэкiу цiыкiур джаущтэу сэшiы,
тэтэжъ фэдэу джы сэпхъашiэ.
гупсэ лiыжъэу тэтэжъ сиi,
титiуи чэфэу тэ тыщыi.
ситэтэжъи бэу сэгъашiо,
сэ сыхъупхъэшъ ар мэгушiо.

Жэнэ Къырымыз

ХЬАЛЫГЪУР ГЪЭЛЪАПIЭ

хьалыгъур шъэбабзэу,
чэсэеу фыжьыбзэу,
шхыниблэу зетэхьэ,
цiыфыiум еткiухьэ.
Фыгукiэр лъэкiапiэшъ,
хьалыгъур гъэлъапiэ.

Жэнэ Къырымыз

ЗЫГЪЭКЪАБЗ

пчэдыжьым жьэу, нэфшъагъом,
цыгъо цiыкiуми чэтыу щырми
къэбзэ-лъабзэу затхьакiы.
ащ ямызакъоу бэджэжъыеми
бзыу пстэуми затхьакiы.
тпкъышъол къэбзэнэу,
ткiуачiи хэхъонэу,
зытэжъугъэтхьакi,
зытэжъугъэгъэпскi,
Укъабзэмэ упсаущт,
ау зыхъукiэ тыкъэбзэщт.

Къуекъо Налбый

КIЫМАф

сэ кiымафэр къызытфэсрэм,
сыхэлъадэ осэу къесрэм,
сыкiэдэiу, зэхэсэхы:
Жъогъо нэфхэр къетэкъохых,
шъабэу, iасэу мэжъыутэхых,

хьампiырашъоу мэлъэтэхых.
синыбджэгъухэр, шъукъыдэкi,
ос утысэм шъукъыдекiокi.
къешъущэкi, къешъущэкi
    гъэбэжъу осыр
шъуижэ цiыкiукiэ, шъузэгосэу.

ШэкIо Абрек

НАНЭ БЭРЭ МЭПЩЭРЫХЬЭ

пчэдыжьырэ – пчэдыжьышхэ, 
Щэджагъорэ – щэджэгъуашхэ, 
Щэджэгъоужми сэ сагъашхэ, 
пчыхьашъхьэрэ – пчыхьэшъхьашхэ.
нанэ бэрэ мэпщэрыхьэ,
тфишiрэр зэкiэ сыгу рехьы.
пчэдыжьырэ – къалмыкъщай,
Щэджагъорэ щыпсы-пiаст, 
Щэджэгъоужым – шъоущыгъущай,
пчыхьашъхьэрэ – хьантхъупс.
нанэ бэрэ мэпщэрыхьэ,
iанэр пчэгум плiэ къырехьэ.
чэмы къарэм сыкiэлъэкiо,
iофкiэ нанэ сэгъэшiожьы.
джаущтзэ мафэм чэщыр лъэкiо,
сэчъыежьы, сэбыяужьы.
нанэ бэрэ мэпщэрыхьэ,
ишхын iэшiухэр пкiыхьэм хахьэх.

ШэкIо Абрек

СИХЬЭ ЦIЫКIУ

хьажъу къолэн, нэшхо цiыкiоу 
сятэ къысфихьыгъ.

Щэр ыiупэу, пiэстэ нэкiоу, 
кiуашъэзэ хэхъуагъ.
шъо пшъэрылъи рызесщэнэу 
ыпшъэ къелыдыкi.
сэ сыкiыгъумэ джы мыщынэу 
мары къыздекiокi.
лъэразэу пшъэхъум дэуджэу 
ныбджэгъу гъэшiэгъон.
ащ ымакъэ одыджынэу, 
тищагу къегъэгъун.

Нэхэе Руслъан

АДЫГЭ IАНЭР ЛЪЭКЪУИЩ

адыгэ iанэр лъэкъуищ, 
ищыгъу-пiастэ iэшiу,
шiу уалъэгъоу узыпагъэтiысхьэрэм, 
Унагъом щыщ охъу, 
Узыфаем афэшi игугъу... 
лiэшiэгъумэ къызэраханэрэр –
хъурэябз адыгэ iанэр, 
зэрэмытхьацэр – мыхьамел,
хьакiэм пае теiэкiагъэу телъ.

Жэнэ Къырымыз

ЛЪАКЪОМ ДЕГЪАШТ

зы, тiу, щы,
зы, тiу, щы. 
лъакъом дегъашт, 
лъакъом дегъашт. 
Убгъэгу къигъэпш, 

сырынэм епщ.
зы, тiу, щы,
зы, тiу, щы. 
быракъыр къэiэт, 
быракъыр къэiэт.
пытэу теуцу, 
Укъэмыуцу.
зы, тiу, щы, 
зы, тiу, щы. 
строим рыгъуаз,
псынкiэу зыгъаз. 
Укъызэкiэмыкiу,
ар къытэмыкiу.
зы, тiу, щы, 
зы, тiу, щы. 
лъакъом дегъашт, 
лъакъом дегъашт. 
Уапэ егъэхъу,
о зыгъэхъупхъ.

Нэхэе Руслъан

ПЦIАШХЪОР

бжыхьэр къэсмэ
хэгъэгу фабэм
зыфырегъахьыжьы.
кiыр зэрикiэу,
тыригупсэу
тадэжь къегъэзэжьы.
иорэди адэ гоiушъ, 
шъэбэ-iубэу къеiо. 
чъыгы шъхьапэу, 
пщынэ iапэу 
гу шъыпкъэм къытеiэ.

ежь уеплъымэ, 
шiуцiэ цiыкiу, 
зыiэтыщтри 
чыпэ закъу.
– хэт ар? – шъуiомэ,
пцiашхъо.
ынэхэри нашхъо.
гъатхэм апэу къэбыбыжьы, 
мэкъэгъэiушъ, сэгъэшiожьы. 
ищыр набгъуи чъыгы шъхьап, 
ышыпынэу шкъун фислъхьащт.

Жэнэ Къырымыз

НЫМ ИОРЭД КУШЪЭМ КЪЫЩЕЖЬЭ

ным иорэд кушъэм къыщежьэ, 
ыiапэ ыiыгъэу чiыгум тырещэ. 
тимыгъэгъуащэу къыддэгущыiэ, 
гущыiэ фабэкiэ тыгу къыкiэiэ.
ным иорэд гум иiэзэгъу, 
зыщыуизакъом укъегъэпытэ. 
мыкiодыжьыщтыр ным ишiулъэгъу,
насып зиiэм янэ елъытэ.
ным къыуиiощтыр хэт къыуиiон, 
ащ къыпфишiэщтыр хэт къыпфишiэн! 
ным ихьалэлыгъэ пхэрэмызыжь, 
ишiулъэгъу гъатхэу къерэгъэзэжь.

Бэрэтэрэ Хьамид

ТИГЪЭМАф

тигъэмафэ нэхъой напэу
губгъуи, мэзи къыфэпэн,

псыхъо цiыкiуми iупэ-бзапэу
игушiуагъо къытфиiон.
бзыу цiыкiури мэбыбатэ,
кiэлэцiыкiуми ягушiуагъу,
зэдепкiэхых нэпкъ зандэм,
псыщэ куум зычiагъау.
тигъэмафэ огу лъагэм
дышъэ нэгоу тыгъэр ит,
тидунае тфегъэдахэ,
тигъэфабэу къытшъхьарыт.

 Жэнэ Къырымыз

АТАКЪЭ

тыкъу-рекъу, 
тыкъу-рекъу, 
тиатакъэ 
чан ымакъэ.
сыхьат дэгъум 
енэкъокъу, 
сыхьат дэим 
ар пырекъу. 
чэщыныкъом 
къытфыхедзэ,
нэфышъагъом 
иiо педзэ.
лъэпэ чатэу 
чэт-тхьэматэу
лъэдэкъацэу 
ыпэ папцiэ. 
исыдж мажьэ,
дышъэ мэiоу 
маджэ, маджэ 
мэкъэгъэiу.

Нэхэе Руслъан

ЖЪОГЪО КЪОПИТф

апэрэ къуапэр – 
сян; 
Ятiонэрэ къуапэр – 
сят; 
Ящэнэрэ къуапэр –
сшыпхъу; 
Яплiэнэрэр – 
сшы; 
Ятфэнэрэр – 
сэры. 
тиунагъо исыр джары. 

МэщбэшIэ Исхьакъ

АДЫГЭХЭР

Щэпсэух дунаим адыгэ лъэпкъхэр, 
дахэшъы дахэ ягугъэ нэпкъхэр. 
тыгъэм кiэгушiух. 
ощх дахи паплъэх, 
Яхьэсэ шiагъи чiылъэм щэшъхьалъэ. 
цiыфыр къафэхъумэ, гушiуагъом пае 
шхончкiэ ошъогум – огум дэуаех. 
насып къежьапiэр чъыгкiэ аублэ, –
къыфэкiмэ, блэкiырэм фэхъун жьаупiэ. 
Щэпсэух дунаим адыгэ лъэпкъхэр,
дахэшъы дахэ ягугъэ нэпкъхэр. 

Пэрэныкъо Мурат

СИХЭКУ

о сихэку кiасэу,
    синэнэ дышъ!
хъишъэу о ппылъым
     гъунэ имыi.
Усимыiагъэмэ, сыдэу
     сыхъуни!
дунаир ины,
    сэ сышъхьэзакъоу,
бзэко гъощагъэу сыкъытенэни,
ренэу къысаiо –
     хэтым урикъу? 
сикъуаджэ сыдэкiмэ,
     сыгум уимыкi,
чыжьэу сыiукiымэ,
    сипкiыхьэлъэгу, 
Уигъогу лъагъо слъэгу чiэмыкiын.

Хъалыщ Сэфэрбый

ХЭТИ ИIОф ЗЫРИТЫГЪ

«нэфыр къэ-э-шъы,
нэфыр къэ-э-шъы!» – 
атэкъэжъым макъэ къешъы. 
шъынэ цiыкiур 
джы къэлъатэ,
тхьакiумкiыхьэм
зетхьакiыхьэ.
хьажъущырыр
къэущыжьы.
Жьыбгъэм пкiашъэм 

iаплi рещэкiы.
чэм iэхъогъур
хъупiэм дэкiы.
кiыщым уатэр ыiэтыгъ. 
хэти иiоф зыритыгъ. 
тыгъэр огум къытфихьагъ, 
мафэр игъогу тырищагъ. 

Жэнэ Къырымыз

ЛЪЫТАЛЪЭ

лъытэ, лъытэ, лъыталъэ, 
къэтiотэщтыр зэхалъхьэ. 
зырэ тiурэ зэлъэкiо, 
плiырэ тфырэ зэдэкiо.
зэрэтлъэкiэу тэлъытэ, 
Уцiыкiуми гу лъытэ. 
пшыситiу ешiэ сэ сятэ,
пшысибл ешiэ сэ сянэ. 
пстэуми тэтэжъ атекiо, 
пшысэ шъитiу къеiуатэ. 
пшысэ тхьапша зэпстэур?
къэтэлъ псынкiэу джэуапыр! 

Чуковский Корней

БЭДЗЭЖЪЫЕУ ЛЪЭКЪОГЪЭЖЬ

бэдзэ цiыкiоу лъэкъогъэжьыр, 
зыныбачiэ дышъэ гъожьыр!
губгъом къехьэ бэдзэжъыер, 
къыщегъоты ахъщэжъые.

псынкiэу къэсы ябэдзэр,
къыщещэфы самовар.
«шъукъеблагъэх, о шъомпiэжъых,
Щэе iэшiу шъуезгъэшъон!» 
къэзэрэфых шъомпiэжъ чанхэр, 
къаунэкiых щай стаканхэр.
бэдзэ къэпхэм щэ къыхакiэ, 
iэгубжъищым щай къаракiэ,
Щаим дашхырэр хьалыжъый. 
къызыхъугъэр зимэфэкiыр 
непэ бэдзэжъый!
бадзэм бжыдзэхэр ихьакiэх, 
шiухьафтынхэр – щазымакiэх,
Щазымитiур ямышiыкi,
дышъэ лъэпсыр къелыдыкi.
бжьэ нэнэжъри зы хьакiэшiу, 
къыздихьыгъ ащ шъоу iэшiу. 
«хьампiырашъоу дэхэзакi,
чэрэз жъуагъэр щаим хакi!
хьауми угум римыхьыгъа 
хьэкiэшхынэу къыпфэтхьыгъэр?»
зэкiэм модкiэ бэджы лiыжъ къахэтхъуагъ,
тэ тибадзэ зы къогъужъ къуилъэшъуагъ.
бадзэм ыпсэ iуигъэзын,
игухэлъ ащ ышхыжьын!
«о сихьэкiэ лъапiэх, къызэхэшъух,
мо бэджэжъ мэхъаджэм ыпсэ iушъух!
шъузгъэшхагъэба сэ,
шъусхьэкiагъэба сэ,
сыхьатмыгъом, сыд щышiын,
гум сизакъоу сишъумын!»
ары шъхьае мо шъомпiэжъхэм 
кiаiэжьыгъэшъ,
Щтэгъэ нэгухэу къогъупэжъхэм 

Якiужьыгъэх.
зым гъолъыпiэм,
зым тiысыпiэм 
зычiедзэжь, –
Фэзэонэу бэдзэжъыем 
зи фэмыеу,
шъхьаджи ышъхьэ рехьыжьэжь! 
загъэбылъышъ, заушъэф,
Укiодыщтми, бэдзэжъыер, пшъхьэ иiоф! 
модкiэ цiаур, модкiэ цiаур 
цiыфы цiыкiур пiонэу мапкiэ.
мапкiэ, мапкiэ, ащ цiыраур,
лъэмыдж жьаур 
къыхегъэщышъ, уцым хапкiэ.
модрэ мэхъаджэм шiоп игухэлъыр –
бадзэм ыбгъэгу ыцэхэр фелъых,
зэхеухъытэшъ ыiи ылъакъуи,
лъыр къыкiищынэу ыбгъэ ецакъэ!
бэдзэжъыер къегъэкiыи,
зеукiыжьы,
ау мэхъаджэр iощхыпцiыкiы, 
мэiэсэжьы.
зэкiэм тыда къыздикiыгъэр?
аргъой цiыкiур къэбыбыгъ,
iэм пышiагъэу иостыгъэ 
Жъогъо цiыкiоу зыдиiыгъ.
«бэдж укiакiор тыдэ щыiа?
ащ ылъабжъэ щтэ фысиiэп!»
бэджым къебыбылiи,
сэшхор къырихыгъ,
къогъум, рифызылiи,
ышъхьэ щышiуихыгъ!
бадзэм ыiэ ащ къыштагъ, 
шъхьаныгъупчъэм рищэлiагъ:

«бэдж мэхъаджэр сыукiыгъэшъ,
бэдзэ пшъашъэу спсэ зыхэлъ,
о шъхьафиты усшiыжьыгъэшъ,
джы усщэн сэ сигухэлъ!»
бэдзэ къэпи, цiауи, бжыдзи
джы цiыраухэм къахэпшыжьых, 
аргъой цiыкiум щытхъур фаiо: 
«текiоныгъэр къыдихыгъэшъ, 
Щытхъур, щытхъур ащ ыдэжь!»
мэшiохь цiыкiухэм яостыгъэ
хагъэнэжь –
зэкiэ, зэкiэ зэлъэнэф,
зэкiэ, зэкiэ къегъэчэф!
о, пкiэшъэхъу лъэкъуишъэхэр, 
гъогухэм шъуащышiэх,
къашъущэх зэ пщынаохэр,
зэкiэ тыкъешiэщт!
Япщынаохэр къагъэсых, 
шъонтрыпаохэр къагосых,
тiыпi, тiыпi, тiыпi, тiыпi! 
Яшъонтрыпэ къагъэтiэпi!
аргъои пчэгум къыдытехьэ.
бжыдзи цiауи загъэлъат,
зэкiэ пчэгум къытелъад!
бжыдзэм къашъом щыришъыпкъ, 
Щазымитiур кiыкъы-сыкъ!
шъомпiэжъы бжъэкъошхох,
ахэр лiыжъы баих, 
хьампiырэшъо дахэм 
къыдэшъонхэу фаех.
оридэд, оридэд.
зэкiэ, зэкiэ чэфым хэт!
бадзэр дакiо аргъой цiыкiум, 
анахь чанэу, лiыгъэр зыгум! 

къамзэгур, ущымыс,
плъакъо пылъхэм уашъхьамыс!
къамзэгу гуащэм ар къыдешiэ, 
цiау пшъашъэм накiэ фешiы:
«о сикiасэу цiаужъыех,
пкъышъо зэкiоу псыгъожъыеу, 
шъори, сэiо, цiыкiужъыех, 
цiыкiу дэдэу дэхэжъыех!
Ящазымэ кiыкъ-сыкъ,
алъэдакъэ тiыкъ-сыкъ,
хьэцiэ-пiацiэу къекiолiагъэм 
нэф къэшъыфэ ичэфыгъу:
бэдзэ цiыкiоу лъэкъогъэжьым
хъяр мэфэкiыр къыдэхъугъ!

Маяковский Владимир

СЫД фЭДА ДЭГЪУР, СЫД фЭДА ДЭИР?

ыкъо цiыкiужъые 
  ятэ
    екiолiагъ, 
ыкъо цiыкiужъые
   ятэ еупчiыгъ. 
– сыд фэда
    дэгъур,
сыд фэда
    дэир? –
сэ
  шъэф сиiэп,
  кiэлэцiыкiухэр, –
  ятэ
  ыкъо цiыкiу 
джэуапэу
    ритыгъэр,

мы
   тхылъы
     цiыкiум
джы
   къисэтхэшъ
    шъукъедэiу.

Жьыбгъэм
  унашъхьэр
    трехы,
ошъур
  лъэшэу 
   джы къехы,
хэти ешiэ
         джа
     уахътэм
уджэгунэр лъэшэу 
     дэи.

ощхыр
  къыпхъи
   теужьыгъ.
тыгъэр
  лъэшэу
    къэжъыугъ.
арэу хъуныр
  иныхэмкiи
    цiыкiухэмкiи
    лъэшэу дэгъу. 
кiэлэцiыкiум
   ынэкiушъо,
     чэщ шiункiым
нахь шiуцiэу, 
    шiоир тизэу
    ыгъэхъуным, –

хэт зэришiэу,
  сабый
    кiышъом
иегъэшхо
   ригъэкiыщт, – 
ау зыхъукiэ
   ар дэи.
сабынкiэ
   зитхьакiыныр,
егугъузэ,
   порошоккiэ 
ыцэ ренэу
    ылъэкiыныр,
кiэлэцiыкiум
   шэнэу
    хэлъмэ, –
ащ
  епiощтыр – 
    кiэлэ дэгъу,
ащ 
  епiоштыр –
    кiэлэ шiагъу. 
кiэлэцiыкiу
   бзэджэжъыер,
ежь
   нахь
    цiыкiум
еомэ,
    ащ фэдэр
сэ ситхылъы 
       хэстхэхэнкiи сыфэмый. 
мыр
       мэкiый: 
   ощ нахь

    цiыкiум 
зыгорэкiэ
    уеокъон! –
джащ фэдэр 
   кiэлэ дэгъу, 
джащ фэдэр
   кiэлэ шiагъу! 
тхылъ
   шiагъоу
    узэреджи,
узэрджэгоу
  хьашъу 
    iэгуауи, 
ренэу зэiэотхъымэ, 
   октябрятмэ ощ пай
       аiо: 
ар лъэшэу
   кiэлэ дэй.
iофы ышiэныр 
   зэрикiасэр
къыгъэнафэу
    кiэлэцiыкiур,
тхылъым
        еджэу
    кiэлъырысмэ,
ащ фэхьыгъэу
   тхылъым ратхэ:
а цiыкiужъыер
     кiэлэ дэгъу, 
а цiыкiужъыер
   кiэлэ шiагъу. 

къэбыбыгъэу
   зы къолэжъ
    зэрелъэгъоу 
      ар къэкiыий, 
гуiи
 кiиiэжьыгъ.
ащ
  епiощтыр
   къэрэбгъэжъ,
къэрэбгъагъэр
    лъэшэу дэй.
мыдрэр – лъэшэу
   цiыкiужъый,
ау щытзэ
бзыу щынагъом
   щымыщтахэу
     езэожь.
кiэлэцiыкiур,
  лiыблэнэныр
   лъэшэу
    дэгъу,
ащ
  ишiуагъэ 
   боу къэкiощт.
мыр
 псынжъым
   хэпшыхьагъ,
ищыгъынхэр
        ыушiоигъ
    шiогушiуагъоу 
      къэчэфыгъ. 
ащ епiощтыр,
   кiэлэ дэй,

ащ епiощтыр – кiэлъэшъу iай!
мыщ
   ицуакъэ
   ежь елъэкiы,
икалоши
   ежь етхьакiы.
ар, 
      цiыкiуми,
   кiэлэ дэгъу.
хэт
   икiали,
сыдрэ
      шъауи,
   ыгу ренэу
   мыр ерэлъ: 
      кiалэр
  къощырым
     яхьыщырмэ 
ины хъуми, 
   къо
     хэкiын...
кiэлэцiыкiур
        къэчэфыгъ,
цiыкiужъыем
    триубытагъ:
«дэгъу нэмыкi 
          ныбжьи
     сшiэнэп,
дэй горэ
    сэ сшiэхэнэп».

хырыхыхЬэхэр

пчэн шъхьапэф, хэгъэгу фар. (осы)
шашыф фыжьым губгъор зэлъеубгъу. (осы)

пщэгъуацэм фэдэу сыцiыкiу,
ау чiыгум техъон сыфэхъу. (осы)
лiыжъым иунашъхьэ дышъэ бэщ телъ. (тыгъэ)
ошъочэпэплъ, шъоплъыжь iэбгъу. (тыгъэ)
чэщ остыгъэ губгъо гъэдахэ. (мазэ)
псым хэсыфэ ар щыпсынкi, къызыхэпхкiэ амалынчъ.  

        (пцэжъый)
пчэгъу шъхьэпэ рыкiу, нэкiу быратi. (къэбы)
рампэс – раусэй. (пхъэнкiыпхъ)
iэ зимыiэ пчъэiух. (Жьыбгъэ)
чэщ остыгъэ губгъо гъэдахэ. (мазэ)
псым алырэгъу теубгъуагъ. (мылы)
лiымэ яшъуаш, шымэ яун. (кiако)
быныр къэзыгъатхъэу пхъэмбгъу хъурай. (iанэ)
къытелъэразэшъ чэрэзэу къэшъо. (чынэ)
хьаджыгъэ нэкiу, дэпкъ екiужь. (Щыбзэ)
адэмыдабз,
къырымыбзэгу. (пцiашхъу)

зыкiэ зылъэшъоу, зышъо зипый. (баджэ)

зышъхьэ матэ, зыкiэ iэгуау. (аслъан)
зыбжъэ тыгъэрыгъу, зыкiэ мыгъоiус, хьадэiус 

хамылъхь. (пчэны)
нэ цiыкiу, пэ цiыкiу, джэдыгу цiыкiу зыщыгъ. (цыгъо)
пчыхьашъхьэ оу, пчэдыжь оу. (мэлы)
теурыкiу-елъэкiон. (псычэт)

гУЩыiэЖъхэр

макiэу iо, бэу шiэ.
тыдэ щыiэми шiэныгъэм лъыкiу.
тхылъыр шiэныгъэм иiункiыбз.
нахьыжъхэм шъхьакiафэ афэзымышiырэм шъхьакiафэ 

тефэрэп.
цiыф лъэпкъым ыпсэр ыбз.
шiу шiэри псым хадз.
Уиныбджэгъу уигъундж.
акъылым уасэ иiэп, гъэсэныгъэм гъунэ иiэп.
адыгэ хьакiэ пытапiэ ис.
адыгэ хабзэр атэ кiэныжъ.
Уянэрэ уятэрэ уямынэгуй.
зэдашхэ iэшiу, зэдэлажьэ тхъагъо.
зы акъыл нахьи акъылитiу.
гущыiэ дахэм тамэ къыбгуегъакiэ, гущыiэ iаем 

узэхегъафэ.
ныбджэгъур мэфаем агъэунэфы.
шъхьакiо уимыiэу лiы ухъущтэп.
«неп» зыiорэр мэунэ, «неущ» зыiорэр мэунэхъу.
Жьэу тэджырэм шыкiэхъу фалъфы.

iУрыiУпчъэхэр

***

мые-мые мыяшъхь, пэнэ мин пэнашъхь,
мыем мишъэ зыпышъэшъыкiэ,
кiэшъэшъэгъэ пкiашъэм
мышъэр щэпiэшъашъэ.

*** 

мы тiы къэрэ тiы цышiор, сэ зэрэсшiотiы къэрэ 
       тiы цышiом фэдэу
о пшiотiы къэрэ тiы цышiуа?

***

кум цу кокъуитiу кiэшiагъ, пхъэ кохъо кокъуитiу илъ.

***

пэнэ мыгъо, пэнэ папцiэ, пэнэ цiынэ слъакъо хауи, 
       пэнэ мыгъо, 
пэнэ папцiэ, пэнэ цiынэ хэсхыжьыгъ.

***

мы коу кiорэр iонэкiоку, цу къокуитiу кiэт, кохъо 
къуако илъ.

кiэлэцiыкiУ дЖэгУкiэхэр

ПЭIОХЬ

лэжъитiу зыхадзышъ мэуцух. ащ нэбгырэ тiурытiоу 
къекiуалiэхэшъ къыраiо:

– ахад, анахьыжъ.
– сыд сызхэжъугъадэрэр?
– атэкъэ сыджыплърэ, чэт къэрэ кiэ кiыхьэрэ.
– атэкъэ сыджыплъ. 
ар зыiуагъэм ыкiыб къыдэуцо. аузэ купитiоу джэ-

гущт хэм загощы. купитiум азыфагу гъунапкъэ фашiы. зы 

лъэныкъом ипаiо адрэмэ ашiуахьынэу фежьэх. кiалэу паiор 
езыхьыжьагъэр гъунапкъэм къимыкiыжьэу къызаубыткiэ, 
«гъэры мэхъу». ар къызэрэдащыжьыщтымрэ паiор къызэ-
ра хьы жьыщтымрэ фызэнэкъокъух. паiор зыхьрэм пылъ-
хэ зэ, гъэрхэр ашiудащыжьэуи мэхъу.

КЪЭРЭУ-КЪЭРЭУ, КЪАЗ-КЪАЗ.

кiэлэцiыкiу купыр къэзэрэлъытэх. «тiокiыр» зыте фэ-
рэр шъхьафэу агъэуцу. адрэхэм яджэнакiэхэр зэрэiы гъ хэу 
зэуж итхэу къекiокiых мырэущтэу къаiозэ:

Пащэм: къэрэу-къэрэу!
Адрэхэм: къаз-къаз!
Пащэм: къэрэу-къэрэу!
Адрэхэм: мэщ-мэщ!
Пащэм:  мэщым тэкiо!
Адрэхэм: тыкъэкiожьы!
шъхьафэу агъэуцугъэм зэпытэу кiохэрэм аужрэр къапи-

хынэу ежьэ. адрэхэм къыпырамыгъэхынэу модкiэ-мыдкiэ 
 кiэбгъулъых. зырызэу къыпиххэзэ, зэуж итэу кiорэ купыр 
еухыфэ усэр къаiозэ мэджэгух. етiанэ джэгуным къытра-
гъэ зэжьы. 

ХЫРЫХЫХЬЭХЭР

хырыхыхьэр (къоджэхь-къоджэшхыр) пiэлъэрыс 
джэ гу кiэмэ ащыщ. Упчiэм джэуапыр щыгъэбылъыгъ. 
ар къэпшiэныр ары джэгукiэм пшъэрылъ шъхьаiэу иiэр. 
нэбгы ритiу е купитiу хэлажьэ. зыр мэупчiэ, адрэм джэуап 
къеты. зыкiэупчiэхэрэр къырыпшiэнэу пкъыгъом ишэр-
сэрыгъэ, итеплъэ, иiокiэ-шiыкiэ щыщ цыпэ горэ гущыiэкiэ 
къэгъэнэфагъ.

джэгуныр аублэным пае щысхэм зыкъалъытэ. лъыта-
кiэм иаужрэ гущыiэ зытефагъэм хырыхыхьэ къыiонэу 

къыре гъажьэ. текiуагъэкiэ алъытэрэр нахь хыбэ е къо-
джабэ къэзыхьыгъэр ары. къуаджэ къэпхьыным iоф гъэнэ-
фагъэ пылъ:

адэмыдабз, къырымыбзэгу, къашiэ, – еiо джэгуныр 
къезыгъэжьагъэм.

– сшiэрэп, – зиiокiэ:
– къуаджэ къысэти осiотэн, – еiо.
– шэхэкiэй осэты. (хырыхыхьэр къэшiэгъуаемэ, 

къоджитiу-щы е нахьыбэ къыiехы).
– ащ ибылымыгъэ къэсэхь-къэсэшх, 
сiызыхыжьыщтыр чiарэтi-ратiых, 
нарт ямыжъошхуи тырагъэожь, – еiо упчiэр къэзы-

тыгъэм. ащ ыуж ныiэп джэуапыр къызиiорэр: «адэмыдабз 
къырымыбзэгур» — пцiашхъу.

зэрэпiамыхыжьыщт гущыiэр къэмыiомэ, къуаджэ 
къэп хьы гъэкiэ алъытэщтэп.

къуаджэу е хэу къэпхьыгъэр пiамыхыжьыным пае 
къэiо гъэн фэе гущыiэ гъэнэфагъэхэр (къэiуакiэхэр) бэу 
щыiэх. ахэмэ ащыщхэр:

– очэпщые (къуаджэу къыуатыгъэм ыцiэ къеоiо) 
шiу гъоу дэлъыр къэсэхь, къэсэшх, сiызыхыжьыщтыр 
iэбжъанэм фэдэу джашъоу тхьэ ешi;

– стезыхыжьыщтыр атэкъэшым тесэу, кiэпщ пако 
ыiыгъэу тхьэ къегъан;

– сiызыхыжьыщтыр пщы мыгъо, – пщы джашъоу, 
къэдэс-сысыжьэу къэрэн;

– шiугъоу дэлъыр – садэжь, бзэджагъэу дэлъыр – 
уадэжь;

– къыдэгъэкiи, псы дэкiэжь;
– идэгъупiи идэхапiи садэжь, иiэяпiэр – хым ыкiыб, 

псым ыкiыб;
– iэшiу-iушiоу дэлъыр сэ садэжь, iэе-iуеу дэлъыр псым 

хадз…

НАРТ ЭПОСЫР

НАРТХЭР

нарт эпосыр – тицiыф лъэпкъ итхыд, иакъыл, игуп шыс, 
игулъыт. ар адыгэмэ яхъишъ, яшэн-зекiуакi, яцiыфы-
гъэшху. нарт лiыхъужъмэ яхьылiагъэу адыгэмэ орэдхэр, 
пщыналъэхэр бэу зэхалъхьагъэх. ахэр гъэшiэгъон дэдэх, 
ахэмэ къагъэлъагъохэрэр нартхэр кiокiэшхохэу, iушхэу 
зэрэщытыгъэр ары. 

нартхэу саусырыкъо, шэбатныкъо, ащэмэз якъэ-
бархэм акъылышiохэу, лiыбланэхэу щытыгъэхэу тыща-
гъэгъуазэ. нарт эпосым бзылъфыгъэ образ гъэшiэгъонхэу 
къыхафэхэрэм ащыщых: Cэтэнай, акуанд, малычыпхъур, 
дэхэ нагъу, адыиф. 

сэтэнай нарт лiыхъужъхэу саусырыкъорэ шэбатны-
къорэ ян, нартхэм ящыiэныгъэ ипчэгу шъыпкъэ ит. 
сэтэнэе-гуащэ бзылъфыгъэ дах, iушы, iэпэiас. сэтэнаем 
икiа лэ хэр ем пэшiуекiохэу, шiур ашiэу епiух. сэтэнэе-
гуащэ икiалэхэр шъхьэгъэшiожьэу щымытхэу, лъэпкъым 
игу мэкi ягумэкiхэу егъасэ. Cэтэнаем иакъыл къыхэкiыкiэ 
лъэпшъы уатэр, сыджыр, iадэр ышiыгъэу мэхъу. сэтэнай-
гуащэ губзыгъ, iупкiэ, цiыфыгъэ ин хэлъ. пыйхэр нартхэм 
ячiыгу къызекiухэкiэ, нартхэр пыйхэм атезгъэкiуагъэр 
сэтэнай.

НАРТ САУСЫРЫКЪУ

саусырыкъо – нарт лiыхъужъ цiэрыiу. саусырыкъо 
кiочiэшху, чан, лiыблан, ащ илъэпкъ шiу ылъэгъущтыгъ, 
илъэпкъ ишъхьафитныгъэ фэбэнагъ, къыухъумагъ. саусы-

рыкъо – псэемыблэжь лiыхъужъ шъыпкъ, ар иныжъмэ 
язаощтыгъ. саусырыкъо щылычыпкъэу щытыгъ. ар 
лъэпшъ икiыщ щипсыхьагъ. iадэкiэ лъэпшъы ыубыты-
гъагъэ чiыпiэр мэхапiэу иiагъ. 

саусырыкъо дэмысэу иныжъхэр къатебанэхи ахъун-
кiэхи ябылымхэри, ямашiуи атырахи кiожьыгъэх. саусы-
рыкъо къызэкiожьым, алъежьи, иныжъхэр ыукiыхи, 
бы лым хэри къыфыжьыгъэх, машiори къыхьыжьыгъ. 
саусы ры къо лъэпкъым шiу ылъэгъущтыгъ.

адыгэ республикэм игерб лъапсэ фэхъугъэр саусырыкъо 
лъэпкъ шъхьафитыныгъэм, насып щыiакiэм итамыгъэу 
машiор цiыфхэм къызэрафихьыжьыгъэр ары.

НАРТ САУСЫРЫКЪО ИПЩЫНАЛЪ

саусырыкъо тикъан,
саусырыкъо тинэф,
пчымэiуфэр зиашъу
ашъор зиджэнэкокi,
пчыкiэр зипэiошыгу,
ешыгуаор зичат,
пызыкъутрэр зипчышъхь,
зышъхьэ абрэмыжъу,
зынэхэр жъогъошхо лыд.

СЭТЭНАЙ-КЪЭГЪАГЪ

сэтэнай-гуащэм къэгъэгъэ дахэ горэ пшызэ iушъом 
имэзыблыгу къотэу къыщилъэгъугъ. арыти: «мыщ фэдиз 
зидэхэгъэ къэгъагъыр тиунэ пчъэiупэ iузгъэтiысхьанышъ, 
зылъэгъурэм ыгъэшiагъоу iорэт!» – ыiуи, ядэжь къыхьыгъ.

къыхьи, щыгушiукiызэ чiым хигъэтiысхьагъ.
ыужырэ мафэм къэгъагъым зеплъым, ытхьапэмэ загъэ-

чэ рэ зэу ылъэгъугъ. ар сэтэнай-гуащэм лъэшэу шiои гъуа-ПэтIыощэ Феликс. Саусырыкъу



104

ЖЪОГЪОШIЭТ. Хрестоматие

104

105

105

БАСНЭХЭР

Iэшъынэ Хьазрэт

БЫСЫМГУАЩЭМ КЪЕХЪУЛIАГЪЭР

бысымгуащэм зы чэт иiагъ,
мафэ къэси къыкiэцiэу зы кiэнкiэ. 
бысымгуащэм зымафэ ыiуагъ:
«сичэт згъэшхэн iус дэгъукiэ.
дэгъоу шхэрэр кiэцiын дэгъоу, 
къыкiэцiын кiэнкiэ онтэгъоу,
мафэ къэсми кiэнкiитiу къыхьын: 
нахь иныр лiым езгъэшхын,
нахь цiыкiур сэркiэ хъун...
чэтыр ыгъашхэу ащ ыублагъ,
 етiупщыгъэу ыжэ детакъо,
ау натрыфыцэр ычыи ригъэнагъ, 
ригъэтхьэлэжьыгъ чэт закъор...

 ...нахьышiум щыгугъзэ бысымгуащэм 
къыщышiыгъэр лъэшэу гухэкiы.

Пэрэныкъо Мурат

НЭЙ-ПСЫЙ

хьэкъэрэжъы икъэбары
цiыфхэр бэу щыгъуаз,
хьэкъэрэжъы изэрары
сэрыкiэ сырыраз.

зажэхидзи къатырихи
къупшъхьэр рихьыжьагъ,

джэ хъугъэ, ау джэуап зэрэфэхъун ышiагъэп.мэфэ заулэ 
тешiагъэу а къэгъэгъэ дэхэ дэдэм фэдэ етiани къыхьыгъ.

«ыпэрэр мыхъугъэми мыр хъункiи хъун», – ыiуи, 
ятiонэрэу ыгъэтiысыгъ.

ари гъугъэ.
къэгъагъыр зэрэгъурэр лъэшэу ыгу къео, ау ар 

зэрэмыгъущтым пай епэсыгъэн фаер ышiэрэп.
Ящэнэрэу етiани а къэгъагъым фэдэ къыхьыгъ.
«ыпэрэхэм афэмыдэу мыр хъункiи пшiэхэнэп!» – ыiуи, 

егугъузэ пчъэiупэм iуигъэтiысхьагъ. ащи ытхьапэхэм 
зыкъырагъэiыхыгъ. «сыд пае мэзблыгум зэрэпсаухэу 
къосэмыгъэтыхи!» – кiэгъожьыгъэу ышъхьэ фиiожьзэ, 
ошъуапщэхэр къытезэрэхьэхи ощхышхо къещхыгъ.

ыужрэ мафэм зеплъым, сэтэнай-гуащэм икъэгъэгъэ 
тамэхэм зыкъаiэтыжьыгъ.

гушiуагъэ сэтэнай-гуащэр.
ощхыпсым къэгъагъэм ыпсэ къыпигъэкiэжьыгъ!
арэущтэу апэрэу цiыфмэ псым шiуагъэу иiэр 

къашiагъэу аiо.
«псыр – псэм фэд!» – нартмэ аiуагъ.

НАРТ ПЭТЭРЭЗ ИПЩЫНАЛЪ

пэтэрэз Жъокъо анэм къызыратым
анаем ипытэхэр кушъэ нэтiитiоу,
хэшъаем ипытэхэр кушъэ цэгитiоу,
бланэмэ атхыцiашъохэр икушъэпсэу
Щэмбарым идахэхэр икушъэ бэщэу
Жъокъо анэм пэтэрэзыр къызыхепхэм,
зеукъудыишъ кушъэ нэтiитiур къыхеут.
зыкъыiэти кушъэпситiур зэпиути
зыкъигъази кушъэ нэтiитiур къызэгуигъэзи,
пэтэрэз джэхэшъогум къытечэрэзагъ.

игъусэхэр къызэхини
псыхъом iулъэдагъ.

псыхъо къэргъо куум
зы лъэмыдж телъыгъ,
лъэмыдж бгъузэ цiыкiум
кiэсэнитiу кiэтыгъ.

мо лъэмыджым тетэу
хьэкъэрэжъ лъэкiуатэ,
псыхъо нашхъом хэтэу
зы хьэ къыдэкiуатэ.

къупшъхьэу ыжэ дэлъым
куцiыр къыпэтiэтiы,
хьэкъэрэжъ делэм
арэу къыпэшiэты.

псыхъо гъунджэм итым
псынкiэу зыжэхедзэ,
къупшъхьэу ыжэ дэлъым
зегъэхыдзэ-псыдзэ.

псым хэпкiэгъэ хьажъыр
псыгум икiодагъ,
къупшъхьэу iэкiэзыгъэр
псычiэм чiилъэсагъ.

нэй-псыягъэр шэн iай,
iае уехъулiэщт.
нэй-псыягъэр шэн дэй – 
джащтэу уекiодылiэщт.

БАДЖЭМРЭ КЪЭРЭУМРЭ

баджэр къэрэум къылъыкiуи 
хьакiакiо ядэжьы ыщагъ, 
Щхыур лагъэм рицiали 
къэрэум «къэтiыс» риiуагъ.
къэрэур iанэм пэтiысхьэ, 
бысымыр хьакiэм дэтiысы, 
бысымым щхыур зыiуелъхьэ, 
къэрэур лагъэм едысы.
 – опсэу, тыбгъатхъи! – еiошъ, 
къэрэур iанэм пэкiыжьы, –
сэри усхьакiэ сшiоигъошъ, 
къакiо, – къыреiошъ мэкiожьы.
баджэр зышiотхьагъэпцiэу
иблагъэ ыдэжьы къылъехьэ, 
къэрэуми зигъэгупцiанэу 
ихьакiэ баiоу фырелъхьэ.
къошыным пахъэр къырихэу 
къэрэум iанэр къычiехы,
хьакiэм ыiупс къыiуихэу 
ыпашъхьэ фырегъэуцохы.
мо хьакiэр къошын iукiыхьэм 
ышъхьэ имыфэу ебзэи, – 
бысымэу къэрэу пэкiыхьэм 
къошыным илъыр екъузы.
бэджэжъыер зыiубзэежьызэ 
къэтэджы, ядэжь ежьэжьы, 
къэрэур ащ дэхьащхыжьызэ 
къэлапчъэр лъырегъэтыжьы.

джарышъы шъуинэрылъэгъу,
е пшiэу, шiу ущымыгугъу!

МЫШЪЭМРЭ БАДЖЭМРЭ

нэкъыплъэу мышъэжъ шъэджашъэм 
дэжъыехэр зэтырегъэпхъэпхъы, 
ыжэпкъышъуитiу зэреутэкiы,
дэжъые упкiэпкiыгъэхэри екъузы.
мэз дэгу цуныер ичiыпiэрысэу,
бэджэжъые тхьагъэпцiы цiыкiур 
кiуашъэзэ мышъэм къыiокiэ,
ыкiэ деупкiэшъ мэтiысы.
ныбэ нэкiыгъэри кiекъузэ,
мышъэм ыкъузырэри къелъытэ,
лъэтемытэу ышъо ехъожьы, 
хъоры-шэрыгъэм фэкiожьы.
къырегъажьэшъ мышъэм реiуатэ:
– табыоу, зимафэр мэфишъ,
тхьэмэтэ мафэуи сидышъ!
сыкъыоплъыжьы шъхьам, укъодан дэд,
сыдэуи уишхакiи сшiоигъоджэ дэд.
дэжъыер пытэшъ пцэ iуиутын,
гъомлэпхъэ хъати хэмыгъотэн.
некiо, сикъош, – шъоушхы усщэн!
шъоу къэбарым къызэкiегъэлъатэ,
мо сицiэплъыжъыри къызщэлъэты, 
ытхьакiумэжъыхэр зандэу мэуцу,
къызэтеуцуагъэшъ баджэм елъэiу...
тыгъэри къохьажьи 
шiункiыри къэсыгъ,
чэцiыхъу хьаджэри 
шъоум пэсыгъ.
бжьахъом ибжьаiуи 
игъэкiотыгъ,
бжьэмэтэ кууми 

шъоур дизыгъ.
– цыс-сс! – еiошъ бэджэжъыер 
мышъэ шъэджашъэм едысы:
– сыхьатмыгъуи, тыкъябгъэшiэн, 
Уилъэкъолъэшъуи лые къытишiэн. 
мышъэжъы къуащэр лъэкъуитiу рыкiоу, 
чэцiыхъу хьаджэм ишъоу екiуашъэ.
баджэр iушъашъэзэ мышъэм кiэлъэкiо, 
гъогум изанкiэ мышъэр регъакiо.
ежь къызэкiэкiошъ мышъэм еубзэ:
– а сыпсэр зикъурмэнэу сикъошы лъапi!
къуахэр чэцiыхъум джы ичъыяпi,
чэцiыхъу пщыпiэм зыщыгъэзый, 
дырегъэзэкiи чэу кiыб зыкъэшi,
Жьыбгъэ зыкъешiышъ,
сыдыр уикъашi
алахьэр зэуагъэр
чэцiыхъу хьадж,
къашiэр щыуагъэшъ
    джы ар мэсымадж!.. 
шъоумэм мышъэр рефэкiы,
iуфэфыкiэу чэужъым тебанэ,
пчэгъужъы шъхьапэри пэкiыкiы,
кiыизэ мэшэжъым ебанэ.
гъунэгъу хьаблэри зэлъечъэ –
чэцiыхъум ичъыий зэпэу,
чылэу къечъагъэр зэпеошъ,
мышъэр iэнэкiэу агъачъэ.
iэчъэ-лъачъэу бэджэжъыер мэзекiо,
Уахътэу зыфаер къекiугъэшъ,
гъунэгъу чэтэщым екiуашъэ,
чэт шъхьаукъалэхэр етыгъу,
чэты тыгъугъэхэр ехьы мэкiожьы.
Федэкъэкiуапiэм щыгъуазэшъ, 

тхьагъэпцiыр пцiыусыным фэiаз, 
делэри федэм ехъуапсэшъ,
сыдырэ iуагъэри игъуаз.

Пэрэныкъо Мурат

АСЛЪАН-ПАЩЭМРЭ БЭДЖЭ ХЪОР-ШЭРЫМРЭ

зэфэмыдэ къызэдашъорэп, 
 зэмышъогъу зэдэуджырэп.
бэджэжъыем шыихъэу
   зелъытэжьы,
ежь нэпэмыкiэу
   мэзым дыхэсмэ, –
мор мысэ,
  мыр дысы
    ариiоу фежьэ.
ау аслъаныр
  ыдэжь къынэсмэ 
баджэр мэiасэ,
iушъабэу мэубзэ,
зыiуишiыхьэзэ
  къыделъэрэзыхьэ:
зиусхьан,
 ощ нахь кiышъо
    къабзэ
тимэзы хэсэп,
     сыоушхъухьэ,
тхьэм къыуитыгъэ напэм
     сыкiырэплъы,
сыкъыоплъышъ,
    пшъхьэ
   сыкъехъуапсэ, 
пiэ илъ псэушъхьэмэ
ренэу салъэплъэшъ,

Уизабыт шэны
   тырахы щысэ,
сыдигъуи хабзэ,
  щытхъур
     зигунэсмэ
Ятiасхъэ хъор-шэрыр фыкъокiы, 
ау гухэкiэу хъугъэр,
     ар зикiасэмэ 
аслъаныр ащыщэу къычiэкiы.
мо баджэм ишъхьэкiэфагъэ гу
     лъетэшъ,
     iэнатiэ реты:
– ощ нахь тэрэзыiо 
сиiумэтмэ ахэмытэу сэлъытэшъ,
шъэфэу уалъыплъэнэу осэiо...
джащ щегъэжьагъэу бэджэ хъор-шэрыр 
       мэшакiо. 
лэучэцiыр регъэзы, 
зэшiуекъы, «къабыл» хъунэу
        ушырыр 
аслъан-пащэми регъэкъузы.

* * *
сикъошхэр, мыщ мэхьанэу
      иiэр зы:
Фэдэ зиусхьаным ылыцiэ
      шъуфызы.

Пэрэныкъо Мурат

БГЪАШХЪОМРЭ ЧЭТЫУЖЪЫМРЭ

мо тхьаркъо iасэр
   чэтжъыемэ адашхэу 
бгъашхъом зелъэгъум

   лъэшэу гушiуагъэ,
«къэзгъотыгъ!» ыiуи
     зигъэакъылышхоу
Щыгъынышiэ iазэм
    ыдэжь кiуагъэ.
тхьаркъо шъуашэ
   ащ регъэшiышъ зыщелъэ, 
гъунджэшхор къырегъаштэшъ
     зыкiырэплъы,
ау лъэбжъэнэ чанхэр
    къышiучiэщы,
ыпэ къакъыщи
    гъунджэм къышiуещы.
мыщ дэжьым
   ар щыгъынышiэм щеупчiы:
тхьаркъомэ сафэдэба,
    тхьэмэтэ маф?
Уафэдэ дэдэр сшiэрэп,
      ау сэ скiуачiэ 
къыхьыгъэр къыфэсшiагъэшъы,
      джы гъогумаф!
бгъашхъор ахэбыби
      чэтжъые быным, 
зигъэтхьаркъо iасэу
      захэтiысхьэм,
кон лъапсэм тес чэтыужъыр къебэнышъ
къышiуетхъы
     тхьаркъо-бгъашхъом
        ышъхьэ.
бзэджашiэр, щыгъынышiэм 
      итхьаркъо 
       шъуашэ
рышэкiуагъэм ищысэ 
     зыщымыгъэгъупш!

Бианки Виталий

БЭДЖЭ ТХЬАГЪЭПЦIЫМРЭ ПСЫЧЭТ  
IУШЫМРЭ

бжыхьэ. бэджэ тхьагъэпцiыр егупшысэ: «псычэтхэр 
фэбапiэм быбыжьынхэу загъэхьазыры. сэ зэ псыхъом 
сыкiонышъ псычэтыл тiэкiу зэзгъэгъотын».

кондэ къогъумкiэ къызяпшылiэм елъэгъу: шъыпкъэ, 
нэпкъыбгъум псычэт бэдэдэ iус. зы псычэт горэ кондэ 
чiэгъым чiэт, ытамэ хэт цыхэр ылъабжъэкiэ зэрегъэзафэ. 
баджэр ытамэ етхъуагъ.

кiуачiэу иiэмкiэ псычэтыр кiырыугъ. баджэм ыцэмэ 
цыхэр къадигъэнагъэх. «а-енасын! – егупшысагъ баджэр. 
– мор зэрэсiэпыкiыжьыгъэр...» адырэ псычэт зэхэтхэр 
къэбырсырыгъэх, заiэти iубыбыкiыжьыгъэх.

мыдрэ псычэтыр къэнагъ: ытамэ зэпыкiыгъ, ыцыхэр 
хэтхъыгъэх. нэпкъым нахь пэчыжьаiоу ащ къамылымэ 
захигъэбылъхьажьыгъ. баджэм зи ымыгъэхъэшъугъэу 
кiожьыгъэ.

кiымаф. бэджэ тхьагъэпцiыр егупшысэ: «хыкъумэр 
щтыгъэ. джы сипсычэт цiыкiу сiэпыкiыжьыщтэп: осым 
тетэу зыми кiон ылъэкiыщтэп, иуж къытенэмэ, ащ 
сытехьанышъ къэзгъотын».

псыхъом къэкiуагъ ыкiи шъыпкъэ: псычэт лъабжъэхэм 
ужхэр осым къытыранагъэх. ежь псычэтыр а кондэ дэдэм 
чiэс, зигъэутэкорэпщыгъэу щыс. мыщ дэжьым псы фабэ 
къыкiэчъы, псыр ыгъэщтырэп, мыщтыгъэу, пахъэр 
шъхьарихэу ащ чiыпiэ хъурае иi.

баджэр псычэтым тебэнагъ. псычэтым зычiигъауи мыл 
чiэгъым чiэхьажьыгъ. «ори, о!.. – егупшысэ баджэр. – 
псым зыригъэтхьалэжьыгъ...».

зи ымыгъахъэу баджэр кiожьыгъэ.

Iэшъынэ Хьазрэт

ТЫГЪУЖЪЫМРЭ ПЫЖЪЫМРЭ

тыгъужъым пыжъыр ышхы шiоигъоти,
риiуагъ: «панэхэр зытрягъэупкiыри,
тызэiукiэ къэсми iаплiышхо зэтщэкiэу,
зэблэгъэшхоу титiо тызэдыщыiэщт!»
пыжъы цiыкiур макiэу iущхыпцiыкiи,
тыгъужъ тхьагъэпцiыжъым къыриiожьыгъ:
«арэу пшiоигъомэ панэхэр тырязгъэупкiы,
нахьыпэу о пцэ кiыхьэхэр iуягъэчых!»
тыгъужъым ышъхьэ рилъашъуи игъогу
        рыкiуагъ.
джаущтэу пыжъы цiыкiур тыгъужъым текiуагъ!

ПШЫСЭ-ПЬЕСЭХЭР

МэщбэшIэ Исхьакъ

ЦIЫфЫМРЭ АСЛЪАНЫМРЭ

1

Шъхьадж зэрэпсэущтыр,
Шъхьадж ищыIэкIэщтыр
Псэушъхьэмэ зэдаштагъэ,
Мырэущтэуи зэфэтагъэх:

– бэджэжъыер, хъор-шэрыгъэр отэты.
– пцэжъыер, псы чiэгъым учiэсыщт.
– тыгъужъыр, кiуачiэ пхэлъэу ущыiэщт.
– къарыумрэ лъэшымрэ зыер хэт?..
– аслъанышхом ар фэтэжъугъэшъуаш!..
– акъылымрэ амалымрэ къанэ...
– ащкiэ цiыф цiыкiум зерэуiаш, 
арымырмэ щыiэшъуна?! – еiо аслъаным.
– хъухэщтэп!.. – къэкууагъ бэджэжъыер.
– сыд пай?.. – къэупчiагъ пцэжъыер.

2

– ...цiыф цiыкiум      ори,
акъылымрэ        аслъан,
амалымрэ        ори,
ыгъэiорышiэу ыiэ илъ зыхъурэм  къэплъан,
шъори        ори,
къышъулъыiэсын,      тыгъужъ,

псыми       ори,
шъухимыгъэсын,     чiыкъожъ,
шъори       ори,
шъуигъэтынчынэп,     пцэжъый,
шъофми       ори,
шъуригъэгупсэфэнэп,    бзыужъый,
къушъхьэми       ори,
шъухигъэзэгъэнэп,     мэзыкъу,
ошъогуми       Щыiакiэ 
       къышъуитынэп,
шъуригъэзэгъэнэп!..     зыхэшъумыгъэукъу,
              шъуигъэгупсэфынэп!..

– акъылымрэ амалымрэ цiыф цiыкiум еттын!.. 
ащ ышiэщтым, псэушъхьэхэр, сыфэгъэзагъ.
сэ сыщыiэу зыкiи шъо шъумыщын!.. – 
зигъэпщзэ аслъаныр щысмэ къахэджагъ, – 
сэрба шъуапэ итыр?!.
сэры ныiа ащ фитыр!..
арэущтэу хэти ищыiэкiэщтыр агощы,
цiыф цiыкiуми псынкiэу фаiопщы...

3

плъэхэмэ апэмычыжьэу – мэзым 
пхъэшiэ лiыжъыр халъагъо. 
хьакiэ-къуакiэр зэлъештэ гушiопсым, 
зиутхыпкiэу техьэ лъагъом.
– ари непэ зэшхыгъо сфэхъун, 
силъэшыгъи зыфэдэр ылъэгъун!..
аслъаныр зекiуалiэм лiыжъыр щхыгъэ.
– сыд уздэхьащхрэр?! – мыдрэр губжыгъэ.
– сыздэхьащхрэ, ашъыу, уиделагъ, –
лiыжъ цiыкiум кiэкiэу къыпидзагъ, – 

аслъаныр кiочiэшхошъ пыибэ иiэщтын,
къырафыжьакъомэ – гъэбылъыпiэ фэсшiын, 
сиакъыли сиамали езгъэшiэн 
зэсiожьыгъэу, сыпхъэшiэнэу сыкъежьагъ,
о сыпшхынэу садэжь укъэкiуагъ!..
джары
сшiощхэныр,
джары
сшiогъэшiэгъоныр!..
– ар сшiэгъахэп,
сегуцэфагъэп,
дэгъу дэдэба,
лъэшэу сигуапэ!..

4

пхъэшiэ лiыжъыр еуцуалiи,
иакъыли,
иамали,
зэкiэ,
зэкiэ рихьылiи,
гъэбылъыпiэр ыухыгъ,
ипчъи хъуаоу къыiуихыгъ:
– ихьи еплъба, тиаслъан,
псэушъхьэпщэу зиусхьан!..
– дэгъуа?..
салъэгъуа?.. –
зышiошiыжьызэ аслъаныр къэупчiагъ.
– пкiэ дэупкi, къычiэщы... – ыкiи диупкiагъ. 
гъуаргу ригъаiоу пчъэр къеохы, 
аслъаныжъми ыгуи рехы!..
– джары,
   пщы аслъанэу
      хьакiэ-къуакiэр,

къарыу закъо гущэр зэрэмакiэр!..
гъогэу, кiыеу аслъаным регъажьэ, 
иджэрпэджэжьы мэзыр къегъаджэ. 
– олэхьа аслъаныр зыубытыгъэм 
тащыщи зи къемылын,
мо цiыфы цiыкiоу ар зилъэшыгъэм
тыкiоу зетымгъэубытын!.. 
хьакiэ-къуакiэхэр зэбгырэчъыжьых, 
шъхьэчъэ-фачъэу загъэбылъыжьы!..
пхъэшiэ лiыжъыр мэщхы, мэщхы, 
ахэм
   ощхэу
      ищх
       атещхэ!..

Цуекъо Джэхьфар

ЛIЫЖЪЫМРЭ ТЫГЪУЖЪЫМРЭ

Хэтхэр:
  лiыжъыр
  тыгъужъыр 
  шакiор
  бэджэжъыер

Дзыо зэкIоцIыщыхьагъэ горэ ыIыгъэу, орэд тIэкIу 
кIиIукIызэ,

ЛIыжъыр къужъыхьэ мэзым макIо.
Лъэшэу хэхьапщыкIызэ,
Тыгъужъ горэ ЛIыжъым къыкIэрэлъадэ.
Щтагъэу ЛIыжъыр къызэтеуцо.

тыгъУЖъыр. о лiыжъы нэф, унэшiу къысщыфэри, 
псаоу сыкъэгъэнэжь. псаоу сыкъызынэжьырэм, сэ iаджи 
пфэсшiэжьын.

лiыЖъыр. Уарыба упсауба! джыри сыда узфэежьыр?
тыгъУЖъыр. тхьамыкiэгъошхом сыхэфагъ. лэжьэ-

шхор саужы ит. хьэхэр ягъусэхэу, шакiохэр къыслъе жьа-
гъэх. къыскiахьэхэмэ – сэунэхъу. ащ нахь сфэмылъэ кiы-
жьынэу сыпшъыгъ. (Тыгъужъыр лъэшэу хэхьапщыкIы).

лiыЖъыр. сэ сыдкiэ амал сыхъун, тыгъужъ 
егъэзыгъ?

тыгъУЖъыр. аущтэу умыiо, лiыжъы нэф.
лiыЖъыр (ышъхьэ хэпIэстхъэжьы). адэ сыд сшiэна 

джы? Утыгъужъ нахь мышiэми, ори ущыiэмэ пшiоигъу. 
ау сэ сыд сшiэн слъэкiына? шакiохэмрэ хьэхэмрэ сязэона? 
ащи зыпари къикiынэп. арышъ, зымыгъэгужъоу кiэiэжь.

тыгъУЖъыр. хьау-хьау, лiыжъ нэф. Уязэонэу ащ 
ищыкiагъэп.

лiыЖъыр (ытэмашъхьэхэр зэфещэх). адэ сыда 
сэбгъэшiэнэу джы узыфаер, тыгъужъ?

тыгъУЖъыр. мы дзыоу пiыгъым сигъэтiысхьи 
шакiохэр зыблэкiыхэкiэ сыкъибгъэкiыжьын. псаоу 
сыкъызибгъэкiыжьырэм, сэ пфэсшiэщтым сышъхьасынэп.

лiыЖъыр. а тыгъужъ егъэзыгъ, мы дзыо цiыкiум 
уифэнэп.

тыгъУЖъыр. сифэщт-сифэщт, лiыжъы нэф! 
зысыутiыiущт, зысфызыщт, амал закъо iорэ иiахэмэ, 
зизгъэфэщт.

лiыЖъыр. Жьы имыгъуатэу уипыхьани къыдыхэт.
тыгъУЖъыр. Жьы къэсымыщахэуи сисын. (Хьэ 

хьакъу макъэ къэIу).
лiыЖъыр. хьэхэри къэзэрэфых.
тыгъУЖъыр. ары-ары, лiыжъы нэф. зыгъэпсынкi.
лiыЖъыр. кiо, огуiапэшъ сишiуагъэ озгъэкiын. шiу 

пшiэмэ – шiу къыкiэкiожьэу аiо.
тыгъУЖъыр. тэрэз-тэрэз, лiыжъы нэф. о 

уишiушiагъэ сэ ныбжьи сщыгъупшэнэп. зэ псынкiаiоу 
дзыом сигъэтiысхь. 



120

ЖЪОГЪОШIЭТ. Хрестоматие

120

121

ПШЫСЭ–ПЬЕСЭХЭР

121

(ЫIаблхэр сысыхэзэ, ЛIыжъым дзыор къызэкIоцIехы, 
Тыгъужъыр регъэтIысхьэ. Дзыуашъхьэр епхыжьы. Бащи 
щымышIагъэу шакIор псынкIэу къыIохьэ. Нэбэнабэу 
ЛIыжъыр ащ еплъы).

шакiор. о тхьамэтэ маф, тыгъужъ цiэплъыжъ горэ 
мы лъэныкъомкiэ къэчъагъэу плъэгъугъэба?

лiыЖъыр. тыгъужъи? слъэгъугъэп. мэфэ нэфым 
тыгъужъыр тыдэ къикiын шъыу?

шакiор. мэфэ нэфым шъузэбэ тхьамыкiэм ичэм закъо 
ащ ылiыгъ.

лiыЖъыр. тыу-анасыет, ар сыдэу игъуаджэу хъугъэ! 
ныом ичэм закъо тхьэшхом къыритыжьын. (ПсынкIэу 
шакIор IокIыжьы).

лiыЖъыр. хъугъэ, тыгъужъ, дзыом къикiыжь. сэри 
къужъыхьэ сыкiон фай. ныо тхьамыкiэр къужъы матэм 
къежэ. 

(ЛIыжъым дзыуашъхьэр етIатэ. Тыгъужъым ышъхьэ 
къырегъэщы, мэдаIо, зеплъыхьэ).

тыгъУЖъыр. о лiыжъ нэф, джыри сыкъимыгъэ-
кiыжьыгу. сэщтэ.

лiыЖъыр. Умыщт-умыщт, шакiохэмрэ хьэхэмрэ хъоум 
дэхьажьыгъэх. кiэпiэжьмэ, пшъхьэ зыфэшiу уихьажьыщт.

тыгъУЖъыр (лъэшэу памэзэ). гын стырымэр джыри 
къысэу.

лiыЖъыр (ытэмашъхьэхэр зэфещэх). адэ сыда 
пфэсшiэщтыр?

тыгъУЖъыр. джыри дзыом тiэкiурэ сигъэс.
лiыЖъыр. олъэiуапэшъ, сыгу къыогъу. кiо, шiу 

зышiэрэм шiу фыщылъэу аiо.
тыгъУЖъыр. шъыпкъэ, шъыпкъэ, лiыжъ нэф. 

шiур уифэшъуаш. (ЛIыжъым джэнэ гъуапэмкIэ ынатIэ 
елъэкIы. Зиплъыхьэзэ, заулэрэ ар мэдаIо).

лiыЖъыр. джары, тыгъужъ, зы макъи-лъакъи 
къэiужьырэп. сэри ныом къужъы шагъэ фэсхьын фай. 

(ЛIыжъыр дэIэпыIэзэ, Тыгъужъыр дзыом къекIыжьы. 
Лъэшэу зеутхыпкIышъ, шъхьэндэ лъапсэм кIэрэтIысхьэ, 
ыцэлышъхьэ зэригъэшхызэ ЛIыжъым жэхахьэ).

лiыЖъыр. Укъэзгъэнэжьыгъ, тыгъужъ, джы мэзы-
шхом хэлъэдэжьыри, пшъхьэ iухыжь.

тыгъУЖъыр. сыхэлъэдэжьыни сышхахэмэ.
лiыЖъыр (ытэмашъхьэхэр зэфещэх). сэ озгъэшхын 

сиiэп.
тыгъУЖъыр. сэбгъэшхыни? (ЛIыжъым Iаеу 

жэхэплъэ).
лiыЖъыр. а тыгъужъ, сыдэу iаеу укъысэплъырэ 

сэiо? нэкiэ сыпшхыщтым фэд.
тыгъУЖъыр (лъэшэу мэщхы). «нэкiэ сыпшхы-

щтым фэд» пiуагъи? ащыгъум сэ цэкiэ усшхын сыгу хэлъ.
лiыЖъыр. ей-ей, ащ фэдэ сэмэркъэу щынагъохэр 

къэмышiых. сэмэркъэуми зы шапхъэ горэ иiэн фай.
тыгъУЖъыр. сэмэркъэу iоф ащ хэлъэп, лiыжъ 

хьакъы-мэкъ. тыгъужъымэ сэмэркъэур зыфэдэри ашiэрэп. 
джыдэдэм узэхэсцунтхъэ зыхъукiэ, iофыр зыфэдэр 
къыбгурыiощт.

лiыЖъыр. сыд сэiо зэхэпiухьэрэр, укiытэ зимыi?
тыгъУЖъыр. адэ тыгъужъымэ укiытэ зэрямыiэр 

джы нэсыфэ пшiагъэба?
лiыЖъыр. сэ гукiэгъу къыпфэсшiи, псаоу 

укъэзгъэнэжьыгъ.
тыгъУЖъыр. Уделэ хъураети псаоу сыкъэбгъэ-

нэжьыгъ. акъыл горэ зиiэм тыгъужъыр къеухъума! джы 
сэ усшхыщт! ощ фэдэ делэм джары щыкiагъэр!

лiыЖъыр. арэу умыiо шъыу. а тыгъужъ, синыо тхьа-
мыкiэ гукiэгъу къыфэпшiыми зи фэiуагъэп. ар къужъы 
шагъэу фэсхьыщтым къежэ. сэ сыримыiэжьы зыхъурэм 
тхьамыкiэр сыдэущтэу щыiэна?

тыгъУЖъыр. ощ нахь iушыiоу лiыжъ горэ 
ыгъотыжьыни, тхъэжьэу ныор щыiэщт.

лiыЖъыр. хэти пхъэжъые къыфихьына? чъыiэм 
ригъэлiыхьанба?

тыгъУЖъыр. чъыiэм къыфызымэ, пхъахьэ кiонкiэ 
усэгъэгугъэ.

лiыЖъыр. сытiупщыжьи, тыгъужъ, ныом къужъы 
шагъэр фэсэгъэхь. (Тыгъужъым «гъыргъыргъ» регъаIо).

тыгъУЖъыр. бащэ къэмыiоу джэнэ шiойхэр 
зыщыхых!

лiыЖъыр. сыдэу тхьамыкiагъо сыхафи. сишiушiагъэ 
сфэмыгъо хъугъа джы? е-о-ой, синыожъ тхьамыкi!

 (Тыгъужъым ыцэлышъхьэхэр зэрегъэшхых. ЛIыжъым 
жэхэбэнэнэу зытырещае. ОшIэдэмышIэу Бэджэжъыер 
азыфагу къыдэуцо).

бэдЖэЖъыер. сыда джы шъугу къэкiыгъэр? iаплi 
зэшъущэкiыщта?

лiыЖъыр. iаплi зэтщэкiыщтми сшiэрэп, ау мы 
тыгъужъ нэй-псыем сишхын фаеу къырегъэкiы. ар 
шакiохэм ащысыухъумагъ!

бэдЖэЖъыер. сыдэущтэу? шакiохэм ящхончы 
тхъу илъыгъа? пцiы къэоусышъ – гъэнэфагъэ.

тыгъУЖъыр. хьау-хьау, пцiы iоф ащ хэлъэп.
бэдЖэЖъыер. адэ сыдэущтэу хъугъэ?
лiыЖъыр. мы дзыом изгъэтiысхьи, тыгъужъыр 

шакiохэм язгъэлъэгъугъэп.
бэдЖэЖъыер. олахьэ уашхынэу къыптефэм.
тыгъУЖъыр. зэхэпхыгъэба, лiыжъ мыгъу? Усшхын 

фаеу бэджэжъыеми къырегъэкiы.
бэдЖэЖъыер. пцiы зыусырэм джары ифэшъуашэр.
лiыЖъыр. хьау-хьау, бэджэжъый, сэ пцiы сыусырэп. 

зэкiэ къасiорэр шъыпкъэкiэ тхьэшхом ыцiэкiэ тхьэ сэiо.
бэдЖэЖъыер. адэ тыгъужъышхор мы дзыожъ 

цiыкiум исыгъэу оiокiэ хэты ышiошъы хъун джы? ар 
пцiы гъушъ!

лiыЖъыр. пцiэп, бэджэжъый.

бэдЖэЖъыер. а тыгъужъ, мыщ ыiорэр тэрэза?
тыгъУЖъыр. шъыпкъэ, джа дзыо цiыкiум сисыгъ.
бэдЖэЖъыер. ар сынитiукiэ сымылъэгъоу сшiо-

шъы хъунэп.
тыгъУЖъыр. сисыгъ, шъыу! 
бэдЖэЖъыер. мо дзыо цiыкiум узэримыфэщтыр 

хэтыкiи нафэ.
тыгъУЖъыр. а лiыжъ, мы дзыом сигъэтiысхьи, 

бэджэжъые хьакъы-мэкъым нэрылъэгъу фэтэгъэшi. 
(ХэщэIукIызэ, Тыгъужъыр дзыом етIысхьэ).

тыгъУЖъыр. джары къеплъ, бэджэжъый. дзыом 
сызэрифэщтыр джы нэрылъэгъу къыпфэсшiыгъэба?

бэдЖэЖъыер. дзыуашъхьэр пхыгъэн фаеба?
тыгъУЖъыр. дзыуашъхьэр къэпх, лiыжъ цiыкiу. 
(ЫIаблэ кIэзэзызэ, ЛIыжъым дзыуашъхьэр епхы).
лiыЖъыр. джары, бэджэжъый, спхыгъэ. джаущтэу 

ыпэрэмкiи спхыгъагъэ. 
(Бэджэжъыер зэтеутэу мэщхы. Фэмыхъужьэу 

ЛIыжъри мэщхы).
тыгъУЖъыр. сыд сэiо шъуздэхьащхырэр?
бэдЖэЖъыер. оры, тыгъужъ дел, тыздэхьащхырэр.
тыгъУЖъыр. сыда?
бэдЖэЖъыер. баджэм тыгъужъибл ыгъапцiэу 

зэраiорэр зыщымыгъэгъупш. е пшiагъэу, шiу ущымыгугъ, 
тыгъужъ нэкъыплъ!

тыгъУЖъыр. сымыгъэгубж, бэджэжъые хъор-шэр! 
Узэхэсцунтхъэн! Ужэ къыдахьэрэр умыiоу, дзыуашъхьэр 
къэтiат!

бэдЖэЖъыер. а лiыжъ хый, бэщыр штэри, мы 
тыгъужъыр утын-ужъгъын шiы. ем е пыщылъ. шiум шiу 
пыщылъ. лъэшэу еу!

лiыЖъыр. ар хъуна, бэджэжъый? бэщкiэ сеомэ – ыл 
узынба?

бэдЖэЖъыер. ем е пыщылъ, шiум шiу пыщылъ! еу!

лiыЖъыр. псэкiоды хъунба, бэджэжъый?
бэдЖэЖъыер. Унэ къеiэрэм ыпсэ еiэжь.
(«ТIампI» макъэхэр къэIух. Тыгъужъыр мэгъогы).

Пэрэныкъо Мурат

РЫУ, СИБЭЩ!

I

зы лiыжъырэ зы ныорэ 
кiэтыкум дэсыгъ,
пхъэкужърэ зы цужърэ 
Ящагу дэтыгъ. 
цугъожъыр къыкiишiи 
лiыжъ цiыкiур ищагу
нэфшъагъом дэкiыгъ. 
мэщ хатэу ышiагъэм
лiыжъ цiыкiур къынэсы, 
цугъожъэу кiэшiагъэм 
лiыжъ цiыкiур едысы, –
пхъэкужъым кiетiупщы, 
Уц кiырым ретiупщы. 
мэщ хатэр хъураеу
лiыжъ цiыкiум къекiухьэ, 
мэщ хатэр инкiаеу 
къэкiыгъэшъ ыгу рехьы. 
ау хилъэгъуагъэр 
лъэшэу игъуадж, 
ащ гухьэ-гужъыр 
ыгум къетадж. 
– цужъ iэртэджым 
чiыгур рысэжъо, 

быны игъуаджэм 
мэщыр фэсэшiэ.
хэта къысэтыгъоу
мэщыр зышхыжьрэр? 
хэта къысэсагъэу 
лъагъор хэзыщырэр?
сэ ащ къысишiэрэр 
Фэзгъэгъухэнэп, 
ащтэу сыкiожьыныр
ныом ыдэнэп. – 
отычыр къештэ, 
кiапсэр зыдештэ, 
мэзышхом хэхьэ, 
чы кухьэр къешiы. 
пчыхьэм нэмысэу 
хатэр къешiыхьэ,
чэум ылъапсэ 
гъуанэр iуешiыхьэ,
тыгъэр къынэсы, 
кужъыр зэпешiэ, 
цужъыр къыкiешiэ, 
лiыжъыр къежьэжьы, 
Ядэжь къэкiожьы. 
цугъожъыр кiетiупщы, 
къакъырым чiепхэжьы,
пчъэбгъуитiур зэiуещы, 
Унэжъым ехьажьы, 
ныожъ гъонлагъэм 
дагъэр зэiешiэ,
лiыжъы нэкiыгъэм 
iанэр къыфешiы. 
лiыжъым зетхьакiы 
iанэм пэтiысхьэ,
пiастэм хегъэкiы, 

ныом реiуатэ:
– мэщ бэгъуагъэм 
ом зыфещэи, 
мэщы шъхьахъурдэм 
гур къыдещае. 
хатэр къэскiухьэзэ 
зы хэслъэгъуагъ:
тимэщ тыгъуакiор 
къекiу фежьагъ. 
сыгубжи мэщым 
чэу есшiэкiыгъ, 
сыгубжи чэум 
гъуанэ фэсшiыгъ. – 
хъэцыкор егъэчы, 
ныожъым цы еджы, 
бзэджашiэм егыи:
– о лiыжъы мыгъоу,
о щыгъу пiаст! 
мастэ уехъулiэу 
iофым зебгъэст,
тыгъуакiом иiоф 
земыфэу къэбгъан,
гъуанэр еiэфэ
мэщым хэхьан.
пчэдыжь нэфшъагъом
ежьи зегъэхь, 
а гъонэ шiагъом 
пчъэ цiыкiу iушiыхь!.. –
ныом къыiуагъэм 
лiыжъыр рэгъуазэ,
пчэдыжь нэфшъагъо 
нэс хэпазэ.
чэщыр шъхьарыкiи 
нэфыр къэшъыгъ,

лiыжъым зитхьакiи 
Унэм икiыгъ. 
кужъ зэпышiагъэм 
цугъожъыр кiишiагъ, 
пчэдыжь нэфшъагъом 
шъофым ихьагъ. 
хатэу ышiагъэм 
лiыжъыр къынэсы,
цужъэу кiэшiагъэм
лiыжъыр едысы. 
кужъым кiетiупщы, 
Уцым ретiупщы, 
ощыр къепхъуатэ 
гъуанэм къыiохьэ,
лъэужыр къелъытэ, 
пытэу iотiысхьэ. 
зыгорэ шхэкiыгъэу 
гъуанэм къекiужьы, 
гъэжъуашъхьэр ыiыгъэу
шъэфэу къепшыжьы. 
лiыжъыр тебани 
зэкiиубытагъ, 
ыгу къызэкiани 
мырэу риiуагъ:
– цужъ iэртэджым 
чiыгур рысэжъо,
быны игъуаджэм 
мэщыр фэсэшiэ.
ора бзэджашiэр,
гъорыкiо цiыкiу?!
ора бзэджашiэр, 
цiэпiэжъы цiыкiу?!

ТхьакIумкIыхьэ цIыкIур:
– о лiыжъ цiыкiоуи,
о лiыжъ бэлахь!
сищыры цiыкiу
мыр фэсэгъэхь.
сэ хьатырыпкiэ
о къыфэсшiэн,
мэл ныбжьыкiэ
о къыпфэсщэн!

ЛIыжъ цIыкIур (губжыгъэу):
– мэл ныбжьыкiэм 
сыд сэ есшiэн?
ныожъ тхьамыкiэм 
сэ уфэсщэн,
гъажъоу пшхыгъэм 
Уигъэпщэрыгъ, 
гъажъоу птыгъугъэм 
тигъэодыгъ. 
ныом уестыны 
лэпсы уишiын, 
лэпсым тешъоны 
тыпщэрыжьын.

ТхьакIумкIыхьэ цIыкIур:
– о лiыжъ цiыкiоуи, 
о лiыжъ бэлахь!
сищыры цiыкiу
мыр фэсэгъэхь, 
сихьатырыпкiэ 
мэл къызэрыкiоп, 
симэл ныбжьыкiэ 
Уигъэукiытэщтэп:
«мэл-мэл!» зыпiокiэ
ар къыфэлъфэщт,

«мэл-мэл!» зыпiокiэ 
ар къэбэгъощт.

ЛIыжъ цIыкIур (нэгушIоу):
– арэу оiомэ, 
боу устiупщын, 
а мэлыр сиiэмэ, 
боy сыунэн.

(ТхьакIумкIыхьэр етIупщыжьы).
тхьакiумкiыхьэ iушыр
Ядэжь мэчъэжьы, 
мэл-мэл дышъэр 
къещэ къэкiожьы. 
лiыжъыр мэлъатэ, 
гушiом зэрехьэ, 
мэлыр епхъуатэ 
кужъым къырелъхьэ. 
кужъыр зэпешiэ, 
цужъыр къыкiешiэ, 
лiыжъым ядэжьы 
мэлыр ещэжьы. 
мэлыр къырехы, 
чъыгым къырепхы. 
цужъыр кiетiупщы, 
шхынлъэм репхыжьы.
пчъитiур зэiуещы,
Унэм ехьажьы. 
ныожъ гъонлагъэм 
дагъэр зэiешiэ, 
лiыжъы нэкiыгъэм
iанэр къыфешiы.
лiыжъым зетхьакiы
iанэм пэтiысхьэ
пiастэм хегъэкiы,
ныом реiуатэ:

– нэфшъэгъо пасэм 
хатэм сынэсыгъ, 
пчэдыжь осэпсым 
мэщыр ылъэсыгъ.
мэщы бэгъуагъэм 
ом зыфещэи,
мэщ шъхьэхъурдэм
гур къыдещае.
гъуанэм сызэрекiоу
зыгорэ къекiы,
тхьакiумкiыхьэ цiыкiоу, 
Kio, ар къычiэкiы. 
а тхьакiумкiыхьэр 
iушэу къычiэкiы, 
ащ ихьатыры
насып къыхэкiы. 
ащ къыситыгъэр
боу гъэшiэгъон, 
Унэм тигъэкiи
озгъэлъэгъун. 
мо ныор къэтэджы 
лiыжъым къыдекiы, 
лiыжъыр мэкъамэкiэ
мэлым пэгъокiы:
– мэл-мэл! – зеiом, 
мэлыр къэлъфагъ,
– мэл-мэл! – зеiом, 
мэлыр бэгъуагъэ.
шъынэ iэхъогъур
iэгум джы дэт,
ныо къилъыгъэр 
лiыжъым жэхэт:
– о лiыжъы мыгъоу, 
о щыгъу пiаст!

мастэ уехъулiэу 
iофым зебгъэст.
тэ мо заулэр 
тфызефэшъунэп,
ащ фэдэ мэлыр 
тфэiыгъышъунэп.
сэри сыфэяхэп, 
ори уфэяхэп, 
иныжъымэ афащ, 
иныжъымэ ящ.
къини пымылъэу 
мылъкубэ къысфэхь,
сыгу умыгъэплъэу
ежьи зегъэхь!..

II

мэлыр iэдэжьэу 
лiыжъыр ежьагъ, 
гъогум пэмычыжьэу 
Удым iукiагъ.

Ныожъ удыр:
– о лiыжъы зекiу, 
о лiыжъы цiыкiу! 
тыгъэр ехыгъ, 
пчыхьэр къэсыгъ, 
къеблагъи нычэпэ, 
садэжь уисын, 
пчэдыжьым гъогупэ 
Утехьажьын, –
лiыжъым зиплъыхьи:
– шъыпкъэ! – къыiуагъ.
ыужы ихьи

Удым дэкiуагъ.
Унэ кiэсэным
мэлыр къырапхы,
Уды бысымым
ипчъэ къыiуахы.
Удыр мэгуiэ,
iанэр къегъэпсы, 
хьакiэр хегъаiэ, 
пцiышхор феусы:
– Узэрэшхахэу
гъолъи зыгъэпсэф. 
Уимэлы дахэ 
Угу фэгъэпсэф. 
кiэсэным iутын, 
сынаiэ тетын,
псы езгъэшъон, 
игъом згъэшхэн, –
лiыжъыр ыгъэгъолъи 
Удыр къикiошъыгъ, 
мэлыр зэблихъуи 
икiошъэжьыгъ. 
пчэдыжь осэпсым
сапэр егъэiасэ, 
тыгъэ дышъэпсыр 
лiыжъым къытепсэ, 
лiыжъ гъэпсэфыгъэр 
гъогум къырэкiо, 
пчэдыжьы жьыбгъэр 
лiыжъым къылъэкiо. 
иныжъ якъэлапчъэ 
псынкiэу къынэсы,
иныжъ ячэупчъэ 
зэлъегъэсыс. 
къэлэпчъэ хъагъэр 

къыфыiуагъэчъы, 
иныжъ унагъор
ащ къыпэгъочъы,
ынэ къикiотэу
мыжъом теуцо, 
мэлым кiэрытэу 
лiыжъыр мэкуо:
– о иныжъ зэхэтэу,
иныжъы бын,
сэ сiорэм тетэуи 
непэ щытын!
алрэгъу шхъуантiэри 
моу къэшъуубгъу, 
шъо иныжъы быныри 
зежъугъэз ызыбгъу!.. 
иныжъхэр къедэiу, 
иныжъхэр зэлъеiэ, 
алрэгъур аубгъу, 
зырагъэзы ызыбгъу, 
мэлыр дыкiыгъоу 
лiыжъыр къэкiуатэ, 
мэлым фэхьыгъэу
къызыiуепхъоты:
– мэл-мэл! – зеiом, 
мэлыр къэлъфагъэп,
– мэл-мэл! – зеiом, 
мэлыр бэгъуагъэп.
лiыжъым къыухи 
епэгъогъохыгъ, 
Утын къырахи 
мэлыр тырахыгъ... 
лiыжъыр губжыгъэу 
шiэхэу къежьэжьы, 
Ядэжь блэкiыгъэу 

хатэм мэкiожьы, 
а чэщы мыгъом 
гъогум тетыгъ, 
пчэдыжь нэфшъагъом
гъуанэм нэсыгъ. 
ныбэ-тiыбэ закiэу 
тхьакiумкiыхьэ цiыкiур
гъуанэм нэсыгъ.
шъэфэу къепшыжьы, 
тебани лiыжъым 
зэкiиубытагъ, 
мо тхьакiумкiыхьэр 
лъаiоу фежьагъ:
– сищыры цiыкiухэр 
джы нэс гунэкi,
тхьакiумкiыхьэ цiыкiухэр
сабый закi,
сэ сыптiупщыжьымэ
пчэн къыфэсщэн,
тадэжь сыкiожьымэ
сищырхэр гушiон.

ЛIыжъ цIыкIур:
– пчэнэу къэпщэщтым 
сыдыр ишiуагъ? 
мылъкоу къытыщтым 
сыдыр ибагъ?

ТхьакIумкIыхьэ цIыкIур:
«пчэн-пчэн!» зыпiокiэ, 
пчэныр къэлъфэщт, 
«пчэн-пчэн!» зыпiокiэ, 
пчэныр бэгъощт.

ЛIыжъ цIыкIур:
– арэуи оiомэ, 
боу устiупщын, 
пчэныр тиiэмэ, 
боу тыунэн.

(ЕтIупщыжьы).
тхьакiумкiыхьэ iушыр 
Ядэжь мэчъэжьы, 
пчэн-пчэн дышъэр 
къещэ къэкiожьы.
пчэныр дыкiыгъоу
лiыжъыр мэкiожьы, 
лъэшэу уцуагъэу 
иiэгу дэхьажьы. 
мо пчэныр къырепхы, 
чэупчъэр фешiыжьы, 
пчъэбгъуитiур къыiуехы
Унэжъым ехьажьы.
ныожъ гъонлагъэм 
дагъэр зэiешiэ, 
лiыжъы нэкiыгъэм 
iанэр къыфешiы. 
лiыжъым зетхьакiы, 
iанэм пэтiысхьэ,
пiастэм хегъэкiы,
ныом реiуатэ:
– о ныу, къэсщагъэр
боу гъэшiэгъоны, 
Унэм тигъэкiи 
озгъэлъэгъун. –
мо ныор къэтэджы,
лiыжъым къыдекiы, 
лiыжъыр мэкъамэкiэ
пчэным пэгъокiы:
– пчэн-пчэн! – зеiом,

пчэныр къэлъфагъ,
– пчэн-пчэн! – зеiом, 
пчэныр бэгъуагъэ. 
чэцiы iэхъогъур
iэгум дэмыф, 
ау зэрэхъугъэм 
ныор зэщиф:
– о лiыжъы мыгъоу, 
о щыгъу пiаст! 
мастэ уехъулiэу 
iофым зебгъэст!
тэ мо заулэр 
тфэiыгъышъунэп, 
ори уфэяхэп, 
сэри сыфэяхэп, 
иныжъымэ афащ, 
иныжъымэ ящ!
мо къиныр пылъэу 
мылъкуи къэмыхь, 
сыгу умыгъэплъэу 
дэкiи зегъэхь!..

III

пчэныр iэдэжьэу 
лiыжъыр ежьагъ, 
гъогум пэмычыжьэу 
Удым iукiагъ.

Удыр:
– о лiыжъы цiыкiу, 
о лiыжъы зекiу! 
къеблагъи нычэпэ
садыжь уисын, 
пчэдыжьым гъогупэ 

Утехьажьын. –
лiыжъыр тэ кiон, 
тыгъэр ехыгъ, 
Удым иунэ 
чэщым исыгъ. 
зызгъэпсэфыгъэм 
сыдэу шiошiын, 
гъогум есагъэм 
сыдэу щыхъун,
иныжъ якъэлапчъэ 
псынкiэу къынэсы, 
иныжъ ячэупчъэ 
зэлъегъэсысы. 
къэлэпчъэ хъагъэр 
къыфыiуагъэчъы, 
иныжъ унагъор 
ащ къыпэгъочъы,
ынэ къикiотэу 
мыжъом теуцо, 
пчэным кiэрытэу 
лiыжъыр мэкуо:
– о иныжъ зэхэтэу, 
иныжъы бын! 
сэ сiорэм тетэуи 
непэ щытын!
алрэгъу шхъуантiэри 
моу къэшъуубгъу,
шъо иныжъ быныри
зежъугъэз ызыбгъу!.. – 
иныжъхэр зэлъеiэ.
алрэгъур аубгъу,
зырагъэзы ызыбгъу.
– пчэн-пчэн! – зеiом, 
пчэныр къэлъфагъэп,

– пчэн-пчэн! – зеiом, 
пчэныр бэгъуагъэп. 
лiыжъым къыухи
епэгъогъохыгъ, 
Утын къырахи 
пчэныр тырахыгъ... 
шъхьакiом зэрифэу 
лiыжъыр къежьэжьы, 
нэфыр къэшъыфэ 
хатэм къэсыжьы. 
мо лiыжъы цiыкiур
гъуанэм iотiысхьэ, 
тхьакiумкiыхьэ цiыкiур
гъуанэм къыiохьэ. 
мо лiыжъы цiыкiур 
ащ тебэнагъ,
тхьакiумкiыхьэ цiыкiур
лъаiоу фежьагъ:
– сызыптiупщыжьырэм 
бэщ къыпфэсхьын,
сыкъызыкiожьырэм 
Узгъэгушiон.

ЛIыжъ цIыкIур:
– бэщым ишiуагъэ 
мыдэ къэiуат, 
сэ зи гушiуагъо 
пхэсымыгъуат.

ТхьакIумкIыхьэ цIыкIур:
– «рыу, сибэщ!» зыпiокiэ 
ар фэзэощт,
«еу, сибэщ!» зыпiокiэ 
ар фэбэнэщт.

ЛIыжъ цIыкIур:
– арэуи оiомэ 
боу устiупщын, 
а бэщыр сиiэмэ 
боу сылъэшын. –
тхьакiумкiыхьэ iушыр 
Ядэжь мэчъэжьы.
рыу, сибэщ хъишъэр 
къехьы къэкiожьы. 
бэщыр ыiыгъэу
лiыжъыр нэсыжьы,
лъэшэу уцуагъэу
иiэгу дэхьажьы. 
макъэр регъэiу, 
ныор къырещы,
– рыу, сибэщ! – еiо, 
ныом ретiупщы. 
бэщыр техьагъэшъ
ныом кiоцiэо, 
бэщыр окiаешъ, 
ныор мэкуо:
– о дэхэ цiыкiу, 
о лiыжъы цiыкiу, 
мэлыри пчэныри
сэ фэсiыгъын,
мэлэхъо кiоныри
дэзгъэцэкiэн, 
семыгъэукiэу 
санэiу ищ, 
иныжъ зэтекiы
хьыри ятiупщ. –
бэщыр iэдэжьэу 
лiыжъыр ежьагъ, 
гъогум пэмычыжьэу 

Удым iукiагъ. 
макъэ регъэiу,
ыдэжь къыiуещэ:
– рыу, сибэщ! – еiо
Удым ретiупщы, 
бэщыр ежьагъэшъ
Удым кiоцiэо,
бэщыр окiаешъ, 
Удыр мэкуо:
– мэлыри пчэныри 
сэ остыжьын, 
мэлы кiэпэшхори
гъусэ къэсшiын, 
семыгъэукiэу 
санэiу ищ, 
ащ изэуакiэ 
ды-дыды гущ…

(Мэлыри пчэныри къыретыжьых).
иныжъ якъэлапчъэ
лiыжъыр къынэсы, 
иныжъ ячэупчъэ
зэлъегъэсысы. 
къэлэпчъэ хъагъэр 
къыфыiуагъэчъы, 
иныжъ унагъор 
ащ къыпэгъочъы. 
ынэ къикiотэу 
мыжъом теуцо.
бэрэ пэмытэу
лiыжъыр мэкуо:
– о иныжъ зэхэтэу, 
иныжъ бын!
сэ сiорэм тетэуи
непэ щытын.

алырэгъу шхъуантiэри
моу къэшъуубгъу,
шъо иныжъы быныри 
зежъугъэз ызыбгъу!.. –
иныжъхэр мэгуiэх,
иныжъхэр мэзечъэх, 
алырэгъур аубгъу, 
рагъэзы ызыбгъу.
– Яу, сибэщ! – еiо
бэщыр ахещэ,
– Яу, сибэщ! – еiо 
бэщыр етiупщы.
бэщыр ежьагъэшъ 
иныжъмэ ахэо, 
бэщыр окiаешъ 
лiыжъхэр мэкуо:
– о лiыжъы цiыкiу, 
танэiу икiыжь,
дышъэ цiыкiу, 
бэщыр тхэщыжь. 
iапiэу тэ тиiэм 
ызыныкъо оттын, 
мэлы iэхъогъуи 
гъусэ къэтшiын...

ЛIыжъы цIыкIур:
– iапiэу шъо шъуиiэм
сэ сыфэяхэп, 
хъункiэшiы факiоу
сэ сыкъэкiуагъэп. 
сэри сылэжьэщт, 
шъори шъулэжьэщт, 
шъухъункiэкiощтэп, 
шъубзэджэшiэщтэп!.. –

иныжъ хъункiакiомэ
кiуачiэр къатрехы, 
лiыжъы псэуакiом
хабзэр къыдехы. 
лiыжъыр ядэжьы 
занкiэу къэкiожьы, 
джащ щегъэжьагъэу 
лiыжъыр мэтхъэжьы.

ФИЗМИНУТКЭХЭР

ЖЬЫБГЪЭР

Жьыбгъэр, жьыбгъэр тэ къытфепщэ,
чъыгыр, чъыгыр егъэхъые.
Жьыбгъэр, жьыбгъэр тынчэу къепщэ,
чъыгыр, чъыгыр лъагэ мэхъу.

(кiэлэцiыкiухэр жьы зыфеожьых, етiанэ аiэхэмрэ апкъыхэмрэ 
агъэхъыех, цiыкiу-цiыкiоу етiысэхых, етiанэ цiыкiу-цiыкiоу 
къэтэджыжьых).

* * *

бзыу цiыкiухэр мэбыбатэх, 
тэмэ цiыкiухэр ащ зэкiащых. 
чъыг къутамэм къытетiысхьэх, 
зэгъусэхэу загъэпсэфы.

* * *

тикъэгъагъэхэр дэхэ дэдэу
мары, мары къызэiуехых.
Жьыбгъэ макiэу хъые фэдэм
къэгъэгъэ цiыкiухэр егъэсысых.

(кiэлэцiыкiухэм iэбжымхэр къызэкiахых, аiэхъуамбэхэр 
агъэсысых).

тикъэгъагъэхэр дахэу, дахэу
мары, мары зэiохьажьых, 
ашъхьэ макiэу агъэсысэу.

ПЦЭЖЪЫЕХЭР

пцэжъыехэр псым къыщесых, 
пцэжъыехэр псым щэчэфых. 
зэ зэхэхьэх, зэ зэхэкiых, 
пшэхъо шъабэм зычiаухъумэ.

ПСЭОЛЪЭШIХЭР

пкъэур пхъэхкiэ зэпытхыгъэ,
ар обзэгъукiэ тыупсыхьагъэ.
тэ гъэмафэм пхъэм хэтшiыкiи 
Унэ тшiыгъэ тызэдеiи.

(зэхэтхэу пхъэ «зэпахы», «аупсыхьэ», «уатэкiэ теох», «унэ 
ашiы»).

***

iэхъуамбэхэр къангъэбылъы
ешiэх, ешiэх, ешiэх, ешiэх. 
ашъхьэ цiыкiухэр агъэбылъых 
моущтэу ашiы, моущтэу ашiы.

(аiэмычiэхэр зэчiалъхьэх, къызэкiахыжьых).

СЯНЭ МЭЧЪЫЕ

сянэ чъые боу шiоигъу,
сырэхьатмэ ащ шiоигъу. 
сэ лъапэкiэ сэзекiо, 
къэущыкъомэ сэiо.

(аiэхэр апчанэ итхэу, лъэпэпцiыеу пчэгур къакiухьэ).

***

тэ тэкiо, тэкiо, тэкiо,
чъыгы жьаум тыiукiагъ.
тэ тытiыси тыщысыгъ,
ащ ыужы тежьэжьыгъ.

***

тэ тэкiо, тэкiо, тэкiо, 
цумпэ хъоеу къэдгъотыгъ. 
къэтшыпыгъэр матэм из, 
тапэ, тапэ едгъэхъугъ.

***

тэ тэкiо, тэкiо, тэкiо, 
мыiэрысэм тыiукiагъ. 
зыткъудыйи къыпытчыгъ,
тапэ, тапэ едгъэхъугъ.

***

тэ тэкiо, тэкiо, тэкiо,
тэ мыжъошхо къэдгъотыгъ.
телъэбакъошъ, тылъэкiуат, 
тапэ, тапэ едгъэхъугъ.

***

тэ тэкiо, тэкiо, тэкiо, 
тигъогупэ тет тыгъужъ. 
тыкъэщтагъэшъ тыкъэуцу, 
ащ нахь чыжьэу тэ тымыкiу.

СИНАН
гущыiэхэр – Жэнэ Къырымыз

орэдышъор – Тхьабысымэ Умар

типсыхъо сыкiэдэiукiмэ,
Умакъэ ащ къыхэiукiы,
чъыгы бырабэм япкiашъэ
о пцiэкiэ къысэiушъашъэ.

Жъыу:           синанэу, синанэ дах,
дунаир сфэогъэдах,
насыпыр о къысэптыгъ,
дунаир о сфыхэпхыгъ.
ори-ори-ори-ра,
ори-ори-ори-ра,
синанэ дахи,
синанэ, синанэ,
синанэ, синанэ,
синанэ дахи.

гукiэгъуныгъэу о пхэлъым
цiыфыгъэм зыфеузэнкiы,
дэхагъэу о угу илъым
дунаир къегъэкiэракiэ.

Жъыу.
Жъуагъомэ уахэсэлъагъо,
тигубгъуи о уисэлъагъо,
Уижьау сычiэт зэпытэу
Унаiэ къыстеогъэты.

Жъыу.

дахи iэшiугъи зыплъэгъукiэ,
сэщ пае сфэогъэшiожьы,
макiэуи сэ сылы узмэ,
огуiэшъ, ппсэ ухэiэжьы.

СЯНЭ ИМЭфЭКI

гущыiэхэри орэдышъори зыехэр – Бэгъ Фарид

сянэ непэ имэфэкi,
къэгъагъ дахэр къыфэсхьыгъ. 
сяти непэ мэгумэкi,
ащи къэгъагъ къыфищэфыгъ.

      Жъыу: орида, орида,
сянэ непэ имэфэкi. 
орида, орида,
сянэ непэ имэфэкi.

сянэ непэ имэфэкi,
Унэр дахэу зэiысхыгъ. 
сяти непэ мэгумэкi, 
ащи щагур ыукъэбзыгъ.

      Жъыу: орида, орида,
сянэ непэ имэфэкi.
орида, орида,
сянэ непэ имэфэкi. 

ТАТЭ СЭГЪЭГУШIО
гущыiэхэри орэдышъори зыехэр – Бэгъ Фарид

ренэу къэс сэ къысфэчэфэу 
татэ къыспэгъокiы. 

сынэгушъо iэ къыщефэ, 
ышъхьэ къысегъэкiы.

Жъыу: татэ фэдэу сэ сыхъущт, 
iэпэiасэ дэдэу!
сэри татэ згъэгушiощт,
«кiэлэ дэгъу», – ащ къысиiощт.

татэ ренэу сегъэгушiо,
iэшiу-iушiухэр къехьы. 
джэгуалъэкiи сегъэгушiо,
татэ сыгу рехьы.

Жъыу: татэ фэдэу сэ сыхъущг,
iэпэiасэ дэдэу!
сэри татэ згъэгушiощт,
«кiэлэ дэгъу», – ащ къысиiощт. 

ШЪУКЪАКIУ АДЫГЕИМ
гущыiэхэр – ХьакIэмыз Биболэт

орэдышъор – Бысыдж Мурат

нэфылъы шэплъым 
цiыфхэр кiэтаджэх. 
джэрыпэджэжьым 
къуаджэр къегъаджэ, ей!

          Жъыу: шъукъакiу сихэку 
гъэмэфэ мафэу,
шъукъакiу тадэжьы 
шъузщыщыфаем, ей! 
орэдхэр чэфых, 
пшъашъэхэр дахэх, 
шъукъакiу сихэку 
шъузыщыфаем, ей!

тисад бэгъуагъэ 
мэiэшiу къыдехы,
коцыр тигубгъо 
хъоеу къитэхы, ей!

Жъыу.

зэдашхэр iэшiу,
хьакiэр тэгъашiо.
шъуеблагъ тиунэ – 
хьазыр тиiанэ, ей!

Жъыу. 

САДИКЫМ ТЫЧIЭКIЫЖЬЫ 
гущыiэхэри орэдышъори зыехэр – Бэгъ Фарид

тицiыкiугъо щегъэжьагъэу 
тисадикы тэ тыкъакiо.
Щыiэ гущыiэ гъэшiуагъэхэр
тикiэлэпiухэм къытаiо.

   Жъыу: непэ, непэ тычэфынчъ,
непэ садикым тычiэкiыжьы. 
непэ, непэ тычэфынчъ,
непэ садикым тычiэкiыжьы. 
 
тщыгъупшэщтэп тэ егъашiэм
гу фэбагъэу къытатыгъэр
тщыгъупшэщтэп тэ егъашiэм
гъэсэныгъэу къытхалъхьагъэр.

КIЫМАф
гущыiэхэр – ХьакIэмыз Биболэт

орэдышъор – Бысыдж Мурат 

макъэ къегъэiу,
къегъэiу чъыiэм,
къешiы сурэтыр
iэкiэ нэмысэу.
чъыгым шъхьархъоныр
къышъхьащегъаiэ.
пхъакiэр къелыгъо
машiо нимыгъэсэу.

        Жъыу: кiымафэр къэсы,
осыр къытфесы, ей,
къыхасэ хьасэм,
гъэбэжъур къэсы, ей.

типсыхъо щтыгъэшъ
чiыпiэм еуцо.
мары лъэрычъэм
кiалэр теуцо.
тфэмафэу тэiо 
тэ тикiымафэ.
дэгъоу тэчэфы
тэ титхьаумафэ.

        Жъыу.

лъагъохэр фешiых 
бгышхом тиiажэ,
хэти дэгуiэу 
чэзыум ежэ.
адэ сыдигъо сэ сичэзыу?
о, сапэ итыр, шiэхэу кiырыу!

        Жъыу.

ИЛЪЭСЫКIЭМ ТЫПЭГЪОКIЫ
гущыiэхэр – ХьакIэмыз Биболэт

орэдышъор – Бысыдж Мурат 

джэхэшъогум щыкiэракiэу 
Ёлкэм дахэу зыщеiэты,
ащ ышъхьапэ тыгъэ папкiэу 
Жъогъо плъыжьыр къыщэшiэты.
орэдыкiэм зедгъэiэтэу 
Ёлкэ пашъхьэм тыкъыщешiэ, 
лiыжъ Жэкiэфри зэрэтхэтэу
къытфытеох тэ iэгушъо. 
гушiогъошхом тэ тиштагъэу 
илъэсыкiэр боу тэгъашiо. 
шъхьаныгъупчъэм къыiууцуагъэу 
мэзэ нэфри къытфэгушiо. 

КЪЕСЫ
гущыiэхэр – Цуекъо Джэхьфар

орэдышъор – КIыргъ Юр 

къесы, сыдэу гохьа! осiашкiэр дэсэдзые,
сыгу ыгъатхъэу ащ сыхахьэ,
осы iашкiэр дэсэдзые
осы iуашъхьэм сыдэчъае.

Жъыу:  ауми осыр умыут,
    плъакъо цiынэу ухэмыт.

модкiэ тянэ мэгумэкiы,
ыгу мызагъэу унэм къекiы.
цокъэ лъэпыр къегъэпытэ,
осыр щтагъоу къысфеiуатэ.

Жъыу.

тянэ инми, тiэкiу мэшэхъу,
сэ джарэущтэу сэ къысщэхъу.
адэ шъуеплъыба зэ псычэтым
ищыiакiэ зэрэщытым.

Жъыу.
зэрэлъапцiэу осым хэхьэ,
псышхом хэтэу къыщекiухьэ,
ау сымаджэ зыкiи хъугъэп,
сымэджэщми ар ащагъэп.

ЧЭТЫУМ ИДЖЭМЫШХ
гущыiэхэр – Цуекъо Джэхьфар

орэдышъор – КIыргъ Юр

лагъэм уибзаеу
хъунэп ушхэныр!..
джэмышхыр шхэгъум
игъом къыштэныр
бэкiэ нахьышiоу
чэтыум еiо,
джаущтэу зекiонэу
ащ къырегъэкъу.

пкiыхьэу елъэгъу
хъоеу щэпiастэ,
ауми джэмышхым 
лъыхъузэ къэлъатэ.
шiэгъэн фаер
гукiэ зэхелъхьэ:
джэмышх шъэджашъэр 
пiэшъхьагъым чiелъхьэ.
джыри зэчъыем
зэриiоу хъугъэп:
Щэпiэстэ лъэпкъи

ащ ылъэгъугъэп.
джы шхэрэм къэси
ынэ еуцiыргъу:
джэмышхыр зэ шъхьае
ылъэгъу шiоигъу.

КАВКАЗ
гущыiэхэр – Цуекъо Джэхьфар

орэдышъор – КIыргъ Юр

зэкъошныгъэм игъозэ пытэу,
мамырныгъэм исаугъэтэу, 
зижьыбгъэ къабзэ бгъэгур ыгъакiэу,
зимэз гъэкiыгъэ тызгъэкiэракiэу.

Жъыу:  кавказ, кавказы гупсэр
  гъашiэу сиiэм сигъуаз!
  кавказ, кавказы кiасэм 
  сыгур ренэу фэраз!

губгъэ гъэбэжъумэ
шiоуи къяшiушiэу,
лъэпкъ зэфэшъхьафхэм набгъо зыщашiэу, 
пшъэшъэ ищыгъэр гъатхэу зыщыкiэу,
кiалэм шiулъэгъур ыбгъэгу щызгъэкiэу

Жъыу.

къушъхьэ пчъэгъабэу дунаим тетым 
анахьы дахэу непэ къахэщэу,
зыкiи шъхьамысэу цiыфым ритыщтым,
нефтым ишiужъыр хъоеу къызчiащэу

Жъыу.  

орэды чэфыр цiыфым зыщиiоу, 
Щыiэкiэ зафэр фабэу зыщыiэу,
зэкъошыныгъэм игъозэ пытэу, 
мамырыныгъэм исаугъэтэу.

ПСЫНКIЭУ КЪАIО

Программнэ пшъэрылъыр: гущыiэхэу пкъыгъохэм ашъо-
хэр къызэрыкiыхэрэр кiэлэпiум къыiохэмэ – гущыiэ ку пэу ащ 
хахьэхэрэр кiэлэцiыкiухэм къашiэу егъэсэ гъэнхэр.

тэ джыдэдэм тыджэгущт. сэ зы шъо горэ къэсiощт. сэ къэсiогъэ 
 шъом фэдэ зиiэ пкъыгъо горэм ыцiэ къешъуiощт. гущыiэм пае, 
«фыжьы» сэ къызысiокiэ, шъо ащ фэдашъо зиiэ пкъыгъо горэм 
ыцiэ къэшъоiо: («шъоущыгъу», «осы», «бзыу цыф», «тхылъыпiэ», 
нэмыкiхэри). джаущтэу кiэлэ пiум къеiох гущыiэхэу: плъыжьы, 
шiуцiэ, гъожьы, уцы шъо, нэмыкiхэри. къэiонхэр къафэкъины 
зыхъукiэ пкъыгъохэр е ащ ясурэтхэр ягъэлъэгъугъэныр.

ащ нэужым кiэлэпiум пкъыгъом ыцiэ къыреiо, кiэлэ цiы-
кiухэм ащ ышъо зыфэдэн ылъэкiыщтыр къаiо. ау мыщ дэжьым 
шъо зэфэшъхьафищ къэiогъэн фае. гущыiэм пае: джан – шхъуантiэ, 
шэплъы, плъыжьы.

СЫДА КЪЫЩЫКIАГЪЭР?

Программнэ пшъэрылъыр: гущыiэхэр тэрэзэу къаiохэу, гулъытэ 
ахэлъэу кiэлэцiыкiухэр гъэсэгъэнхэр.

кiэлэцiыкiумэ апашъхьэ къырегъэуцох сурэтхэу пкъы гъо хэр 
зытешiыхьагъэхэр (лъэпэд, щазымэхэр, джан, апель син, щайкiэт, 
нэмыкiхэри). сурэтхэм кiэлэцiыкiухэр тэрэ зэу яплъынэу кiэлэпiум 
ареiо. ахэмэ арытхэм ацiэхэр къа регъаiо (кiалэхэм гущыiэхэр тэрэзэу 
къызэраiонхэм пы лъы гъэн), ащ нэужым джэгуныр зэрэзэхэщэгъэн 
фаер ареiо.

– сурэтэу тетхэм джыри зэ гуфаплъэу шъуяплъ, ахэр шъугу ишъу-
убы тэх. шъо къэшъушiэн фае ахэмэ ащыщэу ахэмытыжьыр, ахэ мэ 
къащыкiагъэр. кiэлэцiыкiухэм ащыщ горэ унэм регъэкiы, а лъэхъа-
ным кiэлэпiум сурэтхэм ащыщ горэ ахехы. «сурэтхэм къащы кiэрэр 
апельсиныр ары» е «сурэтхэм ахэмытыжьыр щайкiэт зэрытыр ары».

ахамылъэгъожьырэ пкъыгъоу зыцiэ къыраiуагъэм исурэт 
кiэлэпiум къегъэлъагъо, ар зэкiэми къызэдаiо.

ПХЪОНТЭ ГЪЭШIЭГЪОН

Программнэ пшъэрылъыр: макъэхэу з ыкiи с зэхау шъхьафыкiын 
алъэкiэу, ахэр зыхэт гущыiэхэр iупкiэу, тэрэзэу къаiохэу 
кiэлэцiыкiухэр егъэсэгъэных.

джэгукiэм хабзэу хэлъхэр къафеiуатэ ыкiи джэгуныр регъажьэ.
– пхъуантэм дэлъых сурэтхэр. сурэтхэм къагъэлъа гъо хэрэ 

пкъыгъохэм ацiэхэм макъэхэу с ыкiи з ахэтых (сыхьат, стол, 
сырныч, стакан, сабын, заз, зэрыдж, зае, завод, бзыу, мазэ, мэзы, 
нэмыкiхэри). кiэлэпiум доскэм икъопэ зырызкiэ къытырегъэуцох 
сурэтхэр: джабгъумкiэ щыт сурэтым макъэу с хэт. ащ къыгуагъэуцох 
«пхъонтэ гъэшiэгъоным» къыдахыхэрэ сурэтхэу макъэу с зыхэтхэр. 
сэмэгумкiэ макъэу з зыхэт сурэт горэ къытрегъэуцо, ащ кiалэхэм 
къыгуагъэуцох макъэу з зыхэт сурэтхэу «пхъонтэ гъэшiэгъоным» 
къыдахыхэрэр.

пхъуантэм дэiабэхэмэ сурэтыр къыдахымэ, ащ итыр iупкiэу, 
зэхэугуфыкiыгъэу къаiомэ, макъэу хэтымкiэ зыдэ щытын 
фаем агъэуцузэ зэкiэ дэлъыр къыдахы ыкiи къытрагъэуцо. 
зэкiэ къызытырагъэуцуахэкiэ ауплъэ кiужьы тэрэзэу 
къызэхагъэуцуагъэмэ, iупкiэу, джыри зэ къаiожьы сурэтхэм 
арытхэр.

ХЭТ СЫДА ЫЦIЭР?

Программнэ пшъэрылъыр: зэрэзэхахырэ гулъытэр лъыгъэкiо-
тэгъэн, къэзыуцухьэхэрэ цiыфхэм гущыiэхэрэм, къаiорэр зэхашiы-
кiэу ыкiи джэгуным къыщаратырэ гъэцэ кiэнхэр икъоу ыгъэцакiэхэу, 
джэуапыр тэрэзэу, iупкiэу къатыжьэу гъэсэгъэнхэр.

кiэлэцiыкiухэр пхъэнтiэкiу цiыкiухэм атесхэу кiэлэ пiум 
ыпашъхьэ исых. столым телъых джэгуалъэхэу зыцiэ къетiуагъэхэр. 
кiэлэпiур кiэлэцiыкiу горэм кiэрэ хьэшъ еупчiы: «сыд о пцiэр?». 
кiэлэцiыкiум ыцiэ къеiо. зы горэкiэ укiыти къымыiуагъэмэ, 
кiэлэпiум къыреiо: «о пцiэр аслъан, арыба? о пцiэр нафсэта?» – 
еупчiы пшъэ шъэ жъыем. джаущтэу нэбгырэ зытiущ горэм ацiэхэр 

къарегъаiох. ащ нэужым кiэлэпiум нысхъапэр къарегъэлъэгъу 
ыкiи кiалэхэм къареiо: «мыр нысхъап, ащ ыцiэр биб». «сыда 
ыцiэр мы нысхъапэм?» «мыр сыда адэ?» – яупчiы кiэлэпiур чэтыур 
къаригъэлъэгъузэ. (чэтыу). «мы чэтыуми цiэ иi, ащ ыцiэр мурк». 
кiалэхэми къарегъэiожьы, нэбгырэ зытiу къыкiаiотыкiыжьы. 
етiанэ джащ фэдэу хьэ, чэм, мэл джэгуалъэхэри къызфигъэфедэзэ 
беседэр зэхещэ. псэушъхьэхэм цiэхэр афаусых ыкiи ахэр тэрэзэу 
къызэраiонхэм кiэлэпiум ынаiэ тырегъэты.

АШХА, ХЬАУМИ АМЫШХА?

Программнэ пшъэрылъхэр: гущыiэхэмрэ ащ хэт макъэхэмрэ 
iупкiэу ыкiи тэрэзэу къаiохэу, кiалэ хэм ямэкъэзэхэхыкiэ гулъытэ 
(слуховое внимание) хэ гъэ хъогъэн ыкiи къэзыуцухьэхэрэ цiыфхэм 
къаiорэр къагу рыiоу гулъытэ тэрэз фыряiэу гъэсэгъэнхэр.

ашхырэ гъомылапхъэхэм ацiэхэмрэ пшхын умы лъэкiыщт 
пкъыгъохэмрэ зэхэпхъагъэхэу кiэлэпiум къеiох: хьалыгъу, конфет, 
пхъэнтiэкiу, лы, тхылъ, мыiэ рыс, тетрадь, къужъiэрыс, абрикос, 
ма шин, бэлыдж, къэбаскъ, чъыгы, нэмыкiхэри. гъомылапхъэхэм 
ацiэ зы зэха хыкiэ кiэлэцiыкiухэр iэгу теонхэ фае, амышхыхэрэр 
кiэлэ пiум къызиiохэкiэ iэгу теохэрэп.

зэкiэ кiэлэцiыкiухэр зэгъусэхэуи, куп-купэуи, нэбгырэ 
зырызхэуи бгъэджэгунхэ плъэкiыщт.

кiэлэпiум гущыiэхэр жъажъэу къеiох, гущыiэ пэпчъ ыуж 
зэпыупiэ ешiы, кiэлэцiыкiухэр егупшысэнхэ фае зэкiэри хэлэжьэнхэ 
алъэкiынэу.

ЧЪЫГЫР ЫТХЬАПЭКIЭ КЪЭГЪОТ

Программнэ пшъэрылъхэр: чъыгхэр атхьапэкiэ зэхафынхэ 
алъэкiэу кiэлэцiыкiухэр егъэсэгъэнхэр.

кiэлэпiум кiэлэцiыкiухэр купи 3–4-у егощых. куп пэпчъ чъыг 
тхьапэхэр аретых: апэрэ купым пчэи тхьапэхэр, ятiонэрэм – лэнчъэ 
тхьапэхэр, ящанэрэм – кiэе тхьапэхэр, нэмыкiхэри.

кiэлэпiум макъэ заригъэiукiэ куп пэпчъ хэт кiэлэцiы кiухэр 
зэкiэ чъыгэу зитхьапэ аiыгъым ечъэлiэнхэшъ ащ ыцiэ къаiон фае. 
атекiорэр кiэлэцiыкiу купэу апэ зи чъыг ечъэлiагъэр ары. ащ 
нэужым купхэр тхьапэхэмкiэ зэхъожьых ыкiи джэгуныр лъэкiуатэ.

КУОРЭР КЪАШIЭ

Программнэ пшъэрылъхэр: кiалэхэм зэхахрэ макъэм анаiэ 
тырадзэу ыкiи ар зыщыщыр къашiэу егъэсэгъэнхэр.

джэгуным фэгъэхьазырыгъэнхэм пае зэхэщэгъэн фэе iофшiэныр: 
кiалэхэм янэiосэ псэушъхьэхэр къэзгъэ лъэгъорэ джэгуалъэхэр 
(чэмы, хьэ, чэтыу, мэлы, нэмы кiхэри) ягъэлъэгъугъэнхэр ыкiи 
псэушъхьэ пэпчъ къыгъэiурэ макъэр зэхягъэфыгъэныр.

кiэлэпiум къыгъэхьазырыгъэ джэгуалъэхэр зырызэу къештэх 
ыкiи псэушъхьэ пэпчъы зыкъыпашiыжьы ма къэу къыгъэiурэр 
къаiозэ. ащ нэужым кiалэхэм ащыщ горэ унэм регъэкiышъ пчъэ 
кiыбымкiэ егъэуцу. пчъэр къыiуещэикiышъ псэушъхьэхэм ащыщ 
горэм фэдэу зыкъи шiызэ макъэ къегъэiу (кiалэхэм ащыщ горэм 
къыiоми хъущт). ар зыфэдэ псэушъхьэр кiалэу пчъэ кiыбым щытым 
къышiэн фае. нэбгырэ зытфых фэдиз къашiымэ хъущт. «хэта нахь 
тэрэзэу къэзышiэщтыр?» ыiозэ кiэлэпiум кiэлэ цiы кiухэр джэгуным 
фегъэчэфых.

«ТУЧАН» ЗЭХЭЩЭГЪЭН

Программнэ пшъэрылъхэр: гущыiэхэр ыкiи ахэмэ ахэт макъэхэр 
тэрэзэу, iупкiэу зэхэугуфыкiыгъэу къаiохэу егъэсэгъэнхэр.

кiэлэпiум столым джэгуалъэхэр къытырегъэуцох ыкiи джэгун-
хэу кiэлэцiыкiухэм ареiо. «сэ сыщакiу, сытучантес», – еiо ащ ыкiи 
яупчiыжьы: «сэ сыхэта?» (о утучантес, ущакiу). «шъо шъущэфакiох. 
шъо хэт шъущы ща?» (тэ тыщэфакiу.) «сыда щакiом, тучантесым 
ышiэрэр?» (мащэ.) сэ сыщэщт, мы джэгуалъэхэу столым тетхэр 
сщэщтых. шъо сыда шъушiэщтыр? Щэфакiом сыда ышiэрэр?

кiэлэпiум къарегъэлъэгъух джэгуалъэхэу ыщэщтхэр ыкiи ахэмэ 
ацiэхэр къарегъаiох. сыд фэдэ пкъыгъо купа мыхэр зыхахьэхэрэр? 
(джэгуалъэх.) ащ нэужым кiэлэ цiыкiухэм ащыщ горэ кiэлэпiум 
столым къырещалiэ: «суанд, къакiо садэжь. сыд фэдэ джэгуалъа 
о пщэфынэу узыфаер?» пшъэшъэжъыем зыфаем ыцiэ къыреiо, 
гущыiэм пае, мышъэр. кiэлэпiум мышъэр къыхехы ыкiи суандэ 
къыфе щэи, ау джыри къыритырэп. «къысэлъэiу, мырэущтэу къы-
саiу: «сыолъэiу (къыхигъэщыiозэ мы гущыiэр къыiон фае), къысащ 
сэ мышъэр». пшъэшъэжъыем къыкiеiотыкiыжьы. кiэлэпiум 
пшъэшъэжъыем мышъэ джэгуалъэр къыреты ыкiи пшъэшъэжъыем 

къыiон фаемкiэ еупчiы: «сыда къысэпiон фаер?» (тхьауегъэпсэу.) 
«сыда мы джэгуалъэм епшiэщтыр?» пшъэшъэжъыем мышъэ джэ-
гуа лъэм ришiэщтыр къеiо ыкiи ичiыпiэ мэтiысыжьы. джаущтэу 
адырэ джэгуалъэхэри арещэх.

кiэлэцiыкiухэр къэгущыiэхэ зыхъукiэ гущыiэхэр ыкiи ащ ма-
къэ хэр зэкiэ тэрэзэу къаiохэу егъэсэгъэнхэм кiэлэпiур пылъын фае.

джэгуалъэхэу ащэфыгъэхэм яплъых, арэджэгух.

КЪАШIЭ

Программнэ пшъэрылъхэр: псалъэу зэдэiухэрэм анаiэ тыра гъэ-
тын алъэкiэу, хырыхыхьэ къызэрыкiо цiыкiухэр къашiэшъоу кiэлэ-
цiыкiухэр егъэсэгъэнхэр.

кiэлэпiум джэголъитiу столым къытырегъэуцох – атакъэмрэ 
чэтымрэ. «сыда мы столым къытезгъэуцуа гъэхэр?» сыдэущтэу ахэр 
зэхэшъуфыгъэха?» ащ нэужым кiэлэпiум ареiо: «сэ джыдэдэм зы 
хырыхыхьэ горэ къышъуфэсiощтышъ шъукъедэiу, ар зэхьылiагъэр сэ 
сщыгъупшэжьыгъ, шъо iэпыiэгъу шъукъысфэхъуи къэтэжъугъашi 
ар зыщыщыр». хырыхыхьэм къеджэ:

«сыхьат мыгъэпс нахь мышiэми игъом зэкiэ къегъэущы. ку-ка-
ре-ку!» – сыда ар? (кiалэхэм къаiо.) 

мыщ фэдэу нэмыкi джэгуалъэхэр бгъэфедэхэзэ (хьэ, чэтыу) 
джэгукiэхэр зэхэпщэнхэ плъэкiыщт. кiэлэцiыкiухэм псэушъхьэхэм 
янэшанэхэр ашiэхэу хъунхэмкiэ мыщ фэдэ джэгукiэхэм яшiуагъэ 
къэкiо.

СЫД фЭДЭ МАКЪА ГУЩЫIЭ КУПХЭМ АХЭТХЭР?

Программнэ пшъэрылъхэр: гущыiэхэм ахэт макъэхэр iупкiэу 
къаiохэу егъэсэгъэнхэр; ямэкъэ зэхэхыкiэ игъэуцогъэныр; гущыiэр 
мэкъэ-макъэу зэрэзэхэтыр зэхашiэу ыкiи зыфэе макъэу гущыiэм 
икъежьапiэм ыкiи гущыiэ ужым щытыр къыхагъэщышъоу 
кiэлэцiыкiухэр егъэсэгъэнхэр.

iоф зыдашiэщт макъэхэмкiэ къэублагъэхэу кiэлэпiум гущыiи 3–4 
къеiох: цызэ, цацэ, цыгъо, цырыцау – ыкiи яупчiы: «сыд фэдэ макъа 
мы гущыiэхэм зэкiэми ахэтыр?» кiэлэцiыкiухэм къаiо: «макъэу 
ц». мы гущыiэхэм ясурэтхэр аригъэлъэгъузэ кiэлэцiыкiухэм ахэр 

къарегъэiожьы. джы мыдырэ гущыiэхэу къэсiощтхэм ахэтхэр 
къашъуiох: цумпэ, цуакъэ, цугъожъ, цубжъэ – цу; цiырбыжъ, 
цiыфы, цiынэ, цiэ – цi; чэмы, чырбыщ, чэтыу, чэты – ч.

кiэлэпiур алъэплъэ кiэлэцiыкiухэм макъэхэр iупкiэу 
къызэраiорэм, нэбгырэ зытiущ къыкiарегъэiотыкiыжьы, нахь дэеу 
къэзыiохэрэм ынаiэ атырегъэты.

ГУЩЫIЭМ ИАПЭРЭ МАКЪЭ КЪАIО

Программнэ пшъэрылъхэр: макъэхэу гущыiэм хэтхэр тэрэзэу 
къаiохэу, ямэкъэзэхэхыкiэ гурыiоныгъэ хэгъэхъогъэным, 
мэкъэзэращэхэр якъэiуакiэ–зэхагъэушъхьафыкiынхэ алъэкiэу 
ыкiи мэкъэ шъхьафхэр тэрэзэу къаiохэу кiалэхэр егъэсэгъэнхэр. 

кiэлэпiум кiэлэцiыкiухэм гъулацый къарегъэлъэгъу ыкiи 
къареiо: «гъулацый шiэхэу еджапiэм щеджэнэу кiощт, ащ пае 
непэ тизанятие къэкiуагъ къытэдэiунэу ыкiи макъэхэу гущыiэхэр 
къызэрэригъажьэхэрэр къыхигъэщынхэ ылъэкiэу зигъэсэнэу.

– гъулацый, сыд фэдэ макъа о пцiэ къызэрэригъажьэрэр? 
(гъулацый ышъхьэ егъэсысы.) кiэлэпiум егъэшiагъо: «сыда, 
гъулацый, пцiэ къызэрэригъэжьэрэ макъэр пшiэрэба? 
кiэлэцiыкiухэр, сыд фэдэ макъэкiэ къегъэжьагъа гъулацый ыцiэ?» 
кiэлэцiыкiухэм ар къызаiуахэкiэ ежьхэм ацiэхэр къызэрэублагъэ 
макъэхэр къыхагъэщыхэу гъэджэгугъэнхэр. «тимур, къыбгос 
пшъэшъэжъыем сыда ыцiэр? сыд фэдэ макъэкiэ къэублагъа ар?» 
нэбгыри 5–6 ацiэ къызэхафы.

псэушъхьэхэм ясурэтхэр къаригъэлъэгъумэ, ар зыщыщыр къаiо-
мэ, апэрэ макъэу къызэрэригъажьэрэр къашiэу гъэджэгугъэнхэр.

гущыiэ зэфэшъхьафхэр тыгу къэдгъэкiыжьыных.
кiэлэпiур агузэгу кругым ит. кiэлэцiыкiу пэпчъ зы гущыiэ горэ 

ыгу къэкiыжьын фае. джэгуныр къезгъажьэрэм зыгорэ ритырэм 
фэдэу ынэгу фигъэзэнышъ къыготым къаугупшысыгъэ гущыiэр 
риiон фае. зэриiогъэ кiэлэцiыкiур бэрэ щымытэу гущыiэу ежь 
къыгупшысыгъэр мыдырэ къыготым къыреiо. джащ фэдэу зэкiэ 
кiэлэцiыкiухэм зым ыуж адырэр итэу шъхьадж игущыiэ зырыз 
къыiон фае. гущыiэхэу къаiогъахэхэр къыкiаiотыкiыжьыхэ 
хъущтэп. джэгукiэр ятiонэрэу къыкiябгъэшiыкiыжьымэ хъущт.

зэкiэ кiэлэцiыкiухэм гущыiэ зэфэшъхьафхэр къаiон хэм, гущы-
iэхэр тэрэзэу, зэхэугуфыкiыгъэу ыкiи зэкiэми зэхахэу къаiо ным 

кiэлэпiум ынаiэ тыри гъэ тын фае. кiлэцiыкiу зырызхэм гущы-
iэхэр къыкiаре гъэiо тыжьы, нахь зэхэугуфыкiыгъэу, зэкiэми зэха-
хэу иныiоу къаiонэу кiэлэпiум ареiо. игъом псынкiэу гущыiэр 
къызыфэмыiуагъэр е гущыiэу къаiогъахэ горэ къыкiэзыiотыкiы-
жьыгъэр джэгухэрэм ахагъэкiы. 

ШХЫН IЭШIУХЭР

Программнэ пшъэрылъыр: шхын iэшiухэр ятеплъэкiэ ыкiи 
яiэшiугъэкiэ зэхафынхэ алъэкiэу ыкiи ахэмэ ацiэхэр тэрэзэу 
къаiохэу гъэсэгъэнхэр.

кiэлэпiум тучаным къырахыгъэ iэшiу-iушiухэр подносым 
къытырелъхьэх. «мы подносым телъхэр зы гущыiэкiэ сыдэущ-
тэу къэпiощта?» (iэшiу-iушiух. зы заулэрэ мы гущыiэр къыкiаре-
гъэiотыкiыжьы, макъэу шiу тэрэзэу къызэраiоным фегъасэх.) «сыд 
фэдэ iэшiу-iушiуха мы подносым телъхэр?» (гущыiэхэр тэрэзэу 
къызэраiонхэм кiэлэпiум ынаiэ тырегъэты.) «сыдигъуа iэшiу-iушiу-
хэр зыпшхынхэ фаер?» (Щыугъэ горэхэр зыпшхыхэкiэ ары.)

Щэджэгъуашхэ джыдэдэм тшiынышъ тэ къэтхьыгъэ iэшiу-
iушiухэри тетшхыхьажьыщтых.

ГУЩЫIЭМ ИАПЭРЭ МАКЪЭ КЪЭГЪОТ

Программнэ пшъэрылъхэр: ти адыгэ республикэ ит къуаджэхэм 
ацiэхэр кiалэмэ агу къэгъэкiыжьыгъэныр. ахэмэ ахэт макъэхэр зэкiэ 
тэрэзэу къаiохэу, ямэкъэзэхэхыкiэ гурыiоныгъэ хэгъэхъогъэным, 
гущыiэхэр къызэрэублэгъэ макъэхэр тэрэзэу къаiохэу кiэлэцiыкiухэр 
егъэсэгъэнхэр.

– тиреспубликэ ит адыгэ чылэхэр зэрэтшiэхэрэр джы тыуплъэ-
кiущт, ахэр тыгу къэдгъэкiыжьыщтых. сыд фэдэ чыла тикъуаджэ 
анахь къыпэгъунэгъур?

– сыд фэдэ чыла о узыдэкiогъагъэр? сыд фэдэ чылэха шъо 
шъушiэ хэрэр? (зыгорэкiэ кiалэхэм къафэхьылъэмэ кiэлэпiум ахэмэ 
ацiэхэр къыiомэ, етiанэ кiэлэцiыкiухэм къыкiаригъэiотыкiыжьызэ 
егъэджэгух.)

– чылэм ыцiэу къэшъуiуагъэр сыд фэдэ макъа къызэрэублагъэр? 
(шэуджэнхьабл, аскъэлай, очэпщый, джэджэхьабл, джыракъый, 
кощхьабл, хьатыгъужъыкъуай, нэмыкiхэри.)

чылэхэм ацiэхэр къаiохэ зыхъукiэ гущыiэм хэт макъэхэр зэбла-
мы гъэуцукiыхэу, тэрэзэу къызэраiоным кiэлэпiум ынаiэ тыригъэтын 
фае, гущыiэр къызэрэублэгъэ макъэр тэрэзэу къаiон фае.

КЪЭУЦУ! БЭЩ ЦIЫКIУ, КЪЫЗЭТЕУЦУ!

Программнэ пшъэрылъхэр: гущыiэу къаiорэм кiалэхэр кiэдэ-
iунхэ алъэкiэу, ежь-ежьырэу гущыiэхэр къаугупшысынхэ, къаiонхэ 
алъэ кiэу ыкiи iупкiэу гущыiэмэ ахэт макъэхэр зэкiэ къаiохэу 
кiэлэцiы кiухэр егъэсэгъэнхэр.

дидактическэ джэгукiэр зэхэщэгъэным пае кiэлэ цiыкiухэр 
хъураеу мэуцух, кiэлэпiур кругым ит. джэгукiэр мары зыфэдэр. 
бэщ цiыкiур зыiыгъ кiалэм гущыiэ горэ къеiо, ардэдэм къыготым 
бэщыр реты, зэритыгъэ кiалэми псынкiэу гущыiэ къеiошъ ежь 
къыготым бэщыр реты – эстафетэм фэд. гущыiэхэу къаiощтхэмкiэ 
зэзэгъынхэ фае. псэушъхьэхэр къызэрыкiыхэрэр е пкъыгъохэр 
къэзы гъэлъагъохэрэ гущыiэхэр арыми хъущт. е зы псэушъхьэ 
горэм итеплъэ, изэрэщыт ехьылiагъэми хъущт. е пкъыгъом 
ышiэрэр къаiоми хъущт. гущыiэм пае: «псэушъхьэхэр тыгу 
къэдгъэкiыжьыщтых». кiалэм «чэмы» еiошъ, къыготым бэщ 
цiыкiур реты, адырэм «шы» еiо, бэщыр къыготым реты... джаущтэу 
хъураеу бэщыр къызекiокiыхэкiэ гущыiэхэу къаiощтхэр зэблахъух. 
гущыiэм пае, чэтыум ехьылiагъэу тшiэрэр зэкiэ къэтiощт. кiэлэпiум 
бэщ цiыкiур кiэлэцiыкiум реты, ащ къырегъажьэ апэрэ гущыiэр 
(пырац) ыкiи къыготым бэщыр реты (лъэкъоф, нэтiэф, пэкiэшху, 
тхьакiумэф, шiуцiэ, фыжьы, джэгул, цыгъошх, нэмыкiхэри).

джэгукiэм хабзэу хэлъын фаехэр: къаiогъэ гу щыiэр къыкiэ-
пiотыкiыжьы хъущтэп, е гущыiэм бэрэ уегупшысэу бэщыр къызэ-
тепiажэ хущтэп. джащ фэдэ горэ къызыхэкiыкiэ, кiэлэпiум сиг-
нал къеты: «къэуцу! бэщ цiыкiур, къызэтеуцу!» мыщ дэжьым 
къызэтезыiэжэгъэ кiалэр джэгухэрэм ахэкiы.

бэщым зэрэкругэу къымыкiухьэми хъущт. зыгорэкiэ къагуп-
шысыщт гущыiэхэр къафэкъины зыхъоу, крутым ызыныкъо къызи-
кiукiэ, гущыiэхэу къаiощтхэр зэблэпхъуми хъущт. гущыiэм пае, «джы 
чэтыу цiыкiум ышiэн ылъэкiыщтхэр къэтэжъугъаiох». гла гол-гу щы-
iэхэр къагупшысых: мэпцiэу, мэчъые, щылъ, щыс, нэмы кiхэри. ащ 
нэужым кiалэхэм ащыщ горэм къаiогъэ гущыiэр къыкiеiо ты кiыжьы 
(псэушъхьэхэр, чэтыур зыфэдэр , чэтыум ышiэн ылъэкiыщтхэр).

джэгуныр окiофэкiэ узпылъын фаер, гущыiэхэр зэхэугу фы-
кiыгъэу къаiонхэр, макъэхэр зэхамыгъэкiокiэнхэр ары.

ХЭТЭРЫКIХЭР

Программнэ пшъэрылъхэр: хэтэрыкiхэр кiалэхэм агу къэгъэ-
кiы жьыгъэнхэр, ахэр яописаниекiэ, яiэшiугъэкiэ къашiэжьхэу 
кiэлэ цiыкiухэр егъэсэгъэнхэр. хэтэрыкiхэм ахашiыкiырэ шхын хэр 
тэрэзэу къаiонхэр.

хэтэрыкiхэр зытелъ подносыр кiэлэцiыкiухэм апа шъхьэ 
кiэлэпiум къырегъэуцо ыкiи ареiо:

– подносым телъхэм гуфаплъэу зэ шъукъяплъ (телъхэм ацiэхэр 
тэрэзэу, iупкiэу къарегъаiох).

– мы подносым телъхэр зэкiэ зы гущыiэкiэ сыдэущтэу 
къэпiощта? (хэтэрыкiых.)

– сыда мыхэмэ «хэтэрыкiхэр» зыкiараiорэр? тэда къызщы-
кiы хэрэр? (хатэм къыдэкiэх, хэтэрыкiых.) непэ тэ хэтэрыкiхэм 
яхьылiэгъэ хырыхыхьэхэр зэдгъэшiэщтых ыкiи ахэр къэтшiэщтых. 
хырыхыхьэр къэзышiагъэр къэмыкуоу, дахэу ыiэ къерэiэт.

«зытiэкiырэр мэгъы». (бжьыны)
«зыпкъ чiым чiэлъэу, зышъхьац дунаим телъ». (чiыплъ)
«чэу гъуанэ сыдэплъымэ, плъыжь бын сахэплъэ». (Щыбжьый)
«Уцышъоу хъурай, ау iэгуаоп, зыубзыкiэ ыкiоцi плъыжьы, кiэ 

шiуцiэхэр бэу хэлъых, пшхынкiэ iэшiу, тигъатхъэу тэшхы. сыда 
ар?» (хъырбыдз)

«хатэм къыдэкiэ, плъыжьы хъурай, кiэ цiыкiухэр ыкiоцi 
илъых, салат ашiы, борщми халъхьэ, банкэхэми аралъхьэ, кiымафэм 
тегъатхъэ. сыд ар?» (помидор).

хырыхыхьэхэр къызашiахэкiэ кiэлэпiур кiэлэцiыкiухэм яупчiы 
хырыхыхьэхэр зэрэзэхалъхьэрэ шiыкiэм гу лъатагъэмэ. (пкъы гъом 
ыцiэ къырамыiоу ащ ехьылiагъэу иплъышъо, изэрэщыт, зэрагъэ-
федэрэр къэiогъэн).

кiэлэцiыкiухэм ежь-ежьырэу хырыхыхьэхэр къафызэхэ гъэу цо-
шъумэ егъэплъыгъэных.

– джы хэтэрыкiхэр яiэшiугъэкiэ къэтэшiэшъухэмэ тежъугъэплъ.
хэтэрыкi кiэчыгъакiэхэр, гъэжъуагъэхэр ыкiи гъэшiоiугъэхэр 

зэрылъ лагъэр ыiыгъэу кiэлэпiур кiэлэцiыкiухэм ахэхьэ. кiалэхэм 
ащыщ горэм ынэ регъэупiыцiэ. цацэм пылъ хэтэрыкiыр зэкiэми 

къаригъэлъэгъузэ зынэ упiыцiэгъэ кiалэр къырегъэцакъэ ыкiи 
ар зыщыщыр къырегъаiо. къышiэгъэ хэтэрыкiыр тэрэзэу кiалэм 
къыiуагъэмэ адырэхэм къаушыхьаты. нэбгырэ зыщыплiымэ 
джаущтэу къарегъашiэ хэтэрыкiхэр зэблихъухэзэ. тэрэзэу хэтэры-
кiхэр къэзышiагъэхэм шiухьафтынхэр аретых.

– джы хэтэрыкiхэм ахашiыкiырэ шхынхэр къэтэжъу гъашiэх. 
сыда картошкэм хашiыкiырэр? сыда нэшэбэгур, къэбаскъэр зэра-
гъэ федэрэр?

СУРЭТЫМ ЫЦIЭ КЪАIО

Программнэ пшъэрылъыр: макъэу къ-р, тэрэзэу къаiоу кiэлэ-
цiыкiухэр егъэсэгъэнхэр. 

сурэтхэм азыныкъо анэгухэр егъэзыхыгъэхэу кiэлэпiум 
истол тырелъхьэх, адырэхэр кiалэхэм афегощых. кiалэхэм ащыщ 
столым къырещалiэшъ сурэтхэм ащыщ къыхехы. зэкiэми зэхахэу, 
iупкiэу ащ ит сурэтым ыцiэ къыреiо. ащ фэдэ сурэт зыiыгъ кiалэр 
столым къекiуалiэ, исурэт итыр къеiо. ащ нэужым сурэтитiури 
зэтыралъхьэшъ кiэлэпiум ратыжьы. джаущтэу зэкiэ сурэтхэу 
столым телъхэр аштэжьых. сурэтым итыр къаiо зыхъукiэ макъэу 
къ-р тэрэзэу къызэраiощтым ынаiэ тырегъэты.

ТЫДЭ СЫД ЩЫЛЪА?

Программнэ пшъэрылъыр: гущыiэхэр тэрэзэу зэха хыхэу ыкiи 
iупкiэу къаiожьышъоу кiэлэцiыкiухэр егъэсэгъэнхэр. макъэу лъ 
тэрэзэу къаiоу ыкiи къыхагъэщэу егъэсэгъэнхэр.

пкъыгъохэу ящыкiагъэхэр е ахэмэ ясурэтхэр кiэлэпiум столым 
къытырегъэуцох (къытырелъхьэх). ахэр кiэлэцiыкiухэм къарегъаiо. 
кiэлэпiум шъоущыгъу такъыр къештэ ыкiи кiалэхэм аригъэлъэгъузэ 
яупчiы: «шъоущыгъу къэтщэфыгъ, тыда ар зэрытлъхьащтыр?» 
(шъоущыгъулъэр ары.) шъоущыгъулъэр кiалэхэм арегъэлъэгъу 
ыкiи къарегъаiо.

– джы, – еiо кiэлэпiум, – сэ сыкъэупчiэщт, шъо ар зы дэ жъу гъэ-
тiылъын фаер къэшъуiощт.

к i э л э п i у р :
– заур ыiэ ытхьакiи сабыныр тыдэ ыгъэтiылъыгъа?

кiэлэцiыкiухэр:
– сабынылъэм.
к i э л э п i у р :
– папэ конфет къыщэфыгъ, ар тыда зэрыттэкъощтыр?
кiэлэцiыкiухэр:
– конфетылъэм.
кiэлэцiыкiухэм къаiогъэ гущыiэхэр джыри зэ къыкiа ре-

гъэiотыкiыжьых (шъоущыгъулъ, хьалыгъулъ, щыгъулъ, сабынылъ, 
конфетылъ, ахъщалъ). кiэлэпiум кiалэхэм анаiэ тырарегъадзэ:

– сыд фэдэ макъа мы гущыiэхэр зэкiэ къызэриухы жьыхэрэр? 
зыгорэкiэ макъэу зэриухырэр къафэмыiомэ, кiэлэ пiум 

гущыiэхэр къеiожьых, макъэкiэ аужырэ ма къэр къыхигъэщызэ. 
ащ нэужым кiалэхэм къыкiаре гъэiотыкiыжьы. гущыiэмэ ахэт 
макъэхэр тэрэзэу къызэ раiонхэм кiэлэпiум ынаiэ тырегъэты.

– сыд фэдэ макъа мы гущыiэхэр къызэриухыхэрэр?
– джы шъо къашъуiо гущыiэхэу макъэу лъ-мкiэ ыухы жьы-

хэрэр? (Щылъ, щалъ, шъуалъ, гущыiалъ, нэмы кiхэри).
кiалэхэм къэiоныр къин къафэхъумэ, сурэтхэр аригъэлъэгъузэ 

пкъыгъохэм ацiэхэу макъэу лъ зыхэтыр къарегъаiох, макъэу 
зэриухырэр къарегъаiо.

зэкiэ кiэлэцiыкiухэм макъэу лъ тэрэзэу къызэраiоным кiэлэпiум 
ынаiэ тырегъэты.

ПКЪЫГЪУИЩ АЦIЭ КЪАIО

Программнэ пшъэрылъыр: пкъыгъохэр зыхахьэхэрэ купхэмкiэ 
зэхагъэушъхьафыкiыхэу егъэсэгъэнхэр.

– кiэлэцiыкiухэр, тэ джэгукiэ зэфэшъхьафхэу бэ тшiэрэр 
гущыiэхэр къэугупшысыгъэнхэ фаеу. непи ахэмэ афэдэ джэгукiэ 
горэкiэ тыджэгущт, ащ ыцiэр «пкъыгъуищ ацiэ къаiо». сэ зы гущыiэ 
къэсэiо, гущыiэм пае, «джэгуалъ», мы iэгуаор зыфэсыдзырэм ар 
къеубытышъ, гущыiищ къеiо ахэмэ джэгуалъэхэр къагъэлъагъоу. 
сыд фэдэ джэгуалъэха шъушiэхэрэр? (нысхъап, машин, iэгуау.) 
тэрэз, ау зыщышъумыгъэгъупш гущыiищ къэпiон фаер.

– «Щыгъын», – еiо кiэлэпiум ыкiи зэпыугъо ешiышъ iэгуаор 
кiэлэцiыкiу горэм федзы. ащ къеiох: «джан, кiэпхын, пальто». 
iэгуаор кiэлэпiум къыфедзыжьы.

– «къэгъагъ» – («роз, тюльпан, iэбжъэнакi»).
– «пхъэшъхьэ-мышъхь» – («мыiэрыс, къужъы, манда рин»).
нэмыкiхэри къябгъэгупшысынхэ плъэкiыщт. 

ПХЭНДЖЭУ КЪАIО

Программнэ пшъэрылъыр: гущыiэхэм ямэхьанэкiэ къапыщытхэр 
къаугупшысынхэ ыкiи къаiонхэ алъэкiэу егъэсэгъэнхэр.

кiалэхэр гущыiэхэмкiэ гъэджэгугъэнхэр: кiэлэпiум къыiорэ 
гущыiэхэм ямэхьанэкiэ къапыщыт гущыiэхэр къаiоныр. 
кiэлэцiыкiухэр хъураеу егъэуцух, ежь кiэлэпiур кругым еуцо. 
кiэлэпiум гущыiэ горэ къеiо, ащ лъыпытэу кiалэхэм ащыщ горэм 
iэгуаор федзы, кiалэм iэгуаор къеубыты ыкiи кiэлэпiум къыiогъэ 
гущыiэм имэхьанэкiэ къыпыщыт гущыiэ къеiо, iэгуаор кiэлэпiум 
федзыжьы.

гущыiэм пае: кiэлэпiум къеiо: «тiыс». кiэлэцiыкiум ащ ипэ-
гъокiэу «тэдж» къеiо. (джабгъу – сэмэгу, благъэ – чыжьэ, лъагэ – 
лъхъанчэ, шiуцiэ – фыжьы, дахэ – iае, ины – цiыкiу). 

СЫДА ДЗЫО ЦIЫКIУМ ИЛЪЫР? 

Программнэ пшъэрылъыр: гущыiэм хэт макъэхэр тэрэзэу 
зэхаххэу, пычыгъуабэу зэхэт ыкiи мэкъэ iужъухэр зыхэт гущыiэхэр 
iупкiэу, тэрэзэу, зэхэугуфыкiыгъэу къаiоу кiэлэцiыкiухэр 
егъэсэгъэнхэр.

кiэлэпiум къареiо дзыо цiыкiу зэриiэр (къарегъэлъэгъу) ыкiи 
ащ пкъыгъо гъэшiэгъоныбэ зэрилъыр. «сэ сызэ кiуа лiэрэм зы 
пкъыгъо горэ къырехы, ащ ыцiэ къеiо ыкiи зэкiэ кiэлэцiыкiухэм 
къарегъэлъэгъу». кiэлэцiыкiоу къыхи щырэм iофшiэныр егъэцакiэ. 
кiэлэпiум а пкъыгъом ыцiэ нэбгырэ зытiу къарегъэiожьы, етiанэ ежь 
кiэлэпiум къеiожьы ыкiи столым е (сурэтмэ) доскэм къытырегъэуцо 
зэхи у шъхьафыкiызэ (зы бгъум макъэу щ зыхэтхэр, ады рэбгъум 
макъэу шъ зыхэтхэр).

зэкiэ пкъыгъохэр е сурэтхэр дзыо цiыкiум къызы ра хыкiэ, 
кiэлэпiум зэхэушъхьафыкiыгъэу ыгъэуцугъэ пкъы гъохэм (е 
сурэтхэм) ацiэ къарегъэiожьы.

– сыд фэдэ макъа мы гущыiэ пстэухэми ащызэхэтхырэр? (Щ). 
мыдырэ пкъыгъохэм ацiэхэм сыд фэдэ макъа ащызэхэтхырэр? (шъ).

кiэлэцiыкiухэм гущыiэхэр зэхэугуфыкiыгъэу ыкiи iупкiэу 
къызэраiон фаем кiэлэпiум ынаiэ тырегъэты.

ГУЩЫIЭМ ИАУЖЫРЭ МАКЪЭ КЪЭГЪОТ

Программнэ пшъэрылъхэр: макъэхэу гущыiэм хэтхэр тэрэзэу 
къаiохэу, ямэкъэзэхэхыкiэ гурыiоныгъэ хэгъэхъогъэным, 
гущы iэхэр зэриухыхэрэ мэкъэзэращэхэр тэрэзэу къаiохэу ыкiи 
къыхагъэщышъухэу кiэлэцiыкiухэр егъэсэгъэнхэр.

кiэлэпiум сурэт пэпчъ къарегъэлъэгъу, ащ ишiыхьа гъэм 
ыцiэ къарегъаiо, гущыiэхэм аужырэ макъэхэр къаха гъэщых. 
пхъэнтiэкiу, мышкiу, кiэлэцiыкiу, ед жакiу, лъэсрыкiу, пкiэнакiу.

– мы гущыiэхэр зэкiэ сыд фэдэ макъэкiэ ыухыгъэха? кiэлэцiыкiу 
2–3 макъэу кiу къыкiарегъэiотыкiыжьы.

адырэ гущыiэхэр къэзгъэлъагъохэрэ сурэтхэр зэ хэтхэу 
доскэм тетых. ахэр джы зэриухырэ макъэм елъытыгъэу 
зэхэушъхьафыкiыгъэнхэ фае: чэрэз, щалъ, къаз, пшъэдэлъ, 
ахъщалъ, къэпраз, шъоущыгъулъ, пшъэрылъ, нэмыкiхэри. сурэт 
пэпчъ къаригъэлъэгъумэ, итыр къаригъаiозэ макъэу зэриухырэр 
хагъэунэфыкiы, кiэлэпiум зэхиушъхьафыкiызэ бгъу зырызымкiэ 
егъэуцух: макъэу з-кiэ ыухыхэрэр сэмэгумкiэ, лъ-мкiэ ыухыхэрэр 
джабгъумкiэ.

– сэмэгумкiэ щыт сурэтхэм арытхэр къэтэжъугъаiох. сыд 
фэдэ макъэкiэ ухыгъэха мы гущыiэхэр зэкiэ? (з). (джабгъумкiэ 
щыт сурэтхэм ацiэхэри къарегъаiох). сыд фэдэ макъэкiэ ухыгъэха 
мы гущыiэхэр? (лъ). кiэлэцiыкiухэу гущыiэхэм ахэт макъэхэр 
къызфэмыiохэрэм нахь ынаiэ атырегъэты.

СЫД фЭДЭ ПСЭУШЪХЬЭХА ТЭ ТШIЭХЭРЭР? 

Программнэ пшъэрылъыр: гущыiэхэр, ахэмэ ахэт макъэхэр 
тэрэзэу къаiохэу кiэлэцiыкiухэр егъэсэгъэнхэр; псэушъхьэхэр 
зэрашiэхэрэр, унэгъо псэушъхьэхэмрэ хьэкiэ-къуакiэхэмрэ зэхау-
шъхьафыкiынхэ алъэкiэу егъэсэгъэнхэр.

кiэлэпiум сурэтхэм ащыщ горэ къегъэлъагъо, гущыiэм пае, чэмым 
исурэт зэрытыр ыкiи яупчiы: «сыда мыщ итыр?» – «чэмы» – къаiо 
кiэлэцiыкiухэм. «адэ мыр сыда?» (бэджэ сурэт къарегъэлъэгъу.) 

– «баджэ». къаригъэлъэгъугъэ ыкiи къаiогъэ псэушъхьэхэр 
зэхэушъхьафыкiыгъэу къытырегъэуцох: унэгъо псэушъхьэхэр зы 
бгъумкiэ, хьэкiэ-къуакiэхэр адырэбгъумкiэ. зэкiэ псэушъхьэхэм 
ацiэхэр къызаiуахэу, ахэр кiэлэпiум зигъэуцухэкiэ ахэмэ ацiэхэр 
шъхьаф-шъхьафэу джыри зэ къарегъэiожьы. ащ нэужым кiэлэпiум 
ареiо: «сыд фэдэ псэушъхьэха чэмыр, шыр, шкiэр, мэлыр, нэмы-
кiхэри?» тыда ахэр зыщыпсэухэрэр?» «ары, ахэр цiыфым ищагу 
дэтых, ахэр агъашхэх, аiыгъых. ащ пае ахэмэ унэгъо псэушъхьэхэр 
араiо, мы псэушъхьэхэми яшiуагъэ цiыфым къырагъэкiы. сыда 
чэмым къытитырэр? сыд мыр цiыфым зэригъэфедэрэр? мыдырэ 
псэушъхьэхэр джы къэтэжъугъаiох. тыда ахэр зыщыпсэухэрэр? сыд 
псэушъхьэха ахэр?» 

ХЭТ СЫД ЫШIЭРА?

Программнэ пшъэрылъыр: псэушъхьэ пэпчъ ыгъэ iурэ макъэхэр 
къэзыгъэлъэгъорэ глаголхэр зэхамы гъэ кiуакiэхэу агъэфедэшъухэу 
кiэлэцiыкiухэр егъэсэгъэнхэр (мэхьакъу, мэпцiэу, мэiои, мэбыу, 
маiо, мэкъакъэ, мэщы щы, нэмыкiхэри).

дидактическэ джэгукiэу «хэт сыд ышiэра?» кiэлэ пiум 
псэушъхьэхэм яджэгуалъэхэр е ясурэтхэр къегъэ лъагъох ыкiи 
ахэр зыщыщхэр къаiонэу ареiо; ащ нэужым ахэмэ ашiэхэрэр 
къэзыгъэлъагъохэрэ гущыiэхэр къаiох. гущыiэм пае: хьэр мэхьакъу, 
щылъ, мачъэ, машхэ. джащ фэдэу нэмыкi псэушъхьэхэм ашiэхэрэр 
къаiох.

КЪАШIЭ, ТЫДЭ СЫД КЪЫЩЫКIЫРА? 

Программнэ пшъэрылъхэр: къэкiыхэрэм ацiэхэр ыкiи 
ахэр къызыщыкiыхэрэ чiыпiэр кiэлэцiыкiухэм тэрэзэу ашiэу 
гъэсэгъэнхэр; ягулъытэ, япамять ахэгъэхъон.

кiэлэцiыкiухэр хъураеу гъэуцугъэх. ахэмэ ащыщ горэм 
кiэлэпiум iэгуаор федзы ыкiи чiыпiэу къызыщыкiырэр къеiо: 
мэзы, сад, хатэ, губгъо. кiэлэцiыкiум къэкiырэм ыцiэ къыреiошъ, 
iэгуаор кiэлэпiум федзыжьы. гущыiэм пае, кiэлэпiум къеiо: «сад». 
кiэлэцiыкiум ащ къыдакiэ горэм ыцiэ къеiо: «мыiэрыс». анахь 
псынкiэу ыкiи тэрэзэу къэзыiорэр атекiо. анахьыбэрэ псынкiэу ыкiи 
тэрэзэу къэзыiуагъэр зэкiэмэ атекiо. джэгукiэр нахь къины пшiы 
пшiоигъомэ, гущыiитiу – щы кiалэхэм къаiонэу пшiыми хъущт. 

ЗЫфЭДЭР КЪАIО

Программнэ пшъэрылъхэр: пкъыгъуацiэхэм плъы шъуа цiэхэр 
тэрэзэу къагуагъэуцохэу iофшiэнхэр зэхэщэгъэнхэр.

столышъхьэм джэгуалъэхэр (нысхъапэхэу джэнэ зэмы-
шъогъухэр зыщыгъхэр, е пкъыгъо кiэракiэхэр) къыты релъхьэх. 
ахэмэ ацiэхэр кiэлэпiум къарегъаiох. ащ нэужым нысхъапэм 
щыгъхэр къарегъаiох. етiанэ нысхъапэхэм ащыгъхэм яплъышъохэр, 
ахэр зыхэшiыкiыгъэхэр къаiох. Щысэ ареты: «джанэр сыд фэда? – 
плъыжьы, кiэракi, дахэ, дэнэ джан». зы пкъыгъом плъышъо заулэ 
къыпаiухьанэу кiэлэцiыкiухэм ареiо.

«ТУЧАН», «ПХЪЭШЪХЬЭ-МЫШЪХЬЭХЭР», «КУАНДЭХЭР»

Программнэ пшъэрылъхэр: пхъэшъхьэ-мышъхьэхэм ахахьэ-
хэрэм ыкiи ахэмэ язэрэщыт къытегущыiэнхэ алъэкiэу кiэлэ цiы-
кiухэр егъэсэгъэнхэр; пхъэшъхьэ-мышъхьэ чъыг хэмрэ шъхьан-
дэ хэмрэ зэхаушъхьафыкiынхэ алъэкiэу, ахэмэ къапыкiэхэрэр 
зэ ха мы гъэкiуакiэхэу кiэлэцiыкiухэр егъэсэгъэнхэр.

кiэлэпiум къыхешыпыкiых сурэтхэу пхъэшъхьэ-мышъхьэхэр 
зэрытхэр ыкiи къытырелъхьэх.

кiэлэцiыкiухэм ащыщ горэ тучантесэу къыхахы. кiэлэ-
цiыкiухэм ащыщ «щэфакiо» пхъэшъхьэ-мышъхьэ сурэтхэр зытелъ 
столым къекiуалiэ. зыфаеу ыщэфыщт пхъэшъхьэ-мышъхьэм ыцiэ 
къыримыiоу ащ теплъэу иiэр къыреiо. гущыiэм пае: «сэ сщэфынэу 
сыфай пхъэшъхьэ-мышъхьэ. ар садым къыдэкiэ, чъыг иным 
къыпэкiэ, плъыжьы, хъурай, кiэ кiыхьэ пыт, хафэ, ащ компоти 
варенье дэгъуи хэпшiыкiын плъэкiыщт». (чэрэз.)

кiэлэцiыкiур зыфаер щакiом къыгурыiоным пае ыщэфынэу 
къыхихырэм итеплъэ тэрэзэу къыiон фае.

СЫДА МЫЩ КЪЫЩЫКIЫРЭР?

Программнэ пшъэрылъхэр: гущыiэр мэкъэ-макъэу зэрэ зэхэтым 
едэiушъухэу, ахэр гущыiэм тэрэзэу къыщаiошъоу, гущыiэм щыкiэрэ 
макъэр къашiэшъоу кiэлэцiыкiухэр егъэсэгъэнхэр.

гъулацый иписьмэ кiэлэцiыкiухэм къаiукiагъ. ащ итхагъ: 
«гущыiэхэр зытетхэгъэ тхьэпэ цiыкiур къышъу фясэгъэхьы. 

шъуегупшыси къашъушiэ, сыд гущыiэха сэ сыгу исыубытагъэхэр. 
апэрэ гущыiэр ...ыгъужъ. сыд гущыiа ар? къысашъуiу, 
кiэлэцiыкiухэр. («тыгъужъ».) сыда мы гущыiэм хэзыгъэр? сыд 
макъа щыкiэрэр? («макъэ у т, гущыiэм икъежьэпiэ дэдэм щытыр 
ары».)

адырэ гущыiэхэу сыгу исыубытагъэхэри къашъушiэзэ 
шъуджэгу: ...цэжъый, ...элэцiыкiух, ...эмы, ...ысхъап, ...тол, 
...ыiэрыс, ...сычэт. (зыгорэкiэ гущыiэр къамышiэмэ исурэт 
ягъэлъэгъугъэн.)

шъухъупхъ, зэкiэ гущыiэхэр дэгъоу къэшъушiагъэх ыкiи 
тэрэзэуи къэшъуiуагъэх».

ТЭРЭЗЭУ ГЪЭТIЫЛЪ

Программнэ пшъэрылъхэр: пкъыгъохэр зыхахьэхэрэ куп хэр 
псынкiэу къызэхафышъухэу, псэушъхьэхэм ящыр хэм ацiэхэр 
ашiэхэу, зэкiэлъыкiокiэ тэрэз хэлъэу (логическэу) гупшысэшъухэу 
егъэсэгъэнхэр.

кiэлэпiум истолышъхьэ телъых сурэтхэр (унэгъо iапiэхэр: стол, 
пхъэнтiэкiу, кресло, диван, чыхiан, пiэкiор, пiуабл; пхъэшъхьэ-
мышъхьэхэр: къужъы, апельсин, мыiэрыс, лимон, чэрэз; 
псэушъхьэхэми ящырхэр: чэтыущыр, шъынэ, шкiэ, чэтжъый, 
къазщыр, бэджэщыр, чыцiы, псычэтщыр, хьажъу, нэмыкiхэри).

кiэлэпiур яупчiы: «сыд фэдэ унэгъо iапiэха шъушiэ хэрэр? сыд 
фэдэ пхъэшъхьэ-мышъхьэха шъушiэхэрэр? псэушъхьэхэм ящыр 
цiыкiухэм ацiэхэр къашъуiох».

ащ пыдзагъэу ареiо: «сэ систолышъхьэ сурэт зэфэшъ хьафхэр 
телъых. сэ нэбгырэ зырызэу столым шъукъес щэлiэщт ыкiи сурэт 
заулэ къышъостыщт, шъо ахэр коробкищымэ адэшъулъхьащтых: зым 
– унэгъо iапiэхэр, ятiонэрэм – пхъэшъхьэ-мышъхьэхэр, яща нэрэм 
– псэушъхьэхэм ящыр цiыкiухэр. коробкэхэм адашъулъхьэхэрэм 
ацiэхэр къэшъуiонхэ фае». джаущтэу зэкiэ сурэтхэр агъэтiылъых. 
ащ нэужым нэбгыритiу къыдэпщэу «хэт нахь псынкiэу» пiоу 
зэбгъэнэкъокъухэзэ бгъэджэгухэми хъущт.

джэгуныр кiо зыхъукiэ, кiэлэпiур зылъыплъэн фаер 
кiэлэцiыкiухэм гущыiхэр тэрэзэу къаiоныр ыкiи пкъыгъохэм 
ясурэтхэр тэрэзэу зэхаушъхьафыкiынхэр ары.

СЫД фЭДЭ ГУЩЫIА СЫГУ ИСЫУБЫТАГЪЭР? 

Программнэ пшъэрылъхэр: кiэлэцiыкiухэм агуры гъэiогъэн фае 
гущыiэхэм макъэ зыкiапыiукiырэр ахэр мэкъэ-макъэу зэхэтхэшъ 
ыкiи ахэр зэфэшъхьафхэшъ ары. гущыiэм икъежьапiэ щыт макъэр 
хагъэуцожьышъоу ыкiи ар къаiошъоу егъэсэгъэнхэр.

занятием ищыкiагъэхэ сурэтхэр: кiэпхын, къэ гъагъ, къаз, 
пальто, ручк, пхъэнтiэкiу (кiэлэпiум пае); тет радь, дневник, пенал, 
тхылъ (кiэлэцiыкiухэм апае).

кiэлэпiум сурэтэу кiалэ зытешiыхьагъэр къаре гъэлъэгъу ыкiи 
къареiо: «мыр ...элэцiыкiу». кiэлэцiы кiухэр щхыпцiыгъэх ыкiи 
кiэлэпiур къагъэтэрэзыжьыгъ: «кiэлэцiыкiу». кiэлэпiур къезэгъы: 
«сэри арыба къызэрэсiорэр ...элэцiыкiу». кiэлэцiыкiухэр егугъухэзэ 
къыхагъэщы хэзыгъэ макъэр ыкiи къаiо: «кiэлэцiыкiу». «сыда 
адэ сэ къызкiысфэмыiорэр?» – егъэшiагъо кiэлэпiум. «о макъэу кi 
къапiорэп, ар блэтiупщыгъ», – къыфаiуатэ кiэлэцiыкiухэм.

кiэлэпiум адырэ сурэтхэри къарегъэлъэгъух ыкiи апэрэ макъэр 
апымытэу къеiох: (...эпхын, ...эгъагъ, ...сычэт, ...учк, ...хъэнтiэкiу, 
...пальто, нэмыкiхэри). кiэлэцiы кiухэм кiэлэпiур къагъэтэрэзыжьы, 
тэрэзэу, iупкiэу гущыiэхэр къаiох, блэтiупщыгъэ апэрэ макъэр 
гущыiэ пэпчъ къыхагъэщызэ къаiо.

ащ нэужым кiэлэцiыкiухэм ежь яiэ сурэтхэр къагъэ лъагъох, 
апэрэ макъэр пымытэу гущыiэхэр къаiох. кiэлэ пiум гущыiэхэр 
къегъэтэрэзыжьых.

ТЭРЭЗЭУ ГУЩЫIЭУХЫГЪЭР КЪАIО

Программнэ пшъэрылъхэр:  гущыiэухыгъэр тэрэзэу 
къызэхагъэуцоу, мэкъэ тэрэзкiэ зыщыкiэупчiэхэрэ ыкiи джэуапхэр 
къызщатыхэрэр къаiохэу кiэлэцiыкiухэр егъэсэгъэных.

кiэлэпiум кiэлэцiыкiухэм пкъыгъо горэхэр зэрыт сурэт хэр 
аретых. «тэ джы гущыiэухыгъэхэр зэхэдгъэуцохэу ыкiи ахэр тэ 
тэрэзэу къатiохэу зыдгъэсэщт», – еiо кiэлэпiум. кiэлэ зэгоситiум 
язырэр къыгосым еупчiэу, адырэм джэуап къытыжьэу кiалэхэр 
гъэджэгугъэнхэр. гущыiэм пае: «мурат, сыд фэдэ сурэта о уиiэр?» 
(«сэ чэтыу сурэт сиi».) «Уичэтыу сыд фэда?» (сичэтыу къолэн дах.) 
«Уичэтыу дэгъоу цыгъо цiыкiухэр къеубыгыха?» («ары, сэ сичэтыу 
цыгъохэр кiыихэзэ дэгъоу къеубытых») нэмыкiхэри.

кiэлэцiыкiухэм къагъэпсыхэрэ гущыiэухыгъэхэр тэрэ-
зэу къаiохэу, упчiэ гущыiэухыгъэхэр тэрэзэу къагъэпсыхэу 
егъэсэгъэнхэр. 

ТЭРЭЗЭУ КЪАIО

Программнэ пшъэрылъыр: гущыiэмрэ гущыiэухыгъэмрэ 
яхьылiагъэу кiэлэцiыкiухэм ашiэрэр зэфэхьысыжьыгъэн.

– гущыiэм, гущыiэухыгъэм яхьылiагъэу тшiэрэр тыгу 
къэдгъэкiыжьыщт, – еiо кiэлэпiум. сурэт горэхэр аригъэлъэгъузэ 
пкъыгъо горэхэм ацiэхэр къарегъаiох: 

– тхылъ, iанэ, пхъэнтiэкiу, iэгуау.
– мы къэтiуагъэхэр сыда зыщыщхэр? (гущыiэх.) гущыiэу 

iэгуау хэтэу гущыiэухыгъэ къызэхэжъугъэуцу. (iэгоо плъыжь ту ча-
ным щащэ.) мы гущыiэухыгъэм гущыiэ пчъагъэу хэтыр къэтэжъу-
гъэлъыт. (4). (нахь гущыiэухыгъэ цiыкiу горэ зэхагъэуцон). (iэгуаор 
мэлъатэ.) гущыiэ тхьапша мыщ хэтыр? (2.) гущыiэухыгъэхэр сыд 
фэдэу хъухэра? (кiыхьэх, кiакох.) гущыiэухыгъэр сыдэу бгощын 
плъэкiыщта? (гущыiэ-гущыiэу.) гущыiэухыгъэхэм якъэiуакiэ 
зэфэда? (хьау.) зыгорэм тыкiэупчiэ зыхъукiэ сыдэущтэу тымакъэ 
тшiыра? (гущыiэухыгъэм икiэухым макъэр iэтыгъэ.) 

кiэлэпiум iофшiэн ареты гущыiэухыгъэхэр къызэхагъэуцонхэу, 
ахэр гущыiэ-гущыiэу агощынэу. гущыiэухыгъэр зэфэшъхьафэу 
къызэраiорэмкiэ iофшiэн зэхэщэгъэн (зыгорэм кiэупчiэхэу ыкiи 
джэуапхэр къатыхэу).

ащ нэужым «тэрэзэу къаiо» зыфиiорэ джэгукiэмкiэ гъэджэ-
гугъэнхэр.

кiэлэцiыкiухэм фишкэ тiурытiу (зыр плъыжьэу, адырэр 
шхъуантiэу) ареты ыкiи джэгуным хэлъ хабзэхэр ареiо: «сэ 
гущыiэухыгъэхэри гущыiэхэри къэсiощтых. сэ гущыiэухыгъэ 
къызысiокiэ фишкэ плъыжьыр, гущыiэ къызысiокiэ фишкэ 
шхъуантiэр къэшъогъэлъагъо». апэ кiэлэпiум джэгуныр зытiо-зыщэ 
зэхещэ. етiанэ кiэлэцiыкiухэм ащыщ горэхэр лэжъэу егъэнафэх, 
джэгуныр лъагъэкiуатэ.

ХЭТА АПЭ ИШЪЫГЪЭР?

Программнэ пшъэрылъхэр: гущыiэ зэфэшъхьафхэм ахэт 
мэкъэ пчъагъэр зэрэзэфэмыдизыр, гущыiэ кiакохэри кiыхьэхэри 

зэрэщыiэхэм, гущыiэ кiаком мэкъэ макiэ зэрэхэтым гущыiэ кiыхьэм 
мэкъабэ зэрэхэтым кiэлэцiыкiухэр нэiуасэ фэшiыгъэнхэр.

(группэм кiэпсэ цiыкiу щыпешiэ. бгъуитiумкiэ кiэлэ цiыкiу 
зырыз егъэуцу. гущыiэр кiакоми кiыхьэми лъэбэкъу хэмкiэ 
къэпшiэщт.) гущыiэ зырыз аретышъ (гущыiэм пае, зым – карандаш, 
адырэм – тхылъ) ареiо: гущыiэр къапiозэ лъэбэкъухэр бдзынхэ 
фае. апэрэ гущыiэр къэпiоным пае лъэбэкъу тхьапша бдзын фаер? 
кiэлэпiури дакiозэ гущыiэр къаiо. лъэбэкъуищ.) Ятiонэрэ гущыiэр 
къапiомэ, лъэбэкъу тхьапша бдзыщтыр? (зы.) тэра гущыiэу нахь 
кiыхьэр? тэра нахь кiакор? гущыiэр къаiо зыхъукiэ мыгумэкiэу, 
мыгузажъоу къыiозэ лъэбэкъухэр дидзынхэ фае. апэ гущыiэхэр 
кiэлэпiум аретых, етiанэ ежь кiалэхэм къагупшысых. анахь гущыiэ 
кiыхьэ къэзыiорэр ары атекiорэр (кiэлэегъадж, кiэлэцiыкiухэр, 
зэрэгъэджэ гущтыгъэх, зэфэгумэкiыжьыщтыгъэх, нэмыкiхэри.)

ВЫСТАВКЭ

Программнэ пшъэрылъыр: пкъыгъохэр зыхэшiыкiыгъэ 
материалхэр зэрашiэхэрэр уплъэкiугъэн.

кiэлэпiум кiэлэцiыкiухэм аретых сурэтхэу мате риал зэфэшъхьаф-
хэм ахэшiыкiыгъэ пкъыгъохэр зыте шiы хьагъэхэр (iэгуау, машин, 
бы ракъ, стакан, уатэ, нэмы кiхэри) ыкiи ахэр зыфэдэ пкъыгъохэр, 
зыхэшiы кiыгъэ материалхэр къарегъаiо. ащ нэужым кiэлэцiыкiухэм 
ареiо: «джы мы пкъыгъохэр зыхэшiыкiыгъэхэм ялъытыгъэу 
выставкэ зэхэтщэщт. Выставкэр къызэiутхы зыхъукiэ пкъыгъохэр 
зыхэшiыкiыгъэхэ мате риал хэм ялъытыгъэу куп-купэу (шъхьаф-
шъхьафэу) гъэуцугъэнхэ фае. гущыiэм пае, пхъэм хэшiыкiыгъэхэр 
зы чiыпiэу, тхылъыпiэм хэшiы кiы гъэхэр ятiонэрэ купэу, хьашъом 
хэшiыкiыгъэ пкъыгъохэр ящэнэрэ чiыпiэу, нэмыкiхэри.

ащ ауж кiэлэпiум материалым ыцiэ къыреiо, ащ хашiыкiырэ 
пкъыгъохэм ясурэтхэр шъхьаф-шъхьафэу столым къытыралъхьэх.

джащ фэдэ iофшiакiэм пкъыгъохэр зыхэшiыкiыгъэхэр ашiэхэу, 
ахэр куп-купэу агощхэу регъасэх.

ГУЩЫIЭ КЪАIО

Программнэ пшъэрылъыр: гущыiэм хэт макъэхэр зым ыуж 
адырэр итэу къызэрэтiорэр зэхягъэшiыкiыгъэн; гущыiэ зэфэшъ хьа-

фхэм мэкъэ пчъагъэу ахэтыр зэфэ шъхьафы ыкiи ащ къыхэкiыкiэ 
гущыiэхэр кiакохэу ыкiи кiыхьэхэу зэрэхъухэрэр ягъэлъэгъугъэн.

джэгуныр зэхэщэгъэным пае демонстрационнэ звуковая линейкэ 
ищыкiагъ.

гущыiэ зэфэшъхьафхэр къаiонхэу кiэлэпiум кiэлэ цiы кiухэм 
ареiо. гущыiэ заулэ къызаiуахэкiэ, кiалэхэм анаiэ тырарегъадзэ 
гущыiэхэр зэрэзэфэмыдэхэм. «джы непэ, – еiо кiэлэпiум, – 
гущыiэхэм яхьылiагъэу джы нэсыфэ тымы шiэщтыгъэу кiэу зыгорэ 
зэдгъэшiэщт. ар нахь дэгъоу зэхэтфыным пае мы линейкэр iэпыiэгъу 
къытфэхъущт. (линейкэр къарегъэлъэгъу.)

– мы линейкэм ыкiоцi хъурэе цiыкiухэр итых. линейкэм 
ышъхьагъы къытепшы зыхъукiэ ащ хъурэе шхъуантiэхэр 
къыщэолъэгъух. мы хъурэе шхъуантiэхэр, – еiо кiэлэпiум, – макъэхэу 
гущыiэм хэтхэр зэрэзэлъыкiохэрэм афэдэу, зым ыуж адырэр итэу 
зэлъэкiох, ахэр тэлъэгъух ыкiи къэтлъытэнхэ тлъэкiыщт. 

кiэлэцiыкiухэм ащыщ горэм гущыiэ кiако горэ къыiонэу кiэлэпiум 
ареiо. а гущыiэр зэхэ угу фыкiыгъэу, макъэу хэтхэр къыхигъэщыхэзэ 
жъа жъэу кiэлэцiыкiум къеiо. кiэлэпiум ащ ыужы итэу макъэ 
пэпчъы хъурэе цiыкiухэр къычiегъэщых. гу щыiэм пае, кiалэм «нан» 
къыiуагъэмэ, кiэлэпiум хъурэе шхъон тiищ къычiегъэщы. а гущыiэ 
дэдэр кiэлэцiыкiуи 2–3 къыкiаiотыкiыжьы, ары къэсми кiэлэпiум 
хъурэе шхъонтiэ цiыкiухэр къычiегъэщых. ащ нэужым нахь гущыiэ 
кiыхьэ къагупшысынэу ареiо. кiалэхэм гущыiэхэу къаiохэрэр (нэнэжъ, 
машин, кiалэ, нэмыкiхэри) кiэлэпiум линейкэм къыщегъэлъагъох. 
гущыiэ пэпчъ мэкъэ пчъагъэу хэтыр къалъытэ. ащкiэ кiэлэцiыкiухэм 
гу лъарегъатэ гущыiэхэм мэкъэ пчъагъэу ахэтыр зэрэзэфэмыдизым. 
ащ елъытыгъэу нахь мэкъэ макiэ зыхэт гущыiэр нахь кiаку, нахь 
мэкъабэ зыхэтыр нахь гущыiэ кiыхь. зэрагъапшэх гущыiэхэу жэ – 
жакiэ – жэкiэупс; пэ – пакiэ, пэнапцiэ, нэмыкiхэри.

гущыiэ кiакохэр къэшъугупшысых (зыгорэкiэ къин къафэхъумэ, 
кiэлэпiум сурэтхэр къаригъэлъэгъухэзэ гущыiэхэр къаригъаiохэми 
хъущт). гущыiэ кiыхьэхэр къэшъугупшысых. ахэмэ ахэт макъэхэр 
зэхэугуфыкiыгъэу къыхагъэщызэ гущыiэхэр къыкiаiотыкiыжьых.

МЭКЪЭ ГЪЭНЭфАГЪЭ ХЭТЭУ ГУЩЫIЭ КЪЭГУПШЫС

Программнэ пшъэрылъыр: кiэлэцiыкiухэм ямэкъэзэхэхыкiэ 
хэгъэхъогъэным iоф дэшiэгъэныр.

кiэлэпiум къеiо: «макъэу «кi» хэтэу гущыiэ къэшъугупшыс». 
тiэкiу тырегъашiэ. джэгухэрэм ащыщ горэм iэгуаор федзы. 
кiэлэцiыкiум къеiо: «кiалэ» – iэгуаор джэгухэрэм ащыщ 
федзыжьы, ащи гущыiэ къеiо. джаущтэу а зы макъэмкiэ гущыiэ 
заулэ къызаiуахэкiэ нэмыкi макъэ аштэ, джэгуныр лъэогъэкiуатэ. 
джэгухэрэм ащыщэу псынкiэу гущыiэхэр къэзыiошъугъэр ыкiи 
ищыкiэгъэ макъэр тэрэзэу зыгъэфедагъэр ары анахь iазэкiэ 
хэбгъэунэфыкiын фаер.

ХЭТ, СЫД фЭД ПКЪЫГЪУАЦIЭР?

Программнэ пшъэрылъхэр: пкъыгъо зэфэдитiур зэра гъапшэу 
зэрэзэхьыщырхэр, зэрэзэтекiыхэрэр къагурыiоу ыкiи къаiошъоу 
кiэлэцiыкiухэр егъэсэгъэнхэр. гулъытэ яiэу кiэлэцiыкiухэр 
пiугъэнхэр. кiэлэцiыкiухэм гущыiэ пчъа гъэу ашiэрэм 
пкъыгъуацiэхэр, плъышъуацiэхэр хэгъэхъо гъэнхэр ыкiи ахэр 
зэрагъэфедэхэрэм лъыплъэгъэн.

джэгуным изэхэщэн. кiэлэпiум столышъхьэм къытырелъхьэх 
сурэтхэр: а зы пкъыгъом ехьылiагъэу сурэт тiурытiу: джэнитiу, 
пцэжъыитiу, чыiуитiу, пэiупхитiу, нэмыкiхэри. ау а пкъыгъохэм 
зэфэмыдэныгъэ горэхэр къахэфэх. «джыдэдэм мы пкъыгъохэм 
яхьылiагъэу зыгорэ хэр къэтiотэщтых. пкъыгъо зэфэдитiур 
къыхэтхыщт. зы пкъыгъом сэ сыкъытегущыiэщт; адырэм сэ 
къыдэсщырэ кiэлэцiыкiур къытегущыiэщт. чэзыу-чэзыоу 
къэтiотэщт. сэ пкъыгъом ышъо къэсэiомэ, ори пкъыгъом ышъо 
къэпiощт; пкъыгъом изэрэщытмэ сэ сыкъызтегущыiэрэр, ори о 
пiыгъ пкъыгъом изэрэщыт къэпiощтыр.

кiэлэцiыкiур къыдещы, зы сурэтэу джанэ зэрытыр кiэлэцiыкiум 
реты, адырэр ежь кiэлэпiум къызфегъанэ.

кiэлэпiум: сэ сисурэт джанэ тешiыхьагъ.
кiэлэцiыкiум: сэсыеми джанэ тешiыхьагъ.
кiэлэпiум: сэ сиджанэ ыiашъхьэхэр кiыхьэх. бжыхьэм е 

кiымафэм пщыгъыщт.
кiэлэцiыкiум: сэ сиджанэ iэгъопэ кiаку, гъатхэм е гъэмафэм 

пщыгъыщт.
кiэлэпiум: сэ сиджанэ щыбзэпкъэу зэхэлъ.
кiэлэцiыкiум: сэ сиджанэ шъолъырхэр ехых.

кiэлэпiум: сиджанэ джыбэ тет, ар сэмэгубгъумкiэ щыi.
кiэлэцiыкiум: сэ сиджанэ джыбитiу тет.
джащ ехьыщырэу адырэ пкъыгъохэми iоф адашiэ.

МАКЪЭР ГЪУЛАЦЫЙ ЫГУ КЪЭГЪЭКIЫЖЬ

Программнэ пшъэрылъхэр: гущыiэхэм яапэрэ е аужырэ макъэу 
щыкiэрэр къашiэшъоу кiалэхэр егъэсэгъэнхэр.

гъулацый кiалэхэм къареiо: «сэ джыдэдэм къэсiощт 
гущыiэухыгъэхэм ахэт гущыiэхэм яапэрэ е яаужырэ макъэхэр 
къэсiощтхэп. ар зыфэдэ макъэр шъо къашъуiо.

Гъулацый:          КIалэхэр:

Тучаным джэгуалъэхэр къыщагъэх:
нысхъа...          п
маши...          н
велосипе...          д
iэгуа...          о

Садым кIалэхэм къыщашыпыгъэх:
чэрэ...          з
мыiэры...         с
пхъэгу...          лъ
череш...          н
шакiом тыгъу... къыукiыгъ.     жъ
кiалэм ша... плъыжь къыфащэфыгъ.    р

Унэм итых: 
сто...           л
пхъэнтiэ...          кiу
дива...           н
шка...          ф

кiэлэцiыкiухэм зэрэгущыiэ псэоу къамыiоу, хагъэхъо жьырэ 
мэкъэ закъор къызэраiоным кiэлэпiур лъэплъэ. апэ макъэу 
къыпагъэхьажьырэр зэкiэ кiалэхэм къызэдаiо, етiанэ сатырэм 
тесхэм къаiо, ащ нэужым нэбгырэ зырызхэм къарегъэiожьы.

ПКЪЫГЪОР СЫДА ЗЫХЭШIЫКIЫГЪЭР?

Программнэ пшъэрылъхэр: пкъыгъохэр зыхэшiы кiыгъэм 
елъыты гъэу зэхаушъхьафыкiынхэ алъэкiэу кiалэхэр егъэсэ гъэн-
хэр.

апчым, пхъэм, гъучiым, тхылъыпiэм, шэкiым ыкiи нэ мы кiхэм 
ахэшiыкiыгъэ пкъыгъо зэфэшъхьафхэр (ма те ри ал зэфэшъхьафхэм 
ахэшiыкiыгъэу, ау зэра гъэ фе дэ рэр зэу пкъыгъуи 4–5 фэдиз) зэхэпхъа-
гъэхэу сто лым тетых. ахэмэ кiалэхэр яплъынхэшъ, ащ ацiэхэр къа-
iон хэу кiэлэпiум ареiо. ащ нэужым пкъыгъо заулэ зэ ра гъэ фе дэ-
хэ рэмкiэ зэфэдэхэу (лагъэ е псышъуалъ: ап чым, гъучiым, пхъэш, 
ятiэм ахэшiыкiыгъэхэу) къаре гъэ лъэ гъух, ахэр зэрагъэфедэхэрэмкiэ 
ыкiи зэрэзэ фэ мыдэ хэмкiэ яупчiы. зыгорэкiэ кiэлэцiыкiухэм ахэ мэ 
ятеплъэмэ, яинагъэ-яцiыкiугъэмэ къаiуатэрэр, кiэлэ пiум нахь упчiэ 
зэхэугу фыкiыгъэ афегъэуцу: «сыда стаканыр зыхэшiыкiыгъэр, сыда 
псы шъуалъэр зыхэ шiы кiы гъэр», нэмыкiхэри. сыдигъуа стаканыр, 
псы шъуа лъэр зыдгъэфедэхэрэр. ащ фэдэу пкъыгъо заулэхэм затегу-
щыiэхэрэ нэужым кiэлэцiыкiу горэ къырещалiэшъ пхъэм хэшiы кiыгъэ 
пкъыгъохэу столым тетхэр къыхихынхэшъ, ащ ацiэ къыiонэу, кiалэхэм 
къаригъэлъэгъунэу кiэлэпiум ареiо. кiэлэцiыкiум къыгъэлъэгъорэ 
пкъыгъохэм адырэхэр алъэплъэх. ащ нэужым зэкiэ пкъыгъохэу 
столым тетхэр зэхагъэкiу хьажьых, етiани нэмыкi пкъыгъохэу, апчым, 
е тхылъыпiэм, е шэкiым ахэшiыкiыгъэхэр къагъэлъагъох.

iофшiэныр нахь ригъэгупшысэнхэу зэхэщагъэми хъущт: апчым 
хэшiыкiыгъэ стаканым гъучiым е пхъэм хэшiы кiыгъэ джэмышхыр 
ралъхьанэу.

зэкiэм пкъыгъохэр зызэхафыхэкiэ, унэм ит пкъыгъохэу пхъэм 
хэшiыкiыгъэхэр къарегъаiох.

ДЖЭГУАЛЪЭХЭМ ЯТУЧАН

Программнэ пшъэрылъхэр: пкъыгъохэм къатегущыiэ шъухэу, 
ащ анахь къыхэщырэ нэшанэхэр къыхагъэщышъоу ыкiи итеплъэрэ 
инэшанэхэмрэкiэ пкъыгъор зыщыщыр къашiэшъоу кiалэхэр 
егъэсэгъэнхэр.

кiалэхэм гущыiэухыгъэхэр тэрэзэу зэхагъэуцохэу iоф шiэнхэр 
зэхэщэгъэнхэр.

апэ гущыiэухыгъэ къызэрыкiохэр къызэхагъэуцонэу кiэлэпiум 
кiэлэцiыкiухэм ареiо. сурэтхэр аригъэлъэгъумэ ащ упчiэр кiыгъузэ 

гущыiэухыгъэ къызэрыкiохэр къызэ ха гъэуцох. «iэгуаор сыд фэда? 
сыда iэгуаор зыхэшiы кiыгъэр? нысхъапэр хэта зыер?» нэмыкiхэри. 
ащ нэужым нахь гущыiэухыгъэ къинхэр къызэхагъэуцох. гущыiэу-
хы гъэр кiэлэпiум къырегъажьэшъ, кiэлэцiы кiухэм ар къаухыжьы.

– мурат карандашыр къыштагъ... (сурэт ышiынэу).
– непэ нахь фабэу зыфэпэгъэн фае... (къэучъыiыгъэшъ).
– кiалэхэр библиотекэм кiуагъэх... (тхылъхэр къыiа хынхэу).
– бзыухэр къэбыбыгъэх... (шхэнхэу).
– мэкiэ-макiэу шъугущыi... (нэнэжъ мэчъыешъ).
– нанэ сумкэр ышти ежьагъ... (тучаным кiонэу).

ГУЩЫIЭМ ИМЭХЬАНЭКIЭ КЪЫПЫЩЫТЫР КЪАIО

Программнэ пшъэрылъыр: гущыiэхэм ямэхьанэкiэ къапыщытхэр 
къаiонхэу егъэсэгъэнхэр..

«ины» – еiо кiэлэпiум. кiэлэцiыкiухэм къаiон фае: («цiыкiу»)
«дахэ» («iае»)
«цiынэ» («гъушъэ»)
«лъагэ» («лъхъанчэ»)
«къабзэ» («шiои»)
«мафэ» («чэщы»)
«Фыжьы» («шiуцiэ»)
«дэгъу» («дэи»).
джэгуныр псынкiэу зэлъыкiон, бэрэ емыгупшысэхэу гущыiэхэр 

къаiонхэ фае.

СЫДИГЪУА АР ЗЫХЪУРЭР?

Программнэ пшъэрылъхэр: илъэсым иуахътэхэм нэiосэныгъэу 
афыряiэр гъэунэфыгъэн. Упчiэхэм яджэуап хэр псынкiэу къагъотхэу 
егъэсэгъэнхэр.

джэгукiэм ыцiэр: «сыдигъуа ар зыхъурэр?» зэрэджэ гущтхэ 
шiыкiэр къафеiуатэ: «сэ илъэсым иуахътэхэм ащыщ горэ къэсiощт. 
шъо псынкiэу къэшъуiон фае а лъэхъаным къэхъурэр ыкiи цiыфхэм 
ашiэрэр. гущыiэм пае: сэ къэсэiо «гъатхэ» ыкiи мыжъокiэ цiыкiу 
шъуащыщ горэм ыпашъхьэ къесэлъхьэ. мыжъокiэ цiыкiур 
зыпашъхьэ ислъхьагъэм псынкiэу ыгу къегъэкiыжьы гъатхэм 

къэхъухэрэр ыкiи къеiо: «гъатхэм осыр мэжъужьы, къэфабэ, 
мафэхэр нахь кiыхьэ мэхъух», нэмыкiхэри. зэкiэ кiэлэцiыкiухэм 
джэ гукiэм хэлъ хабзэхэр къызагурыiуахэкiэ, ахэр егъэджэгух.

ПОЧТАЛЬОНЫМ ОТКРЫТКЭХЭР КЪЫТфИХЬЫГЪЭХ

Программнэ пшъэрылъхэр: сурэтхэр къызфагъэфе дэхэзэ тина-
хьыжъхэм iофэу ашiэхэрэм яхьылiагъэу къэiотэнхэр къызэха гъэу-
цохэу кiэлэцiыкiухэр егъэсэгъэнхэр; сурэтым итыр зэха шiыкiэу, 
къагурыiоу, зэкiэлъыкiокiэ тэрэз хэлъэу къаiотэшъоу, плъышъуа-
цiэхэр яжабзэ щагъэфедэхэу кiэлэцiыкiухэр егъэсэгъэнхэр.

письмэзехьэ шъуашэр ыщыгъэу, iалъмэкъыр ыiы гъэу 
шъэожъыер группэм къехьэ, открыткэу сурэ тыр зытетыр кiэлэцiыкiу 
пэпчъ реты. открыткэм тет сурэтым еплъынхэу ыкiи ащ ехьылiагъэу 
къэiотэн къызэха гъэу цонэу кiэлэцiыкiухэм ареiо. апэ анахь дэгъоу 
къэзыiотэ шъухэрэм ащыщэу нэбгыри 2–3 къарегъэiуатэ. ащ нэужым 
къэiотэныр нахь къызфэкъинхэм ащыщэу нэбгыри 3–4 къаiотэжьы, 
адырэхэм хэгъэхъоныгъэхэр къыфашiых.

кiэлэцiыкiухэм къаiотагъэхэр зэфихьысыжьыхэзэ, кiэлэпiум 
хегъэунэфыкiы: тыбзэ нахь дахэ хъуным, тикъэiо тэнхэр нахь 
зэхэугуфыкiыгъэ, гурыiогъошiу хъун хэм пае плъышъуацiэхэр 
зэрэдгъэфедэнхэ фаер. (Щысэ горэхэр къарегъэлъэгъу 
плъышъуацiэхэр хэмытхэу ыкiи хэтхэу.)

ХЭТ СЫД ЫШIЭРА?

Программнэ пшъэрылъхэр: цiыфхэм ясэнэхьат елъы тыгъэу 
агъэцэкiэрэ iофхэр зыфэдэхэр кiэлэцiыкiухэм ягъэшiэгъэнхэр, 
гущыiэ пчъагъэу ашiэрэм хэгъэхъогъэн.

джэгуныр рамыгъажьэзэ кiэлэпiум беседэ кiэкi зэхещэ 
гущыiэхэу «сэнэхьат», «iофы» зыфиiохэрэр зэхэфыгъэнхэм пае: 
«кiэлэцiыкiухэр, сэ кiэлэцiыкiу iыгъыпiэм кiэлэпiоу iоф щысэшiэ. 
сэ ар сисэнэхьат. мурат янэ сымаджэхэм яiазэ. ащ исэнэхьат 
раiорэр «врач» (iазэ). зэ шъуегупшысэлъ, сыд фэдэ сэнэхьата иiэр 
титёте мариет, тэ тшхырэр ащ егъэхьазыры? (пщэрыхьакiу.) джы 
къашъуiо, сыд фэдэ сэнэхьатха шъо шъушiэхэрэр?» (кiэлэцiыкiухэм 
къаiо: «кiэлэегъадж, шофёр, лётчик, тучантес, цокъашiэ, врач, 
медсестра, нэмыкiхэри.)

цiыфы пэпчъ сэнэхьат горэ иiэу iоф ешiэ, зыгорэ егъэ цакiэ. сыда 
пщэрыхьакiом ышiэрэр? (егъажъо, егъажъэ, егъэкъабзэ, ебзы.)

– джы тэ тыджэгущт. джэгукiэм ыцiэр «хэт сыд ышiэ ра?». сэ 
сэнэхьатыр къэсiощт, шъо ащ фэдэ сэнэхьат зиiэ цiыфым ышiэрэр 
къэшъуiощт.

кiэлэпiум къеiо гущыiэу «врач» («iазэ»).
кiэлэцiыкiухэм къаiо: «сымаджэм еплъы, едэiу, еiазэ, уц реты, 

укол ешiы».
«дакiо» – мабзэ, мадэ, мэiулiэ, егъэтiэпiы, ут тыредзэ, нэмы-

кiхэри.
кiэлэцiыкiухэм янэiосэ сэнэхьатхэр кiэлэпiум къеiох: шофер, 

тракторист, цокъашiэ, къэрэгъул, гыкiакiо, нэмы кiхэри. мы 
сэнэхьатхэр зиiэ цiыфхэм ашiэрэр кiэлэ цiыкiухэм къаiонхэ фае.

анахьыбэ къэзыiорэр зэкiэмэ атекiо. 

СЫДА КЪЫЩЫКIРЭР?

Программнэ пшъэрылъыр: пкъыгъохэм ацiэхэр тэрэзэу къаiохэу 
ыкiи алъэгъурэ пкъыгъохэр агу раубытэхэу кiалэхэр егъэсэгъэнхэр.

кiэлэцiыкiухэр столхэм акiэрысых. кiэлэпiум столым 
къытырелъхьэх пкъыгъо зэфэшъхьафхэр: мыiэрыс, морковк, 
нысхъап, лагъэ, машин, самолет. столым тет пкъыгъохэм кiалэхэр 
арегъэплъых ыкiи ащ ацiэхэр къарегъаiох.

пкъыгъохэр зэкiэ къызаiуахэхэкiэ кiэлэцiыкiухэм ащыщ горэ 
унэм рагъэкiы, а лъэхъаным столым телъ пкъыгъохэм ащыщ горэ 
кiэлэпiум егъэбылъы. къэзгъэ зэжьи къэкiожьыгъэ кiэлэцiыкiум 
къыiон фае пкъыгъохэм ащыщэу агъэбылъыгъэр, ащыкiэрэр. ащ 
нэужым кiалэ хэм сурэтхэр арегъэлъэгъух, ахэмэ арытмэ ацiэ къаiо. 
кiэлэ цiыкiухэм макъэхэр зэкiэ тэрэзэу къызэраiоным кiэлэпiур 
лъэплъэ.

ДЖЭГУАЛЪЭР КЪЭГЪОТЫЖЬ

Программнэ пшъэрылъыр: макъэхэм ичаныгъэ зэха у шъхьа-
фыкiэу кiалэхэр егъэсэгъэнхэр.

кiэлэцiыкiухэр зэгосэу щысых. кiэлэпiум къарегъэ-
лъэгъу джэгуалъэу агъэбылъыщтыр. кiэлэцiы кiу хэм ащыщ 

горэ лэжъэу агъэнафэ, унэм рагъэкiы е iуагъэ кiотышъ, ыкiыб 
къэгъэзагъэу агъэуцу. а лъэхъаным кiэлэпiум джэгуалъэр 
егъэбылъы, кiэлэцiыкiухэм ащыщ горэм ыкiыб делъхьэ. Унэм 
рагъэкiыгъэ лэжъым къеджэ жьых, ар къехьажьы, кiэлэцiыкiухэм 
адэжькiэ къэкiо. кiэлэцiыкiухэу щысхэр iэгу цiыкiу-цiыкiоу 
теох. кiэлэцiыкiоу джэгуалъэр зыкъогъу къуагъэбылъхьагъэм 
дэжь лэжъыр къэсы зыхъукiэ кiэлэцiыкiухэр лъэшэу iэгу теох, 
кiэрыкiыжьы зыхъукiэ цiыкiу-цiыкiоу iэгу теох. iэгу зэрэтеохэрэм 
илъэшыгъэ елъытыгъэу лэжъыр зэкiо лiэн фаер къыхегъэщы. 
джэгуалъэр къызигъотыкiэ лэжъыр кiэу агъэнафэ.

кiэлэпiум ынаiэ тыригъэтын фае iэгу теоныр нахь зыщыцiыкiун 
ыкiи зыщылъэшын фаем. зыгорэкiэ лэжъым джэгуалъэр къыгъотын 
ымылъэкiымэ дэiэпыiэгъэн фае.

СЫДИГЪУА АР АУЩТЭУ ЗЫХЪУРЭР?

Программнэ пшъэрылъхэр: илъэсым илъэхъэнэ зэфэ шъ хьафхэм 
дунаим зэхъокiыныгъэхэу къыщы хъухэрэм яхьылiагъэу ашiэхэрэр 
гъэунэфыгъэнхэр; тэрэзэу гупшы сэхэу, агу къэкiыжьырэр псынкiэу 
къаiотэжьышъоу кiэлэ цiыкiухэр егъэсэгъэнхэр.

кiэлэпiум истолышъхьэ илъэсым илъэхъэнэ зэфэ шъхьафхэр 
къагъэлъагъохэу сурэтхэр телъых. шъо зэфэшъхьафхэр зиiэ плiэнэбз 
плiырыплi кiэлэцiыкiухэр зыкiэрысхэ стол пэпчъы тырелъхьэ: гъо-
жьы – бжыхьэ, фыжьы – кiымаф, уцышъо – гъатхэ, плъыжьы – 
гъэмаф. кiэлэпiум къеiэты сурэтэу лэжьыгъэр зэрэiуахыжьырэр 
зэрытыр. кiэлэцiыкiухэм плiэнэбз плъыжьыр къаiэтын фае. 
джаущтэу рекiокiы джэгуныр. анахь джэуап тэрэзыбэ къэзытырэр 
ары атекiорэр.

УХЭМЫУКЪУ!

Программнэ пшъэрылъхэр: чэщ-зымафэм иохътэ зэфэшъхьафхэм 
кiэлэцiыкiухэм ашiэхэрэр зэфэхьы сы жьыгъэныр; гупшысэшъухэу 
ыкiи ищыкiэгъэ джэуапыр псынкiэу къаiошъоу егъэсэгъэнхэр.

чэщ-зымафэм иохътэ зэфэшъхьафхэм яхьылiагъэу кiэлэпiум 
беседэ зэхещэ. кiэлэцiыкiухэм агу къагъэ кiы жьы пчэдыжьым, 
мафэм, пчыхьэм, чэщым ашiэхэрэр. ащ нэужым джэгукiэр 

къафеiуатэ: «кiэлэцiыкiухэр, тэ джыдэдэм тыджэгущт. сэ чэщ-
зымафэм иуахътэ щыщ гущыiэ горэ къэсiощт. шъо а лъэхъаным 
шъушiэ хэ рэр къэшъуiощтых. гущыiэм пае, сэ къэсэiо гущыiэу 
«пчэ дыжьы». сыда шъо къэшъуiонхэ фаехэр?» кiэлэ цiыкiухэм агу 
къагъэкiыжьы: «тыкъэущыжьы, зытэтхьакiы, тцэхэр тэлъэкiых, 
тшъхьацхэр зэiытэхых, зытэ фэ пэжьы» нэмыкiхэри. «тэрэз, – еiо 
кiэлэпiум. – ау тыджэгу зыхъукiэ къэзыiон фаер сэ кубикыр зыпа-
шъхьэ ислъхьэрэр ары. ащи зы iофшiагъ ныiэп къыiон фаер: 
«кiэлэцiыкiу садым сэкiо», е «зысэтхьакiы», е «зы сэфапэ». гущыiэр 
къэзы iуагъэм ыiыгъ кубикыр къыгосым реты, ащы зы гущыiэ 
къеiошъ, кубикыр къыгосым реты. кiэлэцiыкiухэм ащыщ горэм зи 
къыфэмыiуагъэмэ, кубикымкiэ столым теошъ, къыгосым ретыжьы. 
ащ фэдэу зи къызфэмыiуагъэ къахэ кiымэ, ащ шiуахьыгъэу, 
къытекiуагъэхэу мэхъу.

«Унаiэ тегъэт, зыхэмыгъэукъу!» кiэлэпiум чэщ-зымафэм 
иуахътэхэм ащыщхэр къеiох, кiэлэцiыкiухэм джэуапхэр къаiох.

мы джэгукiэ дэдэр нэмыкiэуи бгъэпсын плъэкiыщт. кiэлэпiум 
кiэлэцiыкiухэм мафэм ашiэгъэ гущыiэ горэхэр къеiох, ежь 
кiалэхэм зы гущыiэ закъо къаiо: мафэ, пчэдыжь, чэщы, пчыхьэ. 
гущыiэм пае, кiэлэпiум къеiо: «къалмыкъщай сешъуагъ» ыкiи 
кубикыр джэгухэрэм ащыщ ыпашъхьэ релъхьэ. адырэм псынкiэу 
къеiо: «пчэды жьым». кiэлэпiум къеiо: «телевизорым сеплъы». 
кiэлэцiыкiухэм къаiон алъэкiыщт гущыiитiу «мафэм», «пчыхьэм».

ПШIЭМЭ ДЭГЪУ!
(Унэрыкъо Мирэрэ Унэрыкъо Раерэ атхыгъэхэм  

ащыщхэр гъэфедагъэх)

АДЫГЭ БЫРАКЪЫР

1836-рэ илъэсым Вели-
коб ри та нием илiы кiоу 
темыр кав ка зым щы-
псэущтыгъэ дэ вид Уркварт 
Щэр джэ сым ишъхьа фит-
ныгъэ итамыгъэу быракъыр 
къыугуп шы сыгъагъ.

адыгэ быракъыр къопэ 
зэнкiэ плiэ нэбз. ар шэкi 
уцы шъом хэшiы кiыгъ. бы-
ра къым ды шъа шъо зиiэ 

жъо гъо пшiы кiутiу тет. ахэмэ ачiэгъ щэбзищ тешiыхьагъ. адыгэ 
бы ра къым и мафэ мэлылъфэгъум и 25-рэм адыгэ республикэм, къэ-
рэ щэе-Щэрджэ сым, къэбэртэе-бэлъ къарым щыхагъэунэфыкiы. 
къэлэ (чылэ) пчэгухэм джэгухэр ащашiых, орэдхэр къыщаiох. адыгэ 
 быракъхэр аiыгъхэу цiыфхэр урамхэм къарэкiох. адыгэ быракъым 
имэфэкi мафэ къэралыгъо шъэныкъом фэдизмэ ащыхагъэунэфыкiы.

адыгэ республикэм ибыракъ шэкi уцышъом хэшiы кiыгъ. 
быракъым см 180-рэ икiыхьагъ, см 90-рэ ишъом бгъуагъ. Уцышъом 
къыгъэлъагъорэр щыiэныгъэр, гъашiэр зэрэгъунэнчъэр ары. 
ышъхьагъкiэ дышъэ жъогъо 12 тешiыхьагъ. мыхэр адыгэ лъэпкъ 
12-мэ адештэх. быра къым ыгузэгурэ ычiэгърэ зэдиубытэу апакiэхэр 
дэгъэ зыягъэхэу зэтедзэгъэ щэбзищ тешiыхьагъ. ахэр адыгэ лъэпкъ 
12-мэ языкiыныгъэ, язэгурыiоныгъэ, язэпхыныгъэ ятамыгъ.

ГЕРБЫР

ихъурэягъэкiэ налым яхьщырэу гербыр гъэпсыгъэ. ащ къыгъэ-
лъагъорэр ижъырэ шыумэ пасэм аiыгъыщтыгъэ чэтэпэiудзэм 

итеплъэ шiыкiэ-гъэпсыкi ары. гер-
бым ышъхьагъкiэ жъогъо къопитф 
цiы кiоу тешiыхьагъэм цiыф лъэпкъ 
зэфэшъ хьафыбэу дунаим ичiынэ-
лъит фымэ ыкiи Урысыем щып сэу-
хэрэм зэкiэ тэ тиреспубликэ исхэ-
ми гуфэ бэ ны гъэш хорэ фыщытыкiэ 
дахэ рэ афыряiэу зэрады рагъаштэрэр 
къегъэ лъагъо. герб гузэ гур огушъо- 
шхъон тiашъокiэ гъэлагъэ. ащ нарт 
эпосым илiыхъужъэу саусырыкъо и 
тхъо жъые тесэу сурэт тешiыхьагъ. 
тыгъэм къыхи хыгъэ пхъэцiэкiэ 
машiоу нартмэ къафи хьырэр устхъоу ащ ыiэдэжь. бзыушхоу 
быбырэм фэдэу, машiор къыiу кiэу чъэрэ шыум художникым 
регъапшэ адыгэ респуб ликэ ныбжьыкiэр. тыгъэу къыкъокiырэм 
инэб зый хэр зытыридзэрэ жъогъо пшiыкiутiур шыум ышъхьагъ 
щытэлъэгъу. Жъуагъохэм къагъэ лъагъо адыгэ хэм анахь лъэпкъ 
инхэу 12 зэряiагъэр. шыум ычiэгъкiэ, псы орым яхьщырэу, 
шъолъыр псыгъуитiу рыщагъ. зыр уцышъо, ад рэр – гъожьышъо. 
Уцышъомрэ дышъэпс гъожьы шъомрэ тэ, адыгэхэм, тызщыпсэурэ 
чiыпiэр мэз дэхэ дэдэ хэм кiэ зэрэбаир къаушыхьаты. мэзым иухыпiэ 
шiуцiа шъокiэ къызкiыригъажьэрэр зэшъхьэ-зэшъо гъэбэ жъу-
лъэхэр мымакiэу зэрэтиiэхэр ары. а чiыгу хъоо-п щаомэ абгъукiэ 
лiэшiэгъу пчъагъэхэм къакiоцi адыгэ хэр зы щып сэущ тыгъэхэ 
хыiушъор къэлъагъо. мыхэ мэ ачiэгъ дэдэ чiым къыхэкiырэм фэдэу, 
iанэр чiэт, мыхьа ме лэр телъэу. Щыгъу-пiастэкiэ адыгэхэр зэрэ хьа-
лэл хэм ар инэшан. iанэм лъэкъуищэу кiэт пэпчъ мэхьанэ гъэнэ фа гъэ 
иi: апэрэ лъакъом дышъашъокiэ къыго шiы хьэгъэ коцы шъхьэ хэмрэ 
натрыфышъхьэхэмрэ тичiыгу лэжьыгъэкiэ зэрэ баир къаушыхьаты; 
ятiонэрэм къыготых чъыгаем, тфэим, дэшхом ятхьапэхэр блэры 
шiыгъэхэу. мыхэмэ къагъэлъагъо мылъкукiэ тызэрэбаир. Ящэнэрэ 
лъакъом бжъэкъошхохэр зытет былымышъхьэр сурэтэу тет. ар мые-
къопэ iуашъхьэ затiым къычiахыгъэгъэ дышъэ б ыгъу шъхьэр ары. 
ащ былымхъуным адыгэхэр зэрэпы лъыщ тыгъэхэр, культурэ ин 
зэряiагъэр худож ни кым къыре гъэ лъагъо. iанэм ычiэгъкiэ, ящэнэрэ 
лъакъом ыбгъухэмкiэ хьарыфитiу «рФ» ыiоу тет. адыгэ респуб-
ликэр российскэ Федерацием зэрэхахьэрэр ащ къегъэлъагъо.

МЫЕКЪУАПЭ

1870-рэ илъэсым тыгъэгъазэм и 24-м щегъэжьагъэу мыекъуапэ 
къалэкiэ еджэхэу рагъэжьагъ.

гущыiэу «мыекъуапэр» къызхэкiыгъэр ыкiи ащ къи кiрэ 
мэхьанэр цiыфмэ зэфэшъхьафэу къаiуатэ.

зыхэм урыс гущыiэу «майкоп» къытекiыгъэу аiо: май – мэ зацiэ, 
коп – копать – «тiын». адрэхэм гущыiэу «мые къуа пэм» урысыбзэкiэ 
«долина яблонь» къикiэу аiо.

нэмыкiхэм «майкопыр» тырку гущыiэу алъытэ: май – «тхъу», 
коп – «бэ». мыщ дэжьым майкопым тыркубзэкiэ къикiы рэр «тхъур 
зыщыбэ чiыпi». ащ фэдэ мэхьанэ «майко пым» иiэнэу къызхэкiыгъэм 
ехьылiагъэу хъишъэ гъэшiэ гъон къаiотэжьы.

ар зыхъугъэр бэдэдэ шiагъэ. илъэс пчъагъэ хъугъэу къырым 
хъаным къушъхьэчiэс цiыфхэр къызфигъэiорышiэ шiоигъуагъ. 
бэрэ ахэмэ заокiэ якiугъ. аужым хъаным игу хэлъ къыдэхъугъ. 
хэгъэгум ис нэбгырэ пчъагъэр хъа ным зэригъашiэмэ шiоигъоу ыгу 
къэкiыгъ. хъаныр тхьа гъэп цiыгъэм еусагъ: цiыфхэм тхъу къошын 
зырыз хьакъу лахьэу мэз гъэхъунэм къырахьылiэнэу ариiуагъ. 

хьакъу лахьыр аугъоий, хъаным макъэ рагъэiугъ. мэз гъэхъунэр 
ыгъэ бы лъэу тхъу къошынхэр итыгъ. ар хъаным зелъэгъум, лъэшэу 
гушiуагъэ ыкiи гушiом къыхэкiэу «майкюп» ыiуи къэкууагъ. джащ 
щегъэжьагъэу а чiыпiэм майкопкiэ еджэхэу хъугъэу хъишъэм 
къеiотэжьы. 

АДЫГЭ ЛЪЭПКЪ ЩЫГЪЫНЫР ЗЫфЭДЭР

Щыгъыныр лъэпкъым ихъишъэ епхыгъ, ащ икультурэ зыфэдэр 
къэзгъэлъагъорэмэ зэу ащыщ. нэiуасэ шъуфэсшiы сшiоигъу адыгэ 
лъэпкъым щыгъынэу иiагъэр зыфэдагъэм.

Щыгъыныр тiоу гощыгъэ: хъулъфыгъэ щыгъынымрэ бзы лъ фыгъэ 
щыгъынымрэ. хъулъфыгъэ щыгъыным къыхиу бы тэрэр: къэп тан, джан, 
гъончэдж, цый, кiакiо, джэ дыгу, паiо, шъхьа ры хъон, цуакъэ. джа нэр 
ыбгъэ щы бгъэ уп кiап кiэу, гъон чэджым дэу уп кiэн плъэкiэу гъэ псы гъагъэ. 
ар цыяпхъэм е чэтэным хашiы кiыщ тыгъ. гъон чэ джыр шэкi шiуцiэ пытэм 
хэшiы кiы гъэу, ышъхьаiу къыще гъэ жьа гъэу лъэгуан джэм нэс быхъоу, 
ылъа пэкiэ нахь псыгъоу щытыгъ. къэптаныр цыяпхъэм е щыухьэм 

хэшiыкiыгъэу, ыпшъэкiэ iэтыгъэу, ыiэгъуапэхэр псыгъоу, ыбг дэжь 
идыкiыгъэу бгым фэшiу къо дыеу шiыгъагъэ. ар джа нэм ыкiыiу телъэу 
щыгъыренэу ащыгъыщтыгъ. къэп тан кiыiум цыер тыралъхьэщтыгъ. 
цыем пшъапiэ тетэп, ыiэгъуапэхэр шъуамбгъохэу, кiыхьэхэу щытых, 
хьазыры лъэхэр ыбгъэ тедагъэхэу, икiыхьагъэкiэ лъэгуанджэм 
тiэкiу блэкiы. нахьыбэу агъэфедэрэр цыяпхъэ е щыухьэ шiуцiэм, 
фыжьым, плъыжьым е уцышъом хэшiыкiыгъэ цыер ары. кiыiутелъэу 
хъулъфыгъэмэ агъэфедэщтыгъэмэ ащыщых кiакiомрэ джэдыгумрэ. 
кiакiор мэлыц гъэпцiа гъэм хэшiыкiыгъэу, уае хъумэ зытырахъорэр ары. 
зэфэ мыдэу кiэкiуитiу щыiагъ: зыр шыум пай, адрэр лъэсым пай. шыум 
пае ашiыщтыгъэ кiакiор кiыхьэу, цы бэу тетэу, ыплiэiу дэжь зэжъоу, 
ычiэгъкiэ нахь шъуамбгъоу, ыпшъэ дэжь бгъэупкiэпкiэн плъэкiэу 
гъэпсыгъагъэ. лъэсымэ апае ашiыщтыгъэ кiакiор кiакоу, шъхьарыхъон 
пытэу, ыгупэкiэ зэрэупхыщт чыiухэр итхэу щытыгъ. кiакiор цы шiуцiэм 
е цы фыжьым хашiыкiыщтыгъ. мэлышъом хэшiыкiыгъэ джэдыгур 
кiымафэрэ хъулъфыгъэхэм ащыгъыщтыгъ.

паiом осэ ин ратыщтыгъэ. ар къызхэкiыщтыгъэр чъыiэ-фэбэ 
закъом емылъытыгъэу адыгэ хабзэр къызэрэ далъы тэщтыгъэр ары. 

Ансамблэу «Ислъамый»

ащ фэгъэхьыгъэу гущыiэжъхэр щыiагъэх, джыри щыiэх: «паiом 
лiыр къычiещыжьы», «сипаiо фэгъэтiысыгъ», нэмыкiхэри. паiор 
хъурышъо тiыргъо дэгъу лъэпкъым хашiыкiыщтыгъ. къещхы 
е къесы зыхъукiэ, ащ ыкiыiу шъхьарыхъоныр тыралъхьэщтыгъ. 
зыщыошiум ар плiэiум илъэу зэрахьэ.

лъэкъопылъхьэкiэ хъулъфыгъэхэм агъэфедэщты гъэ хэр лъай, 
цуакъэ, щазмэ. лъаер сэхътаным е цыяп хъэм хэшiыкiыгъэу, лъэгупс 
итэу, лъэгуанджэм нэсэу лъэкiапiэм къешiэкiыгъэу ащыгъыщ-
тыгъэр ары. цуа къэу агъэфедэхэрэр зыхэшiыкiыгъагъэхэр упкiэмрэ 
лъэхъстэ нымрэ. кiымафэрэ iэшъо цуакъэхэр ащыгъыгъ. былы мы-
шъом хэшiыкiыгъэ цуакъэхэр ары iэшъо цуакъэкiэ заджэхэрэр. 
блэкiыгъэ лiэшiэгъум икiэухым хъулъфы гъэхэм щазмэхэр 
агъэфедэу рагъэжьэгъагъ.

адыгэ бзылъфыгъэ щыгъыным къыхиубытэрэр: бгъэ кiапх, 
джан, сай, гъончэдж, кiэкiы, къэптан, бгырыпх, шъхьа техъу, паiо, 
лъэкъопылъхьэхэр.

бзылъфыгъэм ыбг псыгъоу, ыбгъэ мыиныным фэшi чэтэ ным 
хэшiыкiыгъэ бгъэкiапхэ ыгъэфедэщтыгъэ. ащ ыкiыiу икiыхьагъэкiэ 
лъэгуанджэм нэсэу джанэ тыралъ хьэщ тыгъ. лъэкiапiэм нэс 
икiыхьагъэу бзылъ фы гъэ гъон чэдж джанэм чiэлъыгъ. данэм 
хэшiыкiыгъэу, ыiэгъуа пэхэр шъуамбгъохэу чiэгъычiэлъ джанэм 
ыкiыiу джы ри зы джанэ телъыгъ. а джанэм ыкiыiу бзылъфыгъэ кiыiу-
телъэу кiэкiы зыфаiорэр тыралъхьэщтыгъ. кiэкiыр данэм, къэтабэм е 
сатиным хашiы кiыщтыгъ. мы зэпстэум акiыiу саер тыралъхьэщтыгъ. 
ар лъапэм нэс кiыхьэу, ыгупэ зэгохыгъэу, ыбг дэжь чыiуитiу-щыкiэ 
агъэпытэ. ыбгъэ дэжь кiэкiэу къыдэщырэм саер къегъэдахэ. сыда пiомэ, 
кiэкiыр хэшiыкi дахэхэмкiэ, тыжьын чыiухэмкiэ агъэкiэракiэщтыгъэ. 
саер зыхашiыкiыщтыгъэр данэр, цыр, сатиныр, къэтабэр, плюшыр е 
парчар арыгъэ. ащ ыiэгъуапэ шъуамбгъоу кiыхьэу iэнцогъу зыфаiорэр 
пыда гъэщ тыгъ. хъулъфыгъэхэм яджэдыгу фэдэу кiымафэрэ бзылъ фы-
гъэхэм джэдыгу зыщалъэщтыгъэ. ау ар нахь дахэу, хэшiыкiхэр иiэхэу 
щытыгъ. пшъэшъэжъыехэмрэ дэкiо гъэ бзылъфыгъэхэмрэ шъхьатехъо 
атехъуагъэщтыгъ. пшъа шъэхэм дышъэ паiо зыфаiорэр ащыгъыгъ. 
кiымафэрэ цым хэшiыкiыгъэ шъхьатехъохэр бзылъфыгъэхэм агъэфе-
дэщ тыгъэ.

хъулъфыгъэ лъэкъопылъхьэхэм макiэ зэратекiрэр бзылъ-
фыгъэ лъэкъопылъхьэхэр. бзылъфыгъэ цуакъэхэр нахь кiэра-
кiэу зэрэ щытыгъэхэр ары зэтекiэу яiагъэр. хъулъ фыгъэ лъэкъо-

пылъхьэхэм ащымыщэу ахэмэ агъэфе дэщты гъэхэр папы щы мрэ 
пхъэцуакъэмрэ.

ДЫШЪЭ ИДАГЪЭР

адыгэ пшъашъэр дышъэ пкiашъэм фэд аiощтыгъэ. ар язгъаiорэ 
щыiагъ. ылъапэ къыщегъэжьагъэу ышъхьапэ нэс шапхъэм итэу 
агъэкiэракiэщтыгъ. дэхагъэм иамалхэм ащыщэу игъэкiотыгъэу 
адыгэм ыгъэфедэщтыгъэр – дышъэ идагъэмрэ дышъэ шъагъэмрэ.

лъэпкъ пстэуми ящыiакiэ агъэкiэракiэ, нэр зыгъэ гу шiоу, 
гур зыгъэбжьышiорэ амалхэм яусэ. адыгэхэм ащ фэдэ амалэу аiэ 
къырагъэхьагъэ пстэури iофы гъуитiу зэпхы гъэр: зымкiэ – дышъэмрэ 
тыжьынымрэ ятеплъэ тамы гъэу хъугъэ, адрэмкiэ – дышъэ идагъэмрэ 
дышъэ шъа гъэмрэ уагъэмрэ. гущыiалъэу лъэпкъ гъэкiэрэкiыным, 
лъэп къым игупшысэ идэхапiэм уезыщалiэрэм ухаплъэмэ псэлъэ 
шъхьаiэу, лъэпсэгъэуцу гущыiэу хэтыр – дышъэр, ащ ыуж 
къызинэкiэ тыжьыныр ары: дышъэ паiу, дышъэ идагъ, дышъэ 
уагъ, дышъэ шъагъ, дышъэ iудан, дышъэпс; тыжьын чыiу, тыжьын 
бгырыпх, тыжьын тхылъылъ, тыжьын паiу ыкiи фэшъхьафхэр. 
гъэшiэ гъоныр, дышъэ iуданэр тiоу зэтефыгъагъэ: зыр дышъашъоу – 
дышъэплъ, адырэр тыжьынышъоу – ащ дышъэф раiощтыгъэ.

АДЫГЭ ПIУАБЛЭМРЭ ХАБЗЭМРЭ

ижъ-ижъыжьым къыщегъэжьагъэу адыгэмэ пiуаблэр зэрахьэ. 
ар псыуцуагъэмэ къащыкiрэ iутiэным хашiыкiы. ащ хьацыркiи 
еджэх, къэбэртаемэ арджэн раiо.

iутiэныр къызщыкiрэ чiыпiэ пстэуми пiуаблэхэр ащашiых. 
кавказым щыпсэурэ цiыф лъэпкъыбэмэ пiоблэшiыныр ахэлъ. ау 
адыгэмэ ар искусствэ лъагэм нагъэсыгъ ыкiи цiэрыiо ехъулiагъэх.

ПIуаблэр зыщагъэфедэу хабзэр. чъыiи-псыiи къемыоу, 
фабэу зэрэщытым ихьатыркiэ игъэкiотыгъэу ар унагъом 
щагъэпсэуалъэщтыгъэ. етiэ джэхашъом тырадзэщтыгъэ. 
кiэлэцiыкiухэр ащ щыджэгущтыгъэх. пiэчiадзэу агъэфедэщтыгъэ. 
Унэ дэпкъхэр рагъэкiэракiэщтыгъэх. хьакiэщым пiоблитiу илъэу 
хэбзагъэ. зым iэшэ-шъуашэхэр палъэщтыгъэх, адрэм пщынэ 
iэмэ-псымэхэу шыкiэпщын, къамыл, пхъэкiыч зыфэпiощтхэр 
рагъэкiущтыгъэх.

Унэгъо хъызмэт iофэу алэжьрэмэ пiуаблэр ащагъэ федэуи 
хъущтыгъэ. Фыгу, коц лъэсыгъэхэр агъэчъэпхъын зыхъукiэ, 
ащ тхьацу техъор тырадзэти ащ ыкiыiу тыра та къоти тыгъэм 
рагъэущтыгъэ. Упкiэ ашiыщт цыр агъао зыхъукiэ, пiуаблэм 
кiоцiалъхьэти, агъэчэрэзызэ зэшъо-зэщэу агъапцiэщтыгъэ. мыхэмэ 
анэмыкiэу бысымгуащэ пэпчъ зы пiоблэ къабзэ гъомлапхъэм пае 
зэрихьэщтыгъэ. хъяр е нэшхъэигъом щэлэмэ-хьалыжъохэр ащ 
тыралъ хьэщ тыгъэх кiадзэ иiэу.

быслъымэн диныр адыгэмэ заштэм, нэмаз шiыным пiуаблэр 
рагъэкiугъ. иинагъэкiэ пiуаблэм нахьи нахь цiыкiоу ышъхьагъ 
кiэiубэкiэ ухыгъэу нэмазлыкъхэр ашiэу хъугъэ. нэжъ-iужъмэ яунэ 
дэпкъ ахэр пылъагъэщтыгъэх. 

«пшъашъэхэр оркъыбгхэу, ищыгъэхэу хъущт» аiоти, пхъэ 
пiэкiорым пiуаблэ тедзагъэу щагъэчъыещтыгъэх. нахьы жъэу унэм 
исхэм, е хьакiэ, цiыф лъэрыхьэу къихьэ рэмэ апае пiоблэ шъхьафхэр 
зэрахьэщтыгъэх. пчъэ-шъхьан гъупчъэмэ апэчiынатiэхэу ахэр 
дэпкъым раусэищ ты гъэх. нэмыкi цiыф ахэмэ анэсын фитыгъэп. 

ныбжьыкiэмэ япiун-гъэсэни пiуаблэр хагъэла жьэщтыгъэ. 
анахьэу пшъэшъэжъыехэр жьэу пiоблэ шiыным хащэщтыгъэх. ар 
бзылъфыгъэ iэшiагъэу зэрэ щы тым къыхэкiэу янэхэмрэ янэжъхэмрэ 
ягъусэхэу iутiэн къэупкiэным щегъэжьагъэу пiуаблэр хьазыр охъуфэ 
афызэ шiо кiыщт iофхэр агъэцакiэхэу, нахьыжъмэ акiы рып лъхэ зэ, 
пшъэшъэжъыемэ загъасэщтыгъэ.

пшъашъэр унагъо ихьанэу охъуфэ пiоблищ ышiын фэягъэ: 
пiоблэшху, нэмазлыкъ, лъэгукiадз. гурэ псэрэ хилъхьэу 
егугъузэ ахэр ышiынэу ипшъэрылъыгъ. ащкiэ ишэн-хабзи, 
иiэпэiэсэныгъи къыгъэлъэгъон фэягъэ. пшъашъэр зыдакiокiэ 
щыгъынмэ ягъусэу иiэшiагъэхэр фахьыжьыщтыгъэх. тхыпхъэ-
кiыпхъэу, зэкiэупкiагъэу, iэпкiэ-лъапкiэу пiуаблэхэр шiыгъэхэмэ 
зыхэхьагъэхэр гушiощтыгъэх. нысэр унэгъогоу, чанэу, дэхагъэр 
зэхишiэу зэрэхъущтым пiуаблэхэр шыхьат техъухьэщтыгъэх. 

пiуаблэр лiэныгъэми епхыгъагъ. дин зэфэшъхьафэу адыгэмэ 
алэжьыгъэмэ ямылъытэгъэу ижъ-ижъыжьым къыщегъэжьагъэу 
непэ къынэсыфэ хьэдэгъэ фэiо-фашiэ хэм пiуаблэр хагъэлажьэ. 
пасэм ащ телъэу хьадэр агъэтiылъыщтыгъэ. ар археологхэм 
къаушыхьатыгъ. илъэс минищ зыныбжь къэжъэу къатiыгъэм 
пiоблэ цыпэ къычiагъотагъ. 

цiыфым ыпсэ зэрэхэкiэу джырэ уахътэми пiуаблэу джэхашъом 
тыраубгъорэм хьадэр къырагъэтiылъэхы, ащ зэрэтелъэу дахы. «пiоблэ 
хьафкiэ дэпхмэ, хьадэм ыпсэ тынчырэп» аiошъы, нэшхъэигъом 
тегъэпсыхьагъэу унагъо пэпчъ зы пiуаблэ ыгъэшъхьафэу хабзэ. ар 
къэбзэ-лъабзэу зэрахьэ, нэмыкiрэ iофкiэ агъэулэурэп.

Унэгъо псэуалъэу зэрэщытым игъусэу ар iэшiэгъэ хэхы гъэу, 
лъэпкъ искусствэм ипкъыгъоу сыдигъуи щытыгъ. 

пiуаблэр сыдигъуи дэхагъэм кiэдэу. тхыпхъэкiэ апкiагъэ хэм ар 
анахьэу къахэщы. адыгэм идунай, игупшысакi, ыгъэлъэпiэрэ пкъыгъо-
хэр ащ халъхьагъэх. тхыпхъэмэ цiэу афаусыгъэмэ ар къаушыхьаты.

пiоблэшiыр зыфэнэiосэ дэдэхэр арых гухьарэхэр зыхи шiы-
кiыщтыгъэр. iутiэн дышъашъомрэ шiуцiэмрэ зэiуа шъэ зэ бэмэ 
сурэт псэухэр пiуаблэм рагъэуцощтыгъэ. ащ фэд къунчыкъохьаблэ 
щыщыгъэу хъут хьаджфатымэ ышiыгъагъэу адыгэ лъэпкъ музеим 
чiэлъыр. самова рыш хо столым тетэу щайкiэтрэ стэчанрэ зэрытэу 
– зы б гъумкiэ, адрэм шъоущыгъулъэ кiэрыт. ылъабжъэ къуб-
гъан-лэджэнрэ пхъэнтiэкiуитiурэ, ахэмэ ачiэгъ – пхъэ пiэкiор. 
нэмазлыкъым фэдэу кiэiубэкiэ пiуаблэр ухыгъэ. ау мыщ фэдэ 
«къэгущыiэрэ» сурэтхэр зытетхэм нэмаз тыра шiы хьэщтыгъэп. 
гъэдэхалъэу хьакiэщхэм, гощэ унэхэм ар апылъагъэщтыгъэ. 
пiуаблэхэм бэрэ къахэфэ тыгъэр угу къэзгъэкiрэ тхыпхъэхэр. 
тыгъэр гупчэу, дунаир ащ къызэрешiэкiыгъэм игупшысэ адыгэмэ 
пiуаблэм халъхьан алъэкiыгъ.

АДЫГЭ ПЩЫНЭ IЭМЭ-ПСЫМЭХЭМРЭ ХАБЗЭМРЭ

Бзэпс пщынэхэр

бзэпс пщынэмэ анахьыжъыр пщынэтIаркъу. «арфа» зыфаiорэм 
ехьычыр. пхъэщакъом хашiыкiыщтыгъэ. бзылъфыгъэ iэмэ-
псымэу алъытэ, ар къэбархэм зэра хэ тымкiэ хъулъфыгъэ хьакiэщым 
пщынэтiаркъом къыщыра гъа iощтыгъэ. мыщ бзэпс 16–18 тетэу хабзэ. 

Iапэпщынэр «домбрэкiэ» заджэхэрэм фэд. хьакiэщ орэд мэ 
ягъусэщтыгъэ. мыр адыгэ пщынэ iэмэ-псымэу амыгъэ федэжьэу, 
ашiокiодыжьыгъэмэ ащыщ. музей архив хэм зэрахэлъым нэмыкiымэ 
непэ ащ изехьакiэ зыми ышiэжьырэп.

Пщынэкъэб – мыри iапэпщынэм фэдэу музеим щагъэ лъэгъо рэ 
iэмэ-псымэу хъугъэ. къызэраiожьрэмкiэ пщынэ къэбыр къэб ца кiэм 

хашiыкiыщтыгъэ. бжыхьэм къэб цiакiэр гъушъэу, кiэхэр зитэкъужь-
хэкiэ тiоу зэгуахти, зы кiэлъэныкъом пчэнышъо тыралъашъоти 
шыкiэ бзэпс радзэщтыгъэ. шыкiэпщынэм фэдэу пщынэ щабзэкiэ 
макъэ къырагъэкiы. хьакiэщ орэдхэр мыщи къыдаiощтыгъэх.

ШыкIэпщынэм пхъэпщынэкiи еджэх. хэт ихьакiэщи илъыгъ. 
адыгэмэ ацiэ чыжьэу зыгъэiугъэ пщынэ iэмэ-псымэмэ ар апэ ит. 
непэ къызнэсыгъэми зэрахьэ. шыкiэп щынэо iэзабэ тичылэмэ 
адэсыгъ. ахэмэ ацiэхэр джы къызнэ сы гъэми ащыгъупшэхэрэп: 
джамырзэ ибрахьим, хъутiыжъ заурбэч, гъукiэлi гъэжъуан, кiыкi 
аслъанбэч, лiыф кiэкi, лiышiутiэкъо темыркъан, джарымэкъо 
тыркубый, нэмыкiхэри.

къужъаем хашiыкiыгъэ шыкiэпщынэр анахь мафэу ыкiи анахь 
мэкъэ дэгъу иiэу алъытэщтыгъэ.

мы аужырэ илъэс тiокiым ижърэ пщынэ iэмэ-псымэхэм 
язэгъэшiэнкiэ гъукiэ замудин iофыбэ зэшiуихыгъ. къэбарiуатэмэ 
зэрагъэгъозагъэхэмрэ тхыгъэмэ къахихыгъэ шiэныгъэхэмрэ зэри-
гъэуiухи илъэсыбэрэ ушэтын iофхэр зэхищагъэх. пщынэтiаркъор, 
къамылыр, гъоу пщынэр, шыкiэпщынэр, iэгу пхъэкiычыр, 
iапэпщынэр дунаим къытригъэхьажьыгъэх. мы пщынэ iэмэ-
псымэхэм ежь къызэраригъаiорэм нэмыкiэу ныбжьыкiэ куп 
ыгъэсагъ. ахэмэ ащыщых тыдэкiэ щыiэ адыгэхэми джы зэлъашiэхэу 
шыкiэпщынэо-къамылапщэ цiэрыiохэу нэгъой заур, кiыкi хьазрэт, 
стiашъу мэдин. мыхэр хэтхэу хьакiэщ орэдхэр къэзыiорэ купэу 
«Жъыу» адыгэ къэралыгъо университетым ащ щызэхищагъ.

ижърэ адыгэ пщынэ iэмэ-псымэхэу къэпсэужьыгъэхэм непэ 
адыгэ лъэпкъ культурэм чiыпiэшхо щаубыты.

Пщынэ Iэмэ-псымэхэм язехьан пылъ хабзэхэр

пщынэ iэмэ-псымэмэ язехьан хэбзэ гъэнэфагъэхэр пылъых:
• пщынэ iэмэ-псымэхэр чiыпiэ гъэшiуагъэм агъэтiы лъых, 

жантiэм пэблагъэу дэпкъым палъэх.
• пчыхьэ хъугъэу пщынэр унэм рахырэп, рахыгъэми жъуагъохэр 

темыплъэнхэу шэкi къыращэкiы, е пщынэр зэрылъ iалъмэкъыр 
агъэпытэ.

• пщынэ гупэр егъэзыхыгъэу агъэтiылърэп, «мэгъы» аiо.
• Унагъом нэшъхъэигъо илъмэ пщынэ iэмэ-псымэхэри «мэшъы-

гъох» аiошъ, техъо афашiы.

• пщынэ iэмэ-псымэхэр хьафэу атхэрэп.
• пщынэ iэмэ-псымэхэр джэгуалъэ ашiхэрэп.
• пщынэ къегъэiуакiэ зымышiэрэм iэмэ-псымэр ыштэрэп.
• нысэщэ джэгум щагъэпсэолъэгъэ пщынэм мылъку iахьэ тефэ. 

джэгуакiомэ лэжьапкiэу къаратырэм пщынэ iэмэ-псымэр зы iахьэу 
хагъэуцо.

• нысэщэ джэгур ыгъэджэгунэу рагъэблэгъэгъэ пщы наом пiэлъэ 
гъэнэфагъэкiэ езэгъых. игущыiэ зэрэфэшъы пкъэр къыушыхьатэу, 
пщынаом ипщынэ джэгур зиджэгу унагъом къаригъэхьэу хабзэ.

• нысащэр зыгъэджэгущт пщынаом хьатыекiо гъусэрэ 
пхъэкiычаорэ зыдещэх.

ШЫКIЭМ ЗИГЪЭГУСЭМЭ ЦУКIЭР КЪЫПЛЪЭХЭО 

мы гущыiэжъыр къэхъущт-къэшiэщтымкiэ шыкiэп щынэр 
мэкъэгъэiу хъун зэрилъэкiыщтым епхыгъ. ар хыiушъо шапсыгъэмэ 
яшыкiэпщынэо iазэмэ агъэунэ фыгъагъ: дунаир къызэiахьэу, хыжь 
шынэр къепщэмэ, шыкiэм хэшiыкiыгъэ бзэпсхэр къэланлэ зэпытхэу, 
шыкiэп щынэр бгъэпсын умылъэкiы хъумэ, ар хыуае къызэрэкiорэм 
ишыхьат. ары «шыкiэм зигъэгусэмэ» зыкiаiорэр. «цукiэ» (хыцукiэ) 
зыфиiорэр хыоешхоу урысхэр «смерч»-кiэ заджэхэрэр ары.

АДЫГЭ САБЫИР ЗЭРАПIУРЭР

сабый iэрыiыгъым ыпкъырэ ылырэ зэрыуцурэм елъы тыгъ ащ 
ифэiо-фашiэхэр. кiэлэцiыкiум ыцэпкъхэр чъэу, ыцэхэр къыхэкiынэу 
зыригъажьэкiэ сабыим янэ ащ лъыплъэ хъущтэп аiощтыгъэ. нахь 
псынкiэу, цiыкiум къин римыгъэлъэгъоу цэхэр къыхэкiыным пае 
iофыгъо зэфэшъ хьафхэр рашiалiэу хэбзагъэ. гущыiэм пае, тыркуем 
ис адыгэхэм натрыфыпс тхьэлъэiу ашiы. нэхъуткiэ еджэхэу 
хьарыхъу джэнчрэ, сэнэшъхьэ гъэгъугъэрэ натрыфыпсым хэлъхэу 
iужъоу агъажъошъ гъунэгъумэ афахьы. Унагъоу а шхыныгъор 
зыiуфагъэр сабыим къехъохъу, шiухьафтын къыфешiы.

сабыир илъэс зыхъукiэ гъэтхакiэм апэрэу ышъхьэ аупсы. 
«бэраупсы» аiозэ ехъохъух. къызэхъум тетыгъэ шъхьацым цыгъо 
шхьац раiо. «цыгъо шъхьацыр» амыупсымэ, сабыим зиужьрэп 
аiо. шъхьацыр зыупсыщтыр сабыим янэжъ-ятэжъхэм къыхахы: 
яiахьыл е гъунэгъу хъулъфыгъэн фае, шэнышiоу, насыпышiоу, 

псэуныгъэмкiи щыкiэгъэнчъэу, шъхьац тiыргъоу щытын фаеу 
алъытэ. сабыим ышъхьэ апэ зыупсырэм ишэн фэдэ хъущт аiо. 
ышъхьац тiыргъо хъуным пае, кiапсэр хъураеу зэкiоцiадыхьэти, 
пхъэнтiэкiум тыралъхьэти, сабыеу зышъхьэ аупсыщтыр ащ 
тырагъэтiысхьэщтыгъэ. шъхьацэу къытырахыгъэр унэ лъапсэм 
дэжь чiатiэжьыщтыгъэ.

кiэлэцiыкiум апэ ыцэ зыiузкiэ, ятэкiэ янэжъ цэу iузыгъэм 
пхъэ шiомыкi такъыр дыкiоцiищыхьэти хъэдэн фыжь цiыкiум 
кiоцiипхэти, «хьакiыц, цэ дах, ялахь нахь дахэу къэгъэкiыжь» е 
«шыцэм фэдэу пытэу, мэлыцэм фэдэу жъгъэеу къэрэкiыжь» – аiоти, 
кiэлэ iэтахъо горэм унашъхьэм дырагъэдзыещтыгъэ.

сабыир кiонэу зыригъажьэкiэ, лъэпэуалэу, пэуiулэ мыхъуным 
пае лъэтегъэуцо фашiыщтыгъэ. сабыим ыiапэ аiыгъэу, фэсакъхэзэ, 
кiоным фагъасэщтыгъэ. «ощ нахь онтэгъуи а чiыгужъым ыiэтыгъ, 
умыщын», – аiомэ есэмэркъэухэзэ кiэлэ кiогъакiэр агъасэщтыгъэ.

АДЫГЭ ДЖЭГУР

адыгэ джэгур гъэшiэгъонэу екiокiы. джэгум пщы наомрэ 
джэгуакiомрэ щыiэн фаех. пщынаор дэгъумэ джэ гур дэгъоу екiокiы. 
джэгум цiыфыбэ къекiуалiэ, щагу пчэгум кiалэхэри, пшъашъэхэри 
къыщэшъох. кiалэр пчэгум къихьэмэ хьатиякiом пшъашъэр 
къыхещы. етiанэ кiалэмрэ пшъашъэмрэ дахэу къызэдэшъох. 
джэ гум ошъогум шхончкiэ дэуаех. джэгур къашъокiэ, гушiокiэ, 
зэнэкъокъукiэ рагъэкiокiы. джэгум щыгъачъэр щыра гъэ кiокiы. 
джэгум къашъоу къыщашiыхэрэр: «ислъамыер», «Удж хъураер», 
«зыгъэ лъатэр», «лъэпэкiасэр», «зэфа кiор». джэгур «Уджкiэ» 
рагъа жьэ, «Удж хъураекiэ» аухыжьы.

ислъамые къашъом къэбар гъэшiэгъон пылъ. мафэ горэм iэхъо 
кiалэу ислъам ошъогум рилъэгъуагъэр лъэшэу гъэшiэгъоныгъэ. 
бгъэжъымрэ бгъанэмрэ огум щы хьарзэщ тыгъэх. зэ хъураеу 
зызэфагъэшiожь фэдэу, зэ блэгъэ дэдэу зэбыбылiэщтыгъэх. бзыумэ 
язекiуакiэ кiалэм шiу ылъэ гъурэ пшъашъэр ыгу къагъэкiыгъ… 
зэго рэм iэхъо кiалэр джэгу горэм кiуагъэ, шiу ылъэгъурэ пшъа шъэм 
къыдэ шъонэу къыдытехьагъ. мыщ дэжьым бгъэжъмэ зызэра шiыщ-
тыгъэм фэдэу ислъам къэшъокiэ дахэкiэ къэшъуагъ. пшъашъэм 
къыгурыiуагъ кiалэм имурад. ныбжьыкiэхэр зэгу ры iуагъэх, 



194

ЖЪОГЪОШIЭТ. Хрестоматие

194

195

ПШIЭМЭ ДЭГЪУ!

195

язэхашiэхэр зэлъыiэ сыгъэх. джащ щегъэ жьагъэу а къашъор щыiэ 
хъугъэ. зэреджагъэхэр «ислъамый».

джэгум адыгэ щыiакiэм пшъэрылъыбэ щызэшiуехы. нэшэнэ 
шъхьаiэу иiэмэ апэрэр – джэгур ныбжь зэхэдз имыiэу цiыф 
пстэуми язэiукiапiэу зэрэщытыр ары. цiыкiуи ини, хъулъфыгъи 
бзылъфыгъи, нэжъ-iужъи ныбжьыкiи, пшъашъи ныси, лъэси 
шыуи, пщи пщылiи, тхьамыкiи бэгъуагъи – зэрэлъэпкъэу джэгур 
якiуапiэщтыгъэ. 

хьакiэщри, пшъэшъэунэри, лэгъунэри цiыф кiуапiэщ тыгъэх, 
ау мы чiыпiэхэр зитiысыпiагъэхэм яфитныгъэхэмрэ язекiуа-
кiэрэ ныбжьымкiэ зэтефыжьыгъагъэ: хьакiэщыр – хъулъ фыгъэмэ 
апаещтыгъэ. пшъэшъэунэри хъулъфыгъэ кiуапiэщтыгъэ, ау 
ныбжькiэ, нэiосагъэкiэ зэшъхьащыкiрэ купхэр мыщ щызэдэ-

тiысыщтыгъэхэп. лэгъунэр кiэлэ-гъуалэхэмрэ пшъашъэ хэмрэ 
язэiукiапiэщтыгъэ, сабыйхэри ащ исыщтыгъэх, ау зыныбжь уцугъэ 
хъулъфыгъэрэ бзылъфыгъэрэ мыщ щызэхэсыщтыгъэхэп.

адыгэ джэгухэр зыфэгъэхьыгъэм елъытыгъэу зэте фы гъэх: 
хэгъэшъо джэгу, нысэщэ джэгу, хьакiэпэгъокi джэгу, чэщдэс джэгу, 
ныбжьыкiэ джэгу, гъэшiо джэгу, нэузыр джэгу, кiэпщэ джэгу.

сыд фэдэ джэгури нэрылъэгъу хэбзэ зехьапiэу щытыгъ. джэгу 
зэхэхьагъум щегъэжьагъэу къекiолiагъэхэм язэбгы рыкiыжьын 
нэсыфэ хабзэкiэ узэндыгъагъэ. ныбжьым, лiакъоу къызхэкiыгъэм, 
чiыналъэу къыздикiыгъэм ичы жьагъэ ялъытыгъэу джэгум iутхэм 
ячiыпiэ гъэнэфэгъагъэ. 

джэгу пчэгур хабзэкiэ хьатыякiом зэригъэзафэщтыгъэ. 
ащ кiыгъугъэх пшъэшъэ хьатыякiомрэ пшъэшъэ тегъа хьэмрэ. 
а нэбгыритiум джэгум iут пшъашъэхэм зэкiэ яфэiо-фашiэ 
агъэцакiэщтыгъэ. шъхьадж ифэшъошэ чiыпiэ агъэуцун, игъом 
чэзыукiэ, хабзэм диштэу пчэгум къы ты ращэн, къэшъуахэмэ 
тыращыжьын ичiыпiэ агъэу цужьын, чэзыукiэ зарагъэгъэпсэфын – а 
зэпстэум пшъэшъэ хьатыякiомрэ пшъэшъэ тегъахьэмрэ анаiэ тетын 
фэягъэ. джэгу пстэури мы хабзэм тетэу зэращэщтыгъэ.

джэгур зэхьылiагъэр унэгъо кiоцi iофмэ, а унагъом ыцiэкiэ 
пшъашъэхэр къыхащыщтыгъэх. чылэ кiоцi унашъокiэ джэгур 
зэхащэмэ, чылэ хасэм ыцiэкiэ пшъэ шъэ хэщхэр агъэнафэщтыгъэ. 
хэгъэшъо джэгумэ зыдэкiощтхэр, чылэ хасэр зэусэжьти, пшъашъэхэм 
ащыщэу зыцiэ дахэкiэ iугъэхэу, зыныбжьи зиакъыли уцугъэхэу, 
хэхьан-хэкiын хабзэм нахь щыгъуазэ хъугъэхэр къыхахти, ащ 
янэ-ятэхэр джэнджэшэгъу ашiти, зэзэгъыщтыгъэх. джэгу уахътэр 
къызыскiэ, зы чылэм щыщ пшъашъэхэм хъулъфыгъэу а чылэм 
дэкiыщтхэр яшъхьагърытэу, къушъхьэчэпэ ташъор арымэ – кукiэ, 
къушъхьэчiэс чылэхэр арымэ – шыоу а пшъэшъэ хэхыгъэ купыр 
джэгушiыпiэм нагъэсыщтыгъэ.

чэщдэс джэгухэм ахэлэжьэщтхэр ежь ныбжьыкiэхэм 
яiофыгъ. пшъашъэу, кiэлэ-гъуалэу хьаблэм е чылэ iэкiа пэм хэс-
хэу, зэнэiуасэхэу зэныбджэгъухэр зэусэжьхэти, унагъоу чэщым 
зыщызэхэсыщтхэр къыхахыщтыгъэ. а унагъом ис бзылъ фыгъэ 
анахьыжъыр упчiэ жьэгъу ашiти, уахътэмкiэ зэзэгъыщ тыгъэх. 
зэрэхабзэу, чэщдэс зыща шiыщ тыр пшъашъэмэ ащыщ горэм 
иунагъощтыгъ. чэщдэсым хэлэ жьэщ тхэмкiэ зыми еупчiыжьыщ-
тыгъэхэп. ау пшъашъэхэр ябын хэм къамыгъэкiон фитыгъэх. 

ар къызхэкiын ылъэкiыщтыгъэр – е уна гъоу зыщашiыщтыр 
ашiоны бжьы кiащэмэ, е зынаiэ къатетын бзылъ фыгъэ чъэп хъыгъэ 
цыхьэшiэгъу унагъом имысмэ, е къекiо лiэщт кiэлэ-гъуалэхэм 
бзэджа гъэкiэ узэгуцэфэн горэ ахэтмэ, е фэшъхьафрэ ушъхьагъу 
яiэмэ ары.

кiэпщэ джэгум гъунэгъу пшъашъэхэмрэ кiэлэ-гъуа лэхэмрэ 
пчыхьэ къэс къекiуалiэщтыгъэх. пшъашъэхэр пчыхьашъхьэрэ 
кiапщэм кiонхэ зыхъукiэ, унагъом щыщ горэ ягъусэу хэбзагъэ: 
ятэшыпхъу, янэшыпхъу, ян е ышхэм ащыщ. бзылъфыгъэ гъусэ иiэ 
зыхъукiэ, пшъашъэр кiэпщэ унэм ращэщтыгъэ, пшъэшъэ гъусэр 
унэшхом, унагъом ис бзылъфыгъэхэм ахэсыщтыгъэ. ау кiэпщэкiо 
пшъашъэм игъусэр гъунэгъу шъузмэ, пытым кiохэмэ кiэпщэунэм 
исхэм ашхыщт горэ зэдашiэу хъущтыгъэ. 

пшъэшъэ гъусэр чэщым ренэ дыщысэуи хъущтыгъэ, ау нахьыбэм 
щысыпэ зырихкiэ, къылъигъэкiонхэшъ аригъэщэжьынэу ыiоти 
кiожьыщтыгъэ, е кiапщэр зые бы ным къащэжьынкiэ агъэгугъэти, 
пшъэшъэ гъусэр агъэ кiо тэ жьыщтыгъэ.

а хабзэм къикiрэп кiэлэ-гъуалэмэ цыхьэ афамы шiыщ тыгъэу, 
ау пшъашъэр шъхьэухъумэжь-шъхьэлъытэжьэу, гъэшiуагъи 
дызэрахьэу зэрэщытым ар ишыхьатыгъ.

нысэщэ джэгухэм хъярыр зихъяр унагъом пшъашъэхэр 
къырищалiэщтыгъэ ыкiи зэбгырищыжьыщтыгъэх, ятэ-янэхэм 
«тхьауегъэпсэукiэ» аритыжьыщтыгъэх.

хьакiэпэгъокi, нэузыр е пшъэшъэ гъэшiо джэгухэм, нысащэм 
фэдэу, а зы хабзэм тетэу янэ-ятэхэм яiизынкiэ пшъашъэхэр 
«къаiахти» хьагъо-лiыгъор заухкiэ, гопэ псалъэр дыкiыгъоу 
ябынхэм афащэжьыщтыгъэх.

кiэкiэу зэфэпхьысыжьмэ, джэгур цiыф кiуапiэу, хэбзэ 
зехьапiэу, цiыф зекiуакiэм идэхагъэрэ идэгъугъэрэ зыщыхадэхэу, 
зыщагъэлъапiэу, зыщаiэтэу щытыгъ.

ЛIЭКЪО ТАМЫГЪЭКIЭ АГЪЭУНЭфЫЩТЫГЪЭР

гущыiэу «тамыгъэ»-р тыркубзэм къыхэкiыгъ. ау тамы гъэ 
тедзэныр адыгэ чiыналъэм ижърэ-ижъыжьым щегъэ жьагъэу 
щыхэбзагъ. илъэс минитiум ехъу зыныбжь тамы гъэхэр л.лавровым 
адыгэ чiыгум иархеологие саугъэтхэм ахелъагъо.

лъэпкъ щыiакiэм тамыгъэм чiыпiэ гъэнэфагъэ щиубы-
тыщтыгъэ. лiэкъо тамыгъэр анахьэу зэрагъэфедэщтыгъэр мылъкур 
къагъэгъунэныр ары. тамыгъэмкiэ былымыр агъэунэфыщтыгъэ. 
шым, былым пiашъэм, мэлым зыем итамыгъэ тырадзэщтыгъэ. 
лiакъор бэгъуагъэу къутэмэ-къутамэу зэбгырыкiыгъэу зыхъукiэ, 
лiэкъо тамыгъэм зы нэшанэ горэхэр зэблахъоу хъущтыгъэ. ау 
зэшхэр зэхэкiыгъэхэу ямылъкуи ябылыми шъхьафы зыхъукiэ, а 
зы тамыгъэр зэфэшъхьафэу тырадзэщтыгъэ. зэунэкъощхэм ябылым 
зэхэмыкiокiэным пае зы унагъом тамыгъэр джабгъу кiэпцым 
ридзыщтыгъэ, адрэ унагъом – сэмэгу кiэп цым, ящэнэрэм – тамыгъэр 
зэпрыгъэзагъэу, бгъукiэ егъэзэ кiыгъэу кiэпц зэфэшъхьафмэ 
атырадзэщтыгъэ.

тамыгъэр гъучiым хэшiыкiыгъэу пхъэкi кiыхьэ шiолъыщтыгъэ. 
ар джэгу машiом палъхьэти плъыжьыбзэу агъэплъыщтыгъэ. 
тамыгъэ плъыгъэр былымым ышъо раiулiти хагъэжъыкiыщтыгъэ. 
былым пiашъэм, iэшъым, шым ыкiэпц тамыгъэр тырадзэщтыгъэ, 
чыжьэу ущытэу къэпшiэжьын плъэкiынэу.

iажъ-гъужъым, мэлым ынэпкъ тамыгъэр радзыщтыгъэ. ар 
зэрэтырадзэрэ iэмэ-псымэр нахь цiыкiоу щытыгъ. ащ нэпкъыжъэкiэ 
еджэщтыгъэх. мэлым ынатiэ, ыжэпкъ лъэныкъо тамыгъэр 
тырадзэщтыгъэ. 

мэлхэр аутхьабзэуи хъущтыгъэ. тхьабзэр унагъом 
къыхихщтыгъэ, хьаблэ мэлхэм, пчэнхэм ахэмыкiокiэным пае. 
тхьабзэр тхьакiумэр ары зытыралъхьэщтыгъэр: тхьа кiумэпэ 
сэмэгум е джабгъум, тхьакiумитiуми зэ, тiо хэуiохэу хъущтыгъэ, 
е пагъэлъэтыщтыгъэ. ащкiэ ямэлхэр къашiэжьыщтыгъэ. хьаблэм 
тесхэм шъхьадж итхьабзэ ышiэти, былымхэм ямые къызахахьэкiэ, 
тхьабзэм рыгъуа зэхэзэ зэхафыжьыщтыгъэх.

тхьабзэр щагу бзыухэми атырадзэ. чэт-тхьачэтхэр алъа бжъэ кiэ 
аутхьабзыщтыгъэ. джабгъу е сэмэгу лъакъом лъэбжъищым язырэм 
лъэбжъанэр паупкiыщтыгъэ. Унэгъуакiэ къахэкiэу зытiыскiэ, е 
нэмыкi хьаблэ къикiыгъэу къыза хэ тiысхьэкiэ, гъунэгъу шъузхэр 
зэусэжьти, ятхьабзэ зэте мы фэнэу ащ тхьабзакiэ фыхахыщтыгъэ. 

былымым тедзэгъэ тамыгъэр зыер къырыпшiэн къо дыеу, 
мылъкур къыраухъумэ къодыеу щытыгъэп. былы мым, анахьэу 
шым, итамыгъэкiэ, ащ ишiуагъэ къыра шiэщтыгъэ. лiэкъо 
тамыгъэмкiэ шы лъэпкъ къабзэр, ащ иамалыр, ар зытегъэпсыхьагъэр 
агъэунэфыщтыгъэ. трам, лэу, шъэулэхъу тамыгъэр зытедзэгъэ шым 

дэгъуа дэя аiоу кiэупчiэжьыщтыгъэхэп. былымышiур, шышiур 
тамыгъэмкiэ къыхахыщтыгъэ. шыхъуным пылъхэри, шы дэгъу 
лъыхъухэри апэрапшiэу зэрыгъуазэщтыгъэхэр тамыгъэр ары, ащ 
ыуж шы гъэнэфагъэм иамалхэм янэша нэхэм алъыплъэщтыгъэх.

былымымрэ шымрэ язэкъуагъэп тамыгъэр дэгъумрэ дэимрэ 
яшыхьатэу зыщагъэфедэщтыгъэр. гурыт лiэшiэ гъухэм къакiэныгъэ 
къошын хьакъу-шыкъоу археологием исаугъэтхэм къащатiыгъэхэм 
зышiыгъэхэм ятамыгъэхэр зытедзагъэхэр ахэт. къошынышiэм 
итамыгъэкiэ хьакъу-шыкъум идэгъугъэ аушэтыщтыгъэ.

къэмэкум, сэшхокум, къэмапiэм, сэшхуапiэм загъорэ пкъыгъор 
зиiэшiагъэм итамыгъэ тедзагъэу урехьылiэ. арышъ, тамыгъэр 
пкъыгъор зиiэшiагъэм, ащ идэгъугъэ шыхьат фэхъу.

тамыгъэр хъулъфыгъэ iэлъынхэм атетэу хъущтыгъэ. iэлъыным 
телъ тамыгъэр зыер къырыпшiэн къодыеу арэп. ащ фэдэ iэлъыныр 
мыхъурым ычiыпi. ары мыхъур iэлъын зыкiаiорэри. хъулъфыгъэм 
зыгорэм ыiапэ кiидзэн фае зыхъукiэ, iэлъынымкiэ мыхъур 
ридзыщтыгъэ лiакъоу зыщыщыр къыушыхьатэу.

тамыгъэр ныпым дышъэкiэ радэу хъущтыгъэ. ар анахьэу 
зыщыхэбзагъэр нысащэр ары. хъярыр зихъяр унагъом пхъу 
дэкiуагъэ яiэмэ, ар нысащэм быракъ ыiыгъэу къэкiон фэягъэ. а 
быракъым кiалэу къэзыщагъэм итамыгъэрэ нысэр къызхащыгъэ 
лiакъом ятамыгъэрэ хадыкiыщтыгъэ.

адыгэ лъэпкъ чiыналъэ пэпчъ пшъэшъэ тхьаматэ хадзыщтыгъэ. 
ащ фэдэу пшъэшъэ тхьаматэр джэгу горэм кiон зыхъукiэ, инып 
даiыгъэу ащэщтыгъэ. пшъэшъэ тхьаматэм инып лiакъоу зыщыщым 
итамыгъэ хэды кiы гъагъ, къаплъэрэр кiэмыупчiэжьэу щыгъуазэ 
хъуным пае.

тамыгъэм джыри зы пшъэрылъ ыгъэцакiэщтыгъэ. Унагъоу 
хьакiэ зибэу, бысымышiукiэ зыцiэ iугъэхэм яхьэкiэ щыпчъэ 
хьакiэ пэпчъ илъэпкъ тамыгъэ къыты ринэщтыгъэ. хьакiэ 
цiэрыiом итамыгъэ хьакiэщыпчъэм хабзыкiыщтыгъэ. ащ фэдэ 
унагъор цiэрыiоу, икъэбарышiу чыжьэу iущтыгъэ. Унагъори 
рыгушхощтыгъэ лiэкъошiу хэкiыгъэ хьакiэу зилъэуж тамыгъэкiэ 
хьакiэщым къыщы зынагъэм.

тамыгъэр джыри зы хабзэ рыгъуазэщтыгъэ. цiыфым идунай 
зихъожькiэ, лiакъоу зыщыщыгъэм итамыгъэкiэ чiыгум лъэуж 
къытыринэщтыгъэ. джы къызнэсыгъэми дунаим ехыжьыгъэм 
икъэнэтiэхэс е имыжъосын лiакъоу зыщыщыгъэм итамыгъэ тырадзэ.

зэфэхьысыжь гупшысэу тамыгъэм къыпкъыры кiы рэр – цiыфыр 
зыщыщыр, былымэу ащ iэкiэлъыр, iэпэiэсагъэу хэлъыр, цiыфэу 
къекiуалiэрэм ипчъагъэрэ ахэр зилiэужыгъохэмрэ, цiэрыiо хъугъэ 
цiыфым илiакъо зэригъэдахэрэм, насыпым ишыхьатыныр ыкiи 
цiыфым илъэужэу дунаим къытенэныр – а зэпстэур тамыгъэм ыпшъэ 
дэкiыщтыгъэ.

АДЫГЭ ШЫ ЛЪЭПКЪХЭР

лъэпкъым ихъызмэт чiыналъэу къызэрыхъухьагъэм елъы-
тыгъ. адыгэхэм кавказым и темыр-тыгъэкъохьапiэ лъэныкъу 
яатэкiэныжъ хэкур. адыгэ шъолъырыр – къушъ хьэлъэпэ шъофхэр, 
мэзылъэ къушъхьэхэр, къушъхьэхъур – чiыгулэжьынымрэ былым-
хъунымрэ атегъэпсыхьагъ. 

илъэс мин заулэ хъугъэ адыгэхэм ячiыналъэ шыхъуным зыщы-
фэлажьэхэрэр. адыгэ хъызмэтым изыiахьэу лъэп къыр цiэрыiо 
зэхъулiагъэр шыхъуныр ары. адыгэ шылъэ пкъэу – къэбэртэешыр 
дунэе хъарзыналъэм хэхьагъ.

ижърэм къыщегъэжьагъэу джырэ уахътэм нэс шыр онэ шэу 
агъэфедэщтыгъэ нахь, кiашiэщтыгъэп. кум, жэм, пхъэiашэм 
тегъэпсыхьагъэу алъытэщтыгъэр цур ары. шыр къызфэгъэшiыгъэр 
уанэр ары. шэкiощтмэ, плъы рыщтмэ, зекiощтмэ, заом iухьащтмэ – 
лiымкiэ шыр амал закъощтыгъ.

зытегъэпсыхьагъэм елъытыгъэу адыгэ шы лъэпкъыр лiэужыгъо 
пчъагъэу зэтефыгъагъэ: бэчкъан, шъэолэхъу, щагъдый, жьыраштэ, 
абыкiу, трам.

• заом уiухьащтмэ, зекiо гъогууанэ утехьащтмэ – бэчкъан, 
• шыгъачъэм уарыхэхьащтмэ – жьыраштэ, 
• пiурым уетэщтмэ – пкiэгъуал,
• бгъэхъушiэщтмэ – арабыш.
шыхэр ятеплъэкiи зэтрафых. шым итеплъэрэ илъэкiрэ 

зэпхыгъэу адыгэхэм алъытэ. 

АДЫГЭ ШЫУР. ШЫМРЭ ЛIЫМРЭ

адыгэ лiым игъогууанэ шым фэшъхьафрэ псэушъхьэ епхыгъэп. 
лiымрэ шымрэ зэкiэрыпчын умылъэкiынэу адыгэ щыiакiэм щыщы 

хъугъэх. ары пакiошъ, адыгэ шыур лъэпкъым итамыгъэ хъугъэ. 
адыгэ хъулъфыгъэмрэ шымрэ гъогум зэрепхых. 

адыгэ шыур гъогум зыфэныкъощтыр зэкiэ ишъуашэ 
егъэкiугъагъ. Упкiэм хэшiыкiыгъэ шхончылъэр ыкiыбэу, къамэр, 
сэшхор, къэлатыр бгырыпхым зэнэмысэу пылъы гъэх. а тыжьын 
бгырыпх дэдэм сэмпалгъазэр, гыны лъэр, мы жъоу пцiэр, дэгъалъэр, 
штаукiыр, сылыкъур шыумкiэ iары фэгъоу пышiагъэщтыгъэх. 
шыур уанэм зэрисэу ищы кiэ гъэ пкъыгъор къыштэщтыгъ.

адыгэ шыум ицые шыбгым уисынымкiэ гупсэфэу щы тыгъ. цые 
кiэпитiур ыкопкъ кiэупкiагъэу, цые iашъхьэр дэгъэчэрэзыягъэу, 
икiакiо зэкiоцiыгъэчэрэгъуагъэу ионакiэ епхы гъэу шыур 
зэкiэупкiагъэу уанэм исыщтыгъэ. адыгэ шыур шыбгым исэу 
зэплъэкiыныр емыкiоу алъытэщтыгъэ. ыужкiэ щыхъурэр ышiэным 
пае зиуфэти онэ чiэгъымкiэ плъэщтыгъэ. ащ пае уанэр шыбгым 
теiэтыкiыгъэу ашiыщтыгъэу ары къызэраiуатэрэр.

цыябгъэм бгъуитiумкiэ бгъурыбгъоу хьазырылъэхэр тедагъ. 
адыгэхэм аiощтыгъэ: «хьазыриир пыим пай, ябгъуа нэрэр шыум 
пай». ащ къикiыщтыгъэр – хьазыриим гын зэогъу зырыз арылъыгъ, 
ябгъуанэрэм шыум изымэлэкiэгъу тырихынэу гъомылэ илъыгъ. 
джащ фэдэу адыгэ шыур зэгъэзэфагъэу гъэпсыгъагъэ.

ШЫР ЛЪАПСЭ ЗЫфЭХЪУГЪЭ ХАБЗЭХЭР

1. адыгэ джэгум къешiэкiыгъэ хабзэмэ ащыщ: амы лъэ гъугъэ 
шы гъэшiуагъэ нэчыхьэ уасэм iахьэ тедзэу рагъэгъусэщтыгъэ. 
ар шiугуащэм фарагъащэщтыгъэ. шыонэ iэпiэ гъэкiэрэкiагъэ 
кiызгъэгъуи ахэтыгъ. ащ шIуго щэшкIэ еджэх. бэслъынэйхэм 
шiугощэшым щы пэуас раiо.

2. ныоежьэжьым нысэм ытыщ къаригъэхьрэ лъэхэ хьап кiэм 
игъусэу шыонэзэтелъ къарагъащэу хэбзагъэ. ар ныоу ежьэжьыгъэм 
къыпагъощти къагъэуцущтыгъэ.

3. шъузыщэ кiохэри щагукъыдэнэш аiоти шы фэпагъэ 
зыдащэщтыгъэ. къэбэртаехэр ащ «пщIантIэдэнэкIэ» еджэх. 
шъузыщэхэр къыдамгъэкiыжьхэу ягъогу зызэ пау бытыкiэ шы 
фэпагъэр уасэу аратыщтыгъ.

4. Шы онэкъопэ пхэндж – шыум къешiэкiыгъэ хабз. гъогурыкiо 
шыур къэуцун фаеу зыхъукiэ шхомлакiэр онэкъопэ пхэндж шiуедзэ: 

шым иджабгъукiэ шхомлакiэр къырехьакiышъ ыгупэкiэ щыiэ онэ- 
къуапэм рещыхьакiы, кiапэр ыкiыбрэ онэкъуапэм шiуедзэжьы. 
шыр сыд фэдизэу емылэчми шы онэкъопэ пхэныджым зы чiыпiэ 
ригъэкiыщтэп.

шы онэкъопэ пхэнджыр тамыгъэуи агъэфедэ. заокiэ зэпэiут 
лъэныкъуитiум язи пый гущыiэгъу дишiынэу зыри хъухьэкiэ 
къаплъэрэм гу лъитэнэу шхомлакiэр пхэн джэу иуанэ шiодзагъэу, 
нэплъэгъум еуцо. гущыiэ хэмылъэу бгъуитiур зэгурэiо.

ШЫУМРЭ ХАБЗЭМРЭ

шымрэ шыумрэ яхьылiэгъэ хабзэхэр нахьыбэмкiэ зекiо хабзэ 
хъугъэх. шэн-хабзэхэу шыур щыiэныгъэм зэры хэу цощтыгъэхэм 
къыдалъытэщтыгъэ ишэсыкiэ щегъэ жьагъэу, икъепсыхыжьыкiэ 
нэсэу.

шыум ишэсыкiэрэ икъепсыхыкiэрэкiэ къэбарэу къы хьы гъэр 
емэ, шiумэ къашiэщтыгъэ: шыур шым ид жаб гъукiэ къызепсыхыкiэ, 
ащ къэбар гухэкi къызэрихьыгъэр нэфагъэ. ащ фэдэ шыур шым 
иджабгъукiэ шэсыжьыщтыгъэ. 

хьакiэм шышъхьэр унэмкiэ къыгъазэу шэсыжьмэ, бысымым 
къыфэраз, шышъхьэр къэлапчъэмкiэ ыгъазэу зышэсыжькiэ, 
бысымым ыгу къебгъагъ. шыу хьакiэр нэмыкi адыгэ лъэпкъ щыщмэ 
е чылэгъо чыжьэ къикiыгъэмэ, хэгъуашъхьэм нигъэсыжьыщтыгъэ. 
шыур фэшъхьафрэ хэгъэгу къикiыжьыщтмэ бысымитiум 
зэiэпахыщтыгъэ.

шыуитiу гъогум щызэiукiэмэ, шыу нахьыкiэр къеп сыхти 
шыу ныхьыжъыр къебгъукiофэкiэ ежэщтыгъэ. нахьы жъкiэ 
алъытэщтыгъэр зыныбжь хэкiотэгъэ къодыер арэп. къакiорэр 
пщымэ, лiэкъолiэшмэ, оркъмэ фэкъолiыр къе псы хын, шыр iэдэжьэу 
ыубытынышъ пщы-оркъ шыухэр блигъэкiын фэягъэ. нахьыжъым, 
шыу хьакiэм е тетыгъо зиiэм къыдигъэзэнти тiэкiу алъыкiотэн 
фэягъэ.

iоф гузэжъогъу имыiэмэ нахьыжъыр зыдакiорэм нигъэ сыныр 
шыу нахьыкiэм хабзэкiэ тефэщтыгъэ. 

шыуитiу гъогогъу зэфэхъумэ, нахьыкiэр сэмэгумкiэ 
уцущтыгъэ. шыу нахьыкiэм зы шышъхьэкiэ нахьыжъым ыуж 
зыкъыригъанэщтыгъэ. гущыiапэр шыу нахьыжъым сыдигъуи иягъ.

 шыу хьакiэр щагум къыздахьэкiэ бысымыр пэгъокiти, сэлам 
рихти къыригъэпсыхыщтыгъ. бысымым хьакiэм иш шышiоiум 
рипхыщтыгъэ. Щагум хьакiэм сэлам щыри хыщтыгъэ, бысымым 
сэламым ригъэзэжьыти къыригъэблагъэщтыгъэ.

шыу хьакiэр хьакiэщым зихьэкiэ кiэпщыр пчъэ блып-
къым пилъэщтыгъэ, етiанэ iэшэ-шъуашэр къыз пихти, бысымым 
дэпкъым пилъэщтыгъэ. ащ ыуж бысы мым хьакiэм фэсапщ шiуфэс 
рихыщтыгъэ, жантiэм ыгъэтiы сыщтыгъэ.

адыгэ хабзэмкiэ хьакiэмрэ бысымымрэ хьакiэщым зихьэ хэкiэ 
джыри зэ сэлам зэрахыщтыгъэ. ащ фэсапщ сэламкiэ еджэщтыгъэх. 

хьакiэм иш зэрэдэзекiощтыр къэзгъэлъагъощтыгъэр икiэпщ 
зэрэпилъэгъэ шiыкiэр ары. Щысын хьакiэ зы хъукiэ шым ифэiо-
фашiэкiэ хьакiэм ишiэ хэлъэу кiэлэ-гъуа лэмэ унашъо афашiыщтыгъэ. 
адыгэ щагум хьайуанхэр шъхьа фэу iащым щаiыгъыщтыгъэ. ау 
хьакiэщым пышiыкi иiэти хьакiэм ишыонэш ащ чiагъэуцощтыгъэ. 
шым рыкiорэр ымышiэу шыур гупсэфыщтэпти, зыщыфаем ешъхьа-
шъоп лъэнэу, зэрагъашхэрэм гъунэ лъифын ылъэкiынэу шэщ-
хьакiэщ зэпытым шыр щаiыгъыщтыгъэ.

хьакiэр ежьэжьын зыхъукiэ, бысымым лъэрыгъэр ыубы ты ти 
хьакiэр ыгъэшэсыжьыщтыгъэ. адыгэмэ аiо: «Уятэ ми уилъэ рыгъ 
къегъэу быт!» ар къызхэкiрэр, шыур зы лъэры гъым зиуцокiэ уанэр 
ыгъэкiотэнкiи мэхъушъ ары.

АДЫГЭ ХАБЗЭМ НАХЬЫЖЪЫР ЗЭРИГЪЭЛЪАПIЭРЭР

лъэпкъ хабзэм ныбжьыр щэу зэтырефы. апэрэмкiэ, ныбжьыр 
цiыфым къыгъэшiагъэм елъытыгъ. Ятiонэ рэмкiэ, цiыфым 
ыныбжьыр щыiакiэм тетыгъоу щы риiэм елъытыгъ. Ящэнэрэмкiэ, 
нэбгыритiу чiыпiэу зыщы зэiу кiагъэм елъытыгъ. ащ нэмыкiэу 
адыгэмэ хабзэмкiэ – бзылъфыгъэмрэ хьакiэмрэ сыдигъокiи 
нахьыжъ, махъу лъэр сыдигъуи нахьыкi.

нахьыбэу щыiэныгъэм узэрихьылiэрэр цiыфымрэ ащ къыгъэ-
шiагъэмрэ къыпкъырыкiрэ ныбжьыр ары. ар къызщежьэрэр унэгъо 
кiоцiыр ары. ны-тыхэмрэ ябынхэмрэ, зын къылъфыгъэхэр, зэунэ-
къощ унагъохэр, анэшхэр, тыщхэр, благъэхэр, ныбджэгъухэр. ахэмэ 
азыфагу щызекiорэ хабзэр хымэ чiыпiэм щагъэцэкiэрэ зекiуакiэм 
тiэкiу шъхьащыкiэуи мэхъу. 

сыдрэ лъэпкъи ищыiакiэ нахьыжъ-нахьыкiэмрэ шэн-зекiуа-
кiэмрэ зым зыр къыгъэшъыпкъэжьэу зэпхыгъэх. мыщ азыфагу 
щы зе кiорэ хабзэм ылъапсэ «Уижъ ыiорэр шiэ, уикiэ ышiрэр шхы» 
зыфи iорэ гущыiэжъым къегъэлъагъо. ащ къикiрэп нахьыжъхэм яiо 
унэгъо кiоцi iофхэм ахэ мыхьэу. гупшысэм къыдилъытэрэр, узэусэ-
жьын, уупчiэ жьынышъ, нахь екiурэ шiыкiэр къыхэпхыныр ары.

шъхьакiэфагъэр унэгъо кiоцi хабзэм нахьыжъым фегъэкiуатэ.
хьакiэщ хабзэм нахьыжъыгъэр хьакiэм ий. 
гъогуонэ хабзэм нахьыжъыгъэр зытефэрэр ныбжь зиiэр, тетыгъо 

зиiэр, ау а зэпстэум акiыiур – зэгъогогъумэ бзылъ фыгъэ ахэтмэ 
ары. Унэгъо кiоцi хабзэм къызэрэди лъы тэщтыгъэмкiэ, нымрэ 
тымрэ хъызмэт iофхэр зэрамы хьажьми, ахэр упчiэжьэгъущтыгъэх. 
Щыiэныгъэу цiыфым ынэгу кiэкiыгъэм акъыл хехы. ар зэхэшiыкiэу 
ныбжьыкiэм iэубытыпiэ, тегъэкiапiэ афэхъу. 

Унэгъо мылъкум изегъэкiонкiи нахьыжъхэм яусэжьых.
адыгагъэм нахь гупшысэ шъхьаiэу къыдилъытэрэр 

нэжъ-iужъхэмрэ ныбжьыкiэхэмрэ зэфэсакъыжьхэзэ хабзэр 
зэрагъэцакiэщтыгъэр ары. Жъыр егъэлыегъэ шъхьэ кiэ фагъэм 
кiэмынэкъокъоу ныбжьыкiэм зытыри iэ тыкiыщтыгъэ. ныбжьыкiэр 
гукiэгъум рыгъуазэзэ, нэжъ-iужъым ыгу ыгъэцiыкiуным, шъхьакiо 
рихыным енэгуещ тыгъэ, ащ шiолiыкiыщтыгъэ.

а хабзэм адиштэрэ зекiуакiэу пэсэрэ адыгэхэм зэрахьащ тыгъэм 
нахь игъэшiэгъоныпiэхэм ащыщ нахьы жъыгъэ-нахьыкiагъэм 
цiыфышъхьэмрэ ащ ыцiэрэ зэрэ зэ фигъадэщтыгъэр. ащ ищыс 
нахьыжъыр къихьэмэ зэрэ фэ тэджы рэм фэдэу пасэм пщым (лiым 
ятэ) е лiакъоу нысэр къызыхэхьагъэм ыцiэ къызаiокiэ нысэхэр 
къызэрэ тэджыщ тыгъэхэр. ащ фэдэ шъхьэкiафэр нахьыжъ пстэуми 
афагъэшъуашэщтыгъэп.

Нахьыжъым ишъхьагъырытыныр хабзэмкiэ зытефэщ тыгъэр:
• кiэлэ-гъуалэу хьакiэщым итхэр; 
• нысэхэр;
ЕкIурэ лъэсгъогу хабзэхэр: 
• iоф зиiэу ежьагъэм убзылъфыгъэми, ухъулъфыгъэми ыпэ 

зэпымычыныр;
• нахьыжъ пстэум ягъогупэ сабыйхэм зэпамычыныр;
• джырэ лъэхъаным зэкiэми нахьыжъ-нахьыкiэ имыiэу 

светофорым инэфынэ дырагъаштэу гъогур зэпачыныр.

ЕкIурэ тIысыкIэ хабзэхэр:
• нахьыжъыр, хьакiэр, бзылъфыгъэу унагъом щымы щыр 

жантiэм – пчъэ ихьагъум анахь пэчыжьэ чiыпiэм, ынэгу пчъэм 
фэгъэзагъэу тiысыныр;

• бысымыр, бысымгуащэр пчъэм нахь пэблагъэу, хьакiэм 
егупаплъэу тiысыныр.

Унэ ихьагъу хабзэхэр:
• бзылъфыгъэр, нахьыжъыр, хьакiэр ыпэ ибгъэшъыныр, ахэмэ 

пчъэр афыiупхыныр.
Iанэр апэ зыфахьырэр:
• апэрэ iэнэ ушъагъэр – тэтэжъым, 
• етiанэ хьакiэщым, 
• пшъэшъэунэм, 
• лэгъунэм, 
• сабыйхэм апае – пщэрыхьапiэм.
Джырэ лъэхъаным iанэ зехьанэм зэхъокiыныгъэхэр фэхъугъэх.
анахьэу ар къызыхэщырэр къэлэдэс унагъохэр ары. псэу пiэм, 

пщэрыхьапiэм япчъагъи яшiыкiи зэблэхъугъэ. адыгэ бзылъфы-
гъэри къэралыгъом фэлажьэ хъугъэ. а зэпстэ ум къыздахьыгъ 
зэхъокiыныгъэхэр:

iэнэ хъурэе лъэкъуищыр щыiэжьэп пiоми хъущт. Уна гъом щыщ 
зэдэшхэн зылъэкiыщт купхэм зэблэхъуныгъэ афэхъугъ. шхакiэри 
гъомлэпхъэзехьакiэри зэхъокiыгъэх.

Унэгъокiоцiым джыри гъомлэпхъэ зехьаныр, пщэры хьаныр, 
бзылъфыгъэ iэнатi. ау быныр гъогууанэ зытехьэкiэ ижъырэм фэдэу 
шхэн фэiо-фашiэхэр хъулъфыгъэ iоф мэхъух.

АДЫГЭ ЩАГУР

адыгэ щагум итеплъи, зэрзэтеутыгъэри, чiыгоу ыубыт рэри 
зэлъытыгъагъэр хэгъэгум илъэныкъоу чылэр зыщыпсэурэр ары. 
къушъхьэчiэс абдзахэхэм, шапсы гъэхэм, нэтхъуаехэм ящагу 
гъэпсыкiэ ташъом тес кiэм гуехэм, бжъэдыгъухэм, хьатикъуаехэм 
атекiыщтыгъэ.

къушъхьэ лъэпэ чiышъхьэзэфэ чылэхэр чiытiырырэ 
пэнэсэрайрэкiэ къэшiыхьэгъагъэх. Ядэхьапiэхэр чэщ фэгъэзагъэу 
сэхтеом ыгъэпытэжьыщтыгъэх. чылэм сэхтеор ыгъэнафэщтыгъэ, ащ 
чылэм икъэлапчъэмэ алъыплъэныр, ахэр игъом iуихын нэфшъагъом, 

пчыхьэ кiахэм ыгъэпытэжьыныр ипшъэрылъыгъ. сэхтеом ащ 
фэшъхьафрэ iоф ышiэщтыгъэп. ащ пае чылэм iахьмыгощэу 
ылэжьрэм щыщ ратыщтыгъэ. 

зы унагъом ихапiэ шiыхьагъэу ку дэхьапiитiу иiагъ. адыгэ 
хапiэр щэ зэтеутыгъэщтыгъэ: щагур, хьамэщыр, iащыр.

Щагур унагъом ипсэупi. ащ унищ дэты хэбзагъэ: унэшхор, 
хьакiэщыр, пщэрыхьапiэр (пытыр).

Унэшхор плiэу зэтеутыгъэу, ыгупэ къыблэм фэгъэ загъэу, пчъэ 
ихьапiитiу иiэщтыгъэ. Унэмэ ащыщ горэм, нахьы бэмкiэ лэгъунэм, 
кiыбыпчъэ е нэтiапчъэ иiэу хъущтыгъэ. зы пчъэ ихьапiэр хьаятым 
хэлъыгъ, ащ уикiынышъ унэ шъхьафищ уарыхьэщтыгъэ. сэмэгумкiэ 
щыiэ унэр бысымым итiысыпiэщтыгъ, занкiэу хэлъыпчъэр собэм 
екiущтыгъэ (сабый iэтахъомэ апае), джабгъупчъэр – пшъэшъэунэм иягъ.

Ятiонэрэ пчъэ ихьагъур ихьагъу шъхьафэу лэгъунэм хэлъыгъ. 
лэгъунэр кiэлэ-гъуалэмэ ятiысыпiагъ.

хьакiэщ зэпытыр – зы унэрэ шэщрэ зэхэтыгъ. Щагум адыгэхэм 
хьайуани чэт-тхьачэти къыдагъахьэщтыгъэп. ау хьакiэм иш пае 
хьакiэщым шэщ пашiыхьащтыгъэ. хъулъфыгъэр гупсэфыным 
пае иш рыкiорэр ышiэн фаети, ар хьакiэм фагъэкiуатэщтыгъэ. 
ащ фэшъхьафрэ ушъхьагъуи иiагъ: хьакiэу къепсыхыгъэр бэрэ 
щыiэщта, мэфищ хьакiа – зэу къэшiэгъоягъэти иши, иiэшэ-шъуаши 
зэкiэри зы пiалъэу щытыгъ.

Унэшхор щагум дэдзагъэу, уц къэшхъо пчъэiупэу, къэлэпчъэ 
дэхьагъум егупаплъэу ашiыщтыгъэ. Унэшхом ышъхьэ къамыл 
дэфыеу абгъэщтыгъэ. кiыбыпчъэ хэлъмэ, лъэгуцэр хъураеу 
къекiокiэу ашiыщтыгъэ. онджэкъыр бысымым итiысыпiэ унэм 
итыгъ. Жантiэм етiэбай дашiы хьэщтыгъэ. адрэ унэхэм джэныкъо 
яiагъэп. лэгъунэмрэ пшъэшъэунэмрэ кiымафэр чъыiэ хъумэ, гъучi 
хьаку рагъэу цощтыгъэ. лэгъунэм ит гъучi хьакум сырбэу iугъо 
зэрикiрэр онджэкъым къыращэщтыгъэ.

адыгэ унэм хьап-щып псэуалъэу итхэр зэкiэри пхъэм хэшiы кiы-
гъэщтыгъэ. пхъэ пiэкiорым ылъакъохэр псыры гукiэ (щэрэхъкiэ iоф 
зышiэщтыгъэ тхъусэ лiэужыгъу) ищыгъэхэу, пiэкiор бармэкъыр 
хъэрэ-пкiарэу ашiыщтыгъэ. ащ фэдагъэх пхъэнтiэкiущыхьэхэри: 
нэбгыритiу-щы утефэнэу, пхъэнтiэкiу кiыбыр хъэрэу, натiэр 
iантэгъуищэу щытыгъ.

iанэр унэм ит псэуалъэмэ ахалъытэщтыгъэп. iанэхэр пытым 
пышiыкiыгъэ гъушъалъэм идэпкъ палъэжьыщтыгъэх.

пхъэ пiэкiорыр мафэрэ тiысыпiэщтыгъэ. тепiон-кiэлъын-
хэр зэкiадзэжьти сырэм далъхьэщтыгъэ. пiэкiорым пiуаблэ е 
алрэгъу телъыщтыгъэ. пхъэ пхъуантэр гухьарэкiэ пкiагъэу, 
унэгъо хьап-щыпхэр ащ дэлъыщтыгъэх. дэп къым мэкiай лъагэхэр, 
ущытэу унэсынэу, иiагъ, ащ хьакъу-шыкъухэр апчым, етiэфым 
хэшiыкiыгъэхэу тетыгъ. пiуаблэри дэпкъым пылъагъэщтыгъэ.

пшъэшъэунэм унагъом анахь псэолъэ дахэу иiэр рагъэуцощ-
тыгъэ. пiэкiорыр, пхъэнтiэкiущыхьэхэр тхыпхъэкiэ гъэкiэрэ-
кiагъэхэу щытыгъэх. пхъонташъхьэм iапэпщынэмрэ пхъэкiычхэмрэ 
телъыщтыгъэх. дэпкъым алрэгъур, дышъэ идэгъэ iаплъэкiылъэр, 
сыхьатылъэр, лэнысталъэр, жьыфыр палъэщтыгъэх. пшъэшъэунэм 
идэпкъ шыкiэпщынэр рагъэкiущтыгъэ. пiуаблэм нахьи нэмазлы-
къыр мыщ нахь ифэшъуашэу алъытэщтыгъэ.

хьакiэщым гъолъыпiэ-тiысыпiэхэр итыгъэх. хьакiэщ дэпкъым 
алрэгъум, нэмазлыкъым шыкiэпщынэм фэшъ хьафэу дышъэкiэ 
идэгъэ iаплъэкiылъэр, сыхьатылъэр пылъа гъэщтыгъэ. хьакiэр 
хьакiэщым къызэрихьагъэм тетэу, сэламым ыпэ, иiашэ бысымым 
ритыти дэпкъ пкъэу жъыехэм апилъэщтыгъэ. ащ ыуж хьакiэщ 
фэсапщ сэламыр бысымым хьакiэм рихщтыгъэ.

пщэрыхьапiэр тiоу зэпытыгъ, зы пчъэ хэлъэу. пытым гъомлап-
хъэхэмрэ iанэмрэ щагъэтiылъыщтыгъэх. iанэхэр дэпкъым пылъагъэ-
щтыгъэх. лыкъухэм щыуанхэр зэрытэу апалъэщтыгъэ. мэкiайхэм 
iанлъэмэ, апсышхомэ арылъэу гъомлапхъэхэр ателъыгъэх.

Щагум конхэр дэтыгъэх. къушъхьэлъэпэ чылэхэм яконхэр 
чыифщтыгъэх. коцыр, джэнчыр тыумэ арылъэу шъхьалэщым пыт 
гъэтiылъыпiэм итыщтыгъэх. лэжьыгъэр бэ зыхъукiэ, коныр игъэу 
щагум дэтэу ащ фышъхьэ лэжьыгъэмрэ натрыф гъэтэкъуагъэмрэ 
илъыщтыгъэ. илъэсым ашхыщт къое гъугъэр коцым, гъажъом 
хэлъэу коным щаiыгъщтыгъэ. аумэ гъущэщтыгъэп ыкiи 
бгъуатэщтыгъэп.

натрыф мыгъэтакъор чыиф кон мыигъэхэм арылъыгъ. кон 
лъапсэм гъуанэ иiэу, ащ пхъэмбгъужъые iутэу, ар къаiэтмэ натры-
фы шъхьэр къырахзэ ашiыщтыгъэ. лэжьы гъэр, джэнчыр зэрылъ 
конхэм ашъхьэ къэпiэтынэу щытыгъ. лэжьыгъэр зекiотэхкiэ 
лъэой цiыкiу ыкiоцiкiэ радзыхти ащ тетэу гъажъор къычiагъэбзэ 
къырахщтыгъэ.

чэтэщыр хьамэщымрэ щагумрэ азфагурэ чэум хэшiыхьагъэу 
щытыгъ. чэтэщыпчъэу бысымгуащэр зэры хьащтыр щагумкiэ 

къэгъэ загъэу, чэтхэр зэрыкiыщт пчъэжъыер хьамэщымкiэ кiощты-
гъэ. ижърэ адыгэ щагум чэт-тхьачэтхэр пчъэiупэ уцiэпiэу щагум 
къыдагъа хьэщтыгъэхэп. ахэр хьамэщым дэтыщтыгъэх. Уц 
къашхъор къабзэу сабыйхэр щыджэгухэу, пчыхьашъхьэрэ нэжъ-
iужъхэм е кiэлэ-гъуалэхэм зыщагъэпсэфщтыгъэ.

пчъэiупэр мафэ къэс къапхъэнкiыщтыгъэ. чэмхэр зыда фыхэкiэ 
пшъашъэм е нысакiэм къэлапчъэм къыщы ригъа жьэти, щагум 
къыдипхъанкiэзэ, лъэсгъогухэри пчъэiупэри къыпхъэнкiыщтыгъэ. 
осэпсыр темыкiзэ, уц къашхъом щымыщ уцхэр хачыщтыгъэх.

адыгэ хапiэм изыiахьэу унагъор зыщыпсэурэ щагур унэм щыщым 
фэдагъ. Щагур, къэлэпчъэiур адыгэхэм унэм фэдэу зэрахьэщтыгъэ, 
хьат-къурт гъэтiылъыпiэ ашiэу хэбзагъэп.

ХЬАКIЭЩЫР

хьакiэщыр тыгъэм егупаплъэу къэлапчъэм нахь пэблагъэу 
агъэуцущтыгъэ.

Унэ-щагум дэтыгъэ псэуалъэмэ ащыщэу хьакiэщыр ары адыгэ 
лъэпкъ щыiакiэм анахь мэхьанэ щызиiагъэр. ар хьакiэу унагъом 
къеуалiэрэм иуцупiэ-гъэпсэфыпiэ къоды ещ ты гъэп. Унагъор, 
лiакъор, чылэр, хэгъуашъхьэр, анахь хьа кiэщ цiэрыiохэм – 
зэрэлъэпкъэу ягупчэу зэрища лiэщтыгъэх.

ижъ-ижъыжьым къыщегъэжьагъэу адыгэм игупшысэ зэкiэ-
зыугъуаеу, лъэпкъыр зэрыгушхощт шiэныгъэр зэз гъэуiоу, лъэпкъ-
шiэжьыр зымыгъэкiуасэщтыгъэр хьакiэ щыр ары. хьакiэщым адыгэм 
идунэететыкiэрэ идунэе еплъы кiэрэ зэригъэзафэщтыгъэ. къэбар 
iотапiэу, орэд зэхэлъ хьапiэу, iорыiотэгъэтiылъыпiэу хьакiэщхэр 
щытыгъэх.

тхьачiэгъ ичъыгыжъ лъабжъэ дэжь орэдусхэм щызэ халъхьэгъэ 
гъыбзэми, нэмыкi чiыпiэхэм ащрекiокiыгъэ хъугъэ-шiагъэхэм 
апыгъэщэгъэ къэбархэми яепсыхы пiэщ тыгъэр хьакiэщыр ары.

лiы губзыгъэхэу, зэлъашiэрэ къэбарiотэ-орэдыiохэу, шыкiэ-
пщынэо iазэхэу пщыжъхьаблэкiэ шъхьакiумыдэ мыхьамодэ, 
хьакурынэхьаблэкiэ кiуай зэфэс, нэшъу къуаекiэ – кiыкi хьана-
хъу, джэджэхьаблэкiэ – хъутiыжъ заурбэч, афыпсыпэкiэ – 
лiышiутiэкъо темыркъан яхьакiэщхэр зэрэадыгэ шъолъырэу 
щыцiэрыiощтыгъэх.

хьакiэщ джэгу пашъхьэр арыгъэ орэдыр, къэбар хэр къэзы-
iуатэрэмрэ ащ едэiухэрэмрэ апсэ зы чысэм илъэу, азыфагу нэры-
мылъэгъу зэпышiапiэхэр зыщыфэхъущ ты гъэхэр, жъымрэ 
ныбжьыкiэмрэ азыфагу итэу лiэшiэ гъухэр зыщызэпашiэщтыгъэхэр.

хьакiэщым къыщекiокiщтыгъэ iофыгъо пстэумэ ащыщэу анахь 
агъашiощтыгъэр, уасэ зыфашiыщтыгъэр псэлъэ зэгъэзэфагъэр, 
гущыiэ гъэкiэрэкiагъэр ары.

Жэбзэ псыхьагъэкiэ, гущыiэ лые зыхэбгъэуцон умы лъэ кiыщт 
псэлъэ зэкiужькiэ къэiотэгъэ тарихъ къэбарыр гум зэхишiэщтыгъэ, 
псэм щыщы хъущтыгъэ, къедэiурэм, ныбжьыкiэм ар шiэныгъэ 
фэхъущтыгъэ, иакъыл къыгъэу щыщтыгъэ.

лъэпкъыр щызгъаiэу, лъэпкъыр лъызгъэкiуатэрэр – лъэпкъ 
шiэныгъэр, лъэпкъ къэбарыр лъэпкъ кiоцiым щызекiо зыхъукiэ ары. 
а пшъэрылъ шъхьаiэр хьакiэ щым мафэ къэс зэшiуихрэ iофыгъуагъ. 
хьакiэщ къэба рыр къызпкъырыкiыщтыгъэри зыухэсыщтыгъэри, 
кiэух гупшысэу а пчыхьашъхьэм а купым ашiыгъэр зэфэзыхьы-
сыжьыщтыгъэри къэбарiотэ губзыгъэхэр ары. 

лъэпкъ къэбарыр лъызгъэкiотэни щымыiэу, къэзы iотэни, 
къызфиiотэни, къызщиiотэни щымыiэ зыхъукiэ – лъэпкъым ыпсэ 
мэкiуасэ. арышъ, мы лъэныкъомкiэ укъикiмэ, хьакiэщыр лъэпкъым 
игулъытэкiэ гъэпсыгъэ институтэу адыгэм итарихъ, игупшысакiэ, 
идунэелъэгъукiэ итегъэкiапiэу неущрэ мафэр фызэзгъэзафэщтыгъэр 
ары.

АДЫГЭ ШЫШIОIУР

хьакiэныр хабзэкiэ узэндыгъэ. ащ епхыгъ щагу гъэп сы кiэри. 
хьакiэщым шэщ зэрэпашiыхьэри, шышiоiу зэрэ iуа гъэуцори 
зыпкъ къикiрэр хьакiэм ыгу зыра шiы кiзэ, ар зэрагъэ гупсэфыщтыр 
къыдалъытэзэ, япсэупiэ зэрэ зэ ра гъэ фэщ тыгъэр ары.

шышiоiур чъыгым хэшiыкiыгъагъ. икъутэмэ зэхэ кiыпiэ екiоу 
чъыгыр къыхахти, къутамэхэр паупкiти, пхъашъор агъэлэнт-
хъыщтыгъэ. чъыгыр зыгъукiэ, рахыкiы е раупкiти, хьакiэщ 
пчэiупэм пэмычыжьэу хатiэщтыгъэ.

шышiоiур хьакiэмкiи унагъомкiи мэкъэгъэiущтыгъэ. бысым 
лъыхъурэ шыу нэгъуаджэр урамым рыкiо зыхъукiэ, зылъып лъэщ-
тыгъэр шышiоiур ары.

шышiоiу щагум дэт зыхъукiэ, хьакiэу бысым лъыхъурэ пстэуми 
«къеблагъ» ареiо унагъом. хэтрэ гъогурыкiокiи мы унагъор бысым 
хъунэу хьазыр.

Щагум шышiоiу дэмытмэ, быныр хьакiэ зещэным тегъэ-
псыхьагъэп, арышъ, имыiахьылмэ, имынэiуасэмэ а унагъом хьакiэ 
нэгъуаджэр дэхьащтэп.

шышiоiум шы заулэ епхыгъэмэ, ари бысым лъыхъо хьакiэмкiэ 
къэбар екъу: а щагум удахьэу унагъом хьакiэ зэтео епшiылiэныр 
тэрэзэп. ежь хьакiэмкiи гупсэфэп, имурад ыгъэцэкiэнымкiэ изэрар 
къекiыщт.

Щагум шышiоiу зытiущ дэты зыхъукiэ, хьакiэмкiэ гъэнэфагъэ 
унагъор цiыфыбэ зыщызэблэкiырэ чiыпiэу, хьакiабэ къыдахьэу, 
зэфырикъужьхэу зэрэщытыр.

бысымымкiи шышiоiур мэкъэгъэiу: бысымгуащэр е бысымыр 
имысыгъэу, шышiоiум шы епхыгъэу зилъэгъукiэ, гъэнэфагъэ хьакiэ 
зэряiэр.

Унагъом ихъулъфыгъэхэр дэмысэу хьакiэр къыдахьэмэ ибысы-
мыщтыр шышiоiур ары: ежь-ежьырэу къепсыхышъ, шыр шышiоiум 
репхышъ, хьакiэщым ехьэ. шыр шышiоiум епхыгъэу зылъэгъурэ 
бысымгуащэм гъунэгъу кiалэ горэ къарегъащэшъ, хьакiэм ифэiо-
фашiэ регъажьэ.

шышiоiум фэшъхьафрэ пшъэрылъхэри адыгэ щыiакiэм щигъэ-
цакiэщтыгъэ. 

ижърэ-ижъыжьым хъулъфыгъэр зыщыфэхыгъэ чiыпiэм 
щагъэiылъмэ, ащ къэунэ iуашъхьэ тырашiыхьэу хэбзагъэу iорыiуатэм 
къыхэфэ. ащ фэд iошъхьадэ пылъ къэба рыр: зэшымэ ашыпхъу 
закъо езыхьыжьагъэм кiэлъе жьэ хи, зэшитфыри ащ екiодылiагъ. 
шъхьадж зыщы фэ хыгъэм щагъэтiылъыгъ, къэунэ iуашъхьи 
тыра шiыхьагъ. анахьыжъыр джы мыекъуапэ итыгъэкъокiыпiэ 
лъэныкъо щаукiыгъэти, ащ щагъэтiылъыгъ, къэунэ iуашъхьэу 
тырашiыхьагъэм лiым ыцiэкiэ еджагъэх – iошъхьад. ары тхыдэм 
къызэриiуатэрэр. ау ащ илъэс минитф ыныбжь. 

КIЭПЩЭ ХАБЗЭХЭР

кiапщэр сымаджэм, уiагъэм къызэрапекiокiхэрэ iофыгъу. 
Умэхъын кiуачiэ хэлъэу, iэзэгъу папкiэу ар ады гэ мэ алъытэ.

кiапщэ зыфашiыщтыгъэхэр:
• уiагъэхэр, пкъы фыкъуагъэ зиiэхэр
• шъорэкi къызэузыгъэхэр
• блэ зэуагъэхэр
кiэпщэ лiэужыгъомэ ащыщэу нахьыбэрэ ашiыщтыгъэр пкъы 

фыкъуагъэ зиiэхэмрэ уiагъэхэмрэ апае зэхащэщ ты гъэхэр ары.
кiапщэм пшъэшъэ зидэмыкiохэри, кiалэхэри, зы ныбжь хэкiо-

тэгъэ хъулъфыгъэхэри, бзылъфыгъэхэри, джэгуа кiохэри, iорыiо-
дзхэри къекiуалiэхэу хэбзагъэ. сымаджэр охъужьыфэ нэс ахэр кiап-
щэм щызэрэугъоищтыгъэх.

Я хх-рэ лiэшiэгъум и я 30-рэ илъэсхэм анэсэ пкъы фыкъуагъэ 
зиiэхэм, зыiэ е зылъакъо зэпыкiыгъэхэм ыкiи уiагъэ зытелъхэм 
апае адыгэ шъолъырым кiапщэхэр щашiыщ тыгъэх. ахэр зэрэзэха-
щэщ тыгъэмрэ хабзэу хэлъы гъэ хэмрэ къэзышiэжьхэрэр джыри тина-
хьыжъхэм ахэтых.

кiэпщэ хабзэхэм къызэрэдалъытэрэмкiэ, сымаджэм мэфэ заулэрэ 
е мазэрэ екiапщэщтыгъэх. а уахътэм къыкiоцi сымаджэм ифэiо-
фашiэхэр ыгъэцэкiэнхэу медсестрам фэдэу кiэпщэ дае къыра гъэбла-
гъэщтыгъэ. ар пшъэшъэ цiэрыiоу, пшъэшъэ гъэшiуа гъэу щытын 
фэягъэ. нахьыбэмкiэ ар кiапщэ зиiэмэ яiахьылыгъ. лiыкiо фашiыти 
дэе пшъашъэр гъэшiуагъэкiэ къащэщ тыгъэ. ащ къыщегъэжьагъэу 
ар быным япшъашъэу алъытэщтыгъэ, щэiэфэ агъэблагъэу, гъунэ 
лъафэу хэбзагъэ.

дэе пшъашъэм иапэрэ пшъэрылъыгъ сымаджэр зэ рылъ унэр 
етiэпскiэ къытхыхьанэу. къытхыхьаным къикiщ ты гъэр унэ лъапсэр 
къыиныр ары. ащ нэмыкiэу даер сымэд жэ пэсыгъ. Уiагъэм икiухьэ-
кiыхьэ ригъэкъущтыгъэ, iа зэм дэiэпыiэщтыгъэ, ащ иунашъокiэ уiагъэм 
е пкъы фы къуа гъэм ищыкiагъэр рихьылiэщтыгъэ. даем итiы сыпiэ 
сымаджэм пэблагъэу щытыгъ. даем ишiэ хэмы лъэу сыма джэм укiэрыхьан, 
уеплъын уфитыгъэп. итiы сыпiэ нэкiми зи ащ тiысын фитыгъэп. дэе 
пшъашъэр кiэпщэ джэгу зэхэзыщэрэмэ ащыщыгъ. зэрэ-тiорэ ежь 
ыгъэджэ гущтыгъэх. нахьыбэмкiэ кiэпщэ даем ыцiэкiэ, ащ шъхьэкiафэу 
фашiырэм ихьатыркiэ кiалэхэм кiэпщэ джэгухэр зэхащэщтыгъэх.

iазэр кiапщэм ипчэгу ит. пкъы фыкъуагъэм еiазэхэрэм 
iазэщыкъ араiо. Уiагъэм еiазэхэрэр шъхьафыгъэх. заом iутхэм 
яiазэхэрэр дзэм хэтыгъэх. Щэ зыхэлъэу зэуа пiэм къыiуащыжьхэрэм 
кiапщэ зафашiыкiэ, апэу къызаджэ щтыгъэхэр щэхэх iазэр ары. ащ 
тегъэпсыхьэгъэ цiыфхэр щыiагъэх. 

къызэраiотэжьрэмкiэ, къазий я хьанифэ даеу къоджэ бэрдыкъо 
мыхьамэт икiапщэ зыщэiэм, iазэхэм акiыры плъызэ, ежьыри 
щэхэхыным фэiазэ хъугъагъэ.

Унэм исхэм купитiоу загощыти, орэдыкiэ зэнэкъо къущ ты-
гъэх. апэу кiэпщэ орэдхэр къаiощтыгъэх, сыма джэр мыхьылъэ 
дэдэмэ, сэмэркъэу орэдхэри къаiощ ты гъэх. текiоныгъэр зыхьырэр 
агъашiощтыгъэ. етiанэ орэдыр зэпагъэути, пшъашъэхэри хэла-
жьэхэзэ, джэ гукiэ зэфэшъхьафхэм ахахьэщтыгъэх. джэгукiэмэ 
анахь къахэщыщтыгъэр iупаор ары. iупаор – цакiэхэр зиiэ мыкiу-
мыпш пыт. а джэгукiэм кiалэхэр ары хэлажьэщ ты гъэхэр. бгыкъум 
кiэшiэгъэ iупаом джэгущтхэр къетiы сэкiыщ тыгъэх, агъэхъыети 
цапэкiэ ар къэзыубытэу жэщиз хэзычрэмкiэ зэнэкъокъущтыгъэх.

кiапщэм къешiэкiыгъэ iофыгъохэр орэдым зэкiеу гъуаех, 
театрэм фэдэу къэшiын хьалэмэтэу егъэпсых. орэд хэм анэмыкiэу 
тхьэлъэiухэри шiуфаiохэри кiапщэм хэгъэщагъэх. 

Я хх-рэ лiэшiэгъум кiапщэу сымаджэмэ афашiыщ тыгъэхэм 
гъэчэфын iофэу ахэлъыр нахьыбэ хъугъэ. кiап щэр театрэм фэдэу 
джэгоу ыкiи къэгъэлъэгъон щхэнэу зэхэщагъэ хъугъэ. мыщ фэдэ 
кiапщэм джэгуа кiо хэр артистым, усакiом фэдэу хэлажьэщтыгъэх. 
джэгуа кiомрэ iорыiодзымрэ, пшъашъэхэмрэ кiалэхэмрэ зэнэкъо-
къущтыгъэх, къепчъэкiхэр, хъохъухэр зэфадзы жьыщтыгъэх, 
къашъощтыгъэх, цэлдаокiэ джэгущтыгъэх.

нэмыкi чiыпiэ къыщыпiомэ узэраумысыщт гущыiэ щэрыохэр, 
лакъырд гущыiэхэр, сэмэркъэу-кiэнэкiэлъэ орэдхэр кiапщэм 
къыщаiощтыгъэх. ахэмэ дунаир зэпрыгъэзагъэу, ямышiыкiэу 
къыпщагъэхъущтыгъэ. ау кiапщэр къызыубгынэкiэ нэмыкi чiыпiэ 
ахэр къыщыпiонэу щытыгъэп. джащ фэдизэу ащ зэшiокiышхо 
иiагъ.

кiэпщэ джэгукiэхэм япащэщтыгъэр ачъэ мэiу зыiулъ 
джэгокiо-хьатыякiор арыгъэ. ащ джэдыгу зэпрыгъэзагъэ, пэiо 
бэлацэ зыщилъэщтыгъэ, нахь щхэны зэрэхъунэу зифапэщтыгъэ. 
Щхэнэу зыкъишiызэ сымаджэри кiапщэм къекiолiэгъэ цiыфхэри 
ыгъэчэфщтыгъэх. ачъэжъ къашъохэр, пчэн къашъохэр 
къыщашiыщтыгъэх, «Щырытiым» фэдэ орэдхэр къыщаiощтыгъэх. 
ащ фэд, гущыiэм пае, «пчэн къэгъашъом иорэд»:

сыпчэн къэгъашъуи,
сыпчэнышъо улали,
сыхьаулые жакiи, 

сыжэкiэ хьатырышiи.
шышъхьэр къысигъэуалiи,
iаплiыр къысищэкiыжь.

тэ тызыкiэдэiурэр 
Япщынэо мэкъэшiу,
цiыфышiум ипчъэiу,
гъукiэм ипчъэiуп,
непэрэ зымафэм,
пщынэр щагъэжъгъыжъгъ,
Жъгъаур къыщагъаджэ.
– шы кiаком къеджэжь,– аiуи,
Яшыкiакуи дэмыс.
шышъор алырыгъужъ,
шыжъыр пхъэ зэхэуiупкi,
Упкiэр ишытхьакiум
бжъэ пшiыкiутiу тет.

гущыiэмэ нафэ къызэрашiырэмкiэ а пчэн жакiэ зытетэу орэдыр 
къэзыiощтыгъэр кiапщэу зыхэлажьэрэм ипчэгу итыгъ. 

ачъэ паiохэр ащыгъыхэу, пхъэ зэхэуiупкiэм шым фэдэу тесхэу 
мыщ фэдэ орэдхэр къаiохэзэ кiапщэмэ ащыджэ гущ тыгъэх.

джащ фэдэу кiапщэм сэмэркъэубэ илъыгъ. сэмэр къэ умкiэ цiы-
фым ишэн ауплъэкiущтыгъэ. сэмэркъэур къы згу ры мыiоу, ащ ыгъэ-
губ жырэр шэн зыхэмылъ цiыфкiэ алъы тэщтыгъэ. сэмэр къэум едэiун, 
зэхишiэн, iушы гъэ къыхихын ылъэкiынэу кiапщэм ныбжьыкiэр 
ыгъасэщтыгъэ. 

зэфэхьысыжьыгъэу къэпiон хъумэ, кiапщэр анахь хьагъо-
шiыгъо хьалэмэтэу адыгэ щыiакiэм хэтыгъэмэ ащыщ. кiапщэм 
къешiэкiыгъэ iофыгъо пстэуми – хабзэми, орэдхэми, джэгукiэхэми 
лъэпкъым дунаир къызэрэгурыiощтыгъэр къахэщы, адыгэм 
икъини итхъагъуи зэгуригъаiозэ, игъашiэ зэрэзэригъэзафэщтыгъэр 
къагъэнафэ.

АДЫГЭХЭМ ЯИЛЪЭСЫКIЭ МАфЭ

хабзэ зэрафэхъугъэу, гъэтхапэм и 21-м республикэу ады геим 
илъэсыкiэм имэфэкi мафэ щыхагъэунэфыкiы. мэфэ кiыр къурмэнкiэ 
рагъажьэ. анахьэу мэхьанэшхо зэратрэр мэфэкi мафэм иiан ары. 
бысымгуащэхэм шхы ныгъо зэфэшъхьафхэр бэу агъэхьазырых. мы 
мэфэкi мафэм ехъулiэу блэу зэхэлъ шхыныгъоу ашраир агъажъо. 
Унагъор гъэбэжъум, фабэм ащымыкiэным пае, тыгъэм фэдэу щэламэ 

iэшiухэр агъажъэх. илъэсыкiэм имэфэкi чэфэу рекiокiы. орэдхэр 
бэу къаiох, къэшъох. хабзэ зэрэхъу гъэу, хьамышхунтiэ чъыгыр 
iэшiу-iушiухэмкiэ, шэкi зэмышъогъухэмкiэ агъэдахэ.

мы мэфэкiыр чiыгум, тыгъэм, нэфынэм, фабэм шъхьэ кiафэ 
зыщыфашiрэ мэфэкi.

МАЗЭМЭ АЦIЭХЭР

1. Щылэ маз – январь
2. мэзай – февраль
3. гъэтхапэ – март
4. мэлылъфэгъу – апрель
5. Жъоныгъуакi – май
6. мэкъуогъу – июнь
7. бэдзэогъу – июль
8. шышъхьэiу – август
9. iоныгъу – сентябрь
10. чъэпыогъу – октябрь
11. шэкiогъу – ноябрь
12. тыгъэгъаз – декабрь

ШЪОШIА АДЫГАБЗЭКIЭ МАЗЭХЭМ АЦIЭХЭР? 
(Жъогъобын, №2, 2001)

АдыгабзэкIэ мазэхэм ацIэхэр хэкужъым къинагъэхэм агъэфедэ
жьыщтыгъэп, европейскэ къэIуакIэхэм ащигъэгъупшэжьыгъагъ. 
Ау тилъэпкъэгъухэу IэкIыб хэгъэгухэм ащыпсэухэрэм ахэр 
ащыгъупшагъэхэп. Ахэмэ къытлъагъэIэсыжьыгъэх адыгабзэкIэ 
мазэхэм ацIэхэр. Мазэ пэпчъ ыцIэ илъэсым иуахътэу зытефэрэм 
техыгъэу щыт. Ахэм кIэкIэу шъуащытэгъэгъуазэ.

гущыiэу (щылэм) къикiырэр тэрэз дэдэу дгъэунэфын тлъэкiы-
гъэп. тижъхэм аiощтыгъ: «кiымэфэ щылэ маз», «гъэмэфэ щылэ 
маз». ахэр зытефэхэрэр илъэсым анахь мэзэ чъыiэу къыхэкiырэмрэ 
(ян варь) анахь гъэмэфэ мэзэ фабэмрэ (июль) ары.

мэзай (февраль). мы мазэм ыцiэ гущыiэу «пхъашэ», «мэзэ 
дэй» зыфэпiощтым епхыгъ. Февралыр (мэзаер) кiымафэм иаужырэ 
мазэми, пхъашэу зыкъыгъэлъагъоу, илъэсым анахь мэзэ чъыiэу 

къыхэкiырэм (щылэ мазэм) нахь чъыiэ къышiэу, жьыбгъэшхо 
къепщэу, ос-хъотыр зэрилъасэу бэрэ мэхъу.

гъэтхап (март). аущтэу а мазэм зыкiеджагъэхэр нафэ, гъатхэм 
иапэрэ маз, гъатхэм ипэубл.

мэлылъфэгъу (апрель). мэлхэр анахьэу зылъфэхэрэр апрелыр 
ары.

Жъоныгъуакi (май). адыгэхэм, тракторхэр зыщэмыiэхэм, 
чiыгур анахьэу зэражъощтыгъэр цухэр зыкiэшiэгъэ пхъэiашэхэр 
ары. чiыгум ижъон бэрэ пэлъыщтыгъэх, бжыхьэм афэмыухэу, 
гъатхэм падзэжьыщтыгъ. Жъоныр нахьыбэм заухыщтыгъэр маир 
ары. джары «жъоным икiэух» зыфэпiощтыр къырагъэкiэу, а мазэм 
«жъоныгъуакiэкiэ» зыкiеджагъэхэр.

мэкъуогъу (июнь). мэкъу зыщеохэрэ маз зыфэпiощтыр ары.
бэдзэогъу (июль). ащ къикiырэри нафэ, бадзэр жъугъэ зыщы-

хъурэ маз.
шышъхьэiу (август). гъэмафэм анахь мэзэ фабэу къыхэкiырэмэ 

а мазэр ащыщ. шыхэр фабэм зыригъэзхэрэм, ашъхьэ къаiэтымэ 
ратiупщэхыжьэу, жьау агъотымэ чiаiоу яшэн.

iоныгъу (сентябрь). непэрэ лъэхъаным тетэу уегупшысэмэ, мы 
мазэм ыцiэ уахътэм диштэрэп пiон плъэкiыщт. сыда пiомэ джы 
iоныгъор зытефэрэр бэдзэогъу мазэр (июлыр) ары. ау мыщ дэжьым 
къыдэлъытэгъэн фаер — джы комбайнэкiэ коцыр зэрэiуахыжьырэм 
ижъыкiэ зэрэфэмыдагъэр, ижъырэ адыгэ мэкъумэщышiэхэм 
коцыр, гъажъор гъупчъэкiэ зэрахыщтыгъэр, бганэ ашiыти, 
губгъом къызэрэращыжьыщтыгъэр, нэужым цухэр зыкiэшiэгъэ 
мыжъо хъурэешхохэмкiэ е бэщкiэ хьамэм зэрэщаiожьыщтыгъэр 
ары. iонэкiо машинэхэри, уарзэкiэ агъэплъыхэу, iоф арагъашiэу 
нэужым щыiэ хъугъагъэх. а лъэхъаным коцы, гъэжъо бганэхэр 
заiожьыщтыгъэхэр бжыхьэм иапэрэ маз — сентябрэр ары. джары а 
мазэм «iоныгъо мазэкiэ» зыкiеджагъэхэр.

чъэпыогъу (октябрь). а мазэм чъэп оныр регъажьэ.
шэкiогъу (ноябрь). ащ имэхьани нафэ, шэкiоныр зыщы ра-

гъэжьэрэ маз.
тыгъэгъаз (декабрь). тыгъэм зыщигъэзэрэ, нэмыкiэу къэпiон 

хъумэ, тыгъэм гъатхэм зызщыфигъэзэрэ маз. шъузэрэщыгъуазэу, 
илъэсым анахь мэфэ кiакоу къыхэкiыхэрэр декабрэм и 20–23-хэр 
ары, сыхьатибл нахь хъурэп. ащ ыуж мафэм хахъоу регъажьэ. ащ 
фэшi «тыгъэм зигъэзагъ» аiо.

ТИРЕСПУБЛИКЭ ИЧIЫПIЭ 
ГЪЭШIЭГЪОНХЭР

ЛАГЪОНАКЪ 

лагъонакъэ адыгэ республикэм икъыблэ лъэныкъокiэ щыi. 
метрэ минитiум ехъу илъэгагъ. къушъхьэм ыцiэ къызхэкiыгъэм 
ехьылiагъэу адыгэхэм хъишъэ гъэшiэгъон ахэлъ.

лэгъонакъэ цiитiоу зэхэт: лагъо – кiалэм ыцi, накъэ – пшъашъэм 
ыцi. пшъашъэмрэ кiалэмрэ шiу зэрэлъэгъугъэх, ау пшъашъэм ятэ 
баигъ, кiалэр тхьамыкiагъ, ыкiи ятэ къафидагъэп зэрэщэнхэу. 
лагъорэ накъэрэ загъэбылъи кiатхъужьыгъ, аужи къихьагъэх. 
пшъашъэмрэ кiалэмрэ къушъхьэ лъагэм зыкъырадзыхыжьыгъ. 
джащ щегъэ жьагъэу а чiыпiэм лагъонакъэкiэ еджэх. 

фЫЩТРЭ ОШЪУТЕНЭРЭ 

кавказ къушъхьэ пэпчъ хъишъэхэр апылъ. Фыщтрэ ошъутенэрэ 
яхъишъи гъэшiэгъон. мы чiыпiэм зэныбджэ гъухэу Фыщтрэ 
ошъутенэрэ зэгурыiохэу щыпсэущтыгъэх. ошъутен тхьамыкiэмэ 
iэпыiэгъу афэхъущтыгъ. оркъхэм ар агу римыхьэу ишъхьагъусэ 
аукiыгъ. ошъутенэ ипшъа шъэу гъузэрыплъэрэ Фыщт икiалэу 
нагайчукрэ къушъ хьэм екiугъэх. гъузэрыплъэрэ нагайчукрэ шiу 
зэрэлъэ гъугъэх, ау оркъ жъалымым пшъашъэр ыгу рихьыгъ ыкiи 
заокiэ къякiугъ. оркъым Фыщтрэ нагайчукрэ ыукiыгъ, ошъутенэ 
ыуiагъ. пшъашъэм ар зелъэгъум тхьэм елъэ iугъ: «къушъхьэ 
сыхъуми нахьышiу, оркъ жъалы мым сыiэкiэфэн нахьри». илъэiу 
тхьэм къыфишiи, нэбгы ри плiри къушъхьэ хъугъэх. джы а 
къушъхьэхэр зэготэу щытых. 

ТХЬАКI

адыгэ республикэмрэ краснодар краимрэ ягъунап къэхэм атет 
къушъхьэ дахэу тхьакi. ар зэтырафы тхьакi инрэ ыки тхьакi 

цiыкiурэкiэ. зекiохэм ягуапэу тхьакi иным зыгъэпсэфыгъо 
уахътэхэр щагъакiо. ащ илъэгагъэ метрэ 2365-м нэсы. 

къушъхьэм гъочiэгъ гъэшiэгъонхэми уащыiукiэщт. тхьакiэ 
ихьанэ-гъунэ узэрекiолiэщт гъогур зэрэпсаоу Юнеско-м 
къыухъумэрэ чiыпiэхэм ахахьэ.

ГЪОЧIЭГЪХЭР

къушъхьэу лагъонакъэ ибайныгъэ зэу щыщых гъочiэ гъхэу 
«большая азишская» ыкiи «нежная». 

гъочiэгъэу «большая азишская» 1910-рэ илъэсым къа гъо тыгъ, 
1973-рэ илъэсым чiыопсым (природэм) исаугъэт цiэр иiэ хъугъэ. 
ар къушъхьэтхэу азиш-тау (мет рэ 1600 илъэгагъ) ычiэгъ чэт. 
гъочiэгъыр цiыф кiуапi, зыплъы хьапiэ унэхэр цiэ дахэхэр яiэхэу 
хэтых – «мэлэiичым ытам» («кры лья ан ге ла»), «насып чъыг» («де-
рево счастья»), «мыжъо къэ гъагъ» («каменный цветок»). илъэгагъэ 
(ику уагъэ) метрэ 37, икiыхьагъэ метрэ 690, иинагъэ кубометрэ 11,8. 

гъочiэгъэу «нежная» цiыкiу нахь мышiэми гуiэтыпi. ар 
гъочiэгъэу «азишскэм» нахьи нахьыкi, ыныбжь илъэс миллионитiу-
тiурэ ныкъорэ мэхъу, илъэгагъэ (икууагъэ) метрибл, икiыхьагъэ 
метрэ 95-рэ. 

ХЫКЪУМ ПСЫНЭДАХ

Фыщт-ошъутен къушъхьэхэм псыуцупiэ зэфэшъ хьафхэр 
ащыолъэгъу, япчъагъэкiэ 12-м нэс. ахэмэ ахэ тых псыуцупiэ 
мыгъушъхэрэр. анахь инэу къахэщрэр псынэ дахэр ары. ащ 
мэзэныкъо теплъэ иi, икiыхьагъэ метрэ 165-рэ мэхъу, ишъомбгъуагъэ 
метрэ 72-м кiегъахьэ. псынэдахэ чэнджы, сантиметрэ 20-м 
щегъэжьагъэу сантиметрэ 80-м нэс икууагъ. къыблэ лъэныкъомкiэ 
метрищ-щырэ ныкъо рэм нэсэу икууагъэ къыхэфэ. а чiыпiэм псы 
хъурджанэу иiэр псы къэбзэ кiышъом хэолъэгъукiы. 

псынэдахэ мыл щтыгъэ лъэгум къыхэкiыгъ, псыхъу иплi 
къыхэлъадэ, псынэкiэчъиблмэ къагъэбаи, зи псыхъо хэчъырэп чiы 

чiэгъымкiэ кiорэхэм анэмыкi. псынэдахэ къушъхьэу пшехо-су 
(«Вода княжны») зыфиiорэмкiэ укъе кiо лiэн плъэкiыщт. ар метрэ 
1938-рэ зилъэгэгъэ къушъ хьэт хым тет.

ПСЫКЪЕфЭХХЭР

Урысыем изычiыпiэ дахэхэм ащыщ адыгеир. ады геир – ар 
алрэгъу шхъуантiэ зытеубгъогъэ мэзых, къушъ хьэх, шъофых, 
кав каз икъушъхьэ бгыхэм ателъ мылэу къэткiухэрэм япсычъэгъо 
къабзэ хэм къатырэ псыхъохэм ячiыгу. адыгеим анахь чiы пiэ 
гъэшiэ гъонэу иiэхэм ащыщ псыкъефэххэр. ахэр псыхъоу руфабгэ 
(сы рыф ыбг) ипсы къе фэх хэр ары. руфабгэ икiыхьа гъэр километрэ 
17 мэхъу, псыкъефэх 12–16 иi. анахь псыкъефэх ин дэдэр «кiап-
сэ» е «пшъэшъэ шъхьац благъ» («шнурок» или «де ви чья коса») 
зыцiэр ары. ащ нэмыкiэу мыщ фэдэ псы къе фэх хэр псы хъоу ру фаб гэ 
щыплъэ гъущтых: «быр сыр» («шум»), «зэ тет» («каскадный»), «ру-
фаб гэ ыгу» («сердце руфабго»), «шiулъэ гъу лагъ» («чаша любви»).

апэрэ псыкъефэхэу тызiукiэрэм метрих илъэгагъ. ар «бырсыр» 
зыцiэр ары. мыщ зызгъэпсэфхэрэр зэкiэ iохьэх. Ятiонэрэ псыкъе-

фэхыр метрэ 900 фэдизкiэ пэчыжь. ащ («зэтет») гу лъымытэуи 
ублэкiын плъэкiыщт. Ящэнэрэ псыкъе фэхыр «руфабгэ ыгу» ары, 
мыжъо тiокiэ зэжъум къечъэхы. ащ ыуж мыжъо тiуакiэхэр хъоо-
пщаоу зэго кiых, пшъэшъэ шъхац благъэр угу къыгъэкiэу унэ 
этажит фэу зэтетым илъэгагъэм фэдизым (метрэ 20) псыр къефэхы. 
нэр пiэпихэу дэхэ дэд псыкъефэхэу «пшъэшъэ шъхьац благъэр»! 
ащ ыуж къэкiы «шiулъэгъу лагъэри». анахь чанхэр псыкъефэхым 
пэблагъэу щыт гъочiэгъэу «сквоз ная» еплъынхэ алъэкiыщт. ар 
иныжъэу руфабгэ ипсэу пiэщ тыгъ, псыкъефэхэу «бырсырым» 
ышъхьагъ тет.

ПСЫХЪОУ ШЪХЬЭГУАЩЭ 

пшызэ ыуж шъхьэгуащэ анахь псыхъошхоу тиiэмэ ащыщ. 
къушъхьэхэу Фыщтрэ ошъутенэрэ ар къащежьэ. псыхъом 
километрэ 300 фэдиз икiыхьагъ. шъхьэгуащэ псыкъефэхэу (водопад) 
иiэр бэ.

Псыкъефэхэу «Руфабгэ ыгу» шъхьэгуащэ урысыбзэкiэ белая аiошъ еджэх. псыхъом ыцiэ 
къызхэкiыгъэм елъытыгъэу адыгэмэ хъишъэ гъэшiэгъонхэр ахэлъ. 
шъхьэгуащэ епхыгъэу зы хъишъэ нэiуасэ шъуфэтшiын. 

зэгорэм шъхьэгощашъхьэ пщы горэ щыпсэущтыгъэ. ар 
бэрэ зекiо кiощтыгъэ. зекiо кiуагъэу, грузин пшъэшъэ дэхэ дэдэ 
къыхьыгъагъ. ащ бэллэкiэ еджэщтыгъэх. пщы жъалымым 
пшъашъэр пытэпiэ лъагэу псы нэпкъым тетым ригъэтiысхьагъ. 
ау пшъашъэр ащ къезэгъыгъэп ыкiи псым зыкъыхидзагъ. 
шъхьафитныгъэм кiэхъопсызэ кiодыгъэ пшъашъэу бэллэ ыцiэкiэ 
псыхъом еджагъэхэу хъишъэм къеiуатэ. 

ПСЫХЪОУ ЛАБЭ

лабэ пшызэ исэмэгубгъукiэ къыхэлъадэ, псыхъо ин. ащ кило-
метрэ 214-рэ икiыхьагъ, лэбэшхо хэт хъумэ кило метрэ 347-рэ мэхъу. 
кавказым икъушъхьэтх шъхьаiэ имыл хэр (къушъхьэу пщыщэ) 
лабэ ипсыкъежьапi. 

лабэ къушъхьэ псыхъо чъэрэу къежьэ, къушъхьэ тiокiэ куухэм 
къадэчъы, шъофхэм къазынэскiэ мэрэхьатыжьы. псым хэхъо 

ощхымкiи, осымкiи, мылхэмкiи ешiы. тыгъэ гъазэм щегъэжьагъэу 
псыхъом икъежьапiэхэр мэщтых, мэзай – гъэтхэпэ мазэхэм 
жъужьыныр рагъажьэ. 

лабэ псыхъуабэ къыхэлъэдэжьы.

ПСЫХЪОУ ПЩЫЩ

«Пщыщэ псы нэшхо псы шкуашку…» (Теуцожь Ц.)

пщыщэ пшызэ исэмэгу лъэныкъокэ къыхэлъэдэжьы, къыз-
ще жьэрэр кавказ къушъхьэтххэр ары. пщышэ инымрэ пщыщэ 
цiыкiумрэ зэхэлъэджьхэзэ пщыщэ псы хъо шхо мэхъу. ощхыпсыс 
псы хъом зыкърегъэiэты, кiымафэрэ мыщтэуи мэхъу.

пщыщэ псыхъо цiыкiу 50 къыхэлъэдэжьы. анахь инхэр – 
псыхъохэу гунайка, цице.

ПСЫХЪОУ ПСЭКЪУПС

псэкъупсэ адыгэ республикэм ипсыхъо чъэрмэ ащыщ. кавказ 
къушъхьэхэм (къушъхьэу агой, илъэгагъэр метрэ 958-рэ) псэ-
къуп сэ къащежьэ, пшызэ хэлъэдэжьы. псыхъом икiыхьагъэр 
метрэ 146-рэ мэхъу. псыхъор мэз iужъухэм къахэчъы, бгышъхьэми 
шъофми мыгумэкiэу арэчъэ. ощхэу къещхырэм елъытыгъэу 
псэкъупсэ нахь ин мэхъу, кiымафэми ышъхьашъо тещтыкiын 
елъэкiы (уфэсакъын фай, уиiэтыщтэп). 

псыхъуабэ псэкъупсэ къыхэлъэдэжьы. ахэмэ ащыщых 
чъыiэпсрэ (чепси) хъуарзэрэ (кавярзе, кобза).

МЭЗЫР

адыгэ республикэм мэзышхохэр итых. тимэзхэм чъыг зэфэшъ-
хьафхэр къахэкiэх: чъыгаехэр, анаехэр, кiайхэр, мыстхъэхэр, лан-
чъэхэр, псэйхэр, тфэйхэр, хьэкъужъхэр, хьамшхунтiэхэр, отабэхэр, 
пхъэфхэр, къужъаехэр, мыехэр, пырэжъыехэр ыкiи нэмыкiхэр. 
чъыгаер иныжъым фэдэу, чъыг пстэуми къахэщы. игъумагъэ 
iаплiих е им нахь макiэп. чъыгаем пчъэхэр, пхъэнтiэкiухэр, столхэр 
хашiыкiых. кiаир адрэ чъыгхэм анахь лъаг. пхъэфым ышъо шъабэ. 

акацэм мэ iэшiу къыпехы. мыекъопэ мэзхэм мые ыкiи къужъэе 
чъыгхэр ахизых.

МЭЗЫР БЗЫУХЭМ ЯУН

тиреспубликэ къолэбзыу лъэпкъ зэфэшъхьафэу 226-рэ ис. ахэмэ 
ащыщхэм ацiэхэр: къуанчi, пхъэуiу, тыгъу рыгъу, къолэжъ, кукуу 
ыкiи нэмыкiхэр.

къолэбзыухэр купитiоу гощыгъэх: хэгъэгу фабэм быбыжь-
хэрэмрэ кiымафэр изыхрэ къолэбзыухэмрэ. хэ гъэгу фабэм быбыжьрэ 
къолэбзыухэр: пчэндэхъур, пцiаш хъор, къэрэур, къуанчiэр ыкiи 
нэмыкiхэр. мыхэр бжы хьэм хэгъэгу фабэм мэбыбыжьых, гъатхэр 
къызыскiэ къа гъэ зэ жьы.

кiымафэр изыхрэ къолэбзыухэр: тыгъурыгъур, пхъэу iур, 
къолэжъыр, бгъэжъыр ыкiи нэмыкiхэр. кiымафэм ос къызескiэ 
къолэбзыумэ мэзым ашхын хагъуатэрэп. ахэмэ чылэм, къалэм нахь 
пэблагъэ зыкъашiы.

арышъ, ахэмэ шъо шъуишiуагъэ яжъугъэкiын фае.

Блащэ – клен

блащэ зэщымыщэу щыiэр бэ. ахэр: анай – къушъхьэ чъыг, бла-
щэ – тхьэпэ папцiэ зыпытыр, блапцiэ – чъыг нэгъыфыр. блащэ – чъыг 
дах, метрэ 25–30 нэс къэкiы. итхьапэхэр иных, лэдэхиплi иi. 
икъэгъагъэхэр шхъонтiэ-гъожьышэх. илъэс 150 – 200-м нэс 
егъашiэ. ипхъэ пытэ. музыкальнэ iэмэ-псымэхэр хашiыкiы.

Остыгъай – сосна

остыгъаер метрэ 30–40-м нэс илъэгагъэу мэхъу. зэнкiабзэу 
лъагэу мэкiы. гъэмафи, кiымафи шхъуантiэхэу тхьапэ плъышъохэр 
къыпэкiэх. остыгъаер къушъхьэ мэзхэм къащэкiы, пхъэр пхъэ 
дэгъукiэ алъытэ, бэ хашiыкiы.

 
КIаер – ясень

кiае лъэпкъ зэфэшъхьафэу дунаим тетыр 60-м нэсы. тихэгъэгу 
11 къыщэкiы. кiаехэр метрэ 15, 30, 40-м ялъэгагъэу къэкiых. 

ытхьапэхэр иных. гъатхэм къэгъагъ къапэкiэ, гъэмафэм 
чылапхъэхэр къэхъух.

Тфэй – граб

тфэй зэфэшъхьафэу дунаим тетыр 50 фэдиз мэхъу. ти кавказ щы 
къыщэкiы. тихэгъэгу «граб кавказский» зыфиiорэр къыщэкiы. ар 
метрэ 25–30-м нэсы. гъатхэм тхьэпэ хъурэе кiыхьэхэр къапэкiэх. 
тхьапэхэм цы шъэбэ цiыкiухэр атетых.

Къумбыл – тополь

къумбылыр – пхъэшъаб. чъыг зэфэшъхьафэу дунаим тетыр 
110-м нэсы. тикъэралыгъо къыщыкiырэр 30-м нэсы. ти кавказ 11 
зэфэшъхьафэу къыщэкiы. адыгэ хэкум 8 къыщэкiы. къумбылыр 
чъыг метрэ 5–20-м къыщегъэжьагъэу метрэ 30–40-м нэсы. 
ытхьапэхэр сантиметрэ 5–10 икiыхьагъ, 4–8 ишъомбгъуагъ. гъатхэм 
къэгъагъэхэр къыпэкiэх, бзыуцыфым фэдэу, жьым зэрелъасэх

ТАРИХЪЫМ щЫщ ПЫЧЫГЪОХЭР

ЛэупэкIэ Нурбый,  
гуманитар ушэтынхэм апылъ  

Адыгэ республикэ институтым  
иотдел ипащ, тарихъ  

шIэныгъэхэмкIэ кандидат

АСКЪЭЛАЕ ИКЪЭБАР

Бжъэдыгъу къуаджэу аскъэлае, адырэ чылэхэм афэ дэу, бэмэ 
къашiэжьырэ тарихъым нэмыкiэу гурыт лiэшiэ гъу хэм къахиу-
бы тэрэ, аужыпкъэм, ижъырэ дэдэ тарихъи иi. тэ тызэсагъэр уры-
сые администрацием ахэр зитхы гъэхэм къыще гъэжьагъэу адыгэ 
къуаджэхэм аныбжь къэтлъы тэныр ары. ахэр тхыгъэ зыщы-
хъугъэ къэра лыгъо актым ащ ыпэкiэ чылэхэм къарыкiуагъэр зэкiэ 
хиуцiэрэпхъагъэм, илъэс мин пчъагъэм къакiугъэ гъогур щымы-
iэгъахэм фэдэу хъугъагъэ.

ау тхыгъэу щымыiэмэ, ар сыдэущтэу пшiэщт? шъып къэ, апэрэ 
урыс краеведхэм атхыгъэ горэхэр щыiэх къо хьэпiэ черкесием 
ехьылiагъэу. гущыiэм пае, а.н. дьяков-тарасовым бжъэдыгъупщэу 
ахыджэго кiэмгуе къыiотагъэр ытхы гъагъ. ащ къызэриiорэмкiэ, 
я XV-рэ лiэшiэгъум ыгузэ гухэм адэжь апэрэу бжъэдыгъу-хъымы-
щэйхэр iодышъэ лъапэ итемыр лъэныкъо къэтiысыгъагъэх. Aщ 
ыпэкiэ ахэр абхъазым ипсыхъоу бзыбэ iушъо iусыгъэх. а дэдэр 
къыщетхы нэгумэ шорэ итхылъэу «адыгэ лъэпкъым итарихъ» 
зыфиiорэми.

1641-рэ илъэсым хъымыщэйхэмрэ чэчэнайхэмрэ псэ къупсэ 
готхэу къушъхьэм къехыгъэх ыкiи кiэмыгуепщэу болэтыкъор 
тiэкiу лъагъэкiуати пщыщэ, мартэ, пкiашъэ, чыбый iушъомэ 
аiутiысхьагъэх.

Ахыджагор бжъэдыгъухэм абхъазхэкiэ яджэ. ащ къыхэкiэу, 
а адыгэ лъэпкъым ыныбжь мыбэу ыкiи ита рихъ я X–XVi-рэ лiэшiэ-
гъухэм анахь чыжьэу зэбгъэ шiэ нэу темыфэу ары зэралъытэщтыгъэр. 

ау нэгумэм итхы гъэу «адыгэ лъэпкъым итарихъ» зыфиiорэм 
уеджэ зыхъукiэ, нэмыкi еплъыкiэ уиiэ мэхъу. Я Vi-рэ лiэшiэ-
гъум ыгузэгухэм адэжь хъымыщэипщэу лавристан авар цэхэм 
япщэу байкан зипэщэ дзэу къатебэнагъэхэм пэуцу жьы гъагъ. ау а 
лъэхъаным хы шiуцiэ iушъом щып сэурэ зиххэр адыгэ лъэпкъэу 
щыiэ пстэухэм анахь зэрэлъэ шы гъэхэм къыхэкiэу, ахэр ары анахь 
пхъашэу авархэм апэуцужьынхэ фэягъэхэр. ары зэрэхъугъэри. 
ге ленд жик пэмы чы жьэу байкан ишы лъэужхэр мыжъо фыжьым 
щыхэгъэунэфыкiыгъэхэу иiэх.

а лъэхъаным темыр лъэныкъо къушъхьэтхым ипы тэпiэ инэу 
псыфабэр псэкъупсэ псыхъом iутыгъ (джы «горя чий ключ» 
зыфаiорэр ары). а пытапiэм дэсыщтыгъ хъымыщэй лавристан е 
ащ иотрядмэ ащыщ горэ. тыдэ щыiагъэха чэчэнаехэу керкетхэр 
къызтекiыгъэхэр? гъэунэфыгъапэу щымытми, а лъэхъаным 
пкiэшъэ, мартэ, пщыщэ iушъомэ ащыпсэущтыгъэх. хъымыщэй 
ыкiи чэчэнэе лiэкъо тамыгъэхэм къызэрагъэлъагъорэмкiэ, 
ахэр нарт лiакъохэу щытыгъэх. ащ укъыпкъырыкiын хъумэ, 
бжъэдыгъухэр мы чiыпiэм къэкiогъакiэхэу плъытэнэу щытэп, 
къэзыгъэзэжьыгъэхэу пiомэ нахь тэрэз. къэiогъэн фаер адыгэ 
лъэпкъхэу пшызэ iушъо гурыт лiэшiэгъухэм щыпсэущтыгъэхэм 
рэхьатыгъо зэрямыiагъэр ары. ахэм къатебанэщтыгъэх кощырыпсэу 
хэзархэр, печенегхэр ыкiи нэмыкiхэр. ащ къыхэкiэу бгъэшiэгъонэу 
щытэп хъымы щэйрэ чэчэнаерэ ялъэпкъэгъухэр псыхъоу бзыбэ 
iушъо iусы зэрэхъугъэхэр. а лъэхъаным абхъазхэмрэ черкесхэмрэ 
ягъунапкъэхэр гъэнэфэгъэ дэдагъэхэп. ар нафэ къэхъу нэгумэм 
итхылъэу «адыгэ лъэпкъым итарихъ» уеджэ зыхъукiэ.

Фольклорым къыгъэунэфырэр чылэр чэсэбый аскъал зэрэ-
те кiыгъэр ары. нафэ аскъэлае ипсэупiэ бэрэ зэрэ зэб лихъу гъэри. 
зэмкiэ мартэ, адрэмкiэ пкiашъэ, етiанэ пщы щэ iушъохэм аiусэу ар 
къыхэкiыгъ. гъэунэфыгъэуи щыт не пэрэ аскъэлае тапэкiэ шъхьафэу 
псэущтыгъэ къоджищ зэрэхахьэрэр. ахэр арап къуадж, емзэкъуай, 
лiыхъу кiэхьабл. къуаджэхэу гъобэкъуаерэ нэшъукъуаерэ охътэ 
зэфэшъхьафхэм къахиубытэрэ археологическэ саугъэтхэр бэу яiэх. ахэм 
ялъытыгъэмэ, аскъэлае зы чiыпi ныiэп иiэр. ау ащ мартэ псыхъо iушъо 
илъэс минитiурэ ныкъорэм къыкiоцi ищыiэкiагъэр къегъэлъагъо. а 
чiыпiэм ыцiэр арапкъуадж. аскъэлэе общинэр ащ щыпсэущтыгъэ мэртэ 
iушъо къыiутiысхьажьыным ыпэкiэ. арапкъуаджэ анахь мэхьанэшхо 
къезытырэр ащ хэхьэрэ сэрэежъ iуашъхьэр ары. ар мэхьанэшхо зиiэ 

тхьэлъэiупiэу, мэз iупэми пэблагъэу, шъофыми пэмычыжьэу, щынагъо 
цiыфхэм къафы къокiымэ, мэзым, къушъхьэхэм ахэхьажьынхэ алъэ-
кiы нэу щытыгъ. мы чiыпiэм мэхьанэшхо зэриiа гъэр къеушыхьаты ар 
къызэрэзэтенагъэм, дэгъоу гъэпсы гъэ къурмэншiыпiэу иiэм. ащ фэдэ 
тыдрэ чiыпiи къыщагъотыгъэу щытэп.

арапкъуаджэ мэртэ iушъо метрэ 250-рэ фэдиз икiыхьагъэу, 
метри 100 фэдиз ишъомбгъуагъэу iусыгъ. илъэс мин пчъагъэхэм 
къакiоцi чiыгур ажъозэ, охътэ гъэнэфагъэ пэпчъ тефэрэ чiыгу 
къатыр бгъэунэфыжьын умылъэкiынэу хъугъэ. ау етiэ гъэжъагъэм 
хэшiыкiыгъэ пкъыгъохэр, былым къупшъхьэхэр, мыжъом 
хэшiыкiыгъэ iэрышiхэр гъучi лiэшiэгъум икъихьагъум адыгэ-
мыотi культурэм фэпхьын плъэкiынхэу щыiэх.

Сэрэежъ iуашъхьэм изэгъэшiэн нахь куоу хъунымкiэ кубань 
щыщ археологэу н.В. анфимовым ушэтынэу ышiы гъэхэм 
яшiуагъэ къэкiуагъ. и.с. каменецкэм зэрилъы тэрэмкiэ, апэрэу мы 
чiыпiэм цiыф псэупiэ мыотi лъэхъэнэ пасэм фэпхьын плъэкiынэу 
къыщагъотыгъ.

сэрэежъ iуашъхьэм ыкiи ащ илэгъу пытапiэхэу мые къуапэ, 
псэкъупсэ (къэзэныкъоякiэм) ыкiи пкiашъэ (нэчэрэзыежъым) 
язэгъэшiэн къызэригъэлъэгъуагъэмкiэ, хьат (хьатыу) лъэпкъхэр 
хэтыгъэхэу плъытэн плъэкiыщт. ар къеушыхьаты хьаткъо лiакъом 
итамыгъэ. нэмыкi лiакъоу арапкъуаджэ щыпсэущтыгъэхэр 
тамыгъэу етiэ гъэжъагъэм хэшiыкiыгъэ къошынхэм 
атешiыхьагъэхэмкiэ къэпшiэщтых. гущыiэм пае, «тiыбжъэ» 
тамыгъэр ты гъу хэм, тхьаркъуахъохэм, емтiылъхэм, лiыiапiэхэм 
ятамыгъ. пэсэрэ мыотi къоджэ общинэм укъытегущыiэ зыхъукiэ, 
керкетхэр-адыгэхэр тыгъэм тхьэкiэ елъэiухэу зэрэщытыгъэр 
къыдэмылъытэн плъэкiыщтэп. ахэм ащы щхэр къушъхьэхэм 
къяхыгъагъэх. енэгуягъоу щытыр тыгъэм тхьэкiэ елъэiурэ хьатхэм 
яфэмэ-бжьымэ къатехьи, илъэс минитiоу къушъхьэм зыхэсыгъэхэм 
ахэр тыгъэм тхьэу елъэiугъэу ары. сэрэежъ iуашъхьэм игъэпсыкiэ 
урегъэгупшысэ арапкъуаджэм ычiыпiэкiэ тхьэелъэiупiэр ятфэнэрэ 
лiэшiэгъум тиэрэ ыпэу щагъэпсыгъэу. а лъэхъа ным чэсэбый лiакъор 
щыiэгъэн ылъэкiыщт, ар аскъэлае дэмысыгъэми.

Ятфэнэрэ лiэшiэгъум тиэрэ ыпэу къохьэпiэ черкесием, анахьэу 
пшызэ кiыб, щыпсэухэрэм япчъагъэ псынкiэу хэхъуагъ.

къохьэпiэ черкесиер а лъэхъаным нахь рэхьатыпiагъ. мало-
азийскэ лъэпкъэу халибхэр къохьэпiэ кавказым къызэрэкiо-



228

ЖЪОГЪОШIЭТ. Хрестоматие

228

229

ТАРИХЪЫМ щЫщ ПЫЧЫГЪУ

229

жьыгъэхэр къаушыхьаты сэрэежъ iуашъхьэм къыщагъотыгъэ 
ижъырэ грек (урым) пкъыгъохэу мало азийскэ шъуашэ зиiэхэм.

зэгъэпшэн шiыкiэм тетэу тарихъым укъекiуалiэмэ, ха либ-
хэр лъэпшъырэ мэзытхьэрэ тхьэу ялъэiущтыгъэхэу плъытэн 
плъэкiыщт. арын фае аскъэлае къыщагъотыгъэ пкъыгъохэу етiэ 
гъэжъагъэм хэшiыкiыгъэхэм зыкiа хэт лъагъорэр джорэмрэ (къащ) 
мэз пчэныбжъэхэмрэ. апэрэ тамыгъэр лъэпшъырэ шыблэмрэ 
афэпхьыщт, ятiонэрэр мэзытхьэм нахь фэгъэхьыгъ. аужырэм 
пэблагъ апыщэ лiакъоу аскъэлае щыпсэурэм итамыгъэ. ащ 
укъыпкъы рыкiызэ пiон плъэкiыщт апыщхэр мэртэ iушъо античнэ 
уахътэм iусыгъэхэу ыкiи малоазиатскэ халибхэм къатек iыгъэхэу.

ТарихъымкIэ гъэшiэгъоныр къагъотыгъэ пкъыгъохэм тхьэу 
зэлъэiущтыгъэхэм ясурэтхэмрэ лiэкъо тамыгъэхэмрэ зэратетхэр 
ары. нэчэрэзые зэе iуашъхьэу мартэрэ пкiа шъэрэ ясэмэгубгъукiэ 
щыiэм ащ фэдэ тамыгъэхэр зытет етiэ гъэжъагъэу «библиотекэ 
псау» къыщагъотыгъ. Узэре нэгуещтымкiэ, нэчэрэзые зэхэщэпiэ 
гупчэу псыхъомкiэ щытыгъ, аскъэлае тхьэлъэiупiэ гупчагъ. мы 
уахътэр ары емыжхэм, хъокiонхэм, шъынахъохэм, бэрсэйхэм, 
хьаткъохэм, бахъукъохэм, хъотхэм, емтiылъхэм, гъыщхэм, 
лiыхъукiэхэм ятамыгъэхэр щыiэ зыхъугъэхэр. Ятiонэрэ лiэшiэгъум 
тиэрэ ыпэу мэртэ iушъо бэгъушъэхэр щыпсэущтыгъэх. а лъэпкъыр 
ящэнэрэ лiэшiэгъум тиэрэ ыпэу адыгэ-мыотi лъэпкъхэу азов iушъо 
iусхэм ятхы гъэхэм къыхэщы. апэрэ лiэшiэгъум чэтаохэм ятамыгъэ 
агъэунэфы.

лъэпкъитiумэ ятамыгъэхэр зэхахьэхэу зы тамыгъэ хъухэу 
къыхэкiыгъ. ащ фэд, гущыiэм пае, чэсэбыйхэм ята мыгъэ. ащ 
«тыгъэ» ыкiи «джорэ» тамыгъэхэр щызэ хэ хьагъэх. ащ фэдэ 
зэхэхьакiэр дэгъоу ащыолъэгъу сэрэежъ iуашъхьэм къычiахыхэрэм. 
ащ фэдэ зэхэхьаныр шэуджэн хэм ятамыгъи хэтэлъагъо, лъэустэнхэм 
ыкiи шъхьэ ла хъохэм ятамыгъэхэми ар къяхъулiагъ.

Тиэрэ ыпэкiэ апэрэ лiэшiэгъум пшызэ iушъо зэуабэ хэр 
щыiагъэх. боспор пщыпiэм исхэмрэ сармат лъэп къымрэ азыфагу 
зэутэкiыныгъэхэр щыкiощтыгъэх, кощы ры псэухэмрэ адыгэ-
мыотi лъэпкъхэмрэ зэзаощтыгъэх. зэо зэпымыужьым енэгуягъо 
сиракхэмрэ мыотi лъэп къ хэм ащыщхэмрэ пшызэ ыкiыбкiэ кощынхэ 
фаеу ышiыгъа гъэкiэ. ащ къыхэкiэу пшызэ кiыб щыпсэурэр 
нахьыбэ мэхъу. а хъугъэ-шiагъэхэр мэртэ iушъо iусхэм ящыiакiэ 
къыхэщых, аскъэлайи зэрахэтэу.

КЪЭБЭХЬАБЛЭ ИКЪЭБАР

къуаджэу къэбэхьаблэ Фарзэ исэмэгукiэ лабэ зыщхэлъэдэжьрэм 
унэмысыпэзэ 1859-рэ илъэсым къэтiысыгъагъ. къоджэ чiыгум итых 
чэмыдэжъ ыкiи колэсыжъ зыцiэ iуашъхьэхэр. iошъхьэ мылъагэхэри 
ахэтых. ахэмэ ащыщых «пэiокiакор». а iуашъхьэхэр нарт эпосым 
дэгъоу къегъэлъагъох. 1897-рэ илъэсым санкт-петербург дэт 
университетым иархеолог купэу профессорэу н.и. Веселовскэр 
зипащэр а iуашъхьэхэм етiэгъагъэх ыкiи пкъыгъо гъэшiэгъоныбэ 
къычiахыгъагъ.

КIЭЛЭЦIЫКIУ ЖУРНАЛЭУ  
«ЖЪОГЪОБЫНЫМ» ИТАРИХЪ

«Жъогъобыныр» щыiэ хъуным кiэщакiо фэхъугъэр мэщбэшiэ 
исхьакъ. ары цiэри фэзыусыгъэри. апэрэ номе рэу къыдэкiыгъагъэр 
тхылъ шъхьафэу щымытэу альма на хэу «зэкъошныгъэм» игуадзэу 
алъытэти, редактор гъэнэ фагъи иiагъэп, ар зыгъэхьазырыщтыгъэр 
адыгэ тхылъ тедза пiэм идиректорыгъэу, альманахэу «зэкъош-
ныгъэм» ире дак тор iэнатiэри дэзыхьыгощтыгъоу тхакiоу кощбэе 
пщымаф .

«Жъогъобыным» иапэрэ тхылъ цiыкiу мэщбэшiэ исхьакъ иусэ-
хэмкiэ къызэiуихыщтыгъ. ащ къыготыгъ ред кол легие зыкiэтхагъэр, 
ныбджэгъу цiыкiухэм афэкiорэ тхыгъэр. ащ къыщиiощтыгъ 
«Жъогъобын» зыцiэ тхылъ цiы кiур сурэтхэмкiэ гъэкiэрэкiагъэу 
илъэсым плiэгъогогъу къызэ рэдэ кiыщтыр. пшъэрылъ шъхьаiэ 
иiэу зигугъу къышiы щтыгъэхэр кiэлэцiыкiухэр шiум, дэхагъэм, 
цiыфы гъэм афэпiугъэнхэр, усэ, рассказ цiыкiухэр, къэбар гъэшiэ-
гъонхэр, джэгукiэ зэфэшъхьафхэр, адыгэ пшысэхэр, хырыхыхьэхэр, 
iурыiупчъэхэр, къоджэхь-къоджэшхыхэр, орэдхэр къыхиутхэзэ 
ышiыщтыхэу ары.

1993-рэ илъэсым къыщыублагъэу тхылъ шъхьафэу журналыр 
къыхауты. шъо зэфэшъхьафхэр зиiэ сурэтхэр (фото) кiышъом тетэу 
къыдэкiы. 

апэрэ редакторэу иiагъэр усакiоу нэхэе руслъан. ащ ыуж 
усакiоу бэгъ нурбый, тхакiохэу кощбэе пщымаф, цуекъо Юныс.

тиреспубликэ къыщыдэкiырэ журналиплiым — «зэкъош-
ныгъэм», «литературная адыгея», «Жъогъобын», «родничок ады-
геи» зыфиiохэрэм редактор шъхьаiэу джы къызнэсыгъэми мэщбэшiэ 
исхьакъ яi.

«Жъогъобыным» иредактор хъурэ пэпчъ анахьэу ынаiэ зытыри-
гъэтыщтыгъэр нахь сурэт дахэхэмкiэ жур на лыр гъэкiэрэкiэгъэныр, 
нахь тхыгъэ гъэшiэгъонхэр къыдэ гъэ хьагъэнхэр ары. ащкiэ лъэбэкъу 
мыдэйхэр ышiыхэзэ журналыр къырэкiо. ар пшiошъ къэзыгъэ хъу-
рэр апэу къыдэкiыщтыгъэхэм сурэтэу, тхыгъэу къары хьэщ тыгъэ-
хэмрэ джы къыдахьэхэрэмрэ узэпяплъымэ ары. сурэт дахэхэмкiэ 
журналыр гъэкiэрэкiагъэ хъугъэ. ар щытхъукiэ зыфэлъэгъугъэн 
фаер тихудожникэу анатолий сергиенкэр ары. кiэлэцiыкiухэм нахь 
агу рихьыщт сурэтхэм яшiын ар зэрэфэкъулаир исурэтшiыгъэхэм 
къахэщы.

тхыгъэу, сурэтэу журналым къыдахьэхэрэр нахь зэкiоу 
гъэпсыгъэнхэмкiэ журналым пшъэдэкiыжь зы хьырэ секретарэу 
дзыбэ назрэт, илъэсыбэ хъугъэу ащ фэгъэзагъэм, опыт инэу iэкiэлъ 
хъугъэр фэкъулаеу къызфе гъэ федэ. Журналым итеплъэ нахь дахэ 
хъуным ар дэшъхьахырэп.

рубрикэ зэфэшъхьафхэр иiэ хъугъэх. ахэмэ ащыщых:
«спортым идунай» – спортымкiэ, тиреспубликэ имыза къоу, 

краснодар краим, Урысыем ичiыпiэ зэфэшъхьафхэм, iэкiыб 
хэгъэгухэм ащызэхащэрэ зэнэкъокъухэм текiоныгъэ къыдэзы-
хыгъэхэм афэгъэхьыгъэ тхыгъэхэр, сурэтхэри акiыгъоу къыдэхьэх.

«хьисапыр зикiасэхэм апай» – еджэкiо цiыкiухэм ягулъытэ 
хэзгъа хъорэ нэкiубгъу. 

«шъошiа мыхэм ацiэхэр» – адыгабзэкiэ тхыгъэхэу ацiэхэр 
тимэзхэм чъыгэу къахакiэхэрэм, псэушъхьэу, бзыоу, типсыхъохэм 
пцэжъыеу ахэсхэм ясурэтхэри акiы гъу хэу журналым къыдэхьэх. 

«тыжъугъэджэгу» – кроссвордхэр, ребусхэр зикiасэхэм апай. 
«тхакiом яюбилейхэр» – титхакiохэм яюбилейхэри хагъэу-

нэфыкiых. 
«шъошiа, зэхэшъухыгъа?» – сабыйхэм яныдэлъфыбзэ, тыкъэзыу-

цухьэрэ дунаир, зыщыпсэурэ чiыпiэхэр шiу ягъэлъэгъугъэнхэр ары. 
«адыгэ лъэпкъым къахэкiыгъэ цiыф цiэрыiохэр» – адыгэ 

лъэп къым къыхэкiыгъэ цiыф цiэрыiохэу iэкiыб хэгъэ гухэм 
ащыпсэущ тыгъэхэр ягъэшiэгъэнхэми апы лъых журналым 
иiофышiэхэр.

«Жъым иакъыл» – тилъэпкъ икультурэ, итарихъ, адыгэ шэн-
зэхэтыкiэхэм еджэкiо цiыкiухэр нэiуасэ афэшiы гъэн хэм пай.

«Фольклор» – пшысэхэр анахь гъэшiэгъонэу фольк лорым хэтхэм 
ащыщых. ахэр лъэшэу агу рехьых. арышъ, ар къыдэлъытагъэу 
пшы сэ хэм чiыпiэ ин щеубыты. пшысэхэр къыхэхыгъэх ямэхьанэкiэ 
шiум фэпiугъэнхэм, бзэджагъэмрэ iэягъэмрэ ащыухъумэгъэнхэм. 
шiур ем текiон зэрэфаем, пытагъэ, шъыпкъагъэ, зэфагъэ ахэлъы-
ным, лiыблэнагъэм фэпiугъэнхэм яхьылiагъэхэу. ау адыгэ пшысэ-
хэм ямы закъоу, темыр кавказым щыпсэурэ цiыф лъэпкъхэм япшы-
сэхэри журналым къыдэхьэх. 

«къытфатхэхэмрэ къытфатхыхэмрэ» – мы рубрикэр нахь унаiэ 
узтетынэу, узфэсакъынэу щытмэ ащыщ тiомэ тыхэукъощтэп. сыда 
пiомэ, сыд фэдэрэ iэпэiэсэныгъи кiалэм ицiыкiугъом къыздештэ. 
ащ фэмгъэчэфмэ, машiоу къызэкiэнэгъэ къодыем игъом пхъэ 
пэмылъхьэмэ зэрыкiосэжьыщтым фэдэу, кiосэжьын ылъэкiыщт. 
ары еджэкiо цiыкiухэм яапэрэ тхыгъэхэр, усэхэр, рассказхэр, 
ясурэтшiыгъэхэр къыдэхьанкiэ мы нэкiубгъом анаiэ зыкiытетыр.

дэгъубэ, гъэшiэгъоныбэ «Жъогъобыным» къихьэу хъугъэ. 
кiэлэцiыкiухэм япсихологие гъэшiэгъонэу щыт. дунаим нэ 
зэфэшъхьафхэмкiэ хэплъэх, гу зэфэшъ хьаф хэмкiэ зэхашiэ. нэбгырэ 
пэпчъ ыгу рихьыщтым тегъэфэгъуай. ащ фэшi, ахэм уафэтхэныр 
къызэрыкiоу щытэп. 

мэщбэшiэ исхьакъ адыгэ кiэлэцiыкiу литературэм изы тет 
ыгъэгумэкiэу, 1987-рэ илъэсым мырэущтэу ытхы гъагъ: «зыныбжь 
икъугъэ тхылъеджэхэмрэ ныбжьыкiэхэмрэ зыгорэущтэу тэгъэра-
зэхэми, кiэлэцiыкiухэм ячiыфэшхо тэ къыттефэ. тицiыкiухэм апае 
пшысэхэр, пьесэхэр, рас сказхэр, усэхэр ыкiи орэдхэр джыри макiэу 
къыдэтэгъэкiы. iофэу тшiэрэм ар щыкiэгъэшхоу фэхъу. зэкiэми 
тызэгъусэу, охътэ лые тетымыгъашiэу iэпыiэсэныгъэ шэпхъэ иным 
диштэу а iофыгъор зэшiотхын фаеу типшъэрылъ».

а гущыiэхэм ауж илъэсхэр текiыгъэх, тикiэлэцiыкiу литературэ 
ихэхъоныгъэхэм уагъэгушхо.

ащкiэ, тхэкiо чъэпхъыгъэхэу тиiэхэм псэемып лъэжьхэу, 
журналым хэлажьэх ыкiи нахь гъэшiэгъон къашiы. мэщбэшiэ 
исхьакъ, пэнэшъу сэфэр, кощбэе пщымаф, мэхъош руслъан ыкiи 
нэмыкiхэр. мыхэм анэмыкiэу журналым мыпшъыжьхэу дэлажьэх: 
дэрбэ тимур, ожъ аскэрбый, хъунэго нурет, хъурмэ хъусен, 
мамрыкъо нурет, хьакъунэ зарем, нэхэе сим, гутiэ са ныет, шэкiо 

абрек. мыхэмэ усэ, рассказ кiэкiхэмкiэ журналыр гъэшiэгъоны 
къашiы ыкiи еджэкiо цiыкiухэр ашiогъэшiэгъонэу, зыiэпищэхэу, 
агу лъыiэсэу еджэх.

тiон тлъэкiыщт тхыгъэ зэфэшъхьафхэу журналым къыдахьэ-
хэрэмкiэ, iофыгъоу зэшiуихырэмкiэ хэхъоны гъэхэр ышiыхэзэ ыпэкiэ 
лъэкiуатэ. сыд фэдэрэ лъэны къокiи – тилъэпкъ икультурэ, итарихъ, 
адыгэ шэн-зэхэты кiэхэм, хьисапым, ыпкъышъол ыпсыхьанымкiэ, 
ныдэлъ фыбзэм изэгъэшiэнкiэ, орэд къэiонымкiэ, къэшъо нымкiэ, 
сурэтшiынымкiэ, зыщыпсэурэ чiыпiэхэр шiу ягъэлъэгъунымкiэ 
зишъуагъэ къэкiорэ журналэу щыт. сыда пiомэ, ны-тыхэми, кiэлэ-
пiухэми, ублэпiэ классхэм iоф ащызышiэхэрэми, iэпыiэгъушхо 
афэхъущт мы журналыр. мы аужырэ илъэсхэм баеу, гъэшiэгъонэу 
зэхэгъэуцуагъэ зэрэхъугъэм теджэнджэшыжьрэп. Журна лым 
къыщытыгъэ тхыгъэхэр къыдэлъытагъэх: сабыймэ аныбжь, 
язэхэтыкi, яакъыл, ягулъытэ, жабзэу аiулъым ахэгъэхъоныр, iэдэб 
дахэ ахэлъэу, гукiэгъухэу, шъхьэкiафэ ахэлъэу, iофшiэныр шiу 
алъэгъунэу, игулъытэ-зэхэшiыкi хегъахъо, ижабзэ зыпкъ регъэуцо, 
егъэбаи, iофшiэн цiыкiухэр ыгъэцэкiэнхэм яамалхэр аiэкiегъахьэ 
журналэу «Жъогъобыным». 

ГЪЭЗЕТЭУ «АДЫГЭ МАКЪ» ТЫТЕГУЩЫIЭ.  
АР ГЪЭШIЭГЪОНЫ!

гъэзетэу «адыгэ макъэм» непэ адыгабзэкiи, арапыбзэкiи, 
тыркубзэкiи уеджэн плъэкiыщт. гъэзетыр гъэшiэгъоны, сыда пiомэ 
щыiэныгъэм илъэныкъо зэфэшъхьафхэр къегъэлъагъох.

гъэзетэу «адыгэ макъэм» гъогу шiагъо къыкiугъ. ар тарихъым 
щыщ хъугъэ. гъэзетым инэкiубгъохэм адыгэ республикэм 
къырыкiуагъэр тапашьхьэ къырагъэуцо. лъэпкъ культурэм 
хэхъоныгъэ ышiынымкiэ, адыгабзэр къызэтенэнымкiэ, адыгэ 
литературабзэр уцунымкiэ «адыгэ макъэм» осэшхо зэриiэм щэч 
хэлъэп. непи адыгэ хабзэм инэшэнэ шiагъохэр къэiэтыжьыгъэнхэм, 
адыгабзэм ифэшъошэ чiыпiэ обществэм щиубытыным, нэмыкi 
мэхьан ин зиiэ iофыгъохэм афэлажьэ.

«адыгэ макъэм» фэлъэгъугъэн фаер – гъогу тэрэз къыхихын, 
цiыфхэр нахьышiум фищэнхэ зэрилъэкiырэр.

